
ᒥᓂᔅᑕ ᐅᓛᔪᖅ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᑖᓐᓄᑦ ᕼᐊᕕᐅᔭᖅ, ᑕᐃᕕᑎ ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, 
ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᔫᐱ ᓄᑕᕋᖅ, ᒥᓂᔅᑕ ᑭᐅᓪᕙᓐ ᐃᖕ, ᒋᓕᓐ ᒪᒃᓖᓐ, ᒥᓂᔅᑕ ᑭᐊᕙᓐ 
ᐅᐳᕋᐃᔭᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐄᑐᐊᖅ ᐲᑯ, ᔪᕋᐃᔭᔅ ᐳᑭᕐᓇᖅ, ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᑐ 
ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᒃᑯᑦ ᒪᑐᐃᖅᓯᓂᖅ 
 
ᐅᖃᖅᑎ (`ᐅᐳᕋᐃᔭᓐ): ᒥᓂᔅᑕ ᑖᒻᓴᓐ ᑐᒃᓯᐊᖁᓂᐊᕋᒃᑯᑦ ᒪᑐᐃᕐᓯᔾᔪᑎᒥᒃ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓐᓄᒃᓴᒃᑯᑦ, ᓯᕗᓕᖅᑎ. ᒪᓕᒐᓕᐅᖅᑏᑦ. ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᐲᑯ. 

 
ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 

 
ᒥᓂᔅᑕᐃᑦ ᐅᖃᐅᓯᖏᑦ 125-1(6): ᐃᓚᒌᖑᔪᑦ ᑲᑎᓐᖓᑎᑕᐅᓂᖏᑦ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᒃᓱᐊᓗᒃ ᖁᕕᐊᓱᒃᑐᖓ ᐅᖃᕆᐊᒃᓴᖅ ᑕᒪᒃᑯᐊ 6-ᖑᔪᑦ 
ᑐᔪᕐᒥᕕᐅᕙᒃᑐᑦ ᐊᒻᒪᓗ ᒫᓐᓇᐅᔪᖅ ᐃᖃᓗᓐᓂ ᐋᓐᓂᐊᕐᕕᐅᔪᖅ ᐱᖃᓕᖅᑐᑦ ᐊᑭᖃᓐᖏᑦᑐᓄᑦ 
ᐅᖃᓚᕕᐅᔪᓐᓇᖅᑐᓄᑦ ᐊᒻᒪᓗ ᐅᖃᓚᐅᑎᐅᔪᑦ ᐊᒥᓱᕈᕆᐊᖅᑕᐅᓯᒪᓪᓗᑎᒃ. ᑕᐃᒪᐃᑎᓪᓗᒍ, ᐃᓚᒌᑦᑐᑦ 
ᐅᖃᖃᑦᑕᐅᑎᓯᒪᐃᓐᓇᕈᓐᓇᖅᑐᑦ ᐊᐅᓪᓚᕐᓯᒪᒐᓗᐊᖅᑎᓪᓗᒍᑦ ᐊᓐᓂᐊᕐᕕᓕᐊᕐᓯᒪᑎᓪᓗᒋᑦ. 
 
ᐅᖃᖅᑎ, ᐊᑐᕈᓐᓇᕐᓗᑎᒃ ᐊᑭᓕᔭᕆᐊᖃᓐᖏᑦᑐᓂᒃ ᐅᖄᓚᐅᑎᐅᔪᓂᒃ, ᐃᓄᐃᑦ ᐅᖃᓚᖃᑦᑕᕈᓐᓇᕐᓯᔪᑦ 
ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᑦ ᑐᔪᕐᒥᕕᐅᔪᓂ ᐊᒻᒪᓗ ᐃᓚᒥᓐᓂ ᐅᖃᖃᑎᖃᕈᓐᓇᖅᑐᑎᒃ. ᑕᐃᒪᓕ 
ᐋᓐᓂᐊᕐᕕᓕᐊᕐᓯᒪᔪᑦ ᐊᒻᒪᓗ ᐃᓚᒋᔭᖏᑦ ᐅᖄᓚᖃᑦᑕᕈᓐᓇᕐᓯᕗᖅ ᐊᑭᑦᑐᕈᔾᔭᐅᓗᐊᖃᑦᑕᔾᔭᒍᓐᓂᖅᐳᑦ ᐊᒻᒪᓗ 
ᐃᓱᒪᓗᒃᓯᓐᓇᓂ ᑐᓴᖃᑦᑕᕐᓗᑎᒃ ᓇᓪᓕᒋᔭᒥᓐᓂ. 
 
ᐅᖃᖅᑎ, ᐃᓅᓯᕐᒥ ᐊᒃᓱᕈᓐᓇᓂᖅᐸᐅᖃᑕᐅᒻᒪᑦ ᕿᒪᐃᓯᒪᓂᖅ ᐃᓚᑦᑎᓐᓂᑦ, ᐱᓗᐊᖅᑐᒥᒃ ᐊᓐᓂᐊᔪᖃᖅᑎᓪᓗᒍ. 
ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ, ᐅᖃᖅᑎ, ᐊᖏᕐᓯᒪᑐᐃᓐᓇᖏᑦᑐᖓ ᑕᐃᒪᐃᓐᓂᐊᕐᓂᕋᓚᐅᕋᒪ ᑖᒃᑯᓄᖓ 
ᑲᑎᒪᔨᕋᓛᖑᔪᓂᑦ, ᑕᒪᓐᓇ ᐊᑭᑦᑐᓗᐊᕈᑕᐅᓐᖏᒻᒪᑦ ᐱᓕᕆᕕᒻᒧᑦ ᐊᑲᐅᓯᑎᒃᑲᓐᓂᕋᓱᐊᕐᓗᒍ ᐃᓱᒪᓗᒍᓐᓇᕐᓂᖅ 
ᐋᓐᓂᐊᕐᕕᓕᐊᕐᓯᒪᔪᓄᑦ, ᐊᒃᓱᕈᕈᑕᐅᓐᖏᓐᓂᕐᓴᐅᓂᐊᕐᓗᓂ ᑕᒪᒃᑯᓄᖓ ᐃᓚᒋᖑᔪᒧᑦ ᐊᐅᓪᓚᕐᓯᒪᔪᖃᖅᑎᓪᓗᒍ 
ᐊᓐᓂᐊᕐᕕᓕᐊᕐᓯᒪᔪᓄᑦ. 
 
ᐅᖃᖅᑎ, ᑕᒪᓐᓇ ᓯᕗᕐᖓᒍᑦ ᐅᖃᐅᓯᕆᔪᒪᒐᑦᑎᒍᑦ, ᑕᐃᒃᑯᐊ ᓈᓴᐅᑎᑦ ᐱᔭᕇᕐᓯᒪᑦᑎᐊᓕᖅᑐᑦ. ᐊᑭᖃᓐᖏᑦᑐᑦ 
ᑐᔪᕐᒥᕕᐅᔪᓄᑦ ᐃᒪᐃᑦᑑᔪᑦ: ᐃᖃᓗᓐᓂ, 1-866-828-2386, ᐋᑐᕙᒥ 1-866-864-9705, ᐅᐊᓂᐸᐃᒡ, 1-866-
232-6212; ᔭᓗᓇᐃᕝ, 1-806-887-8864; ᐃᐊᑦᒪᓐᑕᓐ, 1-866-866-2272, ᑰᔾᔪᐊᕋᓗᒃ, 1-866-262-7879. 
ᐊᒻᒪᓗ ᕿᑭᖅᑖᓗᒻᒥ ᐊᓐᓂᐊᕐᕕᐅᔪᖅ 1-800-667-9504. 

ᐅᖃᖅᑎ, ᐃᓚᒍᒪᓪᓗᒍ ᒥᓂᔅᑕᐅᓂᕐᒧᑦ ᐅᖃᐅᓯᕋ ᒥᓂᔅᑕᐅᔪᒧᑦ ᐅᖃᐅᓯᐅᔪᖅ ᓱᑲᑦᑐᒃᑯᑦ ᐊᐅᓪᓚᖅᑎᑕᐅᓛᖅᑐᖅ 
ᕼᐊᒻᓚᒃᑯᓐᓄᑦ ᓄᓇᕗᓕᒫᒥ ᑕᒪᒃᑯᐊ ᓈᓴᐅᑎᖏᑦ ᐊᑐᐃᓐᓇᐅᓂᐊᕐᒪᑕ, ᐊᑐᖅᑕᐅᒍᓐᓇᕐᓯᑕᐃᓐᓇᕐᓂᐊᕐᒪᑕ 
ᓄᓇᕗᒻᒥᐅᓄᑦ. ᐊᒻᒪᓗ ᑕᐃᒃᑯᐊ ᓴᖅᑭᑎᓐᓂᐊᖅᑕᒃᓴᕆᕙᕗᑦ ᑐᓴᒐᒃᓴᐅᔪᓂ ᑕᒪᒃᑯᐊ ᐊᓪᓕᕈᔭᖅᑐᖅᑕᐅᔪᓐᓇᕐᒪᑕ 
ᐊᒻᒪᓗ ᐊᑐᐃᓐᓇᕆᔭᐅᖃᑦᑕᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᕿᓚᕝᕙᖅ 
 
ᒥᓂᔅᑕᐃᑦ ᐅᖃᐅᓯᖏᑦ 126-1(6): ᐃᖅᑲᓇᐃᔭᖑᔪᑦ ᓇᓗᓇᐃᕐᓯᒪᓂᖏᑦ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓪᓗᒥ ᓇᖏᕐᓯᕗᖓ ᑐᓴᖅᑎᑦᑐᒪᓪᓗᒋᑦ 
ᒪᓕᒐᓕᐅᖅᑎᐅᔪᑦ ᑐᑭᓯᒋᐊᕈᑎᒃᓴᐅᔪᓂ ᒐᕙᒪᒃᑯᑦ ᐱᓇᓱᐊᕐᓂᖏᓐᓂᒃ ᐲᕋᓱᐊᕐᓗᒋᑦ ᐊᔪᕈᑕᐅᕙᒃᑐᑦ 
ᐃᖅᑲᓇᐃᔭᖑᔭᕆᐊᓕ ᓇᓗᓇᐃᔭᐃᓯᒪᓂᒥᖏᓐᓂᒃ. ᑕᒪᓐᓇ ᐱᔭᐅᕙᓪᓕᐊᓇᓱᐊᖅᑐᖅ ᐊᑐᐃᓐᓇᐅᑎᑦᑎᓇᓱᐊᖅᑐᖅ 
ᓄᓇᑖᖃᑕᐅᓯᒪᔪᓂᒃ ᓇᓗᓇᐃᕐᓯᒪᔪᓂ ᐃᖅᑲᓇᐃᔭᖏᓐᓄᑦ ᐊᑐᐃᓐᓇᖃᖃᑦᑕᕐᓂᐊᕐᒪᑕ ᐊᒻᒪᓗ 
ᐃᖅᑲᓇᐃᔭᖅᑕᕈᓐᓇᕐᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ. 
 
ᐊᒥᓱᑦ ᐃᖅᑲᓇᐃᔮᖑᔪᑦ ᓇᓗᓇᐃᕐᓯᒪᓂᖏᑦ ᐊᑐᖅᑕᐅᖃᑦᑕᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ 
ᐱᔪᓐᓇᕐᓂᖃᖅᑎᑦᑎᔭᕆᐊᖃᖅᐸᒻᒪᑕ ᐃᓕᓐᓂᐊᕐᓯᒪᓂᐅᔪᒥᒃ ᐊᒻᒪᓗ ᐃᖅᑲᓇᐃᔭᖃᑦᑕᕐᓯᒪᓂᖏᓐᓂᒃ ᑕᒪᒃᑯᐊ 
ᓯᓚᑎᑦᑎᓐᓄᑦ ᑐᕌᖓᓂᕐᓴᐅᔭᖅᑐᑎᒃ. ᐅᓪᓗᒥᐅᔪᖅ ᐱᕙᓪᓕᐊᓂᖃᕋᑦᑕ ᑎᑎᕋᖅᑕᐅᖃᑦᑕᕐᓂᐊᕐᒪᑕ ᐃᖅᑲᓇᐃᔭᓄᑦ 
ᓇᓗᓇᐃᕐᓯᒪᔪᑦ ᐃᒃᐱᒋᔭᐅᓂᐊᕐᓴᐅᓗᑎᒃ ᖃᐅᔨᒪᓂᖏᓐᓄᑦ, ᐊᔪᓐᖏᑕᖏᓐᓄᑦ ᐊᒻᒪᓗ ᐱᔪᓐᓇᕐᓂᖏᑦ 
ᐱᓯᒪᔭᐅᔭᕆᐊᖃᖅᑐᑦ ᐃᖅᑲᓇᐃᔭᕐᓂᕐᒧᑦ. 
 
ᒥᒃᓴᐅᓴᒃᓯᓯᒪᔪᒍᑦ ᐃᒪᓐᓇᐸᓗᒻᒪᑕ 800 ᐃᖅᑲᓇᐃᔭᖑᔪᑦ ᑎᑎᕋᕐᓯᒪᓂᖏᑦ ᓇᓗᓇᐃᕐᓯᒪᔪᑦ, 
ᕿᒥᕐᕈᔭᐅᔭᕆᐊᖃᖅᑐᑦ. ᑕᒪᒃᑯᐊ ᐊᒥᓱᒻᒪᕆᐅᒻᒪᑕ ᐊᒻᒪᓗ ᐊᑯᓂᑲᓪᓚᐅᓂᐊᖅᑐᑎᒃ ᐱᓕᕆᔨᖃᕆᐊᖃᕐᓂᐊᖅᑐᑎᒃ. 
ᐃᓱᐊᓄᓪᓕ, ᐃᖅᑲᓇᐃᔭᖅᑐᐃᓕᕆᔨᒃᑯᑦ ᐃᖅᑲᓇᐃᔭᖅᑎᑖᕐᓯᒪᓕᖅᑐᑦ ᒪᕐᕈᓐᓂᒃ ᐃᖅᑲᓇᐃᔭᖅᑎᐅᔪᓐᓂᒃ 
ᐃᑲᔪᖃᑦᑕᕐᓂᐊᖅᑐᓂᒃ ᐊᓯᖏᓐᓂᒃ ᒐᕙᒪᒃᑯᓐᓂᑦ ᐱᓕᕆᕕᐅᔪᓂᒃ ᐊᒻᒪᓗ ᕿᒥᕐᕈᓗᒋᑦ ᐱᓗᐊᓐᖑᐊᕐᓂᖏᑦ 
ᐃᖅᑲᓇᐃᔮᓄᑦ ᓇᓗᓇᐃᕐᓯᒪᔪᑦ. ᑕᒪᒃᑯᐊ ᓯᕗᓪᓕᐅᑦᔭᐅᓂᐊᖅᑐᑦ ᐱᓕᕆᕕᐅᔪᑦ ᑕᐃᒃᑯᐊ 
ᐃᖅᑲᓇᐃᔮᖑᔭᕆᐊᖃᖅᑐᑦ ᓇᓗᓇᐃᕐᓯᒪᓂᖏᑦ ᑎᑎᕋᕐᓯᒪᓂᖏᑦ ᒫᓐᓇᑲᐅᑎᒋᑦ ᑲᒪᒋᔭᐅᔭᕆᐊᖃᓪᓚᕆᑦᑐᑦ. 
 
ᐅᖃᖅᑎ, ᒐᕙᒪᒃᑯᑦ ᐊᖏᕐᓯᒪᑦᑎᐊᖅᑐᑦ ᐲᕐᓯᓂᕐᒧᑦ ᑕᒪᒃᑯᓂᖓ ᐊᐳᖅᑕᕈᑕᐅᕙᒃᑐᓂᒃ 
ᐃᖅᑲᓇᐃᔮᖅᑖᕋᓱᐊᖅᑎᓪᓗᒋᑦ ᓄᓇᑖᖃᑕᐅᓯᒪᔪᑦ. ᑕᒪᒃᑯᐊ ᐱᔭᕆᐊᖃᖅᑕᕗᑦ ᒪᓕᓪᓗᒍ ᐃᓚᖓ 23 ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒧᑦ ᐊᒻᒪᓗ ᐱᓕᕆᕙᓪᓕᐊᓗᑎᒃ ᑭᒡᒐᖅᑐᖅᑎᐅᔪᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᕼᐊᕕᐅᔭᖅ. 
 
ᐱᒋᐊᖅᑎᑕᖅ 019-1(6): ᒥᓂᔅᑕᐃᑦ ᐅᖃᐅᓯᖓᑦ 126-1(6) ᑲᑎᒪᔨᕋᓛᓄᑦ ᑲᑎᒪᑐᐃᓐᓇᑎᓪᓗᒋᑦ 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑎ. ᒪᓕᓪᓗᒍ ᒪᓕᒐᖅ 34(4), ᐱᒋᐊᖅᑎᑦᑎᕗᖓ ᐊᐃᒃᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᖃᒪᓂᑦᑐᐊᕐᒧᑦ ᒥᓂᔅᑕᐅᑉ ᐅᖃᐅᓯᖓ 126-1(6), ᑲᒪᒋᔭᐅᓂᐊᕐᓗᓂ ᑲᑎᒪᑐᐃᓐᓇᖅᑎᓪᓗᒋᑦ 
ᐅᖃᐅᓯᕆᔭᐅᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐱᒋᐊᖅᑎᑕᐅᔪᖅ ᓇᒻᒪᒃᑐᖅ. ᓇᒻᒪᒃᓴᖅᑐᑦ? ᓇᒻᒪᒃᓴᓐᖏᑦᑐᑦ? ᐱᒋᐊᖅᑎᑕᐅᔪᖅ ᑲᔪᓯᔪᖅ. ᒥᓂᔅᑕᐅᑉ 
ᐅᖃᐅᓯᖓ ᑲᒪᒋᔭᐅᔪᒃᓴᐅᕗᖅ ᑲᑎᒪᑐᐃᓐᓇᖅᑎᓪᓗᒋᑦ. ᖁᔭᓐᓇᒦᒃ, ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ. 
 
ᒥᓂᔅᑕᐃᑦ ᐅᖃᐅᓯᖏᑦ 127-1(6): ᓂᖓᖅᑕᐃᓕᓂᕐᒧᑦ ᐃᑲᔪᖅᑕᐅᕕᒃ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖃᐅᔨᒪᔪᐃᓐᓇᐅᒐᑦᑕ 
ᐊᑲᐅᓐᖏᓕᐅᕈᑕᐅᔪᓂᒃ ᓄᓇᓕᐅᔪᓂ ᓂᖓᕐᓂᕐᒧᑦ. ᑕᒪᓐᓇ ᐱᒻᒪᕆᐅᒻᒪᑦ ᐃᓕᑕᕆᔭᐅᔭᕆᐊᖃᖅᑐᓂ ᓄᓇᓕᐅᔪᓂ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᐅᓪᓗᒥ, ᑲᖏᖅᖠᓂᕐᒥ, ᓂᖓᖅᑕᐃᓕᓂᕐᒧᑦ ᐃᑲᔪᖅᑕᐅᕕᒃ ᒪᑐᐃᓪᓚᕆᖅᑲᐅᒻᒪᑦ. 
ᐊᒃᓱᐊᓗᒃ ᖁᕕᐊᓱᒃᑐᖓ ᐱᓕᕆᕕᒋᔭᕋ ᐃᑲᔪᕈᒪᓯᒪᒻᒪᑕ ᑮᓇᐅᔭᑎᒍᑦ ᑕᒪᒃᓱᒧᖓ, ᐊᒻᒪᓗ ᑲᓇᑕᒥ 
ᐃᖅᑲᖅᑐᐃᕕᓕᕆᔨᒃᑯᑦ ᐊᒻᒪᓗ ᒪᓕᒐᓕᕆᔨᕐᔪᐊᒃᑯᓐᓄᑦ ᑲᒪᔨᒻᒪᕆᐅᔪᖅ ᑲᓇᑕᒥ. ᓂᖓᖅᑕᐃᓕᓂᕐᒧᑦ 
ᐃᑲᔪᖅᑕᐅᕕᒃ ᐊᐃᒃᐸᕆᓄᑦ ᐊᓐᓂᖅᑎᕆᕙᒃᑐᓄᑦ ᐃᑲᔪᖅᑕᐅᕕᐅᔪᖅ ᑕᒪᒃᑯᓄᖓ ᓂᖓᖅᐸᒃᑐᓄᑦ ᐊᒻᒪᓗ 
ᑕᐃᒃᑯᓄᖓ ᓂᖓᖅᑕᐅᕙᒃᑐᓄᑦ. ᑕᒪᓐᓇ ᓄᓇᓕᐅᔪᑦ ᑭᓐᖑᒪᔭᐅᓯᒪᒻᒪᑦ ᐱᔭᐅᔪᖅ. 
 
(ᑐᓵᔨᑎᒍᑦ): ᑕᒪᓐᓇ ᓯᕗᓕᖅᐸᐅᔪᒥᒃ ᐱᓕᕆᐊᖑᒻᒪᑦ ᖃᓄᖅ ᑕᒪᓐᓇ ᑲᒪᒋᔭᐅᔪᓐᓇᕐᒪᖔᖅ ᓂᖓᕐᓂᐅᕙᒃᑐᖅ. 
ᑭᓇᑐᐃᓐᓇᖅ ᐃᖅᑲᖅᑐᕋᒃᓴᓐᖑᕋᐃᒐᒥ, ᐃᖅᑲᖅᑐᐃᔨᒃᑯᑦ ᑕᐃᒃᑯᓐᖓᖅᑎᑦᑎᔪᓐᓇᖅᑐᑦ, ᑕᐃᓐᓇ ᐃᓄᒃ ᐊᒻᒪᓗ 
ᐊᐃᒃᐸᕆᔭᖓ ᐊᖏᖅᐸᑦ, ᐃᑲᔪᖅᑕᐅᔪᓐᓇᕆᓪᓗ;ᓂ. ᑕᒪᓐᓇ ᐃᑲᔪᕐᓂᐅᔪᖅ ᑕᕝᕙᓂ ᐱᓕᕆᐊᒥ ᐃᒪᐃᑦᑐᓄᑦ 
ᐃᓄᓐᓄᑦ ᐅᐃᒋᓐᓄᑦ ᐊᒻᒪᓗ ᓄᓕᐊᖏᓐᓄᑦ, ᐊᒻᒪᓗ ᑕᐃᒪᓕ ᑐᕌᒐᕆᓇᓱᐊᖅᐸ ᐃᑲᔪᕐᓂᕐᒧᑦ ᐊᑲᐅᓂᕐᓴᒃᑯᑦ 
ᑲᒪᓂᕐᒧᑦ ᐃᓚᒋᓄᑦ. ᐃᓚᒋᔭᐅᔪᑦ ᐱᓕᕆᓪᓗᐊᑕᕐᓂᐊᕐᒪᑕ ᐃᑲᔪᖅᑕᐅᓂᕐᒧᑦ, ᐃᒻᒥᓂᒃ ᕿᒥᕐᕈᓂᕐᒧᑦ, ᐊᒻᒪᓗ 
ᐊᓯᖃᕐᓗᑎᒃ ᐅᖃᖃᑎᒋᖃᑦᑕᕐᓂᕐᒧᑦ. ᑕᐃᒪᓕ ᓂᕆᐅᒋᔭᐅᕗᖅ ᑕᐃᒃᑯᐊ ᐃᓚᐅᖃᑦᑕᖅᑐᑦ ᑕᕝᕙᓂ ᐱᓕᕆᐊᒥᒃ 
ᐋᖅᑭᒃᓯᔪᓐᓇᕐᓂᕐᓴᐅᓂᐊᕐᒪᑕ ᐊᑲᐅᓐᖏᓕᐅᕈᑎᒋᔭᒥᓂᒃ ᐊᖏᕐᕋᒥᓂ ᐋᓐᓂᖅᑎᕆᖃᑦᑕᖏᓪᓗᑎᒃ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᑕᒪᓐᓇ ᐱᕙᓪᓕᕈᑎᒻᒪᕆᓂᐊᖅᑐᖅ ᓄᓇᕗᒻᒧᑦ. ᐊᒥᐊᓱᓗᐃᑦ ᐃᓚᒋᑦ 
ᓂᖓᖃᑦᒃᑕᐅᑎᕙᒻᒪᑕ. ᐃᖅᑲᖅᑐᐃᕕᓕᕆᔨᒃᑯᑦ ᐊᖏᕐᓯᒪᔪᑦ ᐃᑲᔪᖅᑐᐃᓂᕐᒧᑦ ᑕᒪᒃᑯᓄᖓ ᐃᓄᓐᓄᑦ ᐃᓅᓯᕐᒥᓂᒃ 
ᐱᐅᓂᕐᓴᒧᑦ ᐊᓯᑦᔨᔪᒪᔪᓄᑦ. ᑕᒪᓐᓇ ᒪᓕᑦᑐᖅ ᐃᓄᐃᑦ ᖃᐅᔨᒪᔭᑐᖃᓐᖏᓐᓂᒃ ᑕᑯᒃᓴᐅᑎᑦᑎᒻᒪᑦ ᒪᒥᓴᐃᓂᕐᒥᒃ 
ᐃᓚᒌᖑᔪᓂᓐᖓᖅᑐᓂᑦ. ᑕᒪᓐᓇ ᕿᒥᕐᕈᕙᓐᓂᐊᕋᑦᑎᒍᑦ ᐃᒃᐱᒋᑦᑎᐊᕐᓗᑎᒍ ᐱᓕᕆᐊᖑᒧᖅ, 
ᐃᔾᔪᐊᖅᑕᐅᔪᓐᓇᕐᓂᐊᕐᒪᑦ ᐊᒻᒪᓗ ᐊᑲᐅᓂᕐᓴᒧᑦ ᐊᔾᔨᐅᖏᔾᔪᑎᖃᕈᓐᓇᕐᒪᑦ ᑕᒪᒃᑯᓇᓂ ᓂᖓᕐᓂᐅᕙᒃᑐᓂ 
ᐃᓚᒌᖑᔪᓂ ᓄᓇᕗᒻᒥ. 
 
ᐅᖃᖅᑎ, ᒪᓕᒐᓕᐅᖅᑎᐅᔪᑦ, ᐅᐱᒍᓱᖃᑎᒋᓚᐅᕐᓯᓐᖓ ᐱᓇᓱᐊᖅᑕᖓᓐᓂᑦ ᑲᖏᖅᖠᓂ ᒪᑐᐃᖅᑕᐅᓪᓚᕆᑦᑎᓪᓗᒍ 
ᓂᖓᖅᑕᐃᓕᓂᕐᒧᑦ ᐃᑲᔪᖅᑕᐅᕕᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᑎ: ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᓱᓕ ᒥᓂᔅᑕᓄᑦ ᐅᖃᐅᓯᒃᓴᖅᑕᖃᖅᐸ? ᑲᔪᓯᓗᑕ 
ᑲᑎᒪᔾᔪᑎᒃᓴᖅ 3-ᒧᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᒃᑲᕐᕆᐊᓗᒃ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑏᑦ ᐅᖃᐅᓯᖏᑦ 409-1(6): ᑭᒃᑯᑐᐃᓐᓇᖅᓄ ᐊᑦᑕᓈᕿᑦᑕᐃᓕᔾᔪᑎ 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓇᖏᑦᓯᕗᖓ ᐅᓪᓗᒥ ᐅᖃᐅᓯᖃᓂᐊᕐᓱᖓ ᒥᑦᓵᓄ 
ᐊᑦᑕᓈᕿᑦᑕᐃᓕᔾᔪᑎᓄ ᐃᓱᒫᓘᑎᓄ ᐃᓕᖓᓂᖃᕐᑐᐃᑦ ᐳᓚᕋᑦᑎᐅᔪᓄ ᐊᒻᒪ ᓄᓇᓕᒥᐅᖏᓐᓄ ᑎᑭᕋᖅᑕᐅᕙᑦᑐᓄ 
ᓇᓄᖅᓄ ᐊᐃᑉᐸᖓᓂ ᑭᒡᒐᑐᖅᑕᒪ ᓄᓇᓕᐊᓂ ᕿᑭᑦᑕᖅᔪᐊᖅᒥ. ᑕᒪᓐᓇᓗ ᑐᑭᓯᓐᓇᕆᐊᑲᓂᕐᓂᐊᕐᓱᓂ ᐃᓱᒫᓘᑎ 
ᐅᖃᖅᓯᒪᓂᑰᑦᓱᖓᓗ ᐊᒥᓱᐊᖅᑎᐅᓕᕐᑐ ᐃᓕᖓᔪᓂ ᐊᑦᑕᓈᕿᔾᔪᑎᑦᓴᐅᔪᓄ ᓇᓅᔪᓂ. 
 
ᐅᖃᐅᓯᖃᕐᓯᒪᓂᑰᓕᕐᑐᖓ ᒥᑦᓵᓄ ᑕᒪᑐᒪ ᐊᑲᐅᖏᓕᐅᕈᑎᐅᔫᑉ ᑕᐃᒪᖓᓂ ᒪᓕᒐᓕᐅᖅᑎᕈᓚᐅᕐᓯᒪᒐᒪᓂ 
ᒪᓕᒐᓕᐅᖅᕕᖕᒧ. ᐊᒥᓱᓄ ᐊᕐᕌᒍᕋᓴᓄ, ᓄᓇᓕᒋᔭᖓ ᐳᓛᕆᐊᖅᑕᐅᓂᐊᕐᐸᑦᓱᑎ ᐊᕐᕌᒍᑕᒫᑦ ᐅᑭᐊᑦᓵᓂᓂᑦ 
ᐅᑯᓄᖓ ᐊᓗᕆᐊᓇᖅᐸᑦᑐᓂ ᓇᓄᖅᓂ ᕿᑭᑦᑕᖅᔪᐊᖅᒥ. 
 
ᒥᖑᐃᖅᓯᓕᕆᔨᑯ ᑲᓇᑕᒥ ᒪᑐᓯᓯᒪᓂᑰᓕᖅᓱᑎ ᐳᓛᕆᐊᖅᕕᐅᕙᑦᑐᓂ ᐅᐸᑦᑕᐅᒐᔪᑦᑐᓄᓗ ᓯᓚᑖᓂ ᓄᓇᓕᐅᑉ 
ᐃᓗᐊᓂ ᒪᕐᕉᒃ ᐊᕐᕉᒎᓐᓂ ᐱᔾᔪᑎᖓᓗ ᐊᒥᓱᒐᓴᓄ ᓇᓄᖅᓄ ᐊᒥᓱᖑᐸᓪᓕᐊᑐᐃᓐᓇᕐᓱᑎᓪᓗ ᑎᑭᕋᖅᐸᓐᓂᕆᔭᖏ. 
ᑎᑭᕋᖅᓯᒪᓂᑰᑎᓪᓗᒋ ᐅᓚᕕᓴᖅᑕᐅᕙᑦᓱᑎ ᐅᖓᓯᑐᒨᓚᕿᓂᐊᕐᒪᑕ ᓄᓇᓕᒋᔭᖓᓐᓂ. ᐊᒻᒪᓗᑦᑕᐅᖅ, ᓄᓇᓕᐊᓂ 
ᕿᑭᑦᑕᖅᔪᐊᑉ, ᐱᓕᕆᓯᒪᓂᑰᓪᓗᑕ ᐱᔭᑦᓴᒧ ᐱᓇᓱᐊᕐᓯᒪᑦᓱᑕ ᓴᐳᑎᓇᓱᐊᕐᓱᑎᒍ ᐃᓄᖏ ᐊᑦᑕᓈᕿᔪᖃᓂᐊᖁᓇᒋᑦ 
ᓇᓄᖅᓄ ᑎᑭᕋᖅᓯᒪᔪᒧ ᓄᓇᓕᖕᒧ. 
 
ᑭᖒᒪᑦᓯᓯᒪᒐᓗᐊᕐᑐᒍ ᐃᓂᑦᓴᒧ ᐃᓕᖓᔪᒥ ᓇᓄᖅᓄ ᑎᑭᕋᖅᑕᐅᖃᑕᓯᒪᔪᓂ ᐅᑯᓇᖓ ᒥᖑᐃᖅᓯᓕᕆᔨᑯᓂ 
ᑲᓇᑕᒥ ᕿᑭᑦᑕᖅᔪᐊᖅᒥ, ᐃᒪᐃᑑᓂᖃᕐᓱᓂ ᓴᕿᑎᑦᓯᓂᐊᕐᓱᓂ ᐃᓄᐃᑦ ᖃᐅᔨᒪᔭᑐᖃᖏ ᐃᒪᐃᑎᑦᓯᓂᐊᖅᓱᑎ 
ᑎᑭᕋᖅᑐᓂ ᓇᓄᖅᓂ ᐅᓚᕕᓴᐃᕙᓐᓂᐊᕐᓗᑎ ᕿᒪᕈᓂᐊᕐᒪᑦ. ᑕᒪᓐᓇᓗ ᐃᓂᑦᓴᐅᔪ ᐱᓕᑦᓯᒍᑎᐅᓯᒪᔪ ᐊᑐᐊᒐᖓᓄ 
ᖃᐅᔨᓴᖅᓂᕐᓄ ᓄᓇᓕᒋᔭᖓᓂ ᐊᒻᒪ ᐊᕕᑦᑐᓯᒪᓂᖏᑎᒍ ᑲᑐᔾᔨᖃᑎᒌᓂ. 
 
ᒐᕙᒪ ᓄᓇᕗᑯ ᐱᓕᑦᓯᓯᒪᑦᓱᑎ ᐆᒻᒪᔪᓕᕆᔨᓂ ᐊᑐᐊᒐᖅᒥ ᑎᑭᕋᓂᐊᖏᓂᖏᓄ ᓇᓄᐃᑦ ᓄᓇᓕᐅᔪᓄ ᑭᓯᒥ 
ᐱᑕᖃᕋᓂᓗ ᓴᐳᔾᔨᔪᑎᑦᓴᓄ ᑖᒃᑯᓄᖓ ᐳᓚᕋᑦᑐᓕᕆᔨᑯᓂ. ᐱᑕᖃᕋᓗᐊᕐᑐᒍ ᐃᓄᖕᒥ ᐃᖃᓇᐃᔭᖅᑐᒥ 
ᐳᓚᕋᑦᑐᓕᕆᔨᑯᓂ ᐱᓕᑦᓯᓯᒪᓪᓗᑎ ᐱᔭᑦᓴᕋᓴᓄ ᐱᓇᓱᐊᖅᑎᓪᓗᒍ ᓴᐳᔾᔨᓇᓱᐊᕐᑎᓗᒍ ᓄᓇᓕᐅᔪᒥ. 
 
ᐃᓄᐃᓪᓗ ᐱᓕᕆᔪᐃᑦ ᐳᓚᕋᑐᓕᕆᔨᑯ ᑲᓇᑕᒥ ᕿᑭᑦᑕᖅᔪᐊᖅᒥ, ᒐᕙᒪ ᓄᓇᕗᑯ ᐆᒻᒪᔪᓕᕆᔨᑯᖏ ᐱᔭᑦᓴᖃᐅᕐᒪᑕ 
ᐱᓕᕆᔭᑦᓴᖏᓄ ᐊᒻᒪ ᒐᕙᒪ ᑲᓇᑕᒥ ᐱᓕᑦᓯᔭᕆᐊᖃᕐᓱᑎ ᐅᓪᓗᓕᒫᖅᓯᐅᕈᓐᓇᕐᑐᒥ ᐃᓄᖕᒥ ᐱᓕᕆᔭᖃᓂᐊᕐᓱᓂ 
ᐃᓚᒋᐊᑲᓂᖏᓄ ᐱᔭᑦᓴᓄ ᐃᓱᒪᒋᔭᖃᕐᓯᒪᔪᓂ ᓴᐳᔾᔨᓂᐊᕐᓱᑎ ᐳᓛᕆᐊᖅᓯᒪᔪᓂ ᓇᓄᖅᓂ. ᓴᕿᑎᑦᓯᒋᐊᖃᕐᒪᑕ 
ᐱᔭᑦᓴᐅᔪᒥ ᑖᒃᑯᓄᖓ ᐃᓄᖕᓄ ᖃᓂᒋᓂᐊᕐᓱᓂᐅ ᓄᓇᓕᒋᔭᖏ ᐊᒻᒪ ᓇᔫᑎᓂᐊᖅᓱᑎ ᐃᓗᐊᓂ ᓄᓇᓕᐊᑕ. 
 
ᐱᑕᖃᖏᓇᑦᑕ ᐃᓄᖕᓂ, ᐱᓗᐊᖅᑐᒥ ᐳᓚᕋᖅᑎᓂ ᐊᑦᑕᓈᕿᓂᐊᖏᓗᑎ ᒥᖑᐃᓯᖅᕕᖕᒥ ᐅᕝᕙᓗ ᓄᓇᓕᐅᔪᓂ. 
ᐱᔪᒪᑦᓱᖓᓗ ᖃᓄᐃᓂᖓᓂᕆᔭᖏᓄ ᑎᑎᕋᖅᓯᒪᔪᓂ ᓴᕿᑎᑦᓯᓂᐊᕐᓗᖓ ᑕᒪᑐᒧᖓ ᐃᓂᑦᓴᒧ 
ᐃᓚᒋᓕᐅᑎᓯᒪᓗᑎ ᐊᓯᖏᑦ ᑲᑐᔾᔨᖃᑎᒌᓂ ᐱᓕᕆᔭᖃᕐᑐᓂ ᑭᒃᑯᑐᐃᓐᓇᐃᑦ ᐊᑦᑕᓈᕿᑦᑕᐃᓕᐊᓂᖁᓇᒋᑦ. 
 
ᓂᕆᐅᒋᔭᖃᕋᓗᐊᕐᑐᖓ ᕿᓚᒥᒃᑯ ᑭᐅᔭᐅᓂᐊᕈᒪᑦᓱᖓ ᒐᕙᒪᑯᓂ ᐃᓕᖓᓂᐊᕐᑐᓂ ᑖᒃᑯᓄᖓ ᐃᓱᒫᓘᑎᓄ 
ᓴᕿᑎᑦᓯᓂᐊᓂᕐᓄ ᐃᓂᑦᓴᒥ ᐃᓕᖓᔪᖅ ᓴᐳᑎᔭᐅᓂᖏᓄ ᐃᓄᐃᑦ ᒥᖑᐃᓯᖅᕕᖕᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᐊᑭᓱᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 410-1(6): ᐃᓕᑕᕆᔭᐅᓂᖏ ᑐᓐᓂᕈᓯᐊᓱᑎ ᑭᖓᓂ 
 
ᒥᓂᔅᑕ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓯᕗᓪᓕᖅᐹᒥ, ᒪᒥᐊᒍᒪᑦᓱᖓ ᑭᒡᒐᑐᖅᑕᒃᑲᓄ 
ᐃᓄᖕᓄ ᓄᓇᓕᖕᒥ ᑭᖓᓂ. ᑲᒥᓯᓇᓗ ᑭᖓᓃᓚᐅᖅᓱᓂ ᐱᓕᑦᓯᒋᐊᕐᓱᓂ ᐱᔪᓐᓇᓂᖃᕐᓯᒪᔪᓄ, ᕿᓂᖅᑎᐅᓂᕐᒧ 
ᐊᒻᒪ ᐊᑯᓃᖅᑐᒥ ᐱᔨᑦᓯᖅᓯᒪᓂᖏᓄ ᐱᓕᑕᐅᓪᓗᑎ, ᓇᔫᑎᒍᓐᓇᔪᖏᓂᖅᓄ. 
 
ᑕᐃᒍᖅᓂᐊᕋᒃᑭ ᐊᑎᖏ ᑖᒃᑯᐊ ᐃᓄᐃᑦ ᐱᓕᐅᓯᐊᖅᑐᒥᓃᑦ ᐱᔪᓐᓇᓂᖃᕐᓯᒪᔪᓄ ᐱᓕᐅᓯᐊᕐᓱᑎ ᐊᕐᕌᒍᒥ. 
ᐃᓚᖏᓗ 10950ᖏᓂ ᐊᑑᑎᓯᒪᓂᕆᔭᖏᓄ ᐱᔪᓐᓇᓂᖃᕐᓯᒪᓂᕆᔭᖏᓄ ᐃᒪᐃᒻᒪᓪᓗ ᐃᑉᐸᓴᖅᓗ 
ᐱᑕᖃᓚᐅᖅᓱᓂ 15ᓂ ᓄᓇᓕᒋᔭᖅᓂ ᐱᓕᑕᐅᔪᓂ ᐱᔪᓐᓇᓂᖃᕐᓯᒪᓂᕆᔭᖏᓄ. 
 
ᐊᒻᒪᓗᑦᑕᐅᖅ, ᐱᑕᖃᔪᑦᓱᓂ ᐅᖓᑎᐊᓄ 20ᓄ ᐊᑯᓃᖅᑐᒥ ᐱᔨᑦᓯᖅᓯᒪᓂᖅᓄ ᐱᓕᑕᖅᓂ ᐅᑯᓇᖓ ᒐᕙᒪᑯ 
ᐱᔨᑦᓯᖅᑕᐅᓂᕆᔭᖏᓄ. ᑕᐃᑲᓃᖃᑕᐅᓚᐅᖅᓱᑎ ᒐᕙᓄᒥᑦ ᐱᓕᐅᓯᐊᑦᓴᓂ ᐊᑕᐅᓯᖅᒧ ᐃᓄᖕᒧ. 
 
ᓱᒃᑯᐊᓗ ᐊᑭᓱ ᐃᓅᓕᓯᓚᐅᖅᓯᒪᓂᕆᔭᖓᓄ ᐃᓄᖕᒥ 1977ᒥ, ᒪᓄ ᐳᓪᓚᑦ, ᑖᓂᐊᓕ ᑕᐅᑭ, ᓂᖏᐅᑦᓯᐊ ᐲᑕ, 
ᐅᕙᖓᓗ ᐅᓛᔪ ᐊᑭᓱ, ᑎᐊᕆ ᓇᒧᓇᐃ, ᑕᕿᐊᓗ ᓄᓇ, ᖁᕕᐊᓇᖅᑐᓕᐊ ᑕᑉᐸᐅᖓᐃᑦ, ᑯᓗᓚ ᔪᐊᓇᓯ, ᕿᒥᐊᑖ 
ᓄᖑᑦᓱᐃᑦᑐᖅ, ᑕᐅᑭ ᐅᑐᕿ. 
 
ᐅᖃᐅᓯᖃᒐᓛᒍᒪᑦᓱᖓ ᖃᓄᐃᑦᓯᒪᓂᕆᔭᖓᓄ ᑕᐅᑭ ᐅᑐᕿ ᐊᒻᒪ ᐱᔪᓐᓇᓂᖃᕐᓯᒪᓂᕆᔭᖓᓄ 
ᐊᑑᑎᓯᒪᓂᕆᑦᓱᓂᐅ. ᐱᑕᖃᓚᐅᕐᓯᒪᑦᓱᓂ ᓱᕈᓯᖅᒥ ᒫᓐᓇᐅᓕᖅᑐ 14ᓂ ᐅᑭᐅᖃᓕᕐᑐ ᓯᑐᕋᖅᑐᒥᓂᐅᓚᐅᕐᓯᒪᑦᓱᓂ 
ᓴᓂᖅᕈᑦᓱᓂᓗ ᓄᓇᓕᐅᑎ. ᑖᓐᓇ ᐱᔪᓐᓇᓂᖃᖅᓯᒪᓂᑰᔪᖅ ᐊᖅᓇ ᐊᔭᐃᓵᖅᓱᓂ ᓱᕈᓯᖅᒥ ᐊᐳᖅᑕᐅᓂᐊᖏᒻᒪ 
ᓇᑲᓚᕿᑦᓱᓂ ᓂᐅᖓ ᑭᓯᐊᓂ ᐃᓄᓯᕐᒥᓂᑦ ᓇᖏᐊᓐᓇᕐᑐᒦᓕᓚᐅᖅᑐᖅ ᐊᓐᓇᐃᓇᓱᑦᑐᓂ ᓱᕈᓯᕐᒥᒃ. ᐊᒃᓱᐊᓗᒃ 
ᑐᓴᖅᑐᒍ ᑕᒪᓐᓇ ᐊᑦᑐᖅᑕᐅᓇᕐᒪᑦ ᑖᒃᓱᒥᖓ ᐃᓅᓱᒃᑐᒥᒃ ᑭᓐᖓᕐᒥᐅᒥᑦ ᑕᐃᓐᓇ ᓱᕈᓯᐅᔪᖅ ᓯᓚᐃᑦᑑᓚᐅᕐᒪᑦ 
ᐃᓅᓯᕐᒥᓂᑦ ᑲᑉᐱᐊᓇᖅᑐᒦᑎᑦᑎᓪᓗᓂ. 
 
ᐊᒻᒪᓗᑦᑕᐅᖅ, ᓄᓇ ᐸᕐ ᐱᐅᓕᓯᓚᐅᖅᓯᒪᒻᒥᒻᒪᑦ ᑲᓈᖏᓐᓇᖅ ᐳᑐᒍᒻᒥᑦ. ᖃᓈᖏᓐᓇᖅ ᐳᑐᒍᖅ 
ᐃᓚᐅᖃᑕᐅᖃᑦᑕᓚᐅᖅᓯᒪᔪᖅ ᑯᐊᐸᒃᑯᑦ ᐱᒋᐊᖅᑕᐅᓕᖅᑎᓪᓗᒍ ᑭᓐᖓᕐᓂ ᐊᒻᒪᓗ ᐊᑯᓂᐊᓗᒃ 
ᐃᖅᑲᓇᐃᔭᖅᑎᐅᓂᕐᒧᑦ ᑐᓂᔭᐅᓚᐅᖅᑐᖅ ᐃᓕᑕᕆᔭᐅᔾᔪᒻᒥᑦ ᐊᒻᒪᓗ ᐃᓅᓕᒃᓯᓂᒥᓂᖓᓄᑦ. 
 
ᐅᖃᖅᑏ, ᐱᐊᓂᓕᖅᑐᖓ, ᑭᓯᐊᓂ ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᔪᒪᔪᖓ ᐅᖃᐅᓯᕆᔭᕋ ᐱᔭᕇᓐᓂᐊᕐᒪᑦ. 
 
ᐅᖃᖅᑎ: ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᔪᒪᔪᖅ ᐅᖃᐅᓯᕆᔭᒥᓂᑦ ᐱᔭᕇᓐᓂᐊᕐᒪᑦ, ᐋᒡᒑᖅᑐᖃᖅᑳ? 
ᐱᑕᖃᖏᑦᑐᖅ, ᑲᔪᓯᓕᕆᑦ, ᐊᑭᓱᒃ. 
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ. 
 
ᑕᐃᒃᑯᓄᖓ ᐊᑯᓂᐅᔪᒧᑦ ᐃᖅᑲᓇᐃᔭᖅᓯᒪᔪᐃᑦ ᐃᓕᑕᕆᔭᐅᓂᖏᓐᓄᑦ ᐅᓇᑕᖅᑐᒃᓴᐅᖃᑕᐅᔪᑦ ᓄᓇᒋᔭᓐᓂ, 
ᐃᓚᐃᐊ ᐳᑐᒍᖅ, ᐸᓪᓗ ᒪᑎᐅᓯ, ᒫᓐᖏᑦᑕᖅ ᓄᖑᓱᐃᑦᑐᖅ, ᓇᐅᓚ ᓄᓱᐃᑦᑐᖅ, ᓴᕐᕕᐊᕐᔪᒃ ᔮ, ᐊᓂᕐᓂᖅ 
ᓵᒪᔪᐊᓕ, ᓵᓚᒨᓂ ᐊᓂᕐᓂᖅ, ᖄᐱᒃ ᐳᓪᓚᑦ, ᑎᒨᓐ ᑐᓄ, ᓄᓇ ᐹᕐ, ᐱᓐᖑᐊᖅᑐᖅ ᐅᑦᑐᕿ ᐊᒻᒪᓗ 
ᐃᓕᑕᕆᔭᐅᓂᕐᒧᑦ ᑐᓂᕐᕈᑎᐅᔪᑦ ᑐᓂᔭᐅᓚᐅᕐᒥᔪᑦ ᒪᕐᕉᓐᓄᑦ ᐃᓅᒍᓐᓃᑑᓐᓄᑦ ᐅᓇᓕᒃᓴᒥᓃᒃ, ᐊᑎᓖᒃ ᐸᓪᓗ ᒥᓕᐊ 
ᐃᓚᖏᑦ ᐊᒻᒪᓗ ᑖᒥ ᒫᓂ ᐃᓚᖏᑦ. 

ᐊᒻᒪᑕᐅᖅ, ᐅᖃᖅᑲᐅᒐᒪ, ᑯᐃᓐ ᑭᒡᒐᑐᖅᑎᖓ ᑲᓇᑕᒥ ᐃᓕᑕᕆᔭᐅᓂᖅ ᑐᓂᔭᐅᓚᐅᕐᒥᔪᖅ ᖁᕕᐊᓇᖅᑐᓕᐊᖅ 
ᑕᑉᐊᐅᓐᖓᐃ ᓄᖅᑲᔪᐃᑦᑑᓂᖓᓄᑦ ᐱᓕᕆᓂᖓᒍᑦ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᓄᑕᕋᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 411–1(6): ᐃᓄᑐᐃᓐᓇᕐᓄᑦ ᐱᔪᓐᓇᐅᑎᑦ 
 
ᓄᑕᕋᖅ (ᑐᓵᔨᑎᒍᑦ: ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᕆᔭᒃᑲ ᐅᖃᑦᑎᐊᕈᓐᓇᔾᔮᖏᒃᑲᓗᐊᖅᑐᒋᑦ ᑭᓯᐊᓂ 
ᐱᑦᔪᑎᖃᑦᑐᑦ ᑭᒃᑯᓕᒫᓄᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ ᓯᓚᔾᔪᐊᓕᒫᒥ, ᐱᓗᐊᖅᑐᒥᒃ ᐃᑉᐱᒋᔭᐅᓂᐅᔪᓄᑦ ᐊᒻᒪᓗ 
ᐃᓱᒪᒧᑦ ᓂᖕᖓᐅᒪᓂᖅ. ᑭᓇᑐᐃᓐᓇᖅ ᑲᐸᓕᕈᓐᓇᕐᒪᑦ, ᐱᓗᐊᖅᑐᒥᒃ ᐃ̀ᓄᓱᒃᑐᐃᑦ ᐃᓱᒪᒥᒍᑦ ᐊᒃᓱᕈᑦᑐᐃᑦ. 
 
ᐊᑲᐅᖏᓕᐅᕈᑕᐅᔪᑦ ᐊᑐᖅᑕᐅᕙᑦᑐᑦ, ᑕᐃᒪᐃᖏᓐᓇᓂᐊᖅᑐᔾᔫᔮᒻᒪᑕ ᐊᒻᒪᓗ ᓴᐱᓕᕐᓇᖅᑐᓂ. ᑭᓯᐊᓂ 
ᐃᖅᑲᐅᒪᒋᐊᖃᑦᑐᒍᑦ ᐊᑲᐅᖏᓕᐅᕈᑎᐅᔪᑦ ᐅᓪᓗᒥ ᐃᓱᒫᓗᒋᔭᐅᔾᔮᓛᖏᑦᑐᖅ ᖃᐅᑉᐸᓐᖑᕈᓂ. ᐊᒻᒪᓗ 
ᐃᓅᓯᕆᓚᐅᖅᑕᕋ ᐊᕐᕌᓂ ᐊᑦᔨᒋᔪᓐᓃᕐᒪᒍ ᒫᓐᓇᐅᔪᒧᑦ ᐊᕐᕌᒍᒋᔭᑦᑎᓐᓂ. 
 
ᐅᖃᕈᒪᑐᐃᓐᓇᖅᑐᖓ ᓄᓇᕗᑦᒥ, ᐅᑕᖅᑭᑦᑎᐊᕆᐊᖃᕋᑦᑕ ᐊᒻᒪᓗ ᖃᐅᐸᐅᓂᐊᖅᑐᒥᒃ ᓂᕆᐅᒋᔭᖃᑦᑎᐊᕐᓗᑕ 
ᐅᓪᓗᐃᑦ ᐊᑦᔨᒌᑉᐸᖏᒻᒪᑕ. ᑭᓱᑐᐃᓐᓇᐃᑦ ᐊᑦᑑᑎᔪᐃᑦ ᐃᓕᓐᓄᑦ ᑎᑭᐅᑎᔾᔮᖏᑦᑐᑦ ᖃᐅᒻᒥᒍᓂ ᐊᒻᒪᓗ 
ᐊᑦᔨᒋᔪᓐᓃᕐᒥᓗᑎᒃ ᐊᒻᒪᓗ ᑕᒪᔾᔭ ᓄᓇᕗᑦᒥᐅᓄᑦ ᐃᓱᒪᒋᔭᐅᒋᐊᓕᒃ, ᐱᓗᐊᖅᑐᒥᒃ ᐃᓅᓱᒃᑐᓄᑦ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ, ᑲᑎᒪᔩᑦ ᐅᖃᐅᓯᖏᑦ. ᕼᐊᕕᐅᔭ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 412–1(6): ᐅᒃᑯᓯᒃᓴᑖᕐᕖᑦ 
 
Hᐊᕕᐅᔭ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᐃᑲᔪᖅᑐᐃᔪᒪᓪᓗᖓ, ᐃᑲᔪᖅᕈᒪᓪᓗᒋᑦ ᓴᓇᓐᖑᐊᖅᑎᐅᔪᑦ 
ᓄᓇᑦᑎᓐᓂᓕᒫᖅ. ᐅᖃᖅᑎ, ᐱᒻᒪᕆᐅᓂᖓ ᓴᓇᓐᖑᐊᓂᐅᑉ ᐊᒻᒪᓗ ᐊᑐᐃᓐᓇᖃᓂᖅ ᐅᒃᑯᓯᒃᓴᓂᑦ 
ᓴᓇᓐᖑᐊᒐᒃᓴᓂᑦ ᓇᓗᓇᐃᖅᓯᒪᔪᖅ ᐅᕙᓂ ᐋᕐᑎᑯᓪ 19-ᒥ ᓄᓇᕗᑦ ᐊᖏᖃᑎᒌᒍᑎᒥ ᑐᕌᖓᔪᖅ ᐃᓄᐃᖅ 
ᐱᔪᓐᓇᐅᑎᖏᓐᓂᑦ ᐅᒃᑯᓯᒃᓴᓯᐅᓂᖅ ᓴᓇᖑᐊᒐᒃᓴᓂᒃ. 
 
ᐅᖃᖅᑎ, ᐊᑐᐃᓐᓇᖃᓐᓂᖅ ᓴᓇᓐᖑᐊᒐᒃᓴᑦᑎᐊᕙᓐᓂᒃ ᐊᑲᐅᖏᓕᐅᕈᑕᐅᕙᒻᒪᑦ ᐃᓄᓐᓄᑦ ᓄᓇᕗᑦᒥ. ᓄᓇᑦᑎᓐᓂ, 
ᐊᑲᕐᕆᓯᒪᒐᑦᑕᓕ ᐅᒃᑯᓯᒃᓴᓂᑦ ᓴᓇᓐᖑᐊᒐᒃᓴᓂᑦ ᐱᑕᖃᓐᓂᖓ. ᑭᓯᐊᓂᓕ, ᐅᖃᖅᑎ, ᓴᓇᓐᖑᐊᒐᒃᓴᓯᐅᕐᓂᖅ 
ᐊᑦᑕᓇᕐᒥᒻᒪᑦ ᐊᒻᒪᓗ ᐊᓯᒥᓂᑦ ᐃᓱᒫᓗᒋᐊᖃᑦᑐᑎᒃ ᖃᓄᐃᖁᓇᒋᑦ. 
 
ᐅᖃᖅᑎ, ᓴᓇᓐᖑᐊᓂᖅ ᐱᒻᒪᕆᐅᒪᑦ ᑮᓇᐅᔭᓕᐅᕈᑕᐅᕙᑦᑐᓂ ᐊᒥᓱᓄᑦ ᒪᓕᒐᓕᐅᕕᐅᕕᒋᔭᓐᓂ, ᑭᓯᐊᓂ 
ᓴᓇᓐᖑᐊᕈᓐᓇᖏᑦᑐᑦ ᐃᒪᐃᑦᑑᑉᐸᑦ ᐊᑦᑕᓇᖏᑦᑐᒥᒃ ᐅᒃᑯᓯᒃᓴᓯᐅᓂᕐᒥᒃ ᓴᓇᓐᖑᐊᒐᒃᓴᒥᒃ. ᐊᒻᒪᓗ, ᐅᖃᖅᑏ, 
ᐊᓯᖏᑦ ᓴᓇᓐᖑᐊᕐᓂᕐᒥᒃ ᐅᖃᐅᓯᖃᕈᓐᓇᖏᑦᑐᑦ ᐃᓕᓐᓂᐊᑎᑦᓯᓗᑎᓪᓗ ᐅᒃᓱᑦᓴᖅᑕᖃᓐᖏᑉᐸᑦ. 
 
ᐅᖃᖅᑏ, ᐃᑯᐱᕝᕕᓕᕆᔨᒃᑯᑦ ᖃᓄᑐᐃᓐᓇᑦᓯᐊᖅ ᓱᓕᕆᐊᑦᓴᖃᖃᑦᑕᖅᑐᖅ ᐃᑲᔪᕈᑕᐅᒍᒫᕐᓂᐊᖅᑐᓂᒃ 
ᓴᓇᐅᒐᖅᑎᓄᑦ ᐊᒻᒪᓗ ᓄᑖᕐᒥ ᐱᓇᓱᐊᓂᕐᒧᑦ ᐸᕐᓇᐅᑎᒥᓂ, ᐅᖃᖅᓯᒪᒻᒪᑕ ᓴᓇᓐᖑᐊᒐᒃᓴᓅᖓᔪᒥᒃ ᓱᓕᕆᐊᑦᓴᒥᒃ. 

ᐅᖃᖅᑏ, ᐃᓱᒫᓘᑎᖃᕋᒪ ᐅᒃᑯᓯᑦᓴᖃᖅᑎᓯᓂᖅ ᓄᓇᓕᑦᑎᓐᓄᑦ ᐊᑦᑐᐃᓂᖃᔾᔮᖏᓐᓇᑦ ᐅᔭᖅᑭᐊᕐᕕᖃᕇᕋᑦᑕ. 
ᐅᖃᖅᑏ, ᐃᓄᐃᑦ ᓱᓕ ᐱᖃᑦᑕᖅᑐᖅ ᐅᒃᑯᓯᑦᓴᒥᒃ ᐅᔭᕋᕐᓂᐊᕐᕕᒻᒥ ᑭᓯᐊᓂ ᐊᑦᑕᓇᖅᑐᖅ. 
 
ᐅᖃᖅᑏ, ᓱᓕᕆᐊᖑᖁᔨᔪᖓ ᑐᓴᕆᐊᕐᕕᐅᓗᑎᒃ ᖁᕐᓗᑦᑐᒥᐅᑦ ᐊᑦᑕᕐᓇᕈᓐᓃᐹᓪᓕᖁᓪᓗᒍ ᐅᔭᖅᑭᐊᕐᕕᒃ, 
ᐱᒻᒪᕆᐅᒻᒪᑦ ᐅᒃᓱᓯᑦᓴᓂᐊᕐᓂᖅ ᐱᖃᓯᐅᑎᓗᓂ ᒥᓂᔅᑕᐅᕕᐅᔪᓂᒃ ᐳᓛᕆᐊᖅᑕᐅᓂᕐᒥᒃ, ᐅᔭᖅᑭᐊᕐᕕᓕᒫᓂ 
ᓄᓇᕗᒻᒥ ᖃᐅᔨᓴᕐᓗᑎᒃ ᐊᑦᑕᕐᓇᖏᒃᑲᓗᐊᕐᒪᖔᑕ. 
 
(ᑐᓵᔨᑎᒍᑦ) ᐅᕙᑦᓯᐊᕈᒃᑲᓐᓂᖅ ᐊᐱᖅᓱᕐᓂᐊᖅᑐᖓ ᒥᓂᔅᑕᐅᔪᒥᒃ ᑕᒪᑦᓱᒪ ᒥᑦᓵᓄᑦ ᐅᖃᐅᓯᕆᑲᐃᓐᓇᖅᑕᒪ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᑉ ᐅᖃᐅᓯᑦᓴᖏᑦ. ᐊᓇᕈᐊᖅ.  
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 413-1(6): ᒪᒥᐊᓱᓐᓂᖅ ᖁᓱᒐᒃᑯᓐᓄᑦ ᐃᓚᒌᓄᑦ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᕐᒥ ᐅᑉᐱᕈᓱᒃᑲᒪ ᐃᓄᐃᑦ ᑐᑭᓯᓂᖃᕆᐊᖃᕐᒪᑕ 
ᐃᒪᐃᓕᖓᓂᓪᓚᕆᖏᓐᓂᒃ ᒥᓂᔅᑕᐃᑦ ᐅᖃᐅᓯᑦᓴᖏᑕ. ᐆᑦᑑᑎᒋᓗᒍ ᑕᒪᓐᓇ ᓯᕗᓕᖅᑎ ᐅᖃᕐᒪᑦ, 
“ᓂᓐᖓᐅᒪᑦᑕᐃᓕᓂᕐᒧᑦ”, ᑭᓯᐊᓂ ᐃᒪᐃᓕᒋᐊᖃᖅᑲᐅᒐᓗᐊᕐᒪᑦ ᓂᖓᖅᑕᐃᓕᓂᕐᒧᑦ ᐱᔾᔪᑎᖃᕐᓱᓂ ᐊᐃᑉᐸᕐᒥᓂᒃ 
ᐋᓐᓂᖅᑎᕆᓂᕐᒧᑦ. ᒫᓂ ᐊᓪᓚᕕᒻᒥᒃ ᒪᑐᐃᖅᑐᖃᕋᑖᔪᔪᖅ ᐱᓕᕆᐊᖃᕐᓂᐊᖅᑐᒥᒃ ᐊᐃᑉᐸᕐᒥᓂᒃ 
ᐋᓐᓂᖅᑎᕆᓂᐅᕙᑦᑐᒥᒃ ᑕᒪᓐᓇ ᑐᑭᓯᑎᑦᓯᒋᐊᕈᑎᑐᐃᓐᓇᖅ. 
 
ᒪᒥᐊᓇᖅᑑᒐᓗᐊᖅ ᑲᖏᖅᖠᓂᓕᐊᕆᐊᖃᓚᐅᕋᒪ ᑐᐊᕕᕐᓇᖅᑐᒥᒃ ᐊᒻᒪᓗ ᒪᒥᐊᒃᑲᓗᐊᖅᐳᖓ ᐊᒻᒪᓗ ᓇᓪᓕᒋᓪᓗᒍ 
ᐃᕐᖑᑕᕋ, ᒥᓯᔅ ᑯᓱᒐᖅ ᐊᒻᒪᓗ ᐃᓚᓗᑦᑖᖏᑦ. ᐊᒻᒪᓗ ᐸᓂᖓᑦᑕ ᐃᓚᖓᑦ, ᔩᑦ ᑯᓱᒍᑦ, ᑐᓵᔨᐅᖃᑕᐅᖃᑦᑕᖅᓯᒪᔪᖅ 
ᑎᒍᐊᓚᐅᖅᓯᒪᒻᒪᑦ ᐅᕙᓐᓂᓗ ᐊᑎᖃᕐᓱᓂ, ᓲᖃᐃᒻᒪᑦ ᔩᑦ ᐊᑦᓯᖅᑕᐅᓯᒪᒻᒪᑦ ᐊᓈᓇᓐᓂᒃ. 
 
ᐅᓪᓗᒥ ᐅᓪᓗᑐᐃᓐᓇᐅᓐᖏᓚᖅ ᓄᓕᐊᕋ ᓇᓪᓕᐅᑎᒻᒪᑦ, ᑕᐃᒪᐃᒻᒪᑦ ᓇᓪᓕᐅᓂᖅᓯᐅᑦᓯᐊᖁᕙᕋ ᓄᓕᐊᕋ.  
 
ᐅᖃᐅᓯᖃᕈᒪᔪᖓ ᐅᓪᓗᒥ ᐱᔾᔪᑎᖃᕐᓱᖓ ᐅᖃᐅᓯᐅᖃᑦᑕᖅᓯᒪᔪᓂᒃ ᑕᖅᑳᓐᖓᑦ ᐃᓄᓐᓂᒃ ᓂᐅᕐᕈᓯᒪᑎᓪᓗᒐ 
ᑲᖏᖅᖠᓂᕐᒧᑦ ᑕᒪᓐᓇᓗ ᖁᐊᖅᓵᕐᓇᓚᐅᖅᓱᓂ. ᑕᐃᑦᓱᒪᓂ, ᓱᓕ ᐱᓕᕆᐊᑦᓴᖃᓚᐅᕋᒪ ᐊᒻᒪᓗ ᐃᒥᓱᒻᒪᕇᑦ 
ᐃᓄᐃᑦ ᖁᕕᐊᓱᓚᐅᓐᖏᒻᒪᑕ ᐲᖅᑕᐅᓂᖓᓂᒃ ᒥᓂᔅᑕᐅᕕᒻᒪ.  
 
ᓇᓗᓕᖅᓯᒪᒻᒪᑕ ᐊᒥᓱᓗᐊᑦ ᖃᓄᐃᑕᐅᓯᒪᔪᖃᓪᓚᕆᒻᒪᖔᖅ ᒪᓕᒐᓕᐅᕐᕕᒻᒥ, ᓱᔪᖃᕐᓂᕐᒪᖔᖅ, ᒪᓕᒐᐃᓪᓗᒎᖅ 
ᓱᕋᑦᑕᒥᓂᐅᔪᑦ ᐊᒻᒪᓗ ᑕᒪᓐᓇ ᐅᕙᒍᒃ ᐊᑯᓐᓂᑎᓐᓃᓯᒪᓐᖏᒃᑲᓗᐊᕐᒪᖔᖅ ᓈᒻᒪᖏᓪᓕᐅᖃᑎᒌᓐᓂᖅ. 
 
ᑐᑭᓯᓇᖅᑎᑦᓯᖏᐊᕐᓂᐊᖅᑐᖓ ᐊᐱᖅᑯᑕᐅᖃᑦᑕᖅᑐᑦᓄ ᐅᕙᑦᓯᐊᕈᒋᐊᒃᑲᓐᓂᖅ ᐊᐱᖅᓱᕐᓇᐅᓕᖅᐸᑦ ᐃᓄᐃᑦ ᑐᓵᔪᑦ 
ᖃᐅᔨᒍᒪᖃᑦᑕᖅᑐᖅ ᑐᑭᓯᖁᓪᓗᒋᑦ. ᐊᓪᓛᓪᓕ ᓇᒻᒥᓂᖅ ᓇᓗᓕᕈᔪᑦᓯᒪᔪᖓ ᑕᑯᓐᓈᖅᓱᒋᑦ ᐅᖃᓕᒫᖅᑕᒃᑲ 
ᐅᓂᒃᑳᓕᐊᖑᓯᒪᔪᑦ. ᑐᑭᓯᒪᓐᖏᑦᑐᑦ ᐊᒥᓱᐊᓘᕙᓪᓚᐃᒻᒪᑕ ᑕᒪᑐᒪ ᒥᑦᓵᓄᑦ. ᑐᑭᓯᓇᖅᑎᒋᐊᕈᒪᑐᐃᓐᓇᖅᑕᕋ ᐊᒻᒪᓗ 
ᖁᔭᓐᓇᒦᖅᑕᒃᑲ ᒪᓕᒐᓕᐅᖅᑏᑦ ᐃᑲᔪᖅᓯᓯᒪᓂᖏᓐᓄᑦ. ᑕᐃᒃᑯᓄᖓ ᐃᑲᔪᖅᓯᒪᐅᓐᖏᑦᑐᓄᑦ, ᐃᒻᒪᖃ ᐅᕙᓐᓂᒃ 
ᓴᒃᑯᑖᖅᑎᑦᓯᓯᒪᒃᑲᓐᓂᒻᒪᕆᑦᑐᖅ ᓂᕈᐊᖅᑕᐅᑲᓐᓂᕋᓱᐊᓕᕈᒪ. 

ᐃᑉᐱᒋᑦᓯᐊᓚᐅᖅᑕᕋ ᐃᑲᔪᖅᓯᔭᐅᓂᕋ ᖁᐊᖅᓵᕐᓇᖅᑐᖃᓕᕐᒪᑦ ᑲᖏᖅᖠᓂᕐᒥ. ᖁᔭᓐᓇᒦᖅᑕᒃᑲ ᐃᑲᔪᖅᓯᔨᒃᑲ, 
ᐊᒻᒪᓗ ᑲᖏᖅᖠᓂᕐᒥᐅᑦ ᖃᐃᖃᑦᑕᓚᐅᖅᑐᑦ ᐅᖄᓚᖃᑦᑕᓚᐅᖅᑐᓪᓗ. ᐅᖃᐅᔾᔭᐅᓚᐅᖅᑐᖓ, 
ᐃᓱᒫᓘᑎᒋᔭᐅᖁᔭᐅᒐᓂ ᐊᑑᑎᔪᖅ ᐊᒻᒪᓗ ᓯᕗᒧᒋᐊᖁᔭᐅᓪᓗᖓ ᐃᓅᓯᕐᒪ ᐊᐅᓚᓂᖓᓄᑦ.  
 
ᐄ, ᐆᑦᑐᕐᓂᐊᖅᑐᒐ ᐱᔪᓐᓇᕐᓂᓕᒫᒃᑯᑦ ᐱᓕᕆᒐᓱᐊᕐᓗᖓ ᐊᒻᒪᓗ ᓱᓕ ᑲᑕᑦᓯᒪᓐᖏᓐᓇᒪ ᐊᒻᒪᓗ 
ᓇᖏᖅᓯᓂᐊᖅᓱᖓ ᐊᐱᖅᓱᕐᓇᐅᓕᖅᐸᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 414-1(6): ᓄᓇᓕᓐᓂ ᐆᒪᔪᕐᓂᐊᖅᑏᑦ ᑮᓇᐅᔭᐃᑦ ᐊᑐᖅᑐᑦᓴᖏᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓯᕗᓪᓕᕐᒥ, ᖁᕕᐊᓲᑎᖃᕈᒪᕗᖓ ᓇᓪᓕᐅᓂᖅᓯᐅᕐᓂᐅᔪᒥᒃ 
ᐃᓚᓐᓂ. ᐅᖃᐅᓯᕆᒃᑲᓐᓂᐊᕐᔪᓪᓗᒍ, ᐊᓈᓇᒐ ᐊᓂᖃᓚᐅᕐᒪᑦ ᐊᕐᕕᐊᓂ ᐊᒻᒪᓗ ᖃᐅᔨᓕᑕᐃᓐᓇᓚᐅᖅᓱᑕ 
ᐃᓚᒌᓐᓂᑎᓐᓂᒃ ᐊᒻᒪᓗ ᐊᕐᓇᖃᑎᒐ ᓇᓪᓕᐅᓂᖅᓯᐅᕐᒪᑦ, ᑕᐃᒪᐃᒻᒪᑦ ᓇᓪᓕᐅᓂᖅᓯᐅᑦᓯᐊᖁᕙᕋ.  
 
>>ᐸᑦᑕᑐᖅᑐᑦ 
 
ᐅᖃᐅᓯᖃᕈᒪᕗᖓ ᓄᓇᓕᒻᒥᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐊᒃᓱᒻᒪᕆᒃ ᐱᓕᕆᑦᑎᐊᖅᓯᒪᓂᖏᓐᓄᑦ ᐊᒻᒪ 
ᐃᑲᔪᕈᒪᑦᑎᐊᕐᓂᖏᓐᓄᑦ ᓄᓇᓕᖏᓐᓄᑦ. 
 
ᐊᒻᒪ ᐅᖃᐅᓯᕆᔪᒪᕙᒃᑲ ᑮᓇᐅᔭᐃᑦ ᐸᕐᓇᐅᑏᑦ ᑐᓂᔭᐅᕙᑦᑐᑦ. ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ 8-ᓂᒃ 
ᐅᕝᕙᓘᓐᓃᑦ 9-ᓂᒃ ᑲᑎᒪᔨᖃᐅᕐᒪᑕ ᐊᖏᔪᖅᑳᖃᖅᑐᑎᓪᓗ ᐊᒥᓱᓂᒃ ᐊᐅᓚᑦᑎᓂᕐᒧᑦ ᐊᑭᓕᕋᒃᓴᓂᒃ. 
 
ᑖᓐᓇ ᐅᖃᐅᓯᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖓᑦ ᐊᓯᔾᔨᖅᑕᓯᒪᓕᕐᒪᑦ ᑲᓇᑕᒥ ᒐᕙᒪᒃᑯᑦ ᑕᐃᒪᐃᖁᔨᓚᐅᕐᒪᑕ. 
ᑖᒃᑯᐊ ᑲᑐᔾᔨᖃᑎᒌᑦ ᐱᓕᕆᐊᖃᖅᑐᒻᒪᕆᐳᕙᑉᐳᑦ ᐊᐅᓚᑦᑎᓂᕐᒥᑦ ᐆᒪᔪᓕᕆᓂᕐᒥᑦ ᐊᒻᒪ ᐱᖃᑕᐅᕙᑦᑐᑎᒃ 
ᖃᐅᔨᓴᖅᑎᓪᓗᒋᑦ ᐆᒪᔪᕐᓂᒃ. 
 
ᑭᓯᐊᓂ ᐅᑉᐱᓇᓐᖏᓚᖅ ᑕᑯᒋᐊᖅᑐᒍ ᑕᒪᓐᓇ, ᑮᓇᐅᔭᖁᑎᖏᑦ ᐊᕐᕌᒍᓕᒫᕐᒧᑦ ᐊᐅᓚᑦᑎᔾᔪᑕᐅᕙᑦᑐᑦ ᑖᒃᑯᓂᖓ 
ᑲᑐᔾᔨᖃᑎᒌᓂᒃ, ᐃᑯᒻᒪᖅᑯᑎᓄᑦ, ᐆᒻᒪᖅᑯᑎᓄᑦ, ᑲᑎᒪᔨᐅᖃᑕᐅᔪᓄᑦ, ᑲᑎᑦᑐᒋᑦ $180,000-ᖑᓚᐅᖅᐳᖅ, 
ᐃᓚᓕᐅᑎᓪᓗᒋᑦ ᐊᖏᔪᖅᑳᑉ ᑮᓇᐅᔾᔭᔅᓵᖏᑦ. 
 
ᑕᒪᓐᓇ ᐊᔾᔨᐸᓗᒋᑎᑉᐸᕋ ᐊᖏᔪᖅᑲᐅᑕᐅᓂᖅᓴᓄᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᑮᓇᐅᔾᔭᔅᓵᖏᓐᓂᑦ ᑕᒪᓐᓇ 
ᐅᕙᓐᓄᑦ ᖁᐊᖅᓵᕐᓇᖅᑐᒻᒪᕆᐅᓚᐅᕐᒪᑦ. ᑕᒪᓐᓇ ᖃᐅᔨᒃᑲᐅᑎᒋᔪᒪᑐᐃᓐᓇᕋᑖᖅᐸᕋ ᐃᓕᔅᓯᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐃᖅᑭᑦᑐᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒥᓂᔅᑕ 
ᕿᓚᕝᕙᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 415-1(6): ᐸᓐᓂᖅᑑᕐᒥᐅᓂᒃ ᐃᓕᑕᖅᓯᓂᖅ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕙᑖᕐᕕᐅᓚᐅᖅᑐᒥ ᒫᔅᓯ 8-ᖑᑎᓪᓗᒍ ᐅᓐᓄᒃᑯᑦ 
ᐸᓐᓂᖅᑑᒥ ᓄᓇᓕᒻᒥᐅᑦ ᑲᑎᓚᐅᕐᒪᑕ ᐱᓐᖑᐊᕐᕕᒻᒥ ᐃᓕᑕᖅᓯᔪᒪᓪᓗᑎᒃ 54-ᓂᒃ ᐸᓐᓂᖅᑑᒥᐅᓂᒃ, ᐊᑯᓂᐅᔪᖅ 
ᓄᓇᖃᖅᓯᒪᒪᔪᓂᒃ ᐅᕝᕙᓘᓐᓃᑦ ᓄᓇᖃᓕᕋᑖᒥᓂᕐᓂᒃ ᐃᓕᑕᕆᔭᐅᓪᓗᑎᒃ ᐃᑲᔪᖃᑦᑕᕐᓂᖏᓐᓄᑦ ᓄᓇᓕᖓᓐᓂᑦ. 
 
ᖁᕕᐊᒋᔾᔪᑎᒍᒪᕙᒃᑲᓕ ᖃᐅᔨᒪᖁᓪᓗᒋᓪᓗ ᐅᐱᒋᔭᒻᒪᕆᒋᒐᒃᑭᑦ ᐊᒃᓱᕈᑦᑎᐊᖃᑦᑕᖅᓯᒪᓂᖏᓐᓄᑦ. 
ᐃᓕᑕᕆᔭᐅᔾᔪᑎᑖᓚᐅᖅᐳᑦ ᐊᒻᒪ ᖃᕿᖅᑯᐊᕐᒥᑦ ᐃᓕᑕᕆᔭᐅᔾᔪᑎᖏᓐᓄᑦ. ᐊᒥᓲᓗᐊᕐᒪᑕ ᐊᑎᖏᑦ ᑕᐃᔭᕆᐊᖓ 
ᑭᓯᐊᓂ ᓇᓗᓇᐃᖅᓯᐊᕐᔪᒍᒪᕗᖓ ᐃᓚᖏᓐᓂᑦ ᐃᓕᑕᕆᔭᐅᔾᔪᑎᒋᓚᐅᖅᑕᖏᓐᓄᑦ. 
 
ᐃᓄᐃᑦ ᐊᒥᓱᒻᒪᕆᓐᓂᒃ ᐃᑲᕐᕋᓂᒃ, ᐃᑲᔪᖃᑦᑕᖅᓯᒪᔪᑦ ᐊᑭᓕᖅᓱᖅᑕᐅᒐᑎᒃ ᐃᑲᔪᖃᑦᑕᖅᑐᑎᒃ ᐋᓐᓂᐊᔪᓂᒃ 
ᓄᓇᓕᖓᓐᓂᑦ ᑕᐃᒃᑯᐊᓗ ᐊᒃᓱᕈᖃᑦᑕᖅᑐᑦ ᐃᓄᐃᑦ ᐃᓕᖅᑯᓯᑐᖃᖓᑦ ᑲᔪᓯᑎᑕᐅᑦᑎᐊᕐᓂᐊᕋᓗᐊᕐᒪᖔᖅ, 
ᐱᓐᖑᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᑦ, ᒪᒃᑯᑦᑐᐃᑦ ᑲᑎᒪᔨᕋᓛᖏᑦ ᓄᓇᓕᖓᓐᓂᑦ ᐊᒻᒪ ᐊᑯᓂᐅᔪᖅ 
ᐃᖅᑲᓇᐃᔭᖅᓯᒪᓕᖅᑐᑦ ᐃᖅᑲᓇᐃᔭᖅᑎᖏᓪᓗ. 
 
ᐅᖃᐅᓯᕆᔪᒪᕙᕋᓕ ᐅᖃᖅᑏ, ᓰᒥ ᐊᒻᒫᓕᒃ ᐅᖅᓱᐊᓗᖃᐅᒻᒥᑦ ᐊᖁᑎᐅᓯᒪᓕᖅᑐᖅ ᐸᓐᓂᖅᑑᒥ ᐊᒥᓱᒻᒪᕆᓐᓂᒃ 
ᐊᕐᕌᒍᓂᑦ ᐊᓯᖏᓐᓄᑦ ᑳᓐᑐᕌᖃᖅᑎᑕᐅᕙᒃᑲᓗᐊᖅᑐᓂ ᑲᒻᐸᓂᓄᑦ, ᐃᖅᑲᓇᐃᔭᐃᓐᓇᓚᐅᕐᒪᑦ 30-ᓂᓪᓗ ᐊᕐᕌᒍᓂᒃ 
ᐅᖅᓱᐊᓗᖃᐅᒻᒧᑦ ᐊᖁᑎᐅᓯᒪᓪᓗᓂ. 
 
ᐃᖅᑲᓇᐃᔭᖅᐸᑦᑐᓂ ᐅᐱᕐᖔᒃᑯᑦ ᐊᒻᒪ ᐅᑭᐅᒃᑯᑦ. ᐃᓕᑕᕆᔪᒪᕙᕋ ᑕᒪᑐᒧᖓ, ᐊᒻᒪ ᐱᔾᔪᑎᒋᓪᓗᒍ ᒪᓐᑐᕆᐊ 
ᑲᓇᐃᑎᐊᓐᑯᓐᓂᒃ ᑕᐱᖃᕐᒪᑦ. 
 
ᐅᖃᖅᑏ, ᑖᒃᑯᐊ ᐅᖃᐅᓯᕆᔪᒪᕋᑖᕋᒃᑭᑦ ᐸᓐᓂᖅᑑᕐᒥᐅᑦ 54-ᖑᓚᐅᕐᒪᑕᓗ ᐃᓕᑕᕆᔭᐅᔪᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒥᓂᔅᑕ ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 416–1(6): ᐊᔾᔨᓐᖑᐊᓂᑦ ᑕᑯᔭᒐᖃᖅᑎᑦᑎᓂᖅ 
 
ᒥᓂᔅᑕ ᐃᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑭᐅᕆ ᒪᒃᓚᔅᑭ ᐱᔪᓐᓇᕐᓂᕐᒥᓂᒃ 
ᑕᑯᒃᓴᕈᑦᑎᑎᒃᑲᓐᓂᕆᕗᖔᓯᑦ. 
 
ᑭᐅᕆ, ᓯᕙᑖᕐᕕᐅᓚᐅᖅᑐᒥ, ᒪᑐᐃᖅᓯᓚᐅᕐᒪᑦ ᐊᐃᑉᐸᕆᔭᖓᓂᒃ ᐊᕐᕌᒍᑕᒫᖅᓯᐅᑎᖓᓂ Femme Fatale 24-
ᖑᓪᓗᑎᒃ ᐊᕐᓇᐃᑦ ᐊᑦᔨᓕᐅᕆᔩᑦ ᑭᒡᒐᖅᑐᐃᔪᑦ ᓄᓇᓕᐅᔪᓂᒃ ᐅᑯᓂᖓ ᐃᖃᓗᐃᑦ, ᐃᖃᓗᑦᑑᑎᐊᖅ, ᔨᐊᓗᓇᐃ, 
ᕼᐃ ᕆᕗ ᐊᒻᒪᓗ ᕗᐊᕐᑦ ᓯᒻᓴᓐ. 
 
ᐅᖃᖅᑎ, ᑕᑯᒃᓴᐅᑎᑕᐅᔪᑦ ᐃᓚᒋᔭᖃᓚᐅᕐᒥᔪᑦ ᐆᒥᖓ ᐊᕐᓇᓄᑦ ᐅᓪᓗᕆᔭᐅᔪᖅ ᓯᓚᔾᔪᐊᓕᒫᒥ, 
ᓯᕙᑖᕐᕕᐅᓚᐅᖅᑐᒥ ᐱᕕᖃᓕᓚᐅᕐᕋᒪ ᑕᐃᑲᓃᒍᓐᓇᖅᑐᖓ ᒪᑐᐃᖅᑕᐅᓂᖓᓂ. ᐊᑦᔨᓐᖑᐊᖅ ᑕᑯᒃᓴᐅᑎᑕᐅᔪᑦ, 
ᑕᑯᒃᓴᐅᑎᑕᐅᓂᖃᓚᐅᖅᑐᑦ ᐊᖏᕐᕋᕆᔭᑦᑎᓐᓂᒃ ᓄᓇᕗᑦᒥ, ᐊᐃᓴ, ᐃᓐᑎᐊ, ᐃᓄᐃᑦ, ᐅᒪᔪᐃᑦ, ᐊᒻᒪᓗ ᐄ, 
ᐅᖃᖅᑎ, ᐊᓪᓛᑦ ᑐᓗᒐᐃᑦ. 
 
ᐅᖃᖅᑎ, ᐊᒥᓱᑲᓪᓚᐃᑦ ᓇᒻᒥᓂᖃᑦᑎᐅᔪᑦ ᐃᖃᓗᓐᓂ ᐱᖃᓯᐅᑎᓪᓗᒍ ᐃᖃᓗᐃᑦ ᐃᖃᓗᑦᑖᕐᕕᖓᓂᑦ, 
ᑳᐱᑐᖅᕕᐅᔭᑦᑐᖅ ᐊᒻᒪᓗ ᓄᓇᕗᑦᒥ ᓂᕿᓂᒃ ᐸᔪᑦᑎᕋᑦᑎ ᑕᒧᓗᕈᓘᔭᓐᓂᒃ ᐱᑕᖃᑦᑎᑦᑎᓚᐅᕐᒪᑕ 
ᒪᑐᐃᖅᑕᐅᓂᖃᑦᑎᓪᓗᒍ ᐊᒻᒪᓗ ᐅᖃᖅᑎ, ᖁᔭᓐᓇᒦᕈᒪᕗᖓ ᑭᐅᕆᒥᒃ ᐱᓕᕆᑦᑎᐊᑐᒻᒪᕆᐅᓚᐅᕐᒪᑦ. ᐃᓚᑉᐸᒃᑲ 
ᑲᑎᒪᔨᐅᖃᑎᒃᑲ ᐊᒻᒪᓗ ᐃᓄᐃᑦ ᑕᑯᓇᒋᐊᖁᓪᓗᒋᑦ ᐊᑦᔨᓐᖑᐊᓂᑦ ᑕᑯᒃᓴᐅᑎᑕᐅᔪᓂᒃ ᑕᑯᔭᒐᖃᕝᕕᒻᒥ ᑎᑭᓪᓗᒍ 
ᒫᑦᓯ 24-ᒧᑦ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐲᑯ. ᑲᑎᒪᔩᑦ ᐅᖃᐅᓯᖏᑦ. ᑲᑎᒪᔩᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 417–1(6): ᐃᖅᑲᓇᐃᔭᖅᑎᖃᓐᖏᓗᐊᕐᓂᖅ ᐅᖃᓕᒫᒐᖃᕐᕕᓐᓂ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᓇᖏᖅᓯᕗᖓ ᐅᓪᓗᒥ ᓇᓗᓇᐃᖅᓯᒍᒪᓪᓗᖓ ᖁᓅᕐᒥᕈᑎᒋᖅᑲᐅᔭᓐᓂᒃ 
ᓱᒃᑲᐃᓐᓂᕆᔭᖓᓂᒃ ᐅᕙᓂ ᐱᓕᕆᕕᖓᓂ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᖃᑦᑎᓪᓗᒋᑦ ᐃᓱᒫᓗᓇᕐᒪᕆᑦᑐᒥᒃ 
ᐊᒻᒪᓗ ᐱᔪᒪᔭᐅᒻᒪᕆᑦᑐᒥᒃ ᐃᓚᒋᐊᖅᑕᐅᓂᖓ ᐃᖅᑲᓇᐃᔭᖅᑎᓂ ᐃᖃᓗᐃᑦ ᕿᒥᕐᕈᐊᒐᖃᕝᕕᖓᓄᑦ. 
 
ᐅᖃᐅᑎᒍᓐᓇᕆᑦᓯ ᒫᓐᓇᐅᔪᖅ ᑖᓐᓇ ᐃᑉᐱᒋᑦᑎᐊᕆᐊᓐᓂᐊᕐᕋᒃᑯ ᐱᓕᕆᐊᖃᓕᕈᑦᑕ ᐱᓕᕆᕕᒋᔭᖓ 
ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᓕᕆᓕᖅᑲᑕ. ᕿᒥᕐᕈᐊᒐᖃᕝᕖᑦ ᐊᑐᖅᑕᐅᒻᒪᕆᑉᐸᒻᒪᑕ ᐅᖃᕈᑕᐅᑎᓪᓗᒍ 
ᐃᓱᒫᓗᒍᑎᐅᕙᑦᑐᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᒻᒪᓗ ᐃᓅᓯᓕᕆᓂᕐᒧᑦ. 
 
ᕿᒥᕐᕈᐊᒐᖃᕝᕕᐅᔪᑦ ᐱᑕᖃᑦᑎᑎᒻᒪᑕ ᐅᖃᓕᒫᒐᐃᓐᓇᐅᖏᑦᑐᓂᒃ, ᖃᕆᑕᐅᔭᓂᒃ, ᐊᒻᒪᓗ ᑎᑎᕋᖃᑦᑕᐅᑎᓂᕐᒥᒃ 
ᖃᕆᑕᐅᔭᒃᑯᑦ, ᐊᑐᖅᑕᐅᕙᒻᒥᒪᑕᑦᑕᐅᖅ ᐃᓕᓐᓂᐊᕐᕈᑕᐅᓪᓗᑎᒃ, ᐱᓕᒪᒃᓴᓂᕐᒧᑦ ᐊᑐᖅᑕᐅᓪᓗᑎᒃ ᐊᒻᒪᓗ 
ᐃᖅᑲᓇᐃᔭᕐᓂᕐᒧᑦ. 
 
ᐅᖃᓕᒫᒐᓕᕆᓂᖅ ᐃᓚᐅᓂᖃᒻᒪᑕ ᐃᖅᑲᓇᐃᔮᓄᑦ, ᕿᑐᓐᖏᐅᓂᕐᒧᑦ, ᑎᒥᒧᑦ ᖃᓄᐃᖏᓐᓂᐅᔪᒥᒃ, 
ᐱᑯᑦᑐᑦᑕᐅᓕᒪᓂᕐᒧᑦ, ᓄᓇᓕᓐᓂ ᓴᖅᑭᐸᓪᓕᐊᓂᐅᔪᒥᒃ ᐊᒻᒪᓗ ᐃᓄᖃᑎᒌᓐᓂᕐᒥᒃ. ᑭᓇᐅᔭᒧᑦ ᐊᑐᕐᓂᕆᔭᕗᑦ 
ᐅᖃᓕᒫᒐᖃᕝᕕᐅᔪᓄᑦ ᐊᑑᑎᖃᑦᑎᐊᓕᓛᕐᒪᑕ ᓄᓇᓕᐅᔪᓄᑦ. 
 
ᑲᑎᒪᔨᐅᔪᑦ ᐃᖅᑲᐃᓂᐊᖅᑐᑦ ᐅᖃᐅᓯᕆᓚᐅᖅᓯᒪᒻᒥᒐᒃᑯ ᓅᕖᕙᐅᑎᓪᓗᒍ, ᓅᕖᕙ 29 ᖃᐅᔨᒪᔭᐅᑦᑎᐊᕐᓂᐊᕐᒪᑦ, 
ᑕᕝᕙᓂ ᑲᑎᒪᕕᒻᒥ. ᑕᐃᒃᓱᒪᓂ, 9-ᖑᔪᑦ 12-ᔭᐅᔪᓂᑦ ᐊᑦᔨᐅᖏᑦᑐᒃᑯᑦ ᐱᓕᕆᐊᖑᕙᑦᑐᑦ ᐃᖃᓗᐃᑦ 
ᐅᖃᓕᒫᒐᖃᕝᕕᖓᓂ ᓄᖅᑲᑦᑎᑕᐅᓚᐅᖅᓯᒪᒻᒪᑕ ᐃᖅᑲᓇᐃᔭᖅᑎᖃᖏᓗᐊᕐᓂᑯᒧᑦ. 
 
ᑭᖑᓂᐊᒍᑦ ᒥᓂᔅᑕᒥᒃ ᖃᐅᔨᒃᑲᐃᓚᐅᖅᑎᓪᓗᖓ ᑕᒪᑐᒥᖓ, ᑲᑎᒪᔪᖃᓚᐅᖅᑐᖅ ᐅᑯᐊᖑᓪᓗᑎᒃ ᐱᓕᕆᕕᐅᔪᐃᑦ 
ᐊᖏᔪᖅᑲᐅᑎᖏᑦ, ᐅᖃᓕᒫᒐᖃᕝᕕᐅᔪᑦ ᐃᖅᑲᓇᐃᔭᖅᑎᖏᑦ ᐊᒻᒪᓗ ᐊᕐᓇᓄᑦ ᕿᒫᕕᐅᔪᓄᑦ, ᐃᓚᒋᔭᐅᔪᑦ 
ᔭᒐᐃᖃᑕᐅᓚᐅᖅᑐᓄᑦ ᕿᒥᕐᕈᐊᒐᖃᕝᕕᒻᒥ ᐱᓕᕆᐊᖑᕙᑦᑐᓄᑦ. 
 
ᐃᓱᒪᒧᑦ ᐊᒃᓱᕈᓐᓇᖅᑐᓂ ᑲᑎᒪᓂᐅᓚᐅᕐᒪᑦ ᑕᒪᒃᑯᐊ ᕿᒥᕐᕈᐊᒐᖃᕝᕕᐅᔪᑦ ᑕᐃᒪᐃᑦᑐᐃᑦ ᐱᒻᒪᕆᐅᒻᒪᑕ ᐃᓚᒌᓄᑦ 
ᓴᓐᖓᑦᑎᑉᐸᓪᓕᐊᓂᖏᓐᓄᑦ, ᐅᖃᓕᒫᓂᕐᒧᑦ ᐊᒻᒪᓗ ᐃᓅᓯᕐᒥᒃ ᐱᔪᓇᕐᓂᐅᔪᑦ ᐊᒻᒪᓗ ᔭᒐᐃᓂᐅᔪᖅ 
ᐃᑉᐱᒋᔭᐅᓪᓚᕆᓚᐅᕐᒪᑦ. ᑕᐃᒃᓱᒪᓂ ᐱᓕᕆᕕᐅᔪᑦ ᐊᖏᔪᖅᑲᐅᑎᖏᑦ ᐊᖏᖅᓯᒪᓚᐅᕐᒪᑕ ᐃᑲᔪᕈᒪᓪᓗᑎᒃ 
ᕿᒫᕕᐅᕙᑦᑐᖅ ᑮᓇᐅᔭᖃᑦᑎᑕᐅᖁᓪᓗ ᖃᔪᓯᒍᓐᓇᖁᓪᓗᒋᑦ ᐱᓕᕆᐊᖑᔪᑦ ᑕᐃᒃᑲᓂ. 
 
ᑕᒪᓐᓇ ᐊᓯᖏᓐᓄᑦ ᐱᓕᕆᐊᓄᑦ ᐊᑦᑐᐃᓂᖃᖏᒃᑲᓗᐊᖅᑎᓪᓗᒍ ᓇᑲᑕᐅᓯᒪᔪᓂᑦ, ᓂᕆᐅᓐᓂᖃᑦᑎᑎᒻᒪᑦ. ᑭᓯᐊᓂ 
ᓂᕆᐅᓐᓂᐅᔪᖅ ᐱᑕᖃᕈᓐᓃᕇᓚᐅᕐᒪᑦ. ᖃᓄᐃᓕᓯᒪᔪᖃᖏᑦᑐᖅ ᑕᐃᒪᖓᓂᒃ ᐊᖏᖅᑐᖃᓚᐅᖅᑎᓪᓗᒍ. ᐊᒥᓱᐃᑦ 
ᐃᓄᐃᑦ ᐃᖃᓗᐃᑦ ᕿᒥᕐᕈᐊᒐᖃᕝᕕᖓᓂ ᐊᖏᓪᓕᒋᐊᖅᓯᓯᒪᕗᑦ ᒪᕐᕉᓐᓂᒃ ᐱᖓᓱᓂᓪᓗᑭᐊᖅ ᑕᐅᓴᓂᒃ ᐃᓄᓐᓂᑦ 
ᐊᑐᖅᐸᑦᑐᓂᒃ ᐊᕐᕌᒍᑕᒫᑦ ᐊᓂᒍᓕᖅᑐᓂᒃ ᑎᓴᒪᓂ ᐊᕐᕌᒍᓂ. 
 
2002-ᖑᑎᓪᓗᒍ, ᖃᓂᒋᔭᖓᓂ 3000 ᐊᓯᖏᑦ ᑐᓂᔭᐅᓚᐅᖅᑐᑦ ᐊᓯᖏᓐᓂᑦ ᐱᓕᕆᐊᖑᖃᑦᑕᖅᑐᓂᒃ. 
ᐃᓚᒋᐊᕈᑎᐅᓚᐅᖅᑐᖅ ᐅᖓᑎᐊᓄᑦ 700 ᐊᕐᕌᓂᐅᓚᐅᖅᑐᒥᒃ. ᐊᒥᓲᓂᖅᓴᐃᑦ ᑖᒃᑯᓇᓐᖓᑦ ᐊᓯᖏᑎᒍᑦ 
ᐱᓕᕆᐊᖅᓴᐃᑦ ᑲᔪᓯᒍᓐᓇᕈᓐᓃᖅᑐᑦ. 

ᐊᓪᓛᓘᓐᓃᑦ, ᐱᓕᕆᐊᖑᓂᐅᖃᑦᑕᖅᑐᖅ ᐊᑦᑐᖅᑕᐅᓯᒪᔪᖅ. ᐃᖅᑲᓇᐃᔭᖅᑎᑭᒃᓴᓂᕐᒧᑦ ᐃᓚᓐᖓᐃᓯᒪᔪᖅ 
ᐊᒥᓲᒍᓐᓇᕐᓂᖓᑕ ᐃᓕᓐᓂᐊᖅᑏᑦ ᕿᒥᕐᕈᐊᒐᖃᕝᕕᒻᒦᒍᓐᓇᖅᑐᓂᒃ ᐊᑕᐅᑦᑎᒃᑯᑦ. ᐊᐱᕆᔪᒪᔪᖓ ᐃᓘᓇᖏᓐᓄᑦ 
ᐊᖏᖅᑕᐅᓗᖓ ᐅᖃᐅᓯᒃᑲ ᐱᔭᕇᒍᒪᓪᓗᒋᑦ. ᖁᔭᓐᓇᒦᕐ, ᐅᖃᖅᑎ. 
 
ᐅᖃᖅᑎ: ᑲᑎᒪᔨᐅᔪᖅ ᐊᖏᖅᑕᐅᔪᒪᔪᖅ ᐅᖃᐅᓯᒥᓂᑦ ᐱᔭᕇᕈᒪᓪᓗᓂ. ᐋᒡᒑᖅᑐᖃᑉᐹ? ᐱᑕᖃᖏᑦᑐᖅ. 
ᑲᔪᓯᓕᕆᑦ. 
 
ᑐᑐ: ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ. 
 
ᐊᒥᓱᑲᓪᓚᐃᑦ ᖃᓄᐃᒍᑎᐅᓯᒪᔪᑦ ᐃᑭᓐᓂᕐᒧᑦ, ᐃᒐᓛᑦ ᓯᖁᒥᑦᑕᐅᓂᖏᓐᓄᑦ ᐊᒻᒪᓗ ᓱᕋᑦᑎᖅᑕᐅᓂᕐᒧᑦ 
ᐃᑭᑦᑐᓕᕆᔨᒃᑯᑦ ᐊᖏᔪᖅᑳᖓᓂᒃ ᐋᖅᑭᒃᓱᐃᑎᑦᑎᓯᒪᓕᖅᐳᖅ ᐊᔪᕐᓇᓂᖅᓴᐅᔪᓂᒃ ᖃᖓᒃᑯᑦ ᕿᒥᕐᕈᐊᒐᖃᕝᕕᒃ 
ᒪᑐᐃᒃᑲᓐᓂᕈᓐᓇᕐᒪᖔᖅ ᐊᑦᑕᓇᖏᑦᑐᒥᒃ ᐃᖅᑲᓇᐃᔭᖅᑎᓄᑦ ᐊᒻᒪᓗ ᖃᐃᖃᑦᑕᖅᑐᓄᑦ. 
 
ᐊᑕᐅᓯᖅ ᐃᖅᑲᓇᐃᔭᖅᑎ ᑕᒪᑐᒥᖓ ᐱᓕᕆᐊᖃᕈᓐᓇᖏᑦᑐᖅ. ᕿᒥᕐᕈᐊᒐᓕᕆᔨᐅᓚᐅᖅᑐᖅ 
ᐃᖅᑲᓇᐃᔭᖅᑎᑖᕆᔭᐅᒻᒪᑦ, ᐊᑦᑑᕙᒥᖃᐃ ᐊᕐᕌᒎᒃ ᒪᕐᕉᒃ ᐊᓂᖑᓕᖅᑑᒃ, ᐅᖃᐅᔾᔭᐅᓚᐅᖅᓯᒪᔪᖅ ᓱᓕᓂᕋᑦᑐᓂ 
ᐅᓪᓗᓕᒫᒧᑦ ᐃᖅᑲᓇᐃᔭᖅᑎᑖᓂᐊᕐᓂᕋᑦᑐᓂ. ᐃᖅᑲᓇᐃᔮᖑᔪᖅ ᓴᖅᑭᓚᐅᖅᓯᒪᖏᑦᑐᖅ. ᐊᖏᕈᑎᐅᓯᒪᔪᖅ 
ᓄᐃᓚᐅᖅᓯᒪᖐᓇᖅᑯᖅ. 
 
ᖁᑦᑎᓂᖅᓴᒥᒃ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᓚᐅᖅᑐᑦ ᐃᑲᔪᖅᓱᓂᐊᕐᓱᓂ ᓇᑉᐸᐃᓇᖅᒥ ᐱᓕᕆᓂᖅᓄ 
ᐃᒪᐃᒍᓐᓇᕈᑎ ᓇᐃᓪᓕᒋᐊᖅᓗᒍ ᐃᓕᓐᓂᐊᖅᓂ ᐃᑲᔪᕈᑎᖃᕈᓐᓇᓂᐊᕐᒪ ᐃᓂᑦᓴᐅᔪᒧ, ᑭᖒᒪᔭᐅᓂᖃᕐᓚᕆᓪᓗᓂ. 
ᐊᓐᓈᓗᖕᒥᐅᒐᓗᐊᖅ ᐃᒪᐃᒻᒪ ᐊᕕᑦᓯᒪᓂᖏᑎᒍ ᐱᖅᔪᐊᓄ, ᐃᒪᐃᑑᑦᓱᓂ ᐱᕈᖅᕙᓪᓕᐊᔪᖅ 
ᐊᖏᓪᓕᕙᓪᓕᐊᖏᓐᓇᕐᓱᓂ ᐅᓪᓗᑕᒫᑦ, ᑕᑯᓚᐅᕐᓯᒪᓇᑕᓗ ᐃᑲᔫᑎᓂᐊᖃᕐᓯᐊᕐᑐᓂ ᐃᖃᓇᐃᔭᖅᓂᓄ ᑖᒃᑯᓄᖓ 
ᐱᔨᑦᓯᖅᑕᐅᓂᖏᓄ ᑕᐃᒪᐃᑦᑐᓄᖓᔪᓂ. 
 
ᐅᖃᐅᑎᒍᓐᓇᕋᓗᐊᕐᓱᑎᒍ ᓴᕿᐅᑎᓐᓂᐊᕋᒃᑯ ᑕᒪᓐᓇ ᐃᓱᒫᓘᑎᐅᔪᖅ ᐱᓕᕆᔭᖃᓕᕈᑦᑕ ᐱᓕᕆᕕᐅᑉ 
ᑮᓇᐅᔭᑦᓴᒫᖏᓐᓂ ᐊᒡᒋᖅᑐᓂ ᐅᓪᓗᕋᓴᓂ. ᐊᒻᒪᓗ ᐊᑲᐅᓈᓯᑉᐸ, ᐊᐱᕆᔪᓐᓇᓂᐊᕐᓱᒍ ᒥᓂᔅᑕ ᐊᐱᖁᑎᓃᓕᕈᑦᑕ 
ᑕᒪᑐᒧᖓ ᐃᓱᒫᓘᑎᐅᔪᓂ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 418–1(6): ᐆᒪᔪᕐᓂᐊᖅᑎᑦ ᑰᑕᓂᑦ ᐃᓚᒋᐊᖅᓯᓂᐊᖅᑐᑦ 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᔨᒪᔪᒍ ᓂᕿᒻᒪᕇᑦ ᐃᒪᐃᑦᑐᐃᑦ ᓇᑦᓯᒥᓃᑦ, 
ᑐᑦᑐᒥᓃᑦ ᐅᒥᒻᒪᒥᓃᑦ, ᐊᓯᕈᓘᔭᖏᓪᓗ, ᓂᕿᑦᓯᐊᕙᓛᖑᒻᒪᑕ. ᐃᑲᔫᑎᖃᕐᓯᐊᕐᓱᑎᓪᓗ ᑎᒥᒋᔭᖅᓅᕕ ᐊᐅᓐᓄᓪᓗ. 
ᓂᕿᒻᒪᕇᑦ ᐃᑲᔫᑎᖃᕐᑐᐃᑦ ᑎᒥᑦᓯᐊᕆᖕᓂᖅᒧ ᓴᐳᔾᔨᒍᑎᐅᓪᓗᑎ ᑕᒪᐃᓂ ᖃᓄᐃᑦᑐᓂ ᖃᓂᒻᒪᓇᓴᓂᖅᓄ. 
 
ᐅᖃᖅᑎ, ᐊᒥᓱᐃᑦ ᐃᓄᐃᑦ ᑕᒪᐃᓂ ᓄᓇᕗᒥ ᒪᒪᖅᓴᕐᒪᑕ ᐃᕿᐊᓇᐃᒍᓱᑦᓱᑎ ᓂᕆᒋᐊᒧ ᓂᕿᒻᒪᕆᖕᓂ, 
ᐃᓗᐊᖅᑐᒥ ᐃᖕᓇᕆᔭᕗᑦ. ᐅᖃᖅᑎ, ᑰᒐᕈᑦ ᐆᒪᔪᓕᕆᔨᑯᖏ ᑲᑐᑎᖃᑎᒌᖏ ᑭᖒᒪᑦᓯᓯᒪᓪᓗᑎ 
ᐳᖅᑐᓯᒋᐊᑕᐅᓂᖏᓄ ᐅᒥᑦᒪᒍᓐᓇᖅᑕᖏᓄ ᐃᓗᐊᓂ ᓇᓗᓇᐃᖅᓯᒪᓂᕆᔭᖓᑎᒍ 17. 
 
ᒥᓂᔅᑕᖓ ᐆᒻᒪᔪᓕᕆᔨᑯ ᐅᔾᔨᖅᓱᖃ ᑕᒪᑐᒧᖓ ᑐᑦᓯᕋᖅᑕᐅᓯᒪᓂᐅᔪᒧ? ᐊᓯᖓ ᓇᓗᓇᐃᖅᓯᒪᓂᕆᔭᖓᑎᒍ 
ᐅᖓᓯᓗᐊᖅᒪ ᒑᓴᓖᑐᖅᑐᒋᐊᓪᓚᐅᑦᓱᓂ ᐃᖏᖅᕋᕕᒋᓕᐊᕐᓗᒍ ᖃᒧᑕᐅᔭᒃᑯᑦ. ᐆᒪᔪᓕᕆᔨᑯ ᖁᕝᕙᐃᒋᐊᕆᒍᒪᒪᑕ 
ᖃᓂᓐᓂᕐᓴᐅᓗᓂ ᓇᓗᓇᐃᖅᓯᒪᓂᕆᔭᖓᑎᒍ. 
 
ᐅᖃᖅᑎ, ᐊᑲᐅᓈᓯᑐᐊᖃ ᐅᓪᓗᒥ, ᐊᐱᕆᓂᐊᖅᑕᕋ ᒥᓂᔅᑕ ᑕᒪᑐᒧᖓ ᐃᓱᒫᓘᑎᐅᔪᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᒃᓖᓐ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 419–1(6): ᐋᓐᓂᐊᖅᑐᓕᕆᓂᕐᒧᑦ ᑮᓇᐅᔭᖃᖅᑎᑦᑎᓂᖅ 
 
ᒪᒃᓖᓐ: ᒪᑦᓇ, ᐅᖃᖅᑎ. ᑐᕌᖓᑎᔪᒪᑦᓱᒍ ᐃᓱᒫᓘᑎᒋᔭᕋ ᐋᓐᓂᐊᖃᓐᓇᖏᑦᑐᓕᕆᓂᖅᓄ ᑮᓇᐅᔭᑦᓴᒫᖏᑦ 
ᓄᓇᕗᒧ ᐅᑭᐅᖅᑕᖅᑐᒧᓪᓗ. ᐅᖃᖅᑎ, ᑐᓴᓐᓇᓕᑕᐃᓐᓇᖏᒻᒪ ᐃᒪᐃᒻᒪ ᐅᕙᖓ ᐊᓯᒃᑲᓗ ᑲᑎᒪᔩᑦ ᑕᕝᕙᓂ 
ᒪᓕᒐᓕᐅᖅᕕᖕᒥ, ᐸᕝᕕᓴᑦᓯᒪᓕᕋᓗᐊᑕ ᒐᕙᒪᑯᓂ ᑕᒪᑐᒧᖓ ᐃᓱᒫᓘᑎᒧ ᐅᑯᓄᖓ ᐋᓐᓂᐊᖃᓐᓇᖏᑦᑐᓕᕆᓂᖅᓄ 
ᑕᐃᑲᖓᓂ ᑕᕝᕙᓂ ᒪᓕᒐᓕᐅᖅᕕᖕᒥ. 
 
ᐃᒪᐃᒻᒪᓪᓗ, ᐅᖃᖅᑎ, ᓯᕗᓪᓕᖅ ᐅᖃᒃᑯ ᐊᐱᖁᑎᓂ ᐊᐱᕆᔭᐊᔪᓂ ᑕᕝᕙᓂ ᑲᑎᒪᕕᖕᒥ ᐃᒪᐃᑑᔪᑦᓱᓂ ᐃᓱᒫᓘᑎ 
ᐋᓐᓂᐊᖃᓐᓇᖏᑦᑐᓕᕆᓂᖅᓄᖓᔪ. ᐅᖃᖅᑎ, ᑐᓴᓐᓇᓕᑕᐃᓐᓇᖏᒻᒪ ᐃᒪᐃᒻᒪ ᓄᓇᕗᒥ ᐊᑑᑎᒐᔪᑦᓱᑎ 
ᑮᑕᑲᐃᓐᓇᕈᓗᓪᓗ ᐊᓯᔾᔨᖅᓂᕐᓄ ᐋᑐᕚᒥ ᐊᑑᑎᓂᐅᓴᔪᖃᓕᕋᒥ ᐋᓐᓂᐊᖃᓐᓇᖏᑦᑐᓕᕆᓂᖅᓄ ᑮᓇᐅᔭᓂ. 
 
ᐅᖃᖃᑎᒌᑦᓯᒪᓕᕐᑐᒍ ᐊᕐᕌᒍᕋᓴᓄ ᑭᖒᒪᑦᓯᓯᒪᓪᓗᑎ ᐱᑦᑕᓯᐊᕐᑐᒥ ᐱᓕᕆᔭᐅᓂᖏᓄ ᓄᓇᕗᒥ. ᐊᑕᐅᓯᖅ 
ᐃᓕᑕᕆᔭᐅᒪᔪᓂ ᐊᔾᔨᐅᖏᑦᑐᓂ ᖃᓄᐃᓐᓂᕆᔭᖏᓄ ᑭᖒᒪᓯᒪᔭᖏᓄ. ᐅᖃᖅᑎ, ᑕᐃᒃᑯᐊ 
ᐋᓐᓂᐊᖃᓐᓇᖏᑦᓕᕆᓂᖅᓄ ᐅᓂᒃᑲᐅᑏᑦ ᓴᕿᑕᐅᓂᑰᑦᓱᓂ ᐊᕐᕌᓂ, ᐊᐱᕆᓯᒪᑦᓱᒋ ᐊᐱᖁᑎᓄ ᒥᓂᔅᑕᕆᔭᑎᖕᓄ 
ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯ ᑖᑦᓱᒧᖓ ᑎᑎᖃᖅᒧ. 
 
ᐱᔪᒪᑦᓱᖓ ᖃᓄᐃᓕᓂᕆᔭᖏᓄ ᐃᒪᐃᓂᐊᕋᑦᑕ ᐊᔭᐅᖅᑐᓂᐊᕋᑦᑎᒍ ᒐᕙᒪᐅᓗᑕ ᐱᓂᐊᕐᓗᑕ ᐱᑦᑕᓯᐊᖅᑐᓂ 
ᖃᓄᐃᓕᓯᒪᓂᕆᔭᖏᓄ ᐋᑐᕚᒥ. ᐅᖃᖅᑎ, ᐅᐱᑦᑐᒋᐊᓪᓚᐅᔪᔪᖓ ᑕᑯᒋᐊᒧ ᓯᕗᓕᐅᖅᑎᑎᓐᓂ 
ᐃᖃᓇᐃᔭᖃᑎᒋᔭᖏᓪᓗ ᓄᓇᑦᓯᐊᖅᒥ ᐊᒻᒪ ᔫᑳᓐᒥ ᐱᓕᕆᖃᑎᒌᑦᑎᓪᓗᒋ ᑕᕿᕆᔪᔭᑎᖕᓂ ᑭᒡᒐᑐᖅᓱᑎ 
ᐅᑭᐅᖅᑕᖅᑐᒧ. 
 
ᐅᖃᖅᑎ, ᖃᔨᒪᔭᕋ ᓵᑦᑖᓇᓯ ᐱᓕᕆᔭᖃᕐᐸᒻᒥᒪ ᖃᓄᐃᓂᐅᔪᓂ, ᑭᓯᒥ ᐃᓱᒪᒋᔭᒃᑯᓪᓕ ᐱᒋᐊᖅᓯᒪᓂᖃᕋᑦᑕ 
ᐱᑦᓯᐊᖅᓯᒪᓪᓗᑎ ᐅᑯᓄᖓ ᐃᓱᒫᓘᑎᐅᒧᓄ ᐱᖅᔪᐊᓄ ᑮᓇᐅᔭᑦᓴᒫᓂ ᓯᕗᒧᒍᑎᒋᔪᓐᓇᖏᑕᖏᓄ ᓇᓪᓕᐊᓄ. 
 
ᐅᖃᖅᑎ, ᑲᔪᓯᔾᔪᑎᖓᓗ ᐱᓕᕆᖃᑎᒌᓐᓂᐅᔪᖅ, ᐱᖓᓱᐃᑦ ᐊᖓᔪᖃᐅᑏᑦ ᐱᓕᕆᖃᑎᒌᓪᓗᑎ ᑲᑐᔾᔨᖃᑎᒌᓪᓗᑎ 
ᑲᔪᓯᒍᓐᓇᓂᐊᕐᒪᑕ ᐃᓱᒪᒋᓯᒪᔭᖏᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 420–1(6): ᑲᑎᒪᓂᐅᓂᐊᖅᑐᖅ ᑲᖏᖅᖠᓂᕐᒥ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖃᓄᐃᓕᓚᖓᑕᕋᑖᑕᖁᖓᑲ ᐅᓚᕕᔭᐅᑎᒌᖅᒥᒐᒪᓕ. 
 
ᐅᖃᖅᑎ, ᐱᑕᖃᓂᐊᕐᒪ ᐊᖏᔪᒥ ᑲᑎᒪᓂᐅᔪᒥ ᐊᑑᑎᔭᐅᓂᐊᕐᓱᓂ ᑲᖏᖠᓂᖅᒥ ᓄᖑᐊᓂ ᐱᓇᓱᐊᕈᓯᐅᑉ 20ᒥ 
ᐊᒻᒪ ᐅᖃᕈᑎᖃᕈᒪᑦᓱᖓᓗ ᑭᒡᒐᑐᖅᑕᒃᑲᓄ. 
 
(ᑐᓵᔨᑎᒍ): ᐱᑕᖃᓂᐊᕐᓱᓂ ᐱᕙᓪᓕᐊᓂᕆᔭᖏᓄ ᑲᑎᒪᓂᐅᔪᒥ ᑲᖏᖠᓂᖅᒥ ᑐᖓᓱᑦᑎᑦᓯᓪᓗᖓ ᐃᓄᖕᓂ 
ᓇᔫᑎᓂᐊᖅᑐᓂ ᑖᑦᓱᒧᖓ ᑲᑎᒪᓂᖅᒧ ᑲᖏᖠᓂᖅᒥ ᖃᓄᐃᓐᓂᓗᐊᑕᐅᓂᐊᖅᓱᓂᓗ. 
 
ᐱᓕᕆᕕᒋᔭᖓ ᐃᑯᐱᕝᕕᓕᕆᔨᒃᑯᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑕᒪᒃᓱᒥᖓ ᐸᕐᓇᐃᕐᓯᒪᔪᑦ ᑲᑭᒪᓂᕐᒥᒃ ᐊᒻᒪᓗ 
ᖁᔭᓐᓇᒦᕈᒪᔭᒃᑯ ᐊᑦᓱᕈᖅᓯᒪᓂᖏᓐᓄᑦ ᐸᕐᓇᐃᕐᓱᑎᒃ ᑖᑦᓱᒪᓐᖓᑦ ᑲᑎᒪᓂᕐᒥᒃ. ᐊᒻᒪᓗ ᐅᖃᖅ>ᑎ, ᐅᑕᑦᑭᒐᑦᑕ 
ᖃᓄᐃᓕᖓᓂᐊᕐᒪᖔᑦᑕ ᑭᖑᕐᖓᒍᑦ ᑲᑎᒪᓂᐅᑉ ᐱᓕᕆᐊᖃᖅᐸᓪᓕᐊᒋᐊᖃᕋᑦᑕ ᐱᕙᓪᓕᐊᔪᓕᕆᓂᕐᒥᒃ ᓄᓇᕗᒻᒥ. 
ᐃᒻᒪᖃ ᓇᓗᓇᐃᖅᓯᒍᓐᓇᕐᓂᐊᖅᑐᒍᑦ ᓱᒋᐊᖃᕐᒪᖔᑦᑕ ᐱᕙᓪᓕᐊᔪᓕᕆᓂᕐᒧᑦ ᓄᓇᕗᒻᒥ. 

ᖁᕕᐊᓱᒻᒪᕆᑦᑐᖓ ᑲᑎᒪᓂᖅᑕᖃᕐᓂᐊᕐᒪᑦ ᑲᖏᖅᖠᓂᕐᒥ. ᐊᒻᒪᓗᑦᑕᐅᖅ ᕼᐋᑭᖅᑐᖃᕐᓂᐊᕆᓪᓗᓂ ᑲᖏᖅᖠᓂᕐᒥ 
ᐱᓇᓱᐊᕈᓯᐅᑉ ᓄᓐᖑᐊᓂ ᒪᒃᑯᑦᑐᓂᒃ ᑎᑭᑦᑐᖃᕐᓗᓂ ᓇᑭᑐᐃᓐᓇᖅᓯᐊᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᓱᓕ ᒪᓕᒐᓕᐅᖅᑎᓂᒃ ᐅᖃᐅᓯᑦᓴᓕᑦᑕᖃᖅᑲ? ᓈᓴᐅᑎᓕᒃ 4. 
ᐅᑎᖅᑐᖅ ᐊᐱᖅᑯᑎᑦᓴᓄᑦ. ᓈᓴᐅᑎᓕᒃ 5. ᐃᓕᑕᖅᓯᓂᖅ ᐳᓛᖅᑎᓂᒃ ᒪᓕᒐᓕᐅᕐᕕᒻᒥ. ᐊᓚᑲᓐᓄᐊᖅ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ 
 

ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᒍᒪᒐᒪ ᐃᑦᓱᒥᖓ ᐊᕙᓂ ᐃᑦᓯᕚᖅᑐᒥᒃ. ᓯ>ᑎᕕ 
ᒪᑉᓴᓛᖅ ᓇᐅᔮᕐᒥᐅᑕᖅ. ᐃᓕᑕᕆᒍᒪᒐᒃᑯ ᐃᑲᔪᖅᓯᓂᕆᓯᒪᔭᖓᓂᒃ ᐅᕙᓐᓂᒃ ᐊᕐᕌᒍᓂ ᐊᓂᒍᖅᑐᓂ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᐃᓕᑕᖅᓯᓂᖅ ᐳᓛᖅᑎᓂᒃ ᒪᓕᒐᓕᐅᕐᕕᒻᒥ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᕙᒋᑦ ᐱᕕᖃᖅᑎᑲᐃᓐᓇᕋᕕᖓ 
ᐃᓕᑕᕆᒍᒪᓪᓗᒍ ᐲᑕ ᕿᑎᖅᖠᓗᒃ. ᖃᐅᔨᒪᓯᒪᓕᕋᒃᑯ ᐊᑯᓂᑲᓪᓚᒻᒪᕆᒃ ᓱᕈᓯᐅᓚᐅᖅᓯᒪᒐᒪᓂᑦ. ᐅᓪᓗᒥ 
ᒪᐃᔭᐅᓕᖅᑐᖅ ᑐᓐᖓᓱᑦᑎᒍᒪᒐᒃᑯ. ᑲᑎᒪᖃᑎᒍᓐᓇᖅᑲᐅᒐᒃᑯ ᐅᓛᓴ ᐊᒻᒪᓗ ᐱᓕᕆᖃᑎᒋᒃᑲᓐᓂᕈᒪᒋᓪᓗ 
ᓯᕗᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ, ᑎᓪᓕᒑᕆᒐᕕᐅᒃ ᐱᓚᖓᑲᐃᓐᓇᖅᑕᕋ. ᐃᓕᑕᖅᓯᒍᒪᒻᒥᒐᒪ ᐱᖃᓐᓇᕆᔭᓐᓂᒃ, 
ᒪᐃᔭᑖᖅᑲᐅᕗᑦ ᓂᕈᐊᖅᑕᐅᕋᑖᖅᑐᖅ. ᐲᑕ ᑐᓐᖓᓱᒋᑦ ᑲᑎᒪᕕᒻᒧᑦ. ᐃᓕᑕᖅᓯᓂᖅ ᐳᓛᖅᑎᓂᒃ ᒪᓕᒐᓕᐅᕐᕕᒻᒥ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᒍᒪᒻᒥᒐᒪᑦᑕᐅᖅ. ᓱᓕᑦᑕᐅᖅ ᐲᑕ ᕿᑎᖅᖠᓗᒻᒥᒃ. 
ᐊᑯᓂᐊᓗᒃ ᖃᐅᔨᒪᓕᕋᒃᑯ ᐊᒻᒪᓗ ᑐᓐᖓᓱᑦᑎᒍᒪᒋᓪᓗᒍ ᒪᓕᒐᓕᐅᕐᕕᒻᒧᑦ.  
 
ᐊᒻᒪᓗ ᐃᓕᑕᖅᓯᒍᒪᒋᓪᓗᖓ ᒫᓐᓇ ᐅᕙᓃᖏᑦᑑᒐᓗᐊᕐᒥᒃ. ᔪᐊᑕᓐ ᓈᑕᓇᐃ ᑲᖏᖅᑐᒑᐱᒻᒥᐅᖅ. 
ᕼᐋᑭᖅᓯᑕᐅᓂᖅᓴᐅᕙᓪᓚᐃᔪᖅ ᔪᐊᑕᓐ ᑐᑐᒥᒃ ᐊᒻᒪᓗ ᐅᐸᑉᐸᓪᓕᐊᔪᖅ ᕼᐋᑭᖅᑐᓄᑦ ᑲᖏᖅᖠᓂᕐᒥ. 
ᑕᑯᓐᓇᑦᓯᐊᑐᑦᓴᐅᒐᓗᐊᖅᑐᑎᑦ ᔪᐊᑕᓐ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᐃᓕᑕᖅᓯᓂᖅ ᐳᓛᖅᑎᓂᒃ ᒪᓕᒐᓕᐅᕐᕕᒻᒥ. ᓈᓴᐅᑎᓕᒃ 6. ᐊᐱᖅᑯᑎᑦᓴᐃᑦ. ᓄᑕᕋᖅ. 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 408-1(6): ᓂᕿᑖᕈᑎᑖᖅᑎᑦᑎᓂᕐᒧᑦ ᐊᑐᐊᒐᖅ - ᐅᓐᓂᕐᓗᖅᑐᓄᑦ ᑲᑎᒪᔨᕋᓛᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔫᓯᐊᖅᐸᑦᑐᓪᓗ. 
 
ᓄᓇᓕᓕᒫᓂ ᐃᑲᔫᓯᐊᖅᐸᑦᑐᓂᒃ ᐃᓄᑦᑕᖃᕐᒪᑦ ᐊᒻᒪᓗ ᐃᓛᒃᑯᑦ ᐃᓄᑦᑕᖃᖅᐸᒻᒪᑦ ᐃᑲᔪᖅᑕᐅᓐᖏᓗᐊᕆᔪᓂᒃ 
ᐃᓄᓕᕿᔨᒃᑯᓐᓄᑦ ᓈᒻᒪᒋᐅᑎᖏᓐᓂᖅ ᐃᓄᓕᕆᔨᒃᑯᓪᓗ ᐱᔾᔪᑕᐅᑦᓱᓂ. 
 
ᖃᐅᔨᔪᒪᕗᖓ ᖃᓄᖅ ᐃᑲᔫᓯᐊᖅᑐᓕᕆᔨᒃᑯᑦ ᒪᓕᒐᖏᒍᑦ ᐊᔪᐃᓐᓇᕆᐊᖅᑐᓄᑦ ᑲᑎᒪᔨᕋᓛᖃᓐᖏᒻᒪᖔᑕ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᒃᑯᑐᐃᓐᓇᐃᑦ ᐊᑲᖅᓴᐃᓐᖏᑉᐸᑕ 
ᐃᑲᔫᓯᐊᖅᑐᓕᕆᓂᕐᒥᑦ ᐊᔪᐃᓐᓇᕆᐊᖅᑐᓕᕆᔨᓂᒃ ᑲᑎᒪᔨᕋᓛᖅᑕᖃᖅᐳᖅ ᐅᐸᒍᑎᒍᓐᓇᖅᑕᒥᓐᓂᒃ. 
ᐊᔪᐃᓐᓇᕆᐊᒃᑲᓂᕐᓂᕐᒧᑦ ᑲᑎᒪᔨᕋᓛᖑᖃᑕᐅᕙᑦᑐᑎᒃ ᐊᕐᕌᒎᓗᐊᖅᑐᒥᑦ. 
 
ᒪᒥᐊᕝᕕᒋᕙᕋᓗ ᑲᑎᒪᔨᐅᖃᑎᒐ ᖃᓄᐃᓕᖓᓕᕐᒪᖔᑕ ᐊᔪᐃᓐᓇᕆᐊᖅᑐᓄᑦ ᑲᑎᒪᔨᕋᓛᑦ ᐱᓕᕆᐊᖏᒍᑦ. 
ᑕᐃᒪᐃᒻᒪᑦ ᑕᒪᓐᓇ ᑭᐅᑦᑕᐅᑎᒋᔪᓐᓇᓐᖏᓚᕋ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ, ᓄᑕᕌᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᐅᖃᕋᑖᕐᒪᑦ ᑕᒪᑐᒥᖓ ᖃᐅᔨᒪᓐᖏᓐᓂᕋᖅᑐᓂ. ᖃᖓᒃᑯᑦ ᑕᒪᑐᒥᖓ ᐅᕙᓐᓄᑦ 
ᑐᑭᓯᒋᐊᖅᑎᑦᑎᔪᓐᓇᓛᖅᐸ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᖃᐅᔨᒋᐊᖅᑕᐅᑎᒋᓂᐊᖅᐸᕋ ᑭᐅᓛᖅᑐᑎᓪᓗ 
ᑲᑎᒪᔨᕋᓛᖑᖃᑕᐅᔪᒫᕐᓂᐊᖅᑐᓄᑦ ᐅᓪᓗᒥ ᖃᐅᔨᒋᐊᕐᓂᐊᖅᐸᕋ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ, ᓄᑕᕌᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᖃᐅᔨᔪᒪᕗᖓ ᓇᓕᐊ ᑲᑎᒪᔨᕋᓛᑦ, ᐊᔪᐃᓐᓇᕆᐊᕐᓂᕐᒧᑦ ᑲᑎᒪᔨᕋᓛᑦ ᐊᑎᖃᕐᒪᖔᑕᓗ 
ᑲᑎᒪᔨᕋᓛᖑᖃᑕᐅᔪᑦ ᖃᐅᔨᔪᒪᓪᓗᖓᓗ ᑭᒃᑯᑦ ᑲᑎᒪᔨᕋᓛᖑᖃᑕᐅᒻᒪᖔᑕ ᐊᔪᐃᓐᓇᕆᐊᕐᓂᕐᒧᑦ ᓄᓇᓕᓐᓂᑦ. 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᓯᒪᕗᒍᑦ ᑭᒃᑰᒻᒪᖔᑕ ᐊᔪᐃᓐᓇᕆᐊᖅᑐᓄᑦ 
ᑲᑎᒪᔨᕋᓛᖏᑦ ᑕᒪᒃᑯᐊᓗ ᕿᒥᕐᕈᔪᓐᓇᖅᓯᓯᒪᓪᓗᑎᒃᑯ ᐅᔨᒃᑲᓛᖅᐸᕋᓗ ᑲᑎᒪᔨᐅᖃᑎᒐ ᑐᑭᓯᒋᐊᕈᑎᒃᓴᓂᒃ 
ᐱᓯᒪᑦᑎᓕᕈᒪ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒃᓖᓐ. 
 
ᐊᐱᖅᑯᑦ 409-1(6): ᒫᓐᓇᒨᖓᔪᑦ ᖃᓄᐃᓕᖓᓕᕐᒪᖔᑕ ᐃᑲᔫᓯᐊᖅᑐᓕᕆᓂᕐᒧᑦ ᐊᑭᓕᐅᑕᐅᕙᑦᑐᑦ 
  
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑎᓴᒪᖓᓐᓂᑦ ᐊᕐᕌᒍᒥᑦ ᐃᓱᓕᑉᐸᓪᓕᐊᓕᕋᑦᑕ ᒐᕙᒪᑦᑎᓐᓂᑦ ᐃᓛᓐᓂᒃᑯᑦ 
ᖁᕕᐊᓇᖃᑦᑕᖅᑐᓂ ᐃᓛᓐᓂᑯᓪᓗ ᐊᒃᓱᕈᕐᓇᑲᐃᓐᓇᖃᑦᑕᖅᑐᓂ ᐅᕙᖓᓕ ᓇᒻᒥᓂᖅ ᖁᕕᐊᓱᑉᐳᖓ 
ᑕᕝᕙᓃᒋᐊᖓ. 
 
ᐊᐱᖅᑯᑎᒋᔪᒪᔭᕋ ᐅᓪᓗᒥ ᑮᓇᐅᔭᓕᕆᓂᕐᒧᑦ ᒥᓂᔅᑕ. ᑎᓴᒪᐅᓚᐅᖅᑐᓂᑦ ᐊᕐᕌᒍᓂᑦ ᐊᐱᕆᖃᑦᑕᖅᓯᒪᒐᒃᑯ ᒥᓂᔅᑕ 
ᑮᓇᐅᔭᓕᕆᓂᕐᒧᑦ ᒫᓐᓇᒧᑦ ᖃᓄᐃᓕᖓᖃᑦᑕᖅᓯᒪᒻᒪᖔᑕ ᐅᕝᕙᓘᓐᓃᑦ ᐊᐱᕆᖃᑦᑕᖅᑐᒍ ᕿᒥᕐᕈᖁᓪᓗᒍ 
ᐃᑲᔫᓯᐊᖃᑦᑕᖅᑐᓄᑦ ᐊᑭᓕᐅᑕᒥᓂᕐᓂᑦ ᑕᐃᒃᑯᓄᖓ ᐃᑲᔫᓯᐊᖃᑦᑕᖅᑐᓄᑦ ᕿᕐᕈᖁᓪᓗᒋᑦ ᐊᑭᒋᔭᖏᓐᓂᑦ 
ᐃᓅᓇᓱᐊᕐᓂᕐᒧᑦ. ᒥᓂᔅᑕ ᑭᐅᔾᔪᑎᒃᓴᖃᓕᖅᐹ ᑕᒪᑐᒧᖓ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓐᓇᑐᖃᕈᖅᐸᓪᓚᐃᓕᕋᒪᓕ, ᐳᐃᒍᖅᓴᕋᐃᓕᕋᒪ. 
ᐃᖅᑲᐅᒪᓐᖏᓇᒃᑯ ᑲᑎᒪᔨᐅᑉ ᒪᒃᓖᓐ ᐊᐱᖅᑯᑎᖓ ᑕᒪᑐᒧᖓ ᑕᒪᓐᓇᓗ ᐱᓕᕆᐊᕆᓐᖏᓇᒃᑯ 
ᐃᑲᔫᓯᐊᖅᑐᓕᕆᔨᒃᑯᑦ ᖃᓄᐃᓕᖓᒻᒪᖔᑕ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖃᕐᕕᖓᓐᓂᑦ. 
 
ᖃᐃᒻᒪ ᖃᐅᔨᒪᔪᖓ ᒥᓂᔅᑕ ᑕᒪᑐᒥᖓ ᖃᐅᔨᒪᒻᒪᑦ. ᕿᒥᕐᕈᓂᖅᑕᖃᓚᐅᕐᒪᑦ ᐃᑲᔫᓯᐊᖅᑐᓕᕆᓂᕐᒧᑦ 
ᐱᓕᕆᐊᓕᒫᒥᒃ. ᖃᐅᔨᒪᓐᖏᓇᒃᑭᑦ ᑐᑭᓯᒋᐊᕈᑎᒃᓴᐃᑦ; ᑕᒪᓐᓇ ᐅᖃᐅᓯᕆᓪᓚᑦᑖᕈᓐᓇᓐᖏᓚᕋ. 
 
ᓇᓗᓇᓐᖏᑦᑐᖅ ᒥᓂᔅᑕ ᑕᐃᒪᐃᒍᓐᓇᕐᓂᐊᕐᒪᑦ ᐅᓐᓄᓴᐅᓂᐊᖅᑐᖅ ᑕᒪᓐᓇ ᐱᓕᕆᐊᖑᓂᐊᖅᑐᒋᒐᒃᑯ 
ᐃᓕᓐᓂᐊᖅᑐᓕᕆᓂᕐᒧᑦ ᑮᓇᐅᔭᓕᕆᓂᖅ ᕿᒥᕐᕈᔭᐅᓂᐊᕐᓗᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 410-1(6): ᑐᓴᐅᒪᖃᑎᒌᓐᓂᖅ ᑲᓇᑕᒥ ᒥᕐᖑᐃᖅᓯᕐᕕᓕᕆᔨᒃᑯᓐᓂᒃ ᐱᔾᔪᑎᒋᓪᓗᒍ ᓇᓄᐃᑦ 
ᐊᑲᐅᓐᖏᓕᐅᕈᑕᐅᖃᑦᑕᕐᓂᖏᓐᓄᑦ 
  
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐱᔾᔪᑎᐱᓪᓗᒍ ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖓ, 
ᐊᐱᕆᔪᒪᕙᕋ ᒥᓂᔅᑕᖓ ᐃᑯᐱᕝᕕᓕᕆᔨᒃᑯᑦ. 
 
ᒥᕐᖑᐃᖅᓯᕐᕕᒃ ᕿᑭᖅᑕᕐᔪᐊᓂ ᐊᑲᐅᓐᖏᓕᐅᕈᑎᑕᖃᖃᑦᑕᕐᒪᑦ ᓇᓄᕐᓂᒃ ᐸᕝᕕᓐᓂᐅᓴᔪᓂᒃ ᓇᓄᕐᓄᑦ ᐊᒻᒪᓗ 
ᐃᓄᑐᖃᓐᖏᓗᐊᕐᒪᑦ ᓄᓇᓕᓐᓂ ᓴᐳᔾᔨᔪᑦᓴᓂᒃ. ᐊᐱᕆᒍᒪᔭᕋ ᒥᓂᔅᑕ ᐱᓕᕆᖃᑎᖃᕐᓂᐊᕐᒪᖔᖅ 
ᒥᓐᖑᐃᓯᕐᕕᓕᕆᔨᒃᑯᓐᓄᑦ ᑲᓇᑕᒥ ᐅᕝᕙᓘᓐᓃᑦ ᑲᑎᖃᑎᖃᕐᓂᐊᕐᒪᖔᖅ ᒥᓂᔅᑕᖓᓐᓂᒃ ᒥᓐᖑᐃᕐᓯᕐᕕᓕᕆᔨᒃᑯᑦ 
ᑲᓇᑕᒥ ᓇᓗᓇᐃᖅᓯᒐᓱᐊᕐᓗᑎᒃ ᐃᑲᔪᕈᓐᓇᕐᒪᖔᕐᒥᒃ ᐱᓇᐃᓗᑕᐅᕙᑦᑐᓄᑦ ᓇᓄᕐᓄᑦ ᕿᑭᖅᑕᕐᔪᐊᕐᒥ. ᖁᔭᓐᓇᒦᒃ, 
ᐅᖃᖅᑏ. 

ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐱᓕᕆᖃᑎᒋᒍᒪᒃᑲ ᖃᓄᖅ 
ᐱᕚᓪᓕᑎᑦᓯᒍᓐᓇᕐᒪᖔᑦᑕ ᐊᐅᓚᑕᐅᓂᕆᔭᖏᓐᓂᒃ ᓇᓄᐃᑦ ᓄᓇᓕᖁᑎᖏᓐᓂ. ᖁᔭᓐᓇᒦᒃ.  
 
ᐅᖃᖅᑎ: ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐊᖏᖃᑎᒋᒐᕕᓐᖓ ᐊᒻᒪᓗ ᐅᑉᐱᕈᓱᑉᐳᖓ 
ᐱᓕᕆᖃᑎᖃᑦᓯᐊᕐᓂᐊᕆᑦᓯ ᑲᓇᑕᐅᑉ ᒐᕙᒪᑐᖃᒃᑯᖏᓐᓂᒃ. ᖃᖓ ᐸᕐᓇᓯᒪᕕᑦ ᑲᑎᖃᑎᒋᒐᔭᕆᐊᖏᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐱᓕᕆᐊᕆᓂᐊᖅᑲᕋ ᐊᒻᒪᓗ ᑐᓂᓯᓂᐊᖅᑐᖓ 
ᑎᑎᕋᖅᓯᒪᔪᒥᒃ ᐊᐱᖅᑯᑎᖓ ᑭᐅᒋᐊᕐᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᒥᒃ ᒫᓐᓇ ᐱᑎᒍᓐᓇᖅᑕᒋᑦ ᓇᓕᖅᑲᖏᓐᓂᒃ ᐱᔪᒪᒍᕕᑦ. 
ᐃᒻᒪᖃ ᖃᐅᔨᒃᑲᐃᓐᓇᖅᑐᖅ ᐅᕙᑦᑎᓐᓂᒃ ᑲᑎᒪᖃᑎᖃᓚᐅᕐᓗᓂ ᒐᕙᓚᑐᖃᒃᑯᓐᓂᒃ ᐊᒥᓲᓗᐊᓕᕐᒪᑕᐃᓛᒃ ᓇᓄᐃᑦ 
ᒫᓐᓇᐅᔪ ᑐᐊᕕᕐᓇᓕᖅᓱᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒪᓐᖏᑦᑐᖓ ᖃᓄᑎᒋ 
ᐱᓴᐅᖅᑐᕈᓐᓇᕐᒪᖔᑦᑕ ᖃᓄᖅᑑᕈᑎᑦᓴᒥᒃ ᒐᕙᒪᑐᖃᒃᑯᓪᓗ ᑭᓯᐊᓂ ᖃᐅᔨᑎᑦᓯᓴᐅᒋᓛᖅᑲᒋᑦ ᑲᑎᒪᖃᑎᒋᑐᐊᕈᒃᑭᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᑦᓴᐃᑦ. ᐊᓇᕈᐊᖅ. 
 
ᐊᐱᖅᑯᑦ 411-1(6): ᐊᖏᖃᑎᒌᒍᑦ ᓄᑦᑎᖅᑎᓂᐊᕐᓂᕐᒥᒃ 13ᓂᑦ ᐃᖅᑲᓇᐃᔮᓂᑦ ᖃᒪᓂᖅᑐᐊᕐᒧᑦ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓄᑦᑕᖃᕐᒪᑦ ᐊᒥᓱᐊᓗᓐᓂᒃ ᑕᖅᑲᓂ ᑐᑭᓯᓯᒪᓐᖏᑦᑐᓂᒃ 
ᐱᓕᕆᐊᕆᓚᐅᖅᑕᑎᓐᓂᒃ ᐅᓪᓗᐃᑦ ᖃᑦᓯᒐᓛᑦ ᐊᓂᒍᖅᑐᖅ. ᖃᐅᔨᒪᔪᖓ ᐃᓄᖏᑦ ᖃᖏᖅᖠᓂᐅᑉ ᑐᑭᓯᒪᓐᖏᒻᒪᑕ 
ᐊᐅᓚᓂᐅᕆᓚᐅᖅᑕᑎᓐᓂᒃ ᑕᐃᒪᐃᒻᒪᑦ ᐊᐱᖅᑯᑎᑦᓴᖃᖅᑐᖓ ᓯᕗᓕᖅᑎᒧᑦ, ᐱᓕᕆᐊᖃᕋᑦᑕ ᓯᐊᒻᒪᖅᑎᖅᑕᐅᔪᓂᒃ 
13-ᓂᒃ ᐃᖅᑲᓇᐃᔮᓂᒃ ᖃᒪᓂᖅᑐᐊᕐᒧᑦ ᑲᖏᖅᖠᓂᕐᒥᒃ. 
 
ᐅᖃᖅᓯᒪᒐᒪ ᑕᒪᓐᓇ ᓯᐊᒻᒪᖅᑎᕆᓂᖅ ᐊᑭᕋᖅᑐᕐᓂᕋᒃᓱᒍ. ᐊᐱᖅᑯᑎᒐ ᒥᓂᔅᑕᒧᑦ, ᐅᖃᖃᑎᒌᒍᑎᒋᓚᐅᖅᑕᕗᓐᓂ, 
ᐊᖏᖃᑎᒌᒍᑕᐅᓯᒪᒐᓗᐊᖅᑎᓪᓗᒍ, ᑭᓯᓂᐊ ᑭᖑᓂᖓᒍᑦ, ᐊᑭᕋᖅᑐᔪᒐᒃᑯ ᓄᑦᑎᕆᓂᐅᔪᖅ, ᓯᐊᒻᒪᖅᑎᕆᓂᕐᓘᓐᓃᑦ. 

ᐊᐱᖅᑯᑎᒐ, ᖃᖓ ᓯᕗᓕᖅᑏᑦ ᐊᖏᖃᑎᒌᒍᑎᖃᕐᓂᕐᒪᖔᑕ ᑕᐃᒃᑯᐊ ᐃᖅᑲᓇᐃᔮᑦ ᓄᑦᑎᖅᑕᐅᓂᐊᕆᐊᖏᑦ 
ᑲᖏᖅᖠᓂᕐᒧᑦ ᐅᖅᓱᓗᐊᓕᕆᔨᒃᑯᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᑑᑎᑎᓪᓗᒋ ᓄᑦᑎᑎᕆᓂᖅᓄ ᓯᕗᓪᓕᖅᒥ 
ᐱᒋᐊᓕᕋᑖᑎᓪᓗᒋ ᐃᓚᒋᓯᒪᑦᓱᓂᐅ ᐱᓕᕆᔭᖅᓂ ᑲᑎᒪᕕᖕᒥ. ᐊᖏᖃᑎᒌᑦᓯᒪᓪᓗᑕ ᑕᒪᒃᑯᓄᖓ ᐃᓂᑦᓴᓄ 
ᓄᑦᑎᑕᐅᔪᓂ ᑲᖏᖠᓂᖅᒧ ᖃᒪᓂᖅᑐᐊᖅᒥ ᐊᒻᒪ ᐊᖏᖃᑎᒌᓂᑰᑦᓱᑕ ᐊᒻᒪ ᐊᑐᓕᖁᓯᒪᔭᖅᑎᖕᓄᓪᓗ 
ᓄᑦᑎᑎᕕᐅᔪᓄ ᑖᑯᓄᖓ ᐃᓂᑦᓴᓄ. 
 
ᐱᑕᖃᕋᑦᑕ ᑲᔪᓯᖏᓐᓇᕐᑐᓂ ᐱᓕᑦᓯᓂᐊᕐᓱᑎ ᖃᓄᐃᑑᓂᕆᔭᖏᓄ ᑕᒪᑯᐊ, ᑭᓯᒥ ᐱᔭᕇᖅᓯᒪᓇᑕᓗ 
ᓄᑦᑎᑎᕆᓂᐅᔪᓂ ᐱᕙᓪᓕᐊᔭᐅᔪᓂ ᐃᓗᐊᓂ ᐱᖓᓱᓄ ᐊᕐᕉᒍᓄ ᐃᒪᐃᒻᒪᓪᓗ ᑖᒃᑯᐊᖑᑦᓱᑎ ᑲᑎᒪᔩᑦ ᑲᑎᒪᕕᖕᒥ. 
 
ᐱᔭᕇᔪᖏᓱᑎᒍ ᐃᓱᒪᒋᔭᐅᓯᒪᔪᓂ ᐃᓂᑦᓴᓄ ᐃᒪᐃᒻᒪᓪᓗ ᓄᑦᑎᖅᑕᐅᑦᓱᑎ ᖃᒪᓂᖅᑐᐊᖅᒧ ᑲᑎᒪᕕᐅᕕᑎᒍᑦ. 
ᑲᔪᓯᖏᓐᓇᕐᑐᐃᑦ ᐱᓕᑦᓯᓂᐅᔪᐃᑦ ᖃᓄᐃᒋᐊᖃᓂᖏᓄ ᐅᕙᖓ ᑲᑎᒪᕕᐅᔪᒥ. ᑭᓯᒥ, ᑕᐃᒪᐃᓕᖓᔪᔫᒐᓗᐊᖅ 
ᐊᖏᖃᑎᒌᒍᑎᐅᔪᔪ ᖃᓄᐃᑑᓂᕆᔭᖏᓄ ᑲᑎᒪᕕᑎᒍ. ᐊᖏᖃᑎᒌᓐᓂᖃᔪᖏᑦᓱᑕ ᖃᓄᐃᑑᓂᕆᔭᖏᓄ 
ᐃᓕᖓᓗᐊᕐᑐᓂ ᐃᓂᑦᓴᓄ ᓄᑦᑎᑎᑕᓄ ᖃᒪᓂᖅᑐᐊᖅᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᓄᕈᐊᖅ. 
 
ᐊᓄᕈᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᓴᐅᒪᑦᓱᖓᓕ ᐃᒪᐃᒻᒪ ᐊᖏᖃᑎᒌᑦᓯᒪᓂᖏᓄ 
ᖃᓄᐃᑑᓂᕆᔭᖏᓄ ᑲᒪᑎᕕᒥᑎᑐ, ᑭᓯᒥ ᐃᒪᐃᒻᒪ ᖃᓄᐃᑑᓂᕆᔭᖏᓄ ᖃᓄᖅᑑᖅᑕᐅᔭᕆᐊᓖᑦ ᓱᓕ. 
 
ᖃᐅᔨᒪᖏᒃᑲᓗᐊᖅᑐᖓ, ᐃᒪᐃᒻᒪ ᐊᐱᖁᑎᒋᔭᕋ ᐃᒪᐃᑦᑐ, ᖃᖓᐅᑎᓪᓗᒍᓕ ᓈᒻᒪᒋᔭᐅᓂᖃᕐᓂᒪᑕ 
ᖃᓄᐃᑑᓂᕆᔭᖏᓄ? ᖃᐅᔨᒪᔪᐃᓐᓇᐅᔪᒐᓗᐊᕋᑦᑕ ᐲᖅᑕᐅᔭᕆᐊᖃᓂᖅᓅᕙᖓ ᑲᑎᒪᕕᐅᕕᖕᒥ ᑕᒪᑐᒧᖓ 
ᐱᔾᔪᑎᐅᔪᒧ ᐊᒻᒪ ᓯᕗᓕᐅᖅᑎᓗ ᐅᖃᖅᓯᒪᑦᓱᓂ ᐊᖏᖃᑎᒌᓐᓂᐅᓯᒪᔪᓄ, ᐃᒪᐃᒻᒪᓪᓗ ᑕᒪᓐᓇ 
ᑲᖑᓇᖅᓂᕆᔭᖏᓄ ᓯᖁᒥᑕᓯᓂᐅᑦᓱᓂ. 
 
ᐃᒻᒪᖃ ᑕᐃᒃᑯᐊ ᖃᓄᐃᑑᓂᕆᔭᖏᓄ ᐊᖏᖃᑎᒌᒍᑎᐅᓐᓂᖏᑉᐸᑕ ᑕᐃᑦᓱᒪᓂᐅᑎᓪᓗᒍ, ᐊᒻᒪ ᓯᕗᓕᐅᖅᑎᓗ 
ᐅᖃᖅᓯᒪᓂᑯᑦᓱᓂ ᐃᒪᐃᒻᒪ ᑕᒪᓐᓇ ᐱᔾᔪᑎᒋᑦᓱᓂᐅ ᐲᖅᑕᐅᓂᕆᔭᖅᓅᕙᖓ ᑲᑎᒪᕕᖕᒥ, ᐃᒪᐃᒻᒪᓪᓗ 
ᓯᖁᒥᑦᓯᓂᑰᓪᓗᖓ ᐊᖏᕈᑎᐅᓯᒪᔪᒥ ᐱᓕᕆᔭᐅᓯᒪᓂᑰᓪᓗᓂ ᑲᑎᒪᕕᖕᒥ, ᓯᕗᓕᐅᖅᑎᓖ ᐱᒋᐊᖅᓯᒪᓂᕇᖃ 
ᖃᓄᖅᑑᕐᓯᒪᓕᕐᓱᓂ ᓯᕗᖓᒍ ᑕᒪᒃᑯᐊ ᐃᓂᑦᓴᐃᑦ ᓅᑦᑕᐅᖏᓐᓂᖏᓄ ᖃᒪᓂᖅᑐᐊᖅᒧ ᐱᑕᖃᖏᓪᓗᑎ 
ᐊᖏᕈᑎᒋᓯᒪᓂᕆᔭᖏᓄ? 
 
ᖃᖓᒃᑯᓪᓕ ᑲᑎᒪᕕᖕᒥ ᐊᖏᖃᑎᒌᓐᓂᖅᒪᑕ ᑕᒪᒃᑯᓄᖓ ᐃᓂᑦᓴᐅᔪᓄ? ᑭᓇᓕ ᓴᕿᑎᑦᓯᓯᒪᓂᕐᒪ ᑕᒪᒃᑯᓄᖓ 
ᐃᓱᒪᒋᔭᐅᓯᒪᔪᓄ?... 
 
ᐅᖃᖅᑎ: ᐊᑎᐊᓂ ᒪᓕᒐᖏᓐᓄ ᑖᑦᓱᒪ ᑲᑎᒪᕕᖕᒥ, ᐊᑎᐊᓃᑦᑐᖅ ᑲᑎᒪᐅᑎᑦᓴ 2, ᐃᒪᐃᓕᓯᒪᓂᖃᕐᓱᓂ ᑲᑎᒪᔨ 
ᕿᒥᖅᕈᓇᕆᐊᑐᔾᔭᒐᓂ ᑐᑭᓯᒍᑎᓄ ᐃᓕᖓᔪᓄ ᐅᑯᓄᖓ ᓇᒻᒥᓂᖃᖅᑐᓄ ᐅᕝᕙᓗ ᑐᓴᖅᑕᐅᔭᕆᐊᖃᖏᑦᑐᓄ 
ᐅᖃᖃᑎᒌᓐᓂᐅᔪᓄ ᐅᕝᕙᓗ ᐱᕙᓪᓕᐊᓂᕆᔭᖏᓄ ᑲᑎᒪᕕᖕᒥ. 
 
ᑕᐃᒪᐃᒧ ᐊᐱᕆᔪᒪᑦᓱᒋ ᐅᖃᕆᐊᑲᓂᖁᓪᓗᒋ ᐊᐱᖁᑎᓅᕕᑦ ᐃᓱᒪᒋᒋᐊᓂᐊᖅᓱᒋᓪᓗ ᑕᒪᑐᒧᖓ ᒪᓕᒐᖅᒧ. 
ᑲᔪᓯᒋᐊᖅᓗᑎ. 
 
ᐊᓄᕈᐊᖅ: ᐅᖃᖅᑎ, ᑕᒪᓐᓇᓕ ᐃᒻᒥᓂᖅᓱᓗᐊᓂᕐᒨᖏᑦᑐ, ᑭᒃᑯᑐᐃᓐᓇᖅᓄ ᑕᖄᓄ ᐃᓱᒪᒋᔭᐅᔪᖅ. 
ᐃᒪᐃᓕᒐᓱᐊᑐᐃᓐᓇᖅᑐᖓ ᐊᐱᕆᓇᓱᐊᕐᓱᖓ ᖃᖓᐅᓂᐊᖅᓂᖓᓄ ᑭᖑᓪᓕᐹᖅᒥ ᐃᓱᒪᒋᔭᐅᓯᒪᔪᓄ ᐱᔾᔪᑎᒐᓗ 
ᐃᒪᐃᒻᒪ ᐅᖃᖃᑎᒌᒍᑎᐅᓯᒪᑦᓱᓂ ᑕᐃᒪᖓᑦ. ᖃᖓᐅᓐᓂᖃᓕ ᑭᖑᓪᓕᖅᐹᒥ ᐅᖃᖃᑎᒌᒍᑎᐅᑎᓪᓗᒍ 
ᑲᔪᓯᑎᑕᐅᓪᓗᓂ ᑖᒃᑯᓄᖓ 13ᓄ ᐃᓂᑦᓴᓄ ᖃᒪᓂᖅᑐᐊᖅᒥ? 

ᐅᖃᖅᑎ: ᖁᔭᓐᓇᒦᒃ, ᐊᓄᕈᐊᖅ. ᐊᑑᑎᓂᖃᓕᕐᑐᒍᓪᓕ ᑕᕝᕙᓂ ᐊᒥᑦᑐᕈᓗᖕᒥ ᑐᑭᓕᐊᖅᑐᒥ, ᑭᓯᒥ ᓱᓕᔪᕆᔭᒃᑯᓕ 
ᓯᕗᓕᐅᖅᑎ ᐅᕝᕙᓗ ᓇᓪᓕᐊ ᒥᓂᔅᑕ ᐃᓱᒪᖃᕐᓯᒪᒋᐊᖓᓄ ᑭᐅᓂᐊᕆᐊᒧ ᐊᐱᖁᑎᒧ, ᐊᖔᖏᑦᓱᓂᓗ ᑭᐅᒋᐊᒧ 
ᖃᐅᔨᒪᒋᐊᕆᐊᒧᓪᓗᑭᐊᖅ. ᓯᕗᓕᖅᑏ. ᑲᔪᓯᒋᐊᖅᓗᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ); ᖁᔭᓐᓇᒦᒃ, ᐅᖃᖅᑎ. ᐱᓕᕆᖃᑎᒋᓯᒪᑦᓱᑎᒍ ᑲᑐᑎᖃᑎᒌᑦᓱᑎᒍ 
ᑲᑎᒪᕕᖕᒥ ᖃᓄᖅᑑᕈᑎᐅᓯᒪᔪᐃᓪᓗ ᑲᑎᒪᕕᖕᒥ, ᐅᓂᒃᑲᐅᑎᒋᔪᓐᓇᖏᑕᕗ ᑭᒃᑯᑐᐃᓐᓇᖅᓄ. ᑕᒪᓐᓇ 
ᐃᓱᒫᓗᑎᐅᔪᖅ ᑲᑎᒪᕕᖕᒥ ᖃᓄᐃᒋᐊᖅᑕᐅᓂᐊᕐᓱᓂ. ᐃᓚᖓᓂᓗ ᑕᒪᑦᑕ ᐊᖏᖃᑎᒌᑦᓯᒪᖏᒃᑲᓗᐊᕐᓱᑕ 
ᑲᑎᒪᔨᐅᓗᑕ ᐃᑲᔪᖅᓱᕐᓱᑕ ᖃᓄᖅᑑᑕᐅᔪᓂ ᐅᑯᓄᖓ ᓄᑦᑎᑎᑕᐅᔪᓄ ᐃᓂᑦᓴᓄ ᖃᒪᓂᖅᑐᐊᖅᒧ. 
 
ᐊᖏᖃᑎᒌᑦᓯᒪᓂᑰᒐᑦᑕ ᖃᓄᐃᑑᓂᖏᓄ ᐱᔭᕇᖅᓯᒪᓇᑕᓗ ᓯᕗᓪᓕᖅᒥ ᐊᖏᕈᑎᒋᔭᐅᔪᓄ ᑖᒃᑯᓄᖓ 
ᖃᓄᐃᑑᓂᕆᔭᖏᓄ. ᑭᓯᒥ, ᑲᑎᒪᕕᖕᒥ ᐊᖏᖃᑎᒌᑦᑐᐃᑦ ᓇᓪᓕᐊᓄ ᓂᕆᐅᒋᔭᐅᓯᒪᔪᓄ ᐃᓂᑦᓴᐅᓂᐊᖅᓱᑎ 
ᓇᓪᓕᐊᓂ ᑲᑎᒪᕕᖕᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐃᓚᒋᐊᕈᑏᑦ. ᐊᓄᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᑐᑭᓯᒪᓗᐊᓐᖏᑦᑐᖓ ᐊᒻᒪᓗ ᓂᕆᐅᒍᒪᒐᓗᐊᖅᑐᖓ ᑐᑭᓯᑎᑕᐅᒃᑲᓐᓂᕐᓂᖃᕆᐊᑦᓴᖅ. 
ᑕᒪᓐᓇ ᐋᖅᑭᑦᑕᐅᓚᐅᖅᓯᒪᒻᒪᑦ ᐊᖏᖃᑎᖃᕐᓯᒪᓕᖅᑎᓪᓗᒋᑦ ᓄᑦᑎᕆᒋᐊᑦᓴᖅ ᐃᖅᑲᓇᐃᔮᓂᒃ, ᐊᓂᑎᑕᐅᓚᐅᕋᒪ 
ᓯᕗᓕᖅᑎᓂᒃ ᐊᒻᒪᓗ ᒫᓐᓇ ᓯᕗᓕᖅᑎ ᐅᖃᓕᕆᓪᓗᓂ ᑎᑭᐅᑎᔪᒥᓂᐅᓂᕋᕐᓱᓂ ᑭᖑᓪᓕᖅᐹᖅᓯᐅᒧᑦ 
ᐊᖏᖃᑎᒌᒍᑎᒧᑦ.  
 
ᐃᓛᖃᐃ ᑕᒻᒪᖅᑐᒥᓂᖅ ᐃᖅᑲᓇᐃᔮᓂᒃ 13-ᓂᒃ ᓄᑦᑎᕆᓛᕐᓂᕋᕐᓱᓂ ᐅᖃᕐᓂᕋᒥ ᖃᒪᓂᑦᑐᐊᕐᒧᑦ. 
ᑎᑎᕋᓯᓐᓂᕐᒥᔪᖅ ᒪᐃᔭᖓᓐᓄᑦ ᑲᖏᖅᖠᓂᐅᒃ, ᓗᐊᓐ ᑯᓱᒐᕐᒧᑦ, ᑕᓪᓕᒪᓂᒃ ᐃᖅᑲᓇᐃᔮᓂᒃ 
ᑲᖏᖅᖠᓂᕐᒦᑦᑐᖃᐃᓐᓇᕐᓂᐊᕆᐊᖓ. 
 
ᐃᓄᐃᑦ ᑕᖅᑳᓃᑦᑐᑦ, ᐃᓄᐃᑦ ᑲᖏᖅᖠᓂᕐᒥ ᑐᑭᓯᒋᐊᖃᕐᒪᑕ ᖁᕕᐊᒋᔭᖃᓚᐅᕋᑎᓪᓗ ᐃᖅᑲᓇᐃᔮᓂᒃ 
ᓄᑦᑎᑦᑕᐅᔪᓂᒃ. ᑭᓯᐊᓂ ᐃᒻᒪᖃ ᓯᕗᓕᖅᑏᑦ ᐊᖏᖃᑎᒌᒍᑎᒥᒃ ᑭᖑᓪᓕᖅᐹᖅᓯᐅᒻᒥᒃ ᑲᒪᓯᒪᓐᖏᑦᑐᑦ 
ᖃᐅᔨᓐᓂᕐᓇᖓᓗ, 
 
ᑐᑭᓯᓗᐊᓐᖏᑦᑐᖓ ᖃᓄᐃᓕᐅᕐᒪᖔᖅ ᓯᕗᓕᖅᑎ, ᓯᕗᓕᖅᑎ ᐅᖃᓕᕐᒥᒻᒪᑦ ᒫᓐᓇ, ᓱᓕ 
ᐊᖏᖃᑎᒌᒍᑎᖃᕐᓯᒪᓐᖏᓐᓂᕋᕐᓱᓂ ᑭᖑᓪᓕᖅᐹᖅᓯᐅᑎᓂᒃ. ᑐᑭᓯᓇᖅᑎᒋᐊᒃᑲᓐᓂᕈᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᒍᒪᔪᔪᒍᑦ, ᕿᒥᕐᕈᒋᐊᖃᕈᒐᑦᑎᒃᑯᑦ 
ᖃᓄᖅᑑᕈᑎᖓᑦ ᓯᕗᓕᖅᑏᑦ. ᐃᖅᑲᓇᐃᔮᑦ 13 ᐅᖃᐅᓯᕆᔭᕗᑦ, ᓄᑦᑎᖅᑲᐅᒍᒫᕐᓂᐊᖅᑐᑦ ᖃᒪᓂᑦᑐᐊᕐᒧᑦ, 
ᐅᖃᓪᓚᕆᓚᐅᖅᓯᒪᓐᖏᑦᑐᒍᑦ ᐱᒋᐊᓐᖓᕐᓂᖓᓂᒃ ᓇᓪᓕᖏᓐᓃᓐᖔᕋᔭᕐᒪᖔᑕ ᒥᓂᔅᑕᐅᕕᐅᔪᓂᒃ. 
 
ᑕᐃᒪᐃᒻᒪᑦ ᑐᑭᓯᓕᔪᔪᒍᑦ ᖃᑦᓯᑦ ᑲᖏᖅᖠᓂᕐᒦᖏᓐᓇᕆᐊᖃᕐᒪᖔᑕ. ᑕᐃᒪᐃᒻᒪᑦ, ᑎᑎᕋᔪᔪᖓ ᒪᖏᔭᐊᓐᓄᑦ 
ᑲᖏᖅᖠᓂᐅᑉ ᕿᒥᕐᕈᓚᐅᖅᓱᑎᒃᑯᑦ ᐊᒻᒪᓗ ᑐᑭᓯᓕᖅᓱᑕ ᖃᑦᓯᑦ ᖃᖏᖅᖠᓂᕐᒦᓐᓂᐊᕐᒪᖔᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐊᓇᕈᐊᖅ. 

ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕ ᑐᑭᓯᓐᖏᑦᑐᖓ ᐊᖏᖃᑎᒌᒍᑕᐅᔪᒥᓂᕐᒥᒃ ᓯᕗᓕᖅᑎᓄᑦ 
ᖃᑦᓯᑦ ᐃᖅᑲᓇᐃᔮᑦ ᓅᑕᐅᒋᐊᖃᕐᒪᖔᑕ ᖃᒪᓂᖅᑐᐊᕐᒧᑦ ᑭᖑᓂᖓᓂ. 
 
ᓯᕗᓕᖅᑎ ᒫᓐᓇ ᐅᖃᕐᒪᑦ, ᐅᖃᒃᑲᓐᓂᕐᒪᑦ, ᐃᓄᖏᓐᓄᑦ ᑲᖏᖠᓂᕐᒥᐅᑦ ᐃᖅᑲᓇᐃᔮᑦ ᑕᓪᓕᒪᑦ 
ᑲᖏᖅᖠᓂᕐᒦᖏᓐᓇᕐᓂᐊᕆᐊᖏᑦ. ᖃᓄᕐᓕ ᐋᖅᑮᒍᓐᓇᕐᒪᑦ ᑲᑎᒪᖃᑎᖃᓚᐅᕋᓂ ᓯᕗᓕᖅᑎᓂᒃ. ᑲᑎᒪᔨᓖᑦ 
ᓯᕗᓕᖅᑏᑦ. ᑭᓯᐊᓂ ᑕᒪᓐᓇ ᐃᒻᒥᓂᒃ ᐋᖅᑭᑦᓯᒪᔭᖓ.  
 
ᐅᖃᖅᑐᖅ ᓯᕗᓕᖅᑏᑦ ᐊᖏᖃᑎᖃᕇᕐᓂᕆᐊᖏᑦ ᑕᒪᓐᓇ ᐱᔾᔪᑎᒋᓪᓗᒍ ᐋᖅᑭᑦᑕᐅᔪᖅ ᐊᖏᖃᑎᒋᓚᐅᓐᖏᑕᕋ 
ᑭᓯᐊᓂ ᒫᓐᓇ ᐅᖃᕐᒪᑦ ᐋᖅᑭᑦᑕᐅᕙᒌᕐᓂᕿᐊᖓ ᑭᓯᐊᓂᑦᑕᐅᖅ ᐅᖃᑦᑕᕋᓗᐊ ᐃᖅᑲᓇᐃᔮᑦ ᑕᓪᓕᒪᑦ 
ᑲᖏᖅᖠᓂᕐᒦᖏᓐᓇᕐᓂᐊᕆᐊᖏᑦ. 
 
ᑕᒪᓐᓇ ᑐᑭᓯᔭᐅᒋᐊᖃᕐᒪᑦ ᑲᖏᖅᖠᓂᕐᒥᐅᓄᑦ. ᐃᓄᐃᑦ ᑐᑭᓯᓂᕐᓗᑦᑎᑕᐅᓂᖅᑲᑦ ᓯᕗᓕᖅᑎᒧᑦ? ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᖃᑎᖃᕋᓱᐊᖃᑦᑕᖅᑐᖓ ᐃᓄᓐᓂᒃ ᐅᕙᓐᓂᒃ 
ᐱᓕᕆᖃᑎᖃᕈᒪᔪᓂᒃ ᐊᒻᒪᓗ ᒪᐃᔭᖓᑦ ᑲᖏᖅᖠᓂᐅᑉ ᐅᕙᓐᓂᒃ ᑲᑎᖃᑎᖃᕈᒪᔪᒻᒪᑦ ᐊᒻᒪᓗ 
ᐱᓕᕆᖃᑎᒋᒃᑲᓐᓂᕐᓂᐊᖅᑕᕋ ᒪᐃᔭ. 
 
ᐅᖃᖅᓯᒪᔪᒍᑦ ᕿᓂᕐᓯᒪᓂᕋᕐᓱᑕ ᐊᑲᐅᓂᖅᐹᒥᒃ. ᑕᐃᒪᐃᒻᒪᑦ ᕿᓂᖃᑦᑕᖅᓯᒪᔪᒍᑦ ᐃᖅᑲᓇᐃᔮᑦᓴᓂᒃ ᐃᓄᓐᓄᑦ 
ᓄᑦᑎᕐᓂᐊᖏᑦᑐᓄᑦ ᖃᒪᓂᑦᑐᐊᕐᒧᑦ. ᐱᔭᕇᕋᓱᐊᕋᑦᑎᑦ ᓄᑦᑎᕐᓂᐅᔪᖅ ᐊᒻᒪᓗ ᐱᕕᓕᒫᒃᑯᑦ 
ᐱᓕᕆᖃᑎᖃᕋᓱᐊᖅᑐᖓ ᒪᐃᔭᖓᓐᓂᒃ ᐊᒻᒪᓗ ᐃᓄᖏᓐᓂᑦ ᑲᖏᖅᖠᓂᐅᑉ ᐅᑎᕈᑎᓛᑐᐃᓐᓇᖅᓱᒍ ᓯᕗᓕᖅᑎᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᑦᓴᐃᑦ. ᑐᑐ. 
 
ᐊᐱᖅᑯᑦ 412-1(6): ᐃᖅᑲᓇᐃᔭᖅᑎᖃᑦᓯᐊᕐᓂᖅ ᒪᑐᐃᖓᖁᓪᓗᒋᑦ ᓱᓕᕆᐊᖑᕙᑦᑐᑦ ᕿᒥᕐᕈᐊᖃᒐᕐᕕᒻᒥ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐊᐱᖅᑯᑎᒋᔭᕋ ᐆᒧᖓ, ᑐᕌᖅᑎᒍᓐᓇᖅᑕᕋ ᒥᓂᔅᑐᒧᑦ ᑲᒪᒋᔭᖃᑦᑐᒧᑦ 
ᐃᓕᓐᓂᐊᖅᑐᓕᕆᓂᕐᒥᒃ. ᒥᓂᔅᑕ ᖃᐅᔨᒪᒻᒪᑦ, ᓇᓗᖏᓐᓇᒪ, ᐃᖃᓗᐃᑦ ᕿᒥᕐᕈᐊᒐᖃᕝᕕᖓᓂᑦ, ᐅᖃᓕᒫᒐᖃᕝᕕᒃ 
ᑳᐱᑑᔪᒥ ᓄᓇᕗᑦᒥ ᕿᒥᕐᕈᐊᒐᖃᕝᕕᑑᒻᒪᑦ ᑕᕝᕘᓈᖓᓪᓗᓂ ᒐᕙᒪᒃᑯᑎᒍᑦ ᒪᑯᑎᒎᓇᐅᖏᑦᑐᖅ ᐊᖏᖃᑎᒌᒍᑎᒃᑯᑦ 
ᑮᓇᐅᔭᖃᑦᑎᑕᐅᔪᑦ. 
 
ᐊᐱᕆᔪᒪᔪᖓ ᒥᓂᔅᑕᒥᒃ ᓇᓗᓇᐃᖅᓯᒍᓐᓇᕐᒪᖔᖅ ᑲᑎᒪᕕᒥ, ᖃᓄᖅ ᓱᒋᐊᕈᑎᐅᓂᐊᖅᑐᓂ 
ᐃᖅᑲᓇᐃᔭᖅᑎᖃᑦᑎᐊᖁᓪᓗᒋᑦ ᐃᖃᓗᐃᑦ ᐅᖃᓕᒫᒐᖃᕝᕕᖓ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑲᒪᒋᔭᖃᑦᑐᖅ ᐃᓕᓐᓂᐊᖅᑐᓕᕆᓂᕐᒧᑦ, ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ, ᐊᑕᐅᓯᕐᒥᒃ ᐃᖅᑲᓇᐃᔭᖅᑎᖃᑦᑐᒍᑦ 
ᐅᖃᓕᒫᒐᖃᕝᕕᒻᒥ ᐃᖃᓗᓐᓂ. ᑎᓴᒪᓂᒃ ᐅᓪᓗ ᐃᓚᐃᓐᓇᖓᓂᒃ ᐃᖅᑲᓇᐃᔭᖅᑎᖃᑦᑐᒍᑦ ᐊᒻᒪᓗ ᐃᑲᔪᖅᐸᑦᑐᐃᑦ 
ᑮᓇᐅᔭᒃᓴᒐᑎᒃ ᐱᓇᓱᐊᕈᓯᐅᑉ ᐃᓗᐊᓂ. 
 

 



ᕿᑎᖅᑰ, ᒫᔾᔨ 13, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

2647

ᐊᕐᕌᓂᐅᓚᐅᖅᑐᖅ, ᐱᒋᐊᖅᑐᒍ ᐊᑦᑑᕙ 2001-ᒥ 2002-ᒧᑦ, 2001-ᖑᑎᓪᓗᒍ, ᐱᑕᖃᓚᐅᖅᑐᖅ 1,329-ᓂᑦ 
ᐊᒻᒪᓗ 2002-ᒥᓕ ᐊᖏᓪᓕᒋᐊᖅᓯᒪᓂᖃᓚᐅᖅᑐᖅ ᐅᕗᖓ ᑎᑭᑦᑐᓂ 1,667. ᐃᖅᑲᓇᐃᔭᖅᑎᐅᔪᑦ 
ᐃᑲᔪᕈᓐᓇᖃᑦᑕᓚᐅᖅᑐᑦ ᑭᓇᑐᐃᓐᓇᕐᒥᒃ ᐊᒻᒪᓗ ᐱᐊᓂᒻᒪᑦ ᖃᕆᑕᐅᔭᓂ ᐱᒐᑦᑕ, ᐊᒥᓲᓂᖅᓴᐅᓕᖅᑐᖅ 
ᐅᖃᓕᒫᒐᖃᕝᕕᓕᐊᖅᐊᑦᑐᐃᑦ. 
 
ᐊᖏᓪᓕᒋᐊᓚᐅᖅᑎᓪᓗᒍᓂᒃ ᐃᓄᐃᖅ ᖃᐅᖃᑦᑕᕐᓂᖏᓐᓄᑦ ᐊᑲᐅᖏᓕᐅᕈᑎᖃᖃᑦᑕᓕᓚᐅᕐᒥᔪᒍᑦ. ᐊᒡᕕᒃ 
ᑲᑎᒪᔨᖏᑦ ᐊᒻᒪᓗ ᐱᓕᕆᕕᕗᑦ ᐃᖅᑲᓇᐃᔭᖃᑎᒌᖃᑦᑕᖅᑐᑦ ᑕᒪᒃᑯᓂᖓ ᐊᑲᐅᖏᓕᐅᕈᑕᐅᔪᓂᒃ 
ᐋᖅᑮᓯᓇᓱᐊᖅᑐᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪᐃᓛᒃ ᑲᑎᒪᔩᑦ ᐅᖃᐅᓯᖏᑎᒍᑦ ᐅᖃᐅᓯᕆᖃᐅᔭᓐᓂ, ᒥᓂᔅᑕ 
ᓂᓪᓕᐅᑎᖃᖅᑲᐅᒻᒪᑦ ᑭᐅᓂᖃᑦᑎᓪᓗᒍ ᐊᕐᓇᐃᑦ ᕿᒫᕕᒻᒥᐅᑕᐃᑦ ᐃᓱᒪᖅᓲᑎᖃᔾᔮᕈᓐᓃᕐᒪᑕ ᐅᖃᓕᒫᒐᖃᕝᕕᒻᒥᑦ 
ᓇᑲᑎᖅᑕᐅᓂᖏᓐᓄᑦ ᐱᓕᕆᐊᖑᔪᑦ ᐊᑐᐃᓐᓇᐅᑎᑕᐅᒍᓐᓇᐃᓕᔪᓄᑦ ᐃᖅᑲᓇᐃᔭᖅᑎᖃᖏᓐᓂᑯᒧᑦ. 
 
ᐊᒻᒪᓗ ᕖᕗᐊᓕᐅᑎᓪᓗᒍ, ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ ᑲᑎᖃᑎᖃᓚᐅᖅᓯᒪᒻᒪᑕ ᐅᖃᓕᒫᒐᖃᕝᕕᒦᖔᑦᑐᓂᒃ, 
ᐃᓚᐅᔪᖃᓚᐅᑉᐸᓪᓚᐃᔪᖅ ᐅᖃᓕᒫᒐᖃᕝᕕᐅᑉ ᑲᑎᒪᔨᖏᓐᓂᑦ ᐊᒻᒪᓗ ᐊᕐᓇᓂᒃ ᐊᕐᓇᐃᑦ ᕿᒫᕕᖓᓂᑦ ᐊᒻᒪᓗ 
ᐊᖏᖃᑎᒌᑐᖃᓚᐅᖅᑐᓂ ᑕᐃᒃᓱᒪᓂ ᐱᓕᕆᖃᑎᒌᓐᓂᐊᕐᕋᒥᒃ ᑮᓇᐅᔭᓂᑦ ᐱᔪᒃᓴᒫᖑᓗᑎᒃ ᑲᔪᓯᒍᓐᓇᒃᓂᐊᕐᕋᒥᒃ 
ᐱᓕᕆᔭᐅᓂᕆᕙᑦᑕᖓᓂᒃ. 
 
ᐊᐱᕆᔪᒪᔪᖓ ᒥᓂᔅᑕᒥᒃ ᑐᓴᖅᑎᑦᑎᔪᓐᓇᕐᒪᖔᖅ ᐅᕙᑦᑎᓐᓂᒃ, ᖃᓄᖅ ᐃᖅᑲᓇᐃᔭᖅᑎᖏᑦ ᐱᓯᒪᓕᕐᒪᖔᑕ, 
ᑕᐃᒪᖓᓂᒃ ᐊᖏᖃᑎᒌᓚᐅᕐᒪᑕ ᐱᓕᕆᖃᑎᒌᒍᒪᓪᓗᑎᒃ ᑖᒃᑯᓂᖓ ᐱᓕᕆᔨᐅᔪᓂᒃ ᑮᓇᐅᔭᖃᑦᑎᑕᐃᓂᒃᑯᑦ 
ᑲᔪᓯᖁᔨᓪᓗᑎ ᐱᓕᕆᐊᖑᓂᖓᓂᒃ ᐅᖃᓕᒫᒐᖃᕝᕕᐅᑉ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐱᒋᐊᕐᓂᐊᖅᑯᖓ ᓇᓗᓇᐃᖅᓯᒐᓱᐊᕐᓗᖓ ᑲᑎᒪᔨᓄᑦ ᑕᕝᕙᓂ 
ᑲᑎᒪᕕᒻᒥ ᑖᒃᑯᐊ ᑲᑐᔾᔨᖃᑎᒌᑉᐸᑦᑐᑦ ᓱᓕ ᐊᔪᖏᑦᑐᐃᑦ ᐅᖃᓕᒫᒐᖃᕝᕕᒻᒧᑦ. 
 
ᐃᒪᐃᓯᒪᕗᓪᓕ ᑭᓯᐊᓂ ᑕᐃᓐᓇ ᐊᑐᖅᑕᐅᕙᑦᑐᖅ ᖃᓄᑎᒋᒧᑦ ᐋᖅᑭᒃᓯᒪᔪᖅ, ᑲᒪᒋᔭᐅᒋᐊᖃᓐᓂᖓ 
ᐅᖃᓕᒫᒐᓕᕆᔨᐅᑉ ᐊᒻᒪᓗ ᐅᓪᓗ ᐃᓚᐃᓐᓇᖓᓂ ᐃᖅᑲᓇᐃᔭᖅᑑᑉ ᑐᓂᒍᓐᓇᓚᐅᖅᑕᖓ. 
ᐊᖏᓪᓕᒋᐊᓚᐅᖏᑎᓪᓗᒍ ᐊᑐᖅᑕᐅᓂᖓ, ᐊᑲᐅᖏᓕᐅᕈᑕᐅᓕᖅᓯᒪᔪᖅ ᐅᕙᑦᑎᓐᓄᑦ ᐊᒻᒪᓗ ᑲᑎᒪᔨᖏᓐᓄᑦ 
ᑲᑎᖃᑎᖃᕆᐊᖃᓐᓂᖅ ᖃᓄᖅᑑᕈᑎᒃᓴᓂᒃ ᐋᖅᑭᒃᓯᓂᖅ ᐊᑲᐅᖏᓕᐅᕈᑎᓄᑦ. 
 
ᐊᖏᖃᑎᒌᓂᕆᓯᒪᔭᕗᑦ ᐃᑲᔪᕈᒪᓪᓗᑕ ᑲᑎᒪᔨᐅᔪᓂᑦ, ᐱᓕᕆᔨᐅᔪᓂᓪᓗ, ᑲᔪᓯᖁᓪᓗᒋᑦ ᐊᑐᖅᑕᐅᓂᖓᓄᑦ, 
ᐱᓕᕆᐊᓄᓪᓗ ᓱᓕ ᑲᔪᓯᔪᖅ. ᐅᖃᖅᑎ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑐᑐ. 
 
ᑐᑐ: ᖁᔭᓐᓇᒦᕐ, ᐅᖃᖅᑎ. ᒥᓂᒡᑕ ᓇᓗᓇᐃᖅᓯᕋᑕᒪᑦ ᑖᓐᓇ ᐱᓕᕆᔨᐅᔪᑦ ᓱᓕ ᐊᑐᕈᓐᓇᕐᒪᑕ ᐅᖃᓕᒫᒐᖃᕝᕕᒻᒥᑦ 
ᓇᓗᓇᐃᖅᓯᒍᓐᓇᖅᑲᑦ ᖃᖓᒃᑯᑦ ᒪᑐᐃᖓᕙᒻᒪᖔᖅ ᐃᓄᓐᓄᑦ. 
 
ᐃᓱᒪᒐᒪ ᐃᓄᐃᑦ ᕿᒫᕕᒻᒦᑦᑐᑦ ᑲᑉᐱᐊᓇᖏᑑᒪᑦ ᐊᒻᒪᓗ ᐅᖃᓕᒫᒐᖃᕝᕕᒻᒨᕈᓐᓇᖏᒻᒪᑕ ᐃᓄᓐᓄᑦ 
ᒪᑐᐃᖓᑎᑕᐅᑎᓪᓗᒍ ᐃᓕᒪᓱᓐᓂᑯᒧᑦ. 

ᑕᐃᒪᐃᑦᑐᒥᒃ ᑕᐃᒃᑯᐊ ᕿᓂᔾᔭᓐᖒᕆᔭᒃᑲ, ᑐᑭᓯᑎᒋᐊᑐᐃᓐᓇᕐᓗᒍ ᒥᓂᔅᑕ. ᐊᐱᕆᒍᒪᔭᕋ ᓇᓗᓇᐃᔭᐃᒍᓐᓇᕐᒪᖔᖅ 
ᒪᓕᒐᓕᐅᕐᕕᒻᒥ, ᖃᓄᐃᑦᑐᓂᒃ ᑲᑎᒪᓂᖃᖃᑦᑕᖅᓯᒪᒻᒪᖔᕐᒥᒃ, ᒥᓂᔅᑕᖓᑦ ᐃᑯᐱᕝᕕᓕᕆᔨᒃᑯᑦ ᐅᖃᐅᓯᖃᕐᓗᓂ 
ᐊᖓᔪᖅᑳᖃᕐᓂᕐᒨᖓᔪᓂᒃ. 
 
ᐃᓱᒫᓖᑎᒋᖅᑲᐅᔭᒃᑲ ᐅᖃᐅᑦᓯᓴᓐᓂ ᑎᑭᐅᑎᓯᒪᒻᒪᑕ ᖃᑦᑎᕆᕐᔪᐊᑉ ᐃᒪᐃᓕᖓᑎᑕᖏᓐᓂᒃ ᒪᑐᐃᐃᖅᓯᓪᓗ 
ᐃᓪᓗᒥᒃ ᐊᑐᖅᑕᐅᕙᑦᑐᒥᒃ ᑕᒪᒃᑰᓐᓄᒃ ᕿᒥᕐᕈᐊᒐᒃᑯᕕᒻᒧᑦ ᐊᒻᒪᓗ ᐅᓂᒃᑳᕐᕕᒃ ᐳᓚᕋᑦᑐᓕᕆᓂᕐᒧᑦ ᐊᓪᓚᕝᕕᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖃᑎᒋᓪᓚᕆᓐᓂᐊᖅᑕᕋ ᒪᓕᒐᓕᐅᖅᑎᐅᖃᑎᒐ. ᑭᓯᐊᓂ 
ᒫᓐᓇᑕᒡᒐ ᒫᓐᓇ ᑐᓴᑲᐃᓐᓇᕋᒪ ᐱᓕᕆᐊᖑᔪᖅ ᐅᖃᐅᓯᕆᖅᑲᐅᔭᕋ ᓱᓕ ᐱᓕᕆᐊᖑᐃᓐᓇᕆᐊᖓ.  
 
ᑕᑯᑦᓴᐅᔫᔮᑦᑐᖅ ᐃᖅᑲᓇᐃᔭᖅᑎᖃᕈᓐᓇᕐᓂᐊᕆᐊᖏᑦ ᐅᓪᓗᓕᒫᖑᓐᖏᑦᑐᖅ ᐃᖅᑲᓇᐃᔭᖅᐸᓐᓂᐊᖅᑐᓄᑦ 
ᑎᑭᐅᑎᖁᓪᓗᒍ ᐱᔪᔭᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᐱᖅᑯᑎᑦᓴᐃᑦ. ᐃᓚᒋᐊᕈᑏ. ᑭᖑᓪᓕᖅᐹᒥ ᐃᓚᒋᐊᕈᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᖓ ᑖᓐᓇ ᐃᓄᒃ ᐊᑐᐃᓐᓇᐅᒐᔭᕐᒪᖔᖅ 
ᐃᖅᑲᓇᐃᔭᕋᔭᖅᑎᓪᓗᒍ ᕿᒥᕐᕈᐊᒐᒃᑯᕕᒻᒥ? ᓇᓗᓇᓐᖏᑦᑐᖅ ᐃᖅᑲᓇᐃᔭᖅᑏᑦ ᐊᒻᒪᓗ ᑲᑎᒪᔩᑦ ᐊᒻᒪᓗ 
ᐊᑐᖃᑦᑕᖅᑐᑦ ᕿᒥᕐᕈᐊᒐᒃᑯᕕᒻᒥᒃ ᖃᒧᐅᔨᒪᒍᒪᓪᓚᕆᑦᑐᑦ ᑕᒪᓐᓇ ᖃᖓᐅᓛᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᓪᓚᕆᒍᓐᓇᐸᓪᓚᐃᖏᑦᑐᖓ ᒪᓕᒐᓕᐅᖅᑎᒧᑦ 
ᖃᖓᓪᓚᕆᖅ ᐃᖅᑲᓇᐃᔭᖅᑎᖃᓛᕐᒪᖔᑦᑕ ᑕᐃᑲᓂ. ᑭᓯᐊᓂ ᑐᓂᒪᓂᖃᕐᓂᐊᖅᑐᖓ ᐃᖅᑲᓇᐃᔭᖅᑎᑖᑐᐊᕈᑦᑕ 
ᑕᐃᑲᓂ, ᑎᓕᓂᐊᕐᓱᒋᓪᓗ ᒥᓂᔅᑕᐅᕕᒃᑲ ᕿᓚᒥᒃᑯᑦ ᑕᐃᑯᖓᐃᖁᓗᒋᑦ, ᑭᓯᐊᓂᑦᑕᐅᖅ ᐱᔪᒪᓂᓖᑦ, ᐅᖃᐅᓯᕐᓂᒃ 
ᑖᒃᑯᓂᖓᑦᓯᐊᖑᖏᑦᑐᖅ ᐊᑐᕋᓗᐊᖅᑐᖓ, ᑭᓯᐊᓂ ᓴᖅᑮᓗᑎᒃ ᑲᔪᓯᑦᓯᐊᕈᓐᓇᖅᑐᒥᒃ ᐱᓕᕆᓂᕐᒧᑦ ᒪᓕᒐᕐᓂᒃ 
ᑲᔪᓯᒍᑎᒍᓐᓇᖅᑕᒥᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᕼᐊᕕᐅᔭᖅ. 
 
ᐊᐱᖅᑯᑦ 413-1(6): ᐃᑲᔪᕐᓂᖅ ᓴᓇᓐᖑᐊᑎᓂᒃ ᐅᔭᕋᕐᓂᐊᕐᕕᒻᒥ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᖅᑐᖅ ᐃᓱᓕᑦᑐᖅ): ᐊᐱᖅᑯᑎᖃᕈᒪᔪᖓ ᒥᓂᔅᑕᖓᓐᓄᑦ 
ᐃᑯᐱᕝᕕᓕᕆᔨᒃᑯᑦ  
 
ᐊᐱᖅᑯᑎᒋᖅᑲᐅᔭᓐᓄᑦ. ᐅᖃᖅᑲᐅᒐᒪ ᐅᖃᐅᓯᑦᓴᓐᓂ ᓱᓕᕆᐊᑦᓴᖃᖁᔨᓪᓗᑕ ᐅᖃᖃᑕᐅᓗᑎᒃ ᖁᕐᓗᖅᑐᒥᐅᑦ 
ᐊᑦᑕᕐᓇᕈᓐᓃᖅᐹᓪᓕᖁᓪᓗᒍ ᐅᔭᕋᓐᓂᐊᕐᕕᒃ. 
 
ᒥᓂᔅᑕ ᑐᓂᒪᓂᖃᕈᓐᓇᖅᑲ ᓄᓇᓕᓐᓅᓛᕐᓂᕐᒥᒃ, ᐅᕝᕙᓗ ᐊᖓᔪᖅᑲᐅᑎᖏᑦ ᓄᓇᓕᓐᓅᕋᔭᐊᖅᐸᑦ ᑕᑯᓂᐊᕐᓗᑎᒃ 
ᖃᓄᖅ ᐃᑲᔪᕈᓐᓇᕐᒪᖔᕐᒥᒃ ᓴᓇᓐᖑᐊᖅᑎᓂᒃ ᑕᕝᕙᓂ ᐅᔭᕋᕐᓂᐊᕐᕕᒻᒥ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᐊᐱᕆᒐᕕᑦ. ᐄ, ᑕᒪᓐᓇ 
ᐃᓱᒫᓘᑕᐅᖃᑦᑲᖅᓯᒪᒻᒥᔪᖅ ᕿᑭᖅᑖᓘᑉ ᓂᒋᐊᓂ ᐅᔭᕋᕐᓂᐊᕐᕖᑦ ᐅᓗᕆᐊᓇᕐᓂᖏᓐᓄᑦ. 
 
ᑕᒪᒃᑯᐊ ᐅᔭᕋᕐᓂᐊᕐᕖᑦ ᐅᖃᖃᑎᒌᒍᑕᐅᔪᑦ ᖃᓄᖅ ᓴᐳᔾᔨᒋᐊᒃᑲᓐᓂᕈᓐᓇᕐᒪᖔᑦᑕ ᐃᓄᓐᓂᒃ 
ᐊᑦᑕᓇᖅᑐᒦᑦᑕᐃᓕᖁᓪᓗᒋᑦ ᐅᔭᕋᕐᓂᐊᕐᕕᓐᓂ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᑦᓱᕉᑎᖃᕐᓯᒪᔪᑦ 
ᐊᑦᑕᕐᓇᖅᑐᒦᖁᓇᒋᑦ ᐃᓄᐃᑦ ᐊᒻᒪᓗ ᐋᖅᑮᓯᒪᑦᓱᑎᒃ ᐊᑐᐊᒐᕐᒥᒃ ᐅᔭᕋᕐᓂᐊᕐᓂᕐᒧᑦ. 
 
ᑐᓂᒪᓂᖃᕐᓂᐊᖅᑐᖓ ᐱᓕᕆᖃᑎᒋᓗᒋᑦ ᓄᓇᓕᓐᓂ ᓴᓇᓐᖑᐊᖅᑏᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᓄᓇᓕᖏᑦᑕ ᒥᑦᓵᓂ ᐱᔾᔪᑎᒋᓪᓗᒋᑦ ᐊᑦᑕᕐᓇᕐᓂᐅᑐᐃᓐᓇᕆᐊᓖᑦ ᐅᔭᕋᕐᓂᐊᕐᕕᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑏᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᖅᑐᖅ ᐃᓱᓕᑦᑐᖅ) ᑐᓴᖅᑑᔮᑲᐃᓐᓇᕋᒪ ᑭᐅᔾᔪᑕᐅᔪᒥᒃ 
ᓄᓇᒪ ᒥᑦᓵᓂ ᐱᐅᒋᕙᕋ, ᑭᓯᐊᓂ ᖃᐅᔨᒍᒪᑐᐃᓐᓇᖅᑐᖓ ᓄᓇᓕᑦᑎᓐᓅᓪᓚᕆᖁᒐᒃᑯ ᐱᓕᕆᖃᑎᖃᕆᐊᖅᑐᕐᓗᓂ 
ᓴᓇᓐᖑᐊᑎᓂᒃ ᐊᒻᒪᓗ ᐅᔭᕋᕐᓂᐅᕐᕕᓕᐊᕈᔾᔭᐅᓗᓂ ᖃᐅᔨᓴᕆᐊᕐᓗᓂ ᓱᓇᓕᕆᒋᐊᖃᕐᒪᖔᑕ ᐊᒻᒪᓗ 
ᓴᓇᓐᖑᐊᖅᑏᑦ ᓯᕗᓂᑦᑎᓐᓂ ᐊᑦᑕᓇᓐᖏᑦᑐᒨᖃᑦᑕᖁᓪᓗᒋᑦ. 
 
ᐊᐱᕆᔪᒪᖅᑲᐅᒐᒃᑯ ᖃᖓᒃᑯᑦ ᐋᖅᑭᒃᓱᐃᒍᓐᓇᕐᒪᖔᑕ ᐳᓚᕋᓐᓂᐅᒐᔭᖅᑐᓂᒃ ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓚᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐊᔪᕐᓇᒐᓚᑦᑐᖅ ᐅᖃᕆᐊᖅᓴᖅ ᑕᐃᑯᖓᕋᔭᒻᒪᖔᒻᒪ 
ᐅᐸᑦᑕᐅᕙᑦᑐᒧᑦ. ᑭᓯᐊᓂ, ᐳᓛᕆᐊᕋᔭᕈᒪ ᓄᓇᓕᓐᓄᑦ, ᐳᓛᕆᐊᕈᒪᒐᔭᖅᑕᕋ ᐅᒃᑯᓯᒃᓴᓯᐅᓂᖅ ᓴᓇᓐᖑᐊᒐᒃᓴᓂᒃ 
ᐱᖃᑎᖃᓪᓗᖓ ᓴᓇᓐᖑᐊᖅᑎᓂᒃ. 
 
ᐊᓯᐊᒍᓪᓕ ᑎᓕᓂᐊᖅᐸᒃᑲ ᐃᖅᑲᓇᐃᔭᖅᑎᒃᑲ ᖃᐅᔨᓴᕆᐊᖁᓗᒋᑦ ᓴᓇᓐᖑᐊᒐᒃᓴᖅᓯᐅᖅᕕᐅᕙᑦᑐᒥᒃ ᐊᒻᒪᓗ 
ᑐᑭᑖᖅᑎᓂᐊᖅᑲᒃᑲ ᐃᖅᑲᓇᐃᔭᖅᑎᒃᑯ ᖃᐅᔨᓴᖁᓗᒋᑦ ᖃᓄᑎᒋ ᐃᓄᓐᓄᑦ ᐊᑦᑕᓇᖅᑕᐃᓕᒋᐊᖃᓐᓂᖓᑕ 
ᐃᓱᒫᓘᑎᐅᔪᓂᒃ ᐱᑕᖃᒻᒪᖔᖅ ᐊᐃᖅᓯᖅᕕᐅᕙᑦᑐᒥᒃ. ᐊᖏᖅᓯᒪᒍᓐᓇᖅᑐᖓ ᑕᐃᒪᐃᑦᑐᒧᑦ ᐋᖅᑭᒋᐊᕈᓐᓇᖁᓪᓗᒍ 
ᐊᑐᖅᑕᐅᓂᖓ ᐊᐃᓯᖅᕕᐅᕙᑦᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑎᑦ. ᕼᐊᕕᐅᔭ. 
 
Hᐊᕕᐅᔭ: ᖁᔭᓐᓇᒦᒃ, ᐅᖃᖅᑎ. ᐃᓛᖃᐃ, ᐱᓇᓱᑐᐃᓐᓇᖅᑐᖓ ᐃᖅᑲᓇᐃᔭᖅᑎᖏᓐᓂᒃ ᑕᐃᓐᓇᓘᓐᓃᑦ ᓇᒻᒥᓂᖅ 
ᓄᓇᓕᓐᓅᖁᓪᓗᒍ ᑲᑎᒪᖃᑎᖃᕋᔭᕐᒪᑦ ᓴᓇᓐᖑᐊᖅᑎᓂᒃ. ᐅᖃᕆᐊᕈᒪᔪᖓ ᑎᑭᖁᓪᓗᒍ ᓄᓇᓕᓐᓄᑦ ᐊᐅᔭᖅ. 
ᑭᓯᐊᓂᓗ, ᖃᐅᔨᒪᒍᒪᑐᐃᓐᓇᖅᑐᖓ ᐊᖏᖅᓯᒪᓂᖓᓂᒃ ᑎᑭᖁᓪᓗᒍ ᓄᓇᓕᓐᓄᑦ ᐊᐅᔭᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪᐃᓛᒃ ᑕᐃᑯᖓᓛᖅᑐᖓ ᐃᐳᕈᒥ ᑭᓯᐊᓂ 
ᐱᒡᒐᓇᕐᓂᖅᓴᖅ ᐅᖃᕆᐊᒃᓴᖅ ᑎᑭᒍᓐᓇᕐᓂᐊᕐᒪ.ᖓᒻᒪ ᐊᐅᔭᒥ. 

ᖃᐅᔨᒪᓪᓚᑦᑖᖏᓐᓇᒪ ᖃᓄᐃᓕᖓᒻᒪᖔᖅ ᐊᐅᓚᓂᖅᓴᕋ ᐱᔭᒃᓴᒃᑲ, ᖃᐅᔨᒪᑎᓐᓂᐊᖅᑲᕋ ᖃᓄᐃᓕᖓᓂᐊᕐᒪᖔᑕ 
ᐱᓕᕆᕕᒐ ᐱᓕᕆᐊᖃᓐᓂᐊᕐᑎᓪᓗᒍ ᐃᓱᒫᓘᑎᐅᔪᓂᒃ ᐊᑦᑕᓇᓐᖏᒋᐊᖃᓐᓂᖓᓂᒃ ᐅᒃᑯᓯᒃᓴᑖᕐᕕᐅᑉ. 
ᐳᓚᕋᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐊᐅᓚᓂᐊᖅᑲᑕ ᓄᓇᒋᔭᖓᓄᑦ ᐊᐅᔭᒥ, ᐅᖃᕈᓐᓇᖏᑦᑐᖓ 
ᑎᑭᖃᑕᐅᓛᕐᒪᖔᒻᒪ ᑕᐃᒃᑲᓂ. ᖁᔭᓐᓇᒦᒃᒪ ᐅᖃᖅᑎ, 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᒃᓖᓐ. 
 
ᐊᐱᖅᑯᑦ 414–1(6): ᐅᖅᓱᐊᓗᓕᕆᔨᒃᑯᓐᓄᑦ ᐃᖅᑲᓇᐃᔮᖑᔪᑦ ᓅᑎᖅᑕᐅᓂᖏᑦ ᖃᒪᓂᖅᑐᐊᒧᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒐ ᐅᓪᓗᒥ ᒥᓂᔅᑕᖓᓄᑦ ᑲᒪᒋᔭᖃᑦᑐᒧᑦ 
ᐊᐅᓛᖅᑎᕆᕙᓪᓕᐊᓂᕐᒥᒃ. 
 
ᐅᖃᖅᑎ, ᐱᓇᓱᐊᕈᓯᐅᓚᐅᖅᑐᓂᒃ ᑐᑭᓯᔭᓐᓂᒃ, ᑐᓴᖅᓯᒪᔭᓐᓂᒃ, ᐊᒻᒪᓗ ᐅᖃᓕᒫᖅᓯᒪᔭᓐᓂᒃ ᑎᑎᖅᑲᓂᒃ ᑕᒪᑐᒧᖓ 
ᐅᖅᓱᐊᓗᓕᕆᓂᕐᒧᑦ ᐃᖅᑲᓇᐃᔮᖑᔪᑦ. ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑲ ᐅᕙᓐᓄᑦ ᑖᒃᑯᐊᓕᒫᑦ ᐅᖅᓱᐊᓗᓕᕆᓂᒃᒧᑦ 
ᐃᖅᑲᓇᐃᔮᖑᔪᑦ ᐊᐅᓛᕐᓂᐊᕐᒪᖔᑕ ᖃᒪᓂᖅᑐᐊᒧᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐅᖃᕈᓐᓇᑐᐃᓐᓇᖅᑐᖓ ᒥᓂᔅᑕᖃᕝᕕᐅᔪᖅ 
ᐊᖏᖃᑎᒌᒍᑎᖃᖅᓯᒪᔪᑦ ᓅᑕᐅᓂᐊᕐᓂᖏᓐᓂᒃ 13-ᖑᔪᑦ ᐃᖅᑲᓇᐃᔮᑦ ᖃᒪᓂᖅᑐᐊᒧᑦ. ᐸᕐᓇᐃᕙᓪᓕᐊᔪᒍᓪᓕ 
ᖃᐅᔨᓴᕐᓂᖃᕈᒪᓪᓗᑕ ᐊᑲᐅᓂᖅᐹᖑᔪᒥᒃ ᑕᐃᑯᖓᐸᓪᓕᐊᕐᓂᕐᒥᒃ. 
 
ᓇᓗᓇᐃᖅᓯᒍᓐᓇᖅᑐᒍᑦ ᑕᓪᓕᒪᐅᒻᒪᑕ ᐃᖅᑲᓇᐃᔮᖑᔪᑦ ᐊᐅᓛᕐᓂᐊᖅᑐᑦ ᓄᑖᒥᑦ ᐆᒪᖅᑯᑎᓕᕆᔨᒃᑯᓐᓂᑦ, 
ᐅᑯᑎᒎᓇ, ᐅᑎᖅᑎᑕᐅᓂᐊᑦᑐᐃᑦ 13-ᖑᔪᑦ ᐃᖅᑲᓇᐃᔮᑦ ᖃᒪᓂᖅᑐᐊᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᓇᐃᑦᑑᑎᓐᓂᐊᖅᑲᒃᑲ ᐅᖃᐅᓯᕆᔭᒃᑲ. ᐃᓗᐊᓃᖏᓐᓇᒪ ᒥᓂᔅᑕᖃᕝᕕᐅᔫᑉ. 
ᑐᓴᐅᒪᖃᑦᑕᖏᓐᓇᒪ ᐃᓱᒪᓕᐅᕈᑕᐅᔪᓂᒃ. ᒪᐃᔭᒋᔭᕋ ᖃᐃᓚᐅᖏᒻᒪᑦ ᓱᓕ ᐊᒻᒪᓗ ᑲᑎᒪᖃᑎᖃᖅᑲᐅᒻᒪᑦ 
ᓯᕗᓕᖅᑎᒥᒃ. 
 
ᐊᐱᖅᑯᑎᒋᔭᕋ, ᐃᓚᒋᔭᖓ ᓯᕗᓪᓕᖅᐹᖅ ᐊᐱᖅᑯᑎᒋᓚᐅᖅᑕᓐᓂ ᑲᑎᒪᕕᒻᒥ ᐊᐅᓛᖅᑎᕆᕙᓪᓕᐊᓂᐅᔪᒧᑦ, ᐊᒻᒪᓗ 
ᒐᕙᒪᒃᑯᑦ ᐊᖏᖅᓯᒪᒻᒪ.ᖔᑕ? ᓇᓗᓇᐃᖅᓯᕕᐅᓚᐅᕐᕋᒪ ᓯᕗᓕᖅᑎᒧᑦ ᐊᒻᒪᓗ ᐅᖃᖅᓯᒪᓂᕆᔭᒥᓂᒃ ᒪᓕᑦᑐᓂ 
ᓄᓇᓕᓐᓄᑦ ᖃᖓᓕᒫᖅ ᐊᐅᓛᖅᑎᕆᕙᓪᓕᐊᕐᓂᐅᓂᐊᖅᑐᓂᒃ. 
 
ᖁᕕᐊᒋᑦᑎᐊᖏᑕᕋ ᑭᓯᐊᓂ ᐅᓇ ᐊᒻᒪᓗ ᐊᐱᖅᑯᑎᓐᓄᑦ ᑎᑭᓕᖅᑐᖓ. ᓱᒻᒪᓕ ᐱᕕᒃᓴᐅᔪᒥᒃ 
ᖃᐅᔨᓴᕐᓂᖅᑕᖃᓪᓗᓂ? ᐊᔪᓐᓇᕐᓂᐊᖏᒻᒪᖔᖅ ᖃᐅᔨᓴᕐᓂᖅᑕᖃᓐᓂᐊᖅᑳ ᐃᖅᑲᓇᐃᔮᖑᔪᓄᑦ ᐃᓘᓇᖏᓐᓄᑦ 
ᐊᐅᓛᖅᑕᐅᓂᐊᕐᓂᖏᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᓴᖅᑭᐸᓪᓕᐊᔭᕗᑦ ᓄᑖᖅ ᑯᐊᐳᕇᓴᐅᔪᖅ, ᑲᓇᑕᒥ 
ᑯᐊᐳᕇᓴᐅᓂᐊᖅᑐᖅ ᐊᒻᒪᓗ ᐊᓯᐊᒍᑦ ᐱᑕᖃᓪᓗᓂ ᒐᕙᒪᑦᑎᓐᓂ ᐊᒻᒪᓗ ᖃᐅᔨᒪᑦᑎᐊᕈᒪᓪᓗᖓ ᐊᐅᓚᓂᕆᔭᖓᑕ  

ᐊᔪᓐᓇᕋᔭᓐᖏᓐᓂᕆᔭᖓᓂᒃ. ᒫᓐᓇᐅᔪᓪᓕ ᐱᐊᓂᒃᓯᓕᖅᑐᒍᑦ ᖃᐅᔨᓴᕐᓂᐅᔪᒥᒃ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓄᑦ 
ᓇᓪᓕᐅᒃᑯᒫᓕᕆᔩᑦ ᐸᖕᓂᖅᑑᒧᑦ. 
 
ᐊᔪᓐᓇᕐᓂᐊᖏᒻᒪᖔᖅ ᖃᐅᔨᓴᕐᓂᐅᔪᖅ ᑎᒥᐅᔪᓄᑦ ᓯᓚᑖᓃᑦᑐᒧᑦ ᑲᒪᒋᔭᖓᑕ. ᐊᒻᒪᓗ ᓯᕗᒧᐊᑉᐸᓪᓕᐊᔪᒍᑦ 
ᐅᒧᖓ ᖁᓪᓕᖅ ᑯᐊᐳᕇᓴᒃᑯᓐᓄᑦ. ᐊᒻᒪᑕᐅᖅ ᑎᓕᓯᕋᑖᓚᐅᕐᒥᔪᒍᑦ ᐊᖏᔪᖅᑳᖑᑲᐃᓐᓇᕐᓂᐊᖅᑐᒥᒃ 
ᐃᑲᔪᕐᓂᐊᖅᑐᖅ ᐅᕙᑦᑎᓐᓂᒃ ᖃᐅᔨᓴᕐᓂᖃᑦᑎᓪᓗᑕ. 
 
ᐱᓕᕆᐊᖃᕋᓱᒃᑲᓗᐊᖅᑐᒍᑦ ᑲᔪᓯᑦᑎᐊᖁᓪᓗᒍ ᐱᓕᕆᐊᕆᔭᕗᑦ ᒫᓐᓇᒫᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᑭᐅᔭᐅᔾᔪᑎᒋᔪᒪᖅᑲᐅᔭᓐᓄᑦ ᑭᐅᔭᐅᕙᓪᓕᐊᖅᑰᕋᒪ. ᓯᕗᓕᖅᑎ ᓴᖅᑭᑦᑎᔪᓐᓇᐹ 
ᑕᐃᒎᓯᓂᒃ ᑕᒪᑐᒧᖓ ᖃᐅᔨᓴᖅᑕᐅᔪᓐᓇᕋᔭᖅᑐᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐱᔭᕇᑐᐊᕈᕕᑦ ᑕᒪᓐᓇ ᒪᓕᒐᓕᐅᕐᕕᒻᒥ 
ᓴᖅᑭᑕᐅᑎᓐᓇᓱᓐᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅᓯᐅᑦ ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᐅᖃᖅᑏ, ᖃᐅᔨᓴᖅᑕᐅᔪᓐᓇᕋᔭᕐᓂᖓᑕ ᑕᐃᒎᓯᖏᑦ ᐃᓚᐃᓐᓈᕐᓱᔾᔮᖏᒃᑲᓗᐊᖅᐹᑦ ᐊᑕᐅᓯᖅ 
ᓄᓇᓕᐅᔪᒧᑦ. ᓂᕆᐅᒃᑲᓗᐊᖅᑐᖓ ᐊᓯᖏᓐᓄᑦᑕᐅᖅ ᓄᓇᓕᐅᔪᓄᑦ ᓈᒻᒪᒋᐊᕐᓂᐊᕐᓗᓂ, ᖃᒪᓂᖅᑐᐊᖅ 
ᐅᖃᐅᓯᕆᕙᕋ ᐱᔾᔪᑎᒋᓪᓗᒍ ᐃᓛᓐᓂᒃᑯᑦ ᖃᐅᔨᓴᖅᑕᐅᔪᓐᓇᕐᑐᑦ ᐃᓚᐃᓐᓈᕐᓱᖃᑦᑕᕐᒪᑕ. 
 
ᖃᐅᔨᓴᖅᑕᐅᔪᓐᓇᕐᑐᖅ ᑕᑯᒃᓴᐅᓂᖃᖅᑎᑦᑎᒻᒪᑦ 13 ᐃᖅᑲᓇᐃᔮᒃᓴᐅᒐᔭᖅᑐᑦ ᓅᑕᐅᔪᓐᓇᕋᔭᕐᓗᑎᒃ ᖃᒪᓂᖅᑐᐊᒧᑦ, 
ᓯᕗᓕᐅᖅᑎ ᑕᒪᑐᒧᖓ ᓱᓕᓯᒪᓇᓱᐊᕈᓐᓇᖅᐹ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᐊᐱᖅᑯᓯᑐᐃᓐᓇᓐᖑᐊᖑᖅᑯᐃᔨᒻᒪᑦ, ᑭᓯᐊᓂ ᓯᕗᓕᐅᖅᑎ ᑭᐅᑎᑦᑐᓐᓇᕐᓂᐊᖅᑕᕋ 
ᑭᐅᔪᒪᑉᐸᑦ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ ᐊᐱᖅᑯᑎᑐᐃᓐᓇᓐᖑᐊᖑᖅᑯᐃᔨᔪᖅ ᐊᒻᒪᓗ 
ᐊᐱᖅᑯᑎ ᑭᐅᓂᐊᖅᐸᕋ ᑎᑭᐅᑎᒍᑦᑕ ᑕᐃᑯᖓ. ᑕᐃᒪᐃᒻᒪᑦ ᐅᑕᖅᑭᓂᐊᖅᐳᒍᑦ ᖃᐅᔨᓴᖅᑕᐅᔪᓐᓇᕋᔭᖅᑐᑦ 
ᐃᓚᓕᐅᑎᔪᓐᓇᖅᓯᑉᐸᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓚᑲᓐᓄᐊᖅ. 
 
ᐊᐱᖅᑯᑦ 415–1(6): ᑰᒑᕐᕈᒃ ᐃᓱᒫᓗᒍᑎᖃᖅᑐᖅ ᐅᒥᒻᒪᐅᑉ ᐱᔭᐅᔪᓐᓇᓂᕐᓂᖏᑕ ᓄᖅᑲᖅᑕᖃᕐᕕᖓᓄᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᔾᔪᑎᓕᒃ ᓯᕗᓂᐊᓂ ᐅᖃᐅᓯᒃᓴᕆᖅᑲᐅᔭᕋ, ᐊᒻᒪᓗ 
ᐅᖃᖅᑲᐅᒐᒪᐃᓛᒃ ᑕᒪᑐᒧᖓ ᒥᓂᔅᑕ ᐃᑯᐱᒡᕕᓕᕆᔨᒃᑯᓐᓄᑦ. 

ᑰᒑᕐᔪᒻᒥ, ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ ᓄᓇᖃᖅᑎᐅᔪᑦ ᐃᓱᒫᓗᒍᑎᖃᕐᒪᑕ ᐅᒥᖕᒪᓂᒃ ᐊᒻᒪᓗ ᑰᑕᖃᕐᒪᑕ 
ᑕᓪᓕᒪᑐᐊᓂᒃ ᐃᓂᖓᓂ. ᐊᓯᖓᓂᒃ ᑐᑭᓯᒋᐊᕈᑎᒃᓴᒥᒃ ᑐᓴᖅᓯᒪᖕᒪᖔᑦ ᐱᔾᔪᑎᓕᒃ ᐊᖑᓇᓱᒃᑐᓕᕆᔨᒃᑯᑦ 
ᐃᓱᒫᓗᒋᔭᖏᓐᓂᒃ? ᑕᒪᓐᓇ ᒥᓂᔅᑕᒧᑦ ᐊᐱᖅᑯᑎᒐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᔾᔨᕈᓱᒃᑐᖓ ᑕᒪᑐᒥᖓ ᐃᓱᒫᓘᑎᒋᔭᐅᔪᒥᒃ 
ᐱᔾᔪᑎᓕᒃ ᑐᒃᓯᕋᐅᑕᐅᓯᒪᔪᖅ ᐊᖏᓪᓕᒋᐊᖅᑕᐅᓗᓂ ᑰᑕᖓ. ᑕᒪᓐᓇ ᐱᓕᕆᓇᓱᐊᕐᓂᐊᖅᐸᕋ ᐊᒻᒪᓗ ᐱᔾᔪᑎᒃᓴᖅ 
ᑕᑯᒋᐊᕐᓂᐊᖅᐸᕋ ᐱᓕᕆᖃᑎᖃᕐᓂᕐᒧᑦ ᓄᓇᓕᖓᓂ ᐊᖑᓇᓱᒃᑎᓕᕆᔨᒃᑯᖏᓐᓂᒃ. 
 
ᑰᑕᐃᑦ ᐋᖅᑭᒃᑕᐅᔪᕕᓂᐅᑎᓪᓗᒋᑦ, ᑐᓐᖓᓂᖃᕐᒪᑦ ᖃᐅᔨᓴᖅᑕᐅᓂᕐᒧᑦ ᐊᒻᒪᓗ ᐃᓄᐃᑦ ᐊᒥᓲᓂᖓᒍᑦ ᐊᒻᒪᓗ 
ᑕᒪᓐᓇ ᖃᐅᔨᓇᓱᐊᒃᑲᓐᓂᕆᐊᖃᕐᓂᐊᕋᑦᑎᒍᑦ ᖃᓄᑎᒋ ᑰᑕᖓ ᐊᖏᓪᓕᒋᐊᖅᑕᐅᔪᓐᓇᕐᒪᖔᑦ 
ᖃᐅᔨᓇᓱᐊᑦᑎᐊᓚᐅᕐᓗᑕ ᖃᓄᑎᒋ ᐅᒥᖕᒪᐃᑦ ᐊᒥᓲᓂᖏᑦ ᐱᐅᓂᖃᖅᑎᒋᒐᔭᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᓯᖓᓄᑦ ᖃᐅᔨᓴᖅᑕᐅᒐᔭᕐᓂᕐᒧᑦ 
ᑐᕌᒃᑲᓐᓂᕋᔭᑐᐃᓐᓇᖅᑐᒃᓴᐅᒻᒪᑦ, ᑭᓯᐊᓂ ᐅᒥᖕᒪᐃᑦ, ᐊᓯᖓᓂ ᓄᓇᐅᑉ ᑭᒡᓕᖃᖅᕕᖓᓃᖅᑰᕋᔭᕐᒪᑦ. 10 
ᐅᖓᑎᐊᓃᒃᑲᔭᖅᐹ ᐊᒻᒪᓗ ᑕᒪᓐᓇ ᐅᖓᓯᓗᐊᖅᐹ ᐊᓯᖓᑕ ᓄᓇᐅᑉ ᑭᒡᓕᖃᕐᕕᖓᓄᑦ? 
 
ᖃᐅᔨᓴᒃᑲᓐᓂᕈᓐᓇᕋᔭᕆᕚᑦ ᖃᓂᓐᓂᕐᓴᐅᔪᒥ ᓄᓇᐅᑉ ᑭᒡᓕᖃᕐᕕᖓᓂ ᐱᔾᔪᑎᒋᓪᓗᒍ ᐅᖅᓱᖅᑑᕐᒥᐅᑦ 
ᐅᖓᑎᐊᓄᐊᒐᔪᖃᑦᑕᖏᒻᒪᑕ ᐊᖑᓇᓱᒃᑎᐅᔪᑦ? ᑕᒪᓐᓇ ᐃᓱᒪᒋᖃᓯᐅᑎᔪᓐᓇᖅᐱᐅᒃ ᖃᓂᓐᓂᕐᓴᐅᔪᓂ 
ᐊᒥᓲᓂᖏᓐᓂᓐᖔᕐᓂᐊᕐᒪᖔᑦ ᓄᓇᒋᔭᑦᑕ ᐅᖅᓱᖅᑑᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖓ ᑭᐅᓇᓱᐊᕐᓂᐊᖅᐸᕋ. ᐅᒥᖕᒪᒃᑕᖃᐅᕐᑐᖅ 
ᐊᓯᖏᓐᓂ ᐊᕕᒃᑐᖅᓯᒪᓂᐊᓃᑦᑐᑦ ᐅᕝᕙᓘᓐᓃᑦ ᐊᓯᖏᓐᓂ ᓄᓇᓕᐅᑉ ᑭᒡᓕᖃᕐᕕᒋᔭᖏᓐᓂ ᐃᓱᒫᓘᑎᒋᔭᖏᑦ. 
 
ᐃᑯᐱᕝᕕᓕᕆᔨᒃᑯᑦ ᐱᓇᓱᐊᒐᖃᖅᐳᑦ ᓄᓇᓖᑦ ᑲᑐᔾᔨᔪᓐᓇᖁᓪᓗᒋᑦ ᐅᒥᒻᒪᓐᓂᐊᕐᓂᕐᒥ. 
ᑮᓇᐅᔭᖃᖅᑎᑦᑎᔪᓐᓇᖅᐳᒍᑦ ᓄᓇᓕᓐᓄᑦ ᑲᑐᔾᔨᓗᑎᑦ ᐅᒥᒻᒪᓐᓂᐊᕈᒪᓂᐊᖅᐸᑕ. 
 
ᐊᒻᒪᓗᑦᑕᐅᖅ, ᐊᐱᖁᑎᒋᔭᖓ ᐃᓕᖓᓂᖃᕐᑐ ᐳᖅᑐᓯᓂᕆᔭᖏᓄ ᖃᑦᓯᐅᒋᐊᖃᓂᖏᓄ, ᖃᐅᔨᓂᖃᕆᐊᖃᕋᔭᕋᑕ 
ᐊᐅᓚᑦᓯᔨᐅᓂᒧ ᐱᕙᓪᓕᐊᓂᕆᔭᖏᓄ ᖃᓄᐃᓐᓂᐊᓂᖏᓄᓪᓗ ᐳᖅᑐᓯᒍᓐᓇᓂᐊᕈᑦᑎᒍ ᖃᑦᓯᐅᒋᐊᖃᓂᖏᓄ 
ᐅᑯᓄᖓ ᐋᓐᓂᐊᖃᓐᓇᖏᑦᑐᓕᕆᓂᖅᓄ ᖃᑦᐅᓯᓂᕆᔭᖏᓄ. ᐱᓯᒪᓕᑐᐊᕈᒃᑭ ᑐᑭᓯᔾᔪᑎᖏᓄ ᐅᖃᐅᑎᒍᓐᓇᕐᓱᒍ 
ᑲᑎᒪᔨ ᖃᑦᓯᐅᓂᕆᔭᖏᓄ ᓇᓪᓕᐊᓃᓐᓂᕆᔭᖏᓄᓪᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐅᕈᑏᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᑐᑭᓯᓐᓇᓯᐊᕐᑐᒥ ᑭᐅᔾᔪᑎᓐᓅᕕᑦ. ᐅᖃᖃᐅᑦᓱᑎ 
ᐃᒪᐃᑐᖃᓂᐊᕆᐊᖓᓂ ᖃᐅᔨᓴᖅᓂᕐᒥ ᐅᑯᓇᓂ ᐅᒥᒻᒪᖕᓄ ᓇᔪᖅᑕᑦᑕ ᓇᓛᓃᑦᑐᓄ. ᖃᐅᔨᒪᓕᑐᐊᕈᕕᑦ 
ᖃᖓᐅᓂᐊᕐᓂᖓᓄ ᖃᐅᔨᓴᖅᓂᕆᓂᐊᕐᑕᑦᓯ, ᖃᐅᔨᒃᑲᕈᓐᓇᕿᓯᐅ ᓄᓇᓕᐊ ᑰᒐᕈ ᖃᖓᐅᓂᐊᖅᓂᖓᓄ 
ᖃᐅᓴᖅᓂᐅᔪᖅ? ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᒥᓂᔅᑖ. 
 
ᒥᓂᔅᑕ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, ᐱᔪᒪᑐᐃᓐᓇᕐᑐᖓ ᐱᓕᕆᖃᑎᒋᒋᐊᒧ ᓄᓇᓕᐅᔪᖅ 
ᖃᐅᔨᓴᖅᓂᖃᕐᓗᑕ ᐱᔾᔪᑎᒋᔭᖓᓗ ᐅᖃᖅᓯᒪᑦᓱᑕ ᐱᓕᕆᖃᑎᒋᔪᒪᑦᓱᑎᒍ ᓄᓇᓕᐅᔪᐃᑦ.  
 
ᖃᖓᐅᓂᐊᖅᓂᖓᓄ ᖃᐅᔨᓴᓂᖃᖅᓗᑕ ᐅᒥᒻᒪᖕᓂ, ᖃᐅᔨᒃᑲᕈᓐᓇᕋᔭᕐᒥᔭᕗ ᓄᓇᓕᓯ ᐱᓇᓱᐊᕐᓗᑕ 
ᐱᓕᕆᖃᑎᒋᓗᒋᓪᓗ. ᖃᐅᔨᓴᖅᓂᖃᓂᐊᕋᑦᑕ ᖃᓄᐃᑐᓄ ᐊᑑᑎᒍᑎᑦᓴᓄ ᖃᖓᐅᓚᐅᖅᓯᒪᓂᖓᓂᓪᓗ 
ᖃᐅᔨᓴᖅᓂᖃᓯᒪᓂᕆᔭᖏᓄ ᓄᓇᓕᐸᓯᑦᓯᓐᓂ. ᖃᐅᔨᒃᑲᕈᒫᖃᒋᑦ ᖃᖓᒃᑯ ᐱᒋᐊᓛᖅᓂᖏᓄ ᖃᐅᔨᓴᖅᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐅᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᒋᕙᒋ ᑕᐃᒪᐃᓕᓂᖅᓅᕕᑦ ᐱᓕᕆᖃᑎᒋᓂᐊᕐᓱᒋ 
ᓄᓇᓕᒋᔭᕐᐳᑦ ᐱᔾᔪᑎᖓᓗ ᑕᐃᑯᐊᖑᑦᓱᑎ ᐃᓕᖁᓯᕆᔭᖏᓄ ᖃᐅᔨᒪᓂᖃᖅᒪᑕᓗ ᐅᒥᒻᒪᒋᔭᖏᓄ. 
ᐃᓱᒪᖅᓴᕐᓯᐅᓯᒪᓂᖀᑦ ᖃᖓᐅᓂᐊᖅᓂᖓᓄ ᐸᖅᓇᑕᐅᓂᖓᓄ ᖃᐅᔨᓴᖅᓂᐅᑉ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᒪᐃᓕᖃᐅᑦᓱᖓᐃᓛ, ᖃᐅᔨᒋᐊᖃᖄᕆᐊᖃᕋᔭᕐᑐᒍ 
ᓯᕗᓪᓕᖅᐹᒥ ᑭᖑᓪᓕᖅᐹᒥᓗ ᐅᒥᒻᒪᖕᓂ ᖃᐅᔨᓴᖅᓂᐅᓯᒪᔪᓂ. ᐃᖃᓇᐃᔭᖅᑎᖁᑎᒃᑲ ᖃᔨᓴᖅᓂᖃᓂᐊᕐᓱᑎ ᐊᒻᒪ 
ᑲᑎᒪᔨᐅᖃᑎᑲᓂ ᖃᐅᔨᒪᑎᑦᓯᓂᐊᖅᓱᑎ ᖃᓄᐃᑑᓯᒪᓂᕆᔭᖏᖓ ᖃᐅᔨᓴᖅᓂᕐᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑏᑦ. ᐅᖃᒃᑯᑦ ᐊᐱᖁᑏᑦ. ᐊᓇᕈᐊᖅ. 
 
ᐊᐱᖅᑯᑦ 416–1(6): ᖃᑦᓯᐅᓂᖏᓄ ᐅᑯᐋ ᐅᖅᓱᐊᓗᕆᔨᑯ ᓄᑦᑎᑲᓐᓂᓂᖏᓄ ᖃᒪᓂᖅᑐᐊᖅᒧ 
 
ᐊᓇᕈᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᑭᓯᑎᑕᐅᒋᐊᑲᓂᕈᒪᒧᑦ. 
 
ᑕᐃᒪᖓᑦ ᐅᖃᐅᑎᖃᑦᑕᖅᓯᒪᔭᕋ ᐱᓕᕆᕕᖓ ᐅᖅᓱᐊᓗᓕᕆᔨᑯ ᖃᐅᔨᒪᑦᓱᑎᓪᓗ ᐃᒪᐃᒻᒪ ᑕᒪᖅᒥ 
ᐃᖃᓇᐃᔭᖅᑐᓄ ᐊᕐᕌᒍᒧ ᐲᖅᑕᐅᒋᐊᖃᓂᖏᑦᑑᒐᓗᐊ ᑲᖏᑦᖠᓂᖅᒥ ᖃᒪᓂᖅᑐᐊᖅᒧ. ᐃᓱᒪᒋᑦᓱᒍ ᔭᓐᓄᐊᓕ 
28ᒥ, ᑲᑎᒪᓂᖃᓚᐅᕐᒪᑕ ᐃᓚᖃᕐᓱᑎ ᕌᔅ ᒫᔪᕆᒃᒥ ᐱᓕᕆᔪᒥ ᐅᖅᓱᐊᓗᓕᕆᔨᑯᓂ ᐃᒪᐃᓕᓯᒪᓂᑰᓪᓗᑎ 
ᓄᑦᑎᑎᓯᓂᐊᖅᓱᑎ ᑕᐃᑯᓂᖓ ᐃᖃᓇᐃᔭᖅᑐᓄ ᐊᕐᕉᒍᒧ ᖃᒪᓂᖅᑐᐊᖅᒧ. 
 
ᑕᐃᒪᐃᒧ, ᖃᐅᔨᒃᑲᕈᓐᓇᖃᑳ ᓄᓇᓕᖕᒥᐅᖏᑦ, ᐃᖃᓇᐃᔭᖅᑎᑦ ᖃᐅᔨᒪᖁᓪᓗᒋ ᐃᓚᐃᓐᓇᕆᔭᖓ ᑕᐃᑯᓇᓂ 
ᐃᖃᓇᐃᔭᖅᑐᓂ ᐊᕐᕌᒍᒧ ᓄᑦᑎᑎᑕᐅᓂᐊᕐᓂᖏᓄ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖃᑎᒋᓯᒪᔭᕗ ᒥᐊᖏᑦ ᐅᖃᐅᑎᓯᒪᓪᓗᑎᒍ 
ᐃᒪᐃᒻᒪ ᐱᑕᖃᕆᐊᑦᑕ 5ᓂ ᐃᓂᑦᓴᓂ ᑐᓐᓂᕈᑎᐅᔪᓂ ᓄᓇᓕᖕᒧ ᐃᖃᓗᖕᓂ ᐊᒻᒪ ᐃᓚᖏᑦ ᐃᖅᑲᓇᐃᔮᑦ  

ᓄᑦᑎᖅᑕᐅᔾᔮᓐᖏᑦᑐᑦ ᑲᖏᖅᖠᓂᕐᒦᓐᓂᐊᖅᑐᑎᒃ. ᐅᖃᖅᑲᐅᒐᒪ ᐅᐊᑦᑎᐊᕈ, ᖃᐅᔨᓴᕐᓂᐊᕋᑦᑕ 
ᐊᑑᑎᖃᑦᑎᐊᕋᓗᐊᕐᒪᖔᖅ ᒫᓐᓇᒫᖅ ᖃᓄᖅ ᐊᐅᓚᓂᖃᕐᓂᐊᕐᒪᖓᖅ ᓄᓇᓕᒻᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑏ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᖅᑏ. ᓇᓗᓇᕈᓐᓃᖅᐸᓪᓕᐊᓕᖅᐳᖅ ᑐᑭᓯᓂᕐᓗᑦᑎᑕᐅᓚᐅᕐᒪᑕ ᐃᓄᐃᑦ ᐊᒻᒪ 
ᑲᖏᖅᖠᓂᕐᒥᐅᑦ. 
 
ᐅᖃᐅᔾᔭᐅᓚᐅᕐᒪᑕ ᐅᖅᓱᐊᓗᓕᕆᔨᒃᑯᓐᓄᑦ ᐃᖅᑲᓇᐃᔮᒃᓴᐃᑦ ᓯᐊᕐᒪᑎᖅᑕᐅᓂᐊᓚᐅᕐᒪᑕ ᐊᓯᖏᓐᓄᑦ ᓄᓇᓕᓐᓄᑦ 
ᒥᓂᔅᑕᐅᑉ ᑐᖏᓕᐊᓄᑦ ᐅᖃᓚᐅᕐᒪᓪᓗ ᔮᓐᓄᐋᕆ 28-ᖑᑎᓪᓗᒍ ᐅᖃᖅᑐᓂᓗ ᐊᑑᑎᖃᑦᑎᐊᓂᐊᕋᓗᐊᕐᒪᖔᖅ 
ᖃᐅᔨᓴᕐᓂᐊᕐᓂᕋᖅᑐᓂ. ᑲᖐᓱᓚᐅᕋᒪ ᖃᐅᔨᓴᕇᖅᑐᒥᓂᐅᓱᒋᓪᓗᒋᑦ ᐊᒻᒪ ᐃᓱᒪᓕᐅᕇᖅᓯᒪᓱᒋᓪᓗᒋᑦ 
ᓯᐊᕐᒪᖅᑎᖅᑕᐅᓂᐊᕐᓂᖏᓐᓄᑦ ᐃᖅᑲᓇᐃᔮᑦ. 
 
ᖃᐅᔨᔪᒪᕗᖓ ᖃᓄᖅ ᐊᑭᖃᕐᓂᐊᕐᒪᖔᖅ ᖃᐅᔨᓴᕐᓂᐅᔪᖅ ᐊᒻᒪ ᐃᖅᑲᓇᐃᔭᖅᑎᑦᑎᓂᐊᕐᒪᖔᖅᓯ ᐃᓄᓐᓂᒃ 
ᑖᒃᑯᓄᖓ ᐃᖅᑲᓇᐃᔮᒃᓴᓄᑦ, ᐱᓗᐊᖅᑐᒥ ᖃᐅᔨᓴᕐᓂᕐᒧᑦ. 
 
ᐅᖃᐅᔾᔭᐅᓕᕋᑖᕆᕗᒍᑦ ᐃᓱᒪᓕᐅᖅᓯᒪᔪᖃᓐᖏᒻᒪᑦ ᓱᓕ 13-ᓄᑦ ᐃᖅᑲᓇᐃᔮᒃᓴᓄᑦ ᓄᑦᑎᖅᑕᐅᓂᐊᖅᑐᓄᑦ 
ᐊᓯᐊᓄᑦ ᓄᓇᓕᒻᒧᑦ. ᑕᒪᓐᓇ ᐱᔾᔪᑎᖃᖅᓯᒪᒻᒪᑦ ᐅᕙᖓ ᐲᖅᑕᐅᓂᖓᓂᑦ ᒥᓂᔅᑕᐅᓂᕐᓂᑦ. ᓯᕗᓕᐅᖅᑎ 
ᑐᑭᓯᓂᕐᓗᑦᑎᑦᑎᓐᖏᒻᒫᑦ ᐃᓄᓐᓄᑦ? 
 
ᓯᕗᓕᐅᖅᑎ ᐅᖃᖅᓯᒪᒻᒪᑦ ᐊᖏᕈᑎᓕᐅᕇᖅᓯᒪᓂᕋᖅᑐᓂ ᓄᑦᑎᕆᓂᐊᕆᐊᖓ ᑖᒃᑯᓂᖓ ᐃᖅᑲᓇᐃᔮᓂᒃ ᑕᐃᒫᓪᓗ 
ᓂᕈᐊᖅᑐᓯ ᐲᖅᑕᐅᓚᐅᕋᒪ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓱᐊᕋᑦᑕ ᐱᓕᒻᒪᔅᓴᐃᓂᕐᒧᑦ ᐸᕐᓇᐅᑎᓂᒃ 
ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ ᓯᐊᕐᒪᖅᑎᕆᓂᕐᒧᑦ ᐅᓂᒃᑳᓕᐊᕐᒥᒃ ᐋᖅᑭᑦᑕᐅᓚᐅᖅᑐᓂᑦ ᐱᑕᖃᓚᐅᖅᑎᓐᓇᒍ 
ᓄᓇᕗᒻᒥ ᒐᕙᒪᒃᑯᑦ. ᐃᓐᓄᐃᒐᓱᐊᓚᐅᖅᐳᒍᑦ ᐊᒥᓲᓂᖏᓐᓂᑦ ᒪᓕᑦᑐᓂᒃ ᐃᖅᑲᓇᐃᔮᓂᒃ ᖃᒪᓂᖅᑐᐊᕐᒧᑦ 
ᐅᖃᖅᓯᒪᓪᓗᓂ ᐊᐱᕋᑖᕐᒥᑦ ᑐᒦᑦ 11 ᐊᑐᐊᒐᖏᓐᓂᑦ. ᐋᖅᑮᓂᐅᓴᒐᑦᑕ ᓄᑖᕐᒥᑦ ᑲᑐᔾᔨᖃᑎᒌᒥᑦ 
ᓄᑦᑎᖅᑕᐅᓂᐊᖅᑐᒥᑦ ᓄᓇᓕᒻᒧᑦ. 
 
ᑕᑯᒋᐊᖅᓯᒪᕗᒍᑦ ᑭᒃᑯᑦ ᐊᐅᓚᑦᑎᓂᐊᕐᒪᖔᑕ ᓄᑖᒥᒃ ᑯᐊᐳᕋᐃᓴᒥᑦ ᑕᐃᓐᓇᓗ ᐱᓕᕆᐊᖃᕐᓂᐊᖅᑐᓂᑦ ᑕᒪᑐᒥᖓ 
ᖃᐅᔨᓴᕐᓂᕐᒥᒃ ᐊᑑᑎᖃᑦᑎᐊᕋᓗᐊᕐᒪᖔᖅ. ᖃᐅᔨᓴᕐᓂᐊᕋᑦᑕ ᖃᓄᖅ ᐊᑐᑦᑎᐊᕈᓐᓇᕐᒪᖔᖅᑎᒍᑦ ᑮᓇᐅᔭᕗᑦ 
ᓄᑦᑎᕆᓂᕐᒧᑦ ᑖᒃᑯᓂᖓ ᐃᖅᑲᓇᐃᔮᓂᒃ ᓄᓇᓕᒻᒧᑦ ᑕᐃᒪᐃᒻᒪᑦ ᖃᐅᔨᓴᖅᐳᒍᑦ ᐊᑑᑎᖃᑦᑎᐊᕐᓂᐊᕋᓗᐊᕐᒪᖔᖅ 
ᑮᓇᐅᔭᖅᑐᓗᐊᓐᖏᒃᑲᓗᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ, ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒻᒪᖃ ᐃᓄᐃᑦ ᑕᒪᑐᒥᖓ ᑐᓴᓐᖑᓕᖅᑑᒐᓗᐊᑦ ᑭᓯᐊᓂ ᓱᓕᔪᒥᑦ 
ᐅᖃᖃᑦᑕᕆᐊᖃᕋᑦᑕ ᑕᖅᑲᒃᑯᓄᖓ ᐃᓄᓐᓄᑦ. ᓱᓕ ᑐᑭᓯᖃᑦᑕᓐᖏᓇᑦᑕ ᐅᖃᖅᑎᓪᓗᒋᑦ ᓄᑦᑎᕆᓂᐊᕐᒪᑕ 13-ᓂᒃ 
ᐃᖅᑲᓇᐃᔮᓂᒃ ᐅᖅᓱᐊᓗᓕᕆᔨᒃᑯᓐᓄᑦ ᐃᖅᑲᓇᐃᔮᓂᒃ ᑕᒪᓐᓇᓗ ᐊᖏᕈᑎᒋᓚᐅᓐᖏᓇᒃᑯ ᐱᓕᕆᐊᖑᓂᖓ 
ᓄᑦᑎᕆᓂᐅᑉ. 
 
ᑲᑎᒪᔨᐅᖃᑎᒐ ᑲᖏᖅᖠᓂᕐᒧᑦ-ᑎᑭᕋᕐᔪᐊᒧᑦ ᐊᖏᕈᑎᖃᓚᐅᓐᖏᒻᒪᑦ ᐃᓱᒪᓕᐊᕐᒥᑦ, ᑖᓐᓇᓗ 
ᐊᖏᕈᑎᒋᓚᐅᓐᖏᓇᒃᑯ. ᑕᐃᒪᐃᓕᖓᓚᐅᖅᐳᖅ ᓱᒻᒪᓪᓗ ᐅᖃᐅᔾᔭᐅᓚᐅᕐᒪᖔᕐᒪ ᑭᖑᕐᖓᒍᑦ  

ᐊᖏᖃᑎᒋᓐᖏᓇᒃᑭᑦ ᒥᓂᔅᑕᐃᑦ ᐃᓱᒪᓕᐊᖏᑦ ᐊᑦᑕᓇᖅᑐᒦᑎᑦᑎᓐᓂᕋᒪᓗ ᒥᓂᔅᑕᐃᑦ ᐊᖏᖃᑎᒌᓐᓂᖏᑦ.  
 
ᓇᓗᓇᕈᓐᓃᖅᐳᖅ ᒫᓐᓇᐅᔪᖅ ᒥᓂᔅᑕᐃᑦ ᐃᓱᒪᓕᐅᓪᓚᕆᓚᐅᕐᓂᖏᒻᒪᑕ ᑕᒧᑐᒧᖓ, ᐃᓱᒪᓕᐅᖅᑐᒥᓂᐅᓪᓗᑎᓪᓗ 
ᓄᑦᑎᕆᔾᔮᖏᓐᒋᐊᖓ 13-ᓂᒃ ᐃᖅᑲᓇᐃᔮᓂᑦ ᓄᓇᓕᒻᒧᑦ. ᑖᒃᑯᐊᓖ ᒥᓂᔅᑕᖃᐅᑏᑦ ᐊᑕᐅᓰᓐᓇᕐᒧᑦ ᐊᐅᓚᑕᐅᕚᑦ? 
ᓯᕗᓕᐅᖅᑎ ᐃᓄᑑᔾᔨᓪᓗᓂ ᐃᓱᒪᓕᐅᖅᑐᒥᓂᐅᔮᕐᒪᑦ ᑕᓪᓕᒪᑦ ᐃᖅᑲᓇᐃᔮᑦ ᑲᖏᖅᖠᓂᕐᒦᖁᓪᓗᓂᒋᑦ ᑕᒪᓐᓇ 
ᐱᔾᔪᑎᒋᓪᓗᒍ ᑐᑭᓯᓂᕐᓗᓐᓂᐅᔪᖅ ᐊᑲᐅᓐᖏᑦᑐᖅ. 
 
ᓱᒻᒪᑦ ᓯᕗᓕᐅᖅᑎ ᐅᕝᕙᓘᓐᓃᑦ ᒥᓂᔅᑕᐃᑦ ᓄᑦᑎᕆᓂᐊᓚᐅᓐᖏᓚᑦ ᑖᒃᑯᓂᖓ 13-ᓂᒃ ᐃᖅᑲᓇᐃᔮᓂᒃ, ᓱᒻᒪᑦ 
ᓄᖅᑲᖅᑎᑕᐅᒋᐊᖃᓚᐅᖅᐳᖓ ᒥᓂᔅᑕᐅᓂᕐᓂᑦ? ᖃᐅᔨᒪᓐᖏᓐᓇᒪ ᓄᑦᑎᕆᓂᐊᕐᒪᖔᑕ ᐃᖅᑲᓇᐃᔮᓕᒫᓂᑦ 
ᐋᒡᒐᓘᓐᓃᑦ. ᑭᐅᔭᐅᔪᒪᕗᖓ, ᑕᓪᓕᒪᐃᑦ, 13 ᐅᕝᕙᓘᓐᓃᑦ ᐃᓘᓐᓇᖏᑦ ᐃᖅᑲᓇᐃᔮᑦ ᓄᑦᑎᖅᑕᐅᓂᐊᖅᐸᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᐊᒻᒪᖅᑎᕆᓂᖅ ᐱᔭᕆᐊᑐᔪᒻᒪᕆᐅᔪᖅ. 
ᕿᓂᕆᐊᖃᓚᐅᕋᑦᑕ ᖃᓄᖅ ᐊᑲᐅᓂᖅᐸᐅᒻᒪᖔᖅ ᓯᐊᒻᒪᖅᑎᕆᓂᖅ ᑖᒃᑯᓇᓐᖓᑦ ᐃᖅᑲᓇᐃᔮᓂᒃ ᓄᓇᓕᓐᓄᑦ. 
 
ᓯᐊᒻᒪᖅᑎᕆᓂᖅ ᐋᖅᑭᑦᑕᐅᓚᐅᖅᓯᒪᔪᖅ ᐅᑯᐊ ᒐᕙᓚᒃᑯᑦ ᐊᑐᓕᓚᐅᖅᑎᓐᓇᒋᑦ. ᖃᐅᔨᓴᕐᓂᖃᕐᓂᐊᖅᑐᒍᑦ ᖃᓄᖅ 
ᑕᒪᓐᓇ ᐱᓕᕆᐊᕆᒍᓐᓇᕐᒪᖔᑦᑎᒍ ᐊᑲᐅᓂᖅᐹᒃᑯᑦ. ᕿᒥᕐᕈᒍᑦᑕ ᐊᑐᖅᓯᒪᓕᖅᑕᑎᓐᓂᒃ ᐅᓪᓗᒥᒧᑦ, 
ᐃᖅᑲᓇᐃᔭᖅᑏᑦ ᓇᒥᒃᑲᓗᐊᖅᐸᑕ, ᓇᐃᐱᑦᓯᒍᓐᓇᖃᑦᑕᖅᓯᒪᐃᓐᓇᖅᑐᒍᑦ ᐃᖅᑲᓇᐃᔮᓂᒃ, ᐊᔾᔨᐸᓗᖏᓐᓂᒃ 
ᐃᖅᑲᓇᐃᔮᒥᓂᖏᑦᑕ. ᑕᐃᒪᐃᓐᓂᐊᕐᒥᔭᕗᑦ ᑖᒃᑯᐊ ᐃᖅᑲᓇᐃᔮᑦ. ᑕᐃᒃᑯᐊ ᐃᖅᑲᓇᐃᔭᖅᑏᑦ ᓄᑦᑎᕈᒪᓐᖏᑉᐸᑕ, 
ᐊᓯᖏᓐᓂᒃ ᐃᖅᑲᓇᐃᔮᑦᓴᖅᓯᐅᕈᑎᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᐱᖅᑯᑎᑦᓴᐃᑦ. ᑭᖑᓪᓕᖅᐹᒥ ᐃᓚᒋᐊᕈᑎ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᓐᖏᑦᑐᒍᑦ ᐊᓯᖏᓐᓂᒃ ᐃᖅᑲᓇᐃᔮᓂᒃ 
ᓯᐊᒪᖅᑎᖅᓯᒪᔪᓂᒃ; ᐅᖃᐅᓯᖃᕐᑐᒍᑦ ᐅᑯᓇᓐᖓᑦ 13-ᓂᒃ ᐃᖅᑲᓇᐃᔮᓂᒃ. ᐅᖅᓱᐊᓗᓕᕆᔨᒃᑯᑦ 
ᐃᖅᑲᓇᐃᔭᖅᑎᖁᑎᖏᓐᓂᒃ ᑲᖏᖅᖠᓂᕐᒥ, ᐅᖃᐅᓯᖃᖅᑐᒍᑦ ᐃᖅᑲᓇᐃᔭᖅᑎᑐᓂᒃ ᑲᖏᖅᖠᓂᕐᒥ, 
ᐅᖃᐅᓯᖃᓐᖏᑦᑐᒍᑦ ᓯᐊᒻᒪᖅᑎᖅᑕᐅᓯᒪᔪᓂᒃ ᐃᖅᑲᓇᐃᔮᓕᓐᓂᒃ. ᐅᖃᐅᓯᖃᓐᖏᑦᑐᒍᑦ ᕿᓂᕐᓂᕐᒥᒃ ᐊᓯᖏᓐᓂᒃ 
ᐃᖅᑲᓇᐃᔮᑦᓴᓂᒃ ᐃᖅᑲᓇᐃᔭᖅᑎᓄᑦ.  
 
ᐅᖃᐅᓯᖃᖅᑐᒍᓪᓕ, ᓱᓕᔪᒥᒃ ᐅᖃᓕᒪᓐᓂᖅᐸᑦ ᐅᖃᕋᒥ ᐊᐅᓪᓛᑎᑦᓯᓛᕐᓂᕋᕐᓱᑎᒃ ᐃᖅᑲᓇᐃᔮᓂᒃ 13-ᓂᒃ. ᐅᓪᓗᒥ 
ᐊᔾᔨᒋᓐᖏᑕᖓᓂ ᑐᓴᓕᕐᒥᒐᑦᑕ ᑖᒃᑯᐊ ᐃᖅᑲᓇᐃᔮᑦ 13 ᐊᑕᖏᔾᔮᖏᒻᒪᑕ ᐊᐅᓪᓛᖅᑎᑕᐅᓕᖅᐸᑕ; ᐃᓚᐃᓐᓇᖏᑦ 
ᐊᐅᓪᓛᖅᑎᑕᐅᓂᐊᕆᐊᖏᑦ ᑭᓯᐊᓂ ᖃᐅᔨᓴᕐᓂᖃᓚᐅᖅᑎᓪᓗᒍ ᐊᐅᓪᓛᖅᑕᐅᓚᐅᓐᖏᓐᓂᖏᓐᓂ ᑖᒃᑯᐊ 
ᐃᖅᑲᓇᐃᔮᑦ. 
 
ᐅᖃᐅᓯᕆᔭᒃᑲ ᑕᐃᒃᑯᐊ ᐃᖅᑲᓇᐃᔮᑦ 13 ᑲᖏᖅᖠᓂᕐᒥ. ᐅᖃᐅᓯᖃᓐᖏᑦᑐᖓ ᐃᖅᑲᓇᐃᔮᓂᒃ ᓯᐊᒻᒪᖅᑎᖅᓯᒪᔪᓂ. 
ᐊᐅᓪᓛᖅᑎᑕᐅᓂᐊᖅᐸᑕ ᑖᒃᑯᐊ ᐃᖅᑲᓇᐃᔮᑦ, ᑕᒪᓐᓇᓗ ᐱᔾᔪᑕᐅᓚᐅᖅᓱᓂ ᐲᖅᑕᐅᓂᕐᓄᑦ, ᓱᓇᒥᒃ 
ᐅᖃᐅᓯᖃᕐᒪᑦ ᓯᕗᓕᖅᑎ ᓱᓕᓐᖏᑦᑐᒥᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᑭᐅᑦᑎᐊᕋᓱᒃᑲᓗᐊᖅᑐᖓ ᐊᒻᒪ ᐅᖃᖅᑐᖃᖅᐸᑦ ᑕᒻᒪᖅᓯᒪᔪᒥᒃ 
ᑐᓴᖅᑎᑦᑎᔪᒥᓂᐅᓇᕋᖅᑕᐅᓗᖓ ᓴᓪᓗᓐᓇᕋᖅᑕᐅᓗᖓᓘᓐᓃᑦ, ᑕᐃᒪᐃᓕᖓᓐᖏᑦᑐᖅ. 
ᑭᐅᓇᓱᑦᑎᐊᕈᓐᓇᕋᓗᐊᖅᑐᖓ ᐱᔪᓐᓇᖅᑕᓕᒫᓐᓂᒃ ᐃᓕᖅᑯᓯᕆᓚᐅᖅᑕᑦᑕ ᒥᒃᓵᓄᑦ. 
 
ᓯᕗᓕᖅᑎᐅᓪᓗᑕ, ᐊᖅᑯᑎᑦᑎᐊᕙᐅᓛᒃᑰᕋᓱᒃᐸᒃᑐᒍᑦ ᐱᓕᕆᑎᓪᓗᑕ ᑖᒃᑯᓂᓐᖓ ᐃᖅᑲᓇᐃᔮᒃᓴᓂᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐊᐱᖅᑯᑦᓴᐃᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 417-1(6): ᓯᐊᒻᒪᖅᑎᕆᓂᕐᒧᑦ ᖃᐅᔨᓴᕐᓂᖅ ᐊᑦᑐᐃᓯᒪᓂᖓᓂᒃ ᓄᓇᓕᓪᓚᑑᓂᖅᓴᓂᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᑦᓴᖃᖅᑐᖓ ᒥᓂᔅᑕᖓᓄᑦ ᓯᐊᒻᒪᖅᑎᕆᓂᕐᒧᑦ. 
ᐆᑦᑑᑎᒋᓂᐊᕋᒃᑯ ᐆᒻᒪᖅᑯᓯᕆᔨᒃᑯᑦ. 
 
ᐅᖃᐅᓯᖃᖅᑲᐅᒻᒪᑕ ᐅᖅᓱᐊᓗᓕᕆᔨᒃᑯᓐᓂᒃ, ᓯᐊᒻᒪᖅᑎᕆᓂᕐᒥᒃ ᐆᒻᒪᖅᑯᓯᕆᔨᒃᑯᓐᓂᒃ ᐱᕚᓪᓕᖁᓪᓗᒋᑦ 
ᐱᔨᑦᓯᕋᐅᑕᐅᔪᓄᑦ ᓄᓇᓕᑦᑎᓐᓄᑦ, ᑭᓯᐊᓂ ᒫᓐᓇᐅᔪᖅ, ᓄᓇᓕᓪᓚᑑᓂᖅᓴᐃᑦ ᐱᓇᐃᓗᑕᓕᒻᒪᕆᐊᓗᐃᑦ 
ᐊᑭᓕᖅᑐᐃᓂᐅᕙᑦᑐᒧᑦ ᐊᒻᒪᓗ ᐊᑭᓕᖅᑐᐃᑎᑦᓯᔨᓄᑦ. 
 
ᓄᓇᓕᓪᓚᑑᓂᖅᓴᓂ, ᓯᐊᒻᒪᖅᑎᕆᕕᐅᓯᒪᔪᓂ, ᓄᓇᓕᓪᓚᑑᓂᖅᓴᐃᑦ ᐊᑦᑐᖅᑕᐅᓂᐅᓴᑐᐃᓐᓇᕐᒪᑕ 
ᐊᑭᓕᖅᑐᐃᑎᑦᓯᓂᖅ ᐊᐅᓚᓂᖓ ᐱᔾᔪᑎᒋᓪᓗᒍ. ᓄᓇᓕᐸᐅᔭᐅᓂᖅᓴᐃᑦ ᐱᔭᕆᐊᑭᑦᑐᒦᓐᓂᖅᓴᐅᒐᓗᐊᖅᑎᓪᓗᒋᑦ 
ᐅᕙᑦᑎᓐᓂᒃ, ᐊᓱᐃᓪᓛᒃ ᓯᐊᒻᒪᖅᑎᕆᓂᖅᑕᖃᓯᑦᑕᖅ, ᑕᐃᒃᑯᐊ ᑮᓇᐅᔭᐃᑦ ᐊᑐᖅᑕᐅᔪᑦ ᓯᐊᒻᒪᖅᑎᕆᓂᕐᒧᑦ 
ᓴᓂᕐᕚᕆᑐᐃᓐᓇᖅᑐᑦ ᓄᓇᓕᓪᓚᑑᓂᖅᓴᓂᒃ. 
 
ᑕᐃᒪᐃᓐᓂᖓᓄᓪᓗ, ᒥᑭᓐᓂᕐᓴᐅᔪᑦ ᓄᓇᓕᐅᔪᑦ ᐊᒃᑐᐃᔭᐅᖃᑦᑕᕐᒪ,ᑕ ᐅᖅᓱᐊᓗᓕᕆᔨᒃᑯᑦ 
ᓯᐊᒻᒪᒃᑎᖅᑕᐅᓂᐊᖅᑎᓪᓗᒋᑦ ᖃᒪᓂᖅᑐᐊᒧᑦ. ᑕᒪᓐᓇ ᒥᑭᓐᓂᕐᓴᐅᔪᓄᑦ ᓄᓇᓕᐅᔪᓄᑦ 
ᐊᒃᑐᐃᓂᖃᖅᑲᓐᓂᕐᓂᐊᖅᐹ? 
 
ᑕᒪᓐᓇ ᐊᐱᖅᑯᑎᒋᕙᕋ ᐱᔾᔪᑎᒋᓪᓗᒍ ᐊᑭᓕᖅᓱᕆᐊᓕᓐᓂᒃ ᐊᑭᓕᖅᓱᐃᔭᕆᐊᖃᕐᓂᐊᕋᑦᑕ ᓲᕐᓗ ᓯᐊᒻᒪᒃᑎᕆᓂᒃᑯᑦ 
ᐊᒻᒪᓗ ᑖᒃᑯᐊᓕᒫᑦ ᒥᑭᓐᓂᕐᓴᐅᔪᑦ ᓄᓇᓕᐅᔪᑦ ᐊᒃᑐᐃᔭᐃᒐᔭᕐᒪᑕ ᐊᑭᖏᓐᓄᑦ ᐊᑐᖅᑕᐅᔪᖅ ᓯᐊᒻᒪᒃᑎᕆᔭᐅᓂᒃᑯᑦ. 
 
ᑕᒪᑐᒧᖓ ᖃᐅᔨᓴᖅᓯᒪᓕᖅᐱᓰ ᑕᒪᓐᓇ ᐊᒃᑐᐃᓂᖃᕐᔪᐊᖅᓯᒪᓕᕐᒪᖔᑦ ᒥᑭᓐᓂᕐᓴᐅᔪᓂ ᓄᓇᓕᐅᔪᓂ? ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᐅᓂᖅᐹᑎᒍᑦ ᓯᐊᒻᒪᒃᑎᕆᓇᓱᐊᖃᑦᑕᖅᑐᒍᑦ ᐊᒻᒪᓗ 
ᖃᐅᔨᓴᑦᑎᐊᕋᓱᐊᖃᑦᑕᕐᒥᔪᒍᑦ ᖃᓄᐃᑦᑐᓂᒃ ᐊᒃᑐᐃᓂᖃᕈᔭᕐᒪᖔᑦ ᐊᓯᖏᓐᓄᑦ ᓄᓇᓕᐅᔪᓄᑦ. ᑭᓯᐊᓂ, 
ᑕᐃᒪᐃᒻᒪᑦ ᑲᑎᒪᔩᑦ ᒥᓂᔅᑕᖏᑦ ᑕᒪᑐᒥᖓ ᐱᓕᕆᐊᒃᓴᖃᖅᑎᑕᐅᖃᑦᑕᖅᐳᑦ ᐊᔾᔨᒌᓐᖏᓗᐊᖅᑐᓂᒃ 
ᐃᓚᐅᓂᖃᖅᑎᑦᑎᒻᒪᑦ. 
 
ᑕᒪᒃᑯᐊ ᐱᓇᓱᐊᖃᑦᑕᖅᑕᕗᑦ ᐃᖅᑲᓇᐃᔮᒃᓴᐅᔪᓂᒃ ᓯᐊᒻᒪᒃᑎᕆᓇᓱᐊᓚᐅᖅᑎᓐᓇᑕ ᓄᓇᓕᐅᔪᓄᑦ. ᖃᐅᔨᓴᖅᑕᐅᔪᑦ 
ᖃᐅᔨᓇᓱᐊᕈᑎᒋᓚᐅᕋᑦᑎᒍᑦ ᐃᓚᖏᑦ ᑲᑐᔾᔨᖃᑎᒌᖑᔪᑦ ᑲᑎᑦᑐᓐᓇᕐᒪᖔᑦᑎᒍᑦ. ᐃᓚᖏᑦ ᐃᖅᑲᓇᐃᔮᒃᓴᐅᔪᑦ 
ᐊᑕᐅᓯᕐᒧᑦ ᐃᖅᑲᓇᐃᔮᒃᓴᐅᔪᒧᑦ ᐊᐅᓚᑕᐅᑦᑎᐊᕈᓐᓇᕐᓂᕐᓴᐅᒻᒪᑕ. ᑕᐃᒪᐃᒻᒪᑦ ᖁᓪᓕᖅ ᐊᒻᒪᓗ 
ᐆᒻᒪᖅᑯᑎᓕᕆᔨᒃᑯᑦ ᑲᑎᑕᐅᓕᓚᐅᖅᓯᒪᔫᒃ ᑭᓱᑐᐃᓐᓇᕐᓂᒃ ᐱᓕᕆᑦᑎᐊᕈᓐᓇᕐᓂᕐᓴᐅᓂᐊᕋᑦᑕ ᐊᒻᒪᓗ ᑕᒪᓐᓇ 
ᒥᑭᓐᓂᕐᓴᐅᔪᓄᑦ ᐃᑲᔫᑎᐅᒐᔭᕐᒪᑦ. 

ᐃᒃᐱᒍᓱᒃᑲᒪ ᑕᒪᓐᓇ ᒥᑭᓐᓂᕐᓴᐅᔪᑦ ᓄᓇᓕᐅᔪᓄᑦ ᐃᑲᔫᑎᐅᔪᓐᓇᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ ᐃᓚᒋ ᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᒃᐱᕈᓱᒃᑲᒪ ᒥᓂᔅᑕᐅᑉ ᐅᖃᐅᓯᕆᔭᖓᓂᒃ. ᑭᓯᐊᓂ ᐃᓄᐃᑦ 
ᓄᓇᕗᒻᒥ ᑮᓇᐅᔭᖏᓐᓄᑦ ᐊᑭᓖᖏᓐᓇᐅᔭᕆᐊᖃᖃᑦᑕᕐᒪᑕ ᐊᑭᑦᑐᕆᐊᖅᓯᒪᔪᓂᒃ. ᐃᒃᐱᒍᓱᒃᑲᒪ ᐅᖅᓱᐊᓗᒻᒧᑦ 
ᐃᓗᐊᖏᔾᔪᑎᖃᖅᑐᒍᑦ, ᐊᒃᑐᐃᔭᐅᓕᕋᔭᕋᑦᑕ ᐆᒻᒪᖅᑯᑎᓄᑦ ᐊᑭᓕᒃᓴᓄᑦ ᐊᑭᓕᖅᓱᐃᑎᓪᓗᑕ. 
 
ᒥᑭᓐᓂᕐᓴᐃᑦ ᓄᓇᓕᐅᔪᑦ ᐊᒃᑐᐃᔭᐅᓂᕐᓗᓚᐅᓐᖏᑐᐊᖅᐸᑕ, ᖃᓄᐃᒃᑲᔭᖏᑦᑐᖅ, ᑭᓯᐊᓂ ᐃᓱᒌᓐᓇᕆᐊᖃᕋᑦᑎᒍᑦ 
ᐃᓄᐃᑦ ᓄᓇᕗᒻᒥ ᐊᒃᑐᐃᔭᐅᖃᑦᑕᖅᑐᑦ ᐱᔾᔪᑎᒋᓪᓗᒍ ᒐᕙᒪᐅᒐᑦᑕ ᓄᓇᕗᒻᒧᑦ. ᑭᒃᑯᓕᒫᓪᓗ ᓄᓇᕗᒻᒥ 
ᑮᓇᐅᔭᖏᓐᓂᒃ ᐊᑐᖃᑦᑕᖅᑐᒍᑦ ᐊᒻᒪᓗ ᑮᓇᐅᔭᖏᓐᓂᒃ ᐱᕙᓪᓕᐊᖃᑦᑕᖅᑐᒍᑦ ᐊᕕᒃᑐᖅᐸᓪᓕᐊᓪᓗᑎᒍᑦ 
ᐱᔨᑦᑎᕋᕈᑎᓄᑦ ᐃᓄᖕᓄᑦ ᓄᓇᕗᒻᒥ. 
 
ᓯᐊᒻᒪᒃᑎᕆᓂᕐᒧᑦ ᑲᑎᒪᔨᕋᓛᖑᔪᑦ, ᑲᑎᒪᔩᑦ ᒥᓂᔅᑕᖏᑦ ᒥᓂᔅᑕᐅᔪᓪᓘᓐᓃᑦ ᖃᐅᔨᓴᖅᓯᒪᓕᒪᖔᑕ ᐊᒃᑐᐃᓂᐅᓯᒪᔪᑦ 
ᓯᐊᒻᒪᒃᑎᕆᓂᒃᑯᑦ ᒥᑭᓐᓂᕐᓴᑦ ᓄᓇᓕᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᑉ ᐊᐱᖅᑯᑎᒋᕋᑖᖅᑕᖓᓄᑦ 
ᖃᐅᔨᓴᖅᓯᒪᓕᖅᑐᒍᑦ. ᐊᒻᒪᓗᑦᑕᐅᖅ, ᒥᓂᔅᑕ ᐅᓂᒃᑳᓕᐊᓂᒃ ᑐᓂᓯᓯᒪᔪᖅ ᓴᖅᑭᑕᐅᓂᐊᕐᑐᖅ ᑲᑎᒪᕕᒻᒥ 
ᓯᐊᒻᒪᒃᑎᕆᓂᕐᒧᑦ ᐱᔾᔪᑎᒃᓴᐅᔪᓂᒃ ᑕᒪᒃᑯᐊ ᓵᔾᔪᑎᒋᔭᕗᑦ. 
 
ᖃᐅᔨᓴᖅᓯᒪᔪᒍᑦ ᖁᓪᓕᕐᒧᑦ ᐊᒻᒪᓗ ᐆᒻᒪᖅᑯᑎᓕᕆᔨᒃᑯᑦ ᑲᑎᑕᐅᓂᖏᓐᓄᑦ ᐊᒻᒪᓗ ᖃᐅᔨᓴᖃᑦᑕᖁᔨᒋᕗᒍᑦ 
ᓄᓇᓕᐅᔪᓕᒫᑦ ᐊᒃᑐᐃᔭᐅᖏᑦᑐᐃᓐᓇᐅᒐᓗᐊᕐᒪᖔᑕ. ᑕᒪᓐᓇᑦᑕᐅᖅ ᐃᓚᐅᓂᖃᖅᑎᑦᑎᖃᑦᑕᕐᒥᔪᖅ ᐱᐅᓂᖅᐹᓂᒃ 
ᐋᖅᑭᒍᑎᐅᒍᓐᓇᕋᔭᖅᑐᓂᒃ ᓇᓂᓯᓇᓱᐊᕐᓗᑕ ᐊᒻᒪᓗ ᐱᐅᔪᓂᒃ ᐊᒃᑐᐃᓂᖃᕋᓗᐊᕐᒪᖔᑦ ᐱᓕᕆᐊᖑᔪᓕᒫᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎ ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐆᒻᒪᖅᑯᑎᓕᕆᔨᒃᑯᑦ ᐅᖅᓱᐊᓗᓕᕆᔨᒃᑯᓪᓗ 
ᑲᑎᓐᖓᓚᐅᖅᓯᒪᖏᒻᒪᑕ ᐊᐅᓚᓂᕆᖃᑦᑕᕐᓯᒪᔭᑦᑎᓐᓂ, ᑭᓯᐊᓂ ᑲᑎᑕᐅᓂᐊᕐᒪᑕ. 
 
ᖃᐅᔨᔪᒪᑐᐃᓐᓇᖅᑐᖓ ᓈᒻᒪᒍᓐᓃᕐᓯᒪᔪᖃᕐᒪᖔᑦ ᐅᖅᓱᐊᓗᓕᕆᔨᒃᑯᑦ ᐆᒻᒪᖅᑯᑎᓕᕆᔨᒃᑯᓪᓗ ᑲᑎᑕᐅᓂᖏᓐᓄᑦ. 
ᑕᒪᑐᒧᖓ ᑲᑎᑕᐅᓂᖏᓐᓄᑦ ᐃᓗᐊᖏᔾᔪᑎᑕᖃᓕᕋᔭᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᒻᒪᑦ ᐅᖅᓱᐊᓗᓕᕆᔨᒃᑯᑦ 
ᐆᒻᒪᖅᑯᑎᓕᕆᔨᒃᑯᓪᓗ ᑲᑎᓯᒪᔭᕗᑦ ᐊᐅᓚᑕᐅᑦᑎᐊᒃᑲᓐᓂᖁᓪᓗᒍ, ᐱᓗᐊᖅᑐᒥᒃ ᐊᒃᑐᐊᓂᖃᖅᑎᓪᓗᒍ ᐊᔾᔨᐸᓗᖏᑦ 
ᐊᑐᕐᓂᖃᐅᑎᐅᓯᒪᔪᑦ ᐱᔭᕆᐊᖃᕐᓂᕐᒧᑦ ᐅᖅᓱᐊᓗᒻᒥᒃ. ᐅᖅᓱᐊᓗᓪᓚᑦᑖᖅ ᐆᒻᒪᖅᑯᑎᓕᕆᔨᒃᑯᓐᓄᑦ 
ᐊᕕᒃᑕᐅᓯᒪᓪᓗᒍ ᓂᐅᕕᖅᑕᐅᖃᑦᑕᕐᒪᑦ ᐆᒻᒪᖅᑯᑎᓕᕆᔨᒃᑯᑦ ᐊᐅᓚᓂᕆᔭᖓᒍᑦ. 

ᑕᐃᒪᐃᒻᒪᑦ, ᑖᒃᑯᐊ ᒪᕐᕉᒃ ᐱᓕᕆᕝᕕᐅᔫᒃ ᐅᕝᕙᓘᓐᓃᑦ ᑖᒃᑯᐊ ᑯᐊᐳᕇᓴᐅᔫᒃ ᑲᑎᑕᐅᓪᓗᑎᒃ, ᐱᐅᓂᕐᓴᒃᑯᑦ 
ᐅᖅᓱᐊᓗᒻᒥᒃ ᐃᓗᐃᑦᑐᒥᒃ ᓂᐅᕕᕈᓐᓇᕋᔭᕋᑦᑕ ᐊᖅᓴᓄ ᐱᐅᓂᕐᓴᐅᓕᖁᓪᓗᒍ ᐃᓄᖕᓄᑦ ᓄᓇᕗᒻᒥ. 
 
ᑮᓇᐅᔭᓂᓪᓗ ᐊᑐᓕᖏᓐᓂᕐᓴᐅᒐᔭᖅᑐᒍᑦ ᓂᐅᕕᕋᓱᒃᑎᓪᓗᑕ ᐅᖅᓱᐊᓗᑦᑎᓐᓂᒃ ᐃᓗᐃᑦᑑᑎᓪᓗᒍ ᐊᒻᒪᓗ 
ᐱᓕᕆᐊᖃᓗᐊᖏᓐᓂᕐᓴᐅᒐᔭᖅᑐᒍᑦ ᐊᐅᓚᑦᑎᓂᕐᒧᑦ ᐊᐅᓚᓂᐅᔪᓂᒃ. ᐅᓂᒃᑳᓕᐊᓂᒃ ᑐᓂᓯᓯᒪᔪᒍᑦ ᑲᑎᑦᑎᓂᕐᒧᑦ 
ᒪᕐᕉᒃ ᐊᕐᕌᒎᓯᒪᓕᖅᑐᓄᑦ. ᐊᒻᒪᓗ ᐱᓕᕆᐊᖃᕐᓂᐊᕐᒥᔪᒍᑦ ᖁᓪᓕᖅ ᒪᓕᒐᓕᕆᓂᕐᒥᒃ ᓯᕗᓂᒃᓴᑦᑎᐊᑦᑎᓐᓂ ᑕᕝᕙᓂ 
ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐊᐱᖅᑯᑎᑦᓴᐃᑦ. ᐃᓚᒋᐊᕈᑎᑦᓴᐃᑦ. ᑭᖑᓪᓕᖅᐹᒥ ᐃᓚᒋᐊᕈᑎᑦᓴᐃᑦ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑳᑦᑐᓛᑦᑖᖅᑲᐅᖅ ᐅᖅᓱᐊᓗᑦᑕᕐᓂᕐᒧᑦ, ᐃᓱᒪᑐᐃᓐᓇᖅᑐᖓ 
ᐅᖅᓱᐊᓗᓕᕆᔨᒃᑯᑦ ᐊᒻᒪᓗ ᐆᒻᒪᖅᑯᓯᕆᔨᒃᑯᑦ ᐱᓕᕆᖃᑎᒌᓐᓂᐊᕐᒪᖔᑎᒃ ᖃᐅᔨᓴᑦᓯᐊᕐᓗᑎᒃ 
ᐊᑲᐃᓪᓕᐅᕈᑎᑕᖃᓐᖏᒃᑲᓗᐊᕐᒪᖔᖅ. ᑕᒪᓐᓇ ᐃᓱᒪᒋᓯᒪᕕᓯᐅᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ, ᖃᒧᐅᔨᓴᕐᓂᖃᕐᓯᒪᒐᑦᑕ 
ᑮᓇᐅᔭᖅᑐᕐᓂᕆᒐᔭᖅᑕᖓᓂᒃ ᓯᐊᒻᒪᖅᑎᖅᑕᐅᓯᒪᓂᐅᑉ ᐊᐅᓚᓂᖓᑕ. ᑕᒪᓐᓇ ᐃᑲᔪᖅᓯᔭᐅᓯᒪᔪᖅ ᓄᓇᕗᒻᒥᐅᓄᑦ 
ᐱᔾᔪᑎᖃᕐᓱᑎᒃ ᑲᑎᑎᑦᓯᓂᕐ ᑖᒃᑯᓇᓐᖓᑦ ᒪᕐᕉᓐᓂᒃ ᑯᐊᐳᕇᓵᓐᓂᒃ. ᓇᓗᓇᓐᖑᑦᑐᖅ ᑲᔪᓯᑦᓯᐊᕐᓂᖅᓴᐅᓂᐊᖅᑐᖅ 
ᐊᑲᐅᓂᖅᓴᐅᓕᕐᓗᓂᓗ ᑕᒪᓐᓇ ᐊᑑᑎᓕᖅᐸᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᒪᓕᒐᓕᐅᖅᑏᑦ ᐅᔾᔨᕈᓱᓐᓂᐊᖅᑯᑦ ᒫᓐᓇ ᐊᐱᖅᓱᕐᓇᖅ ᐊᓂᒍᕐᒪᑦ. ᓈᓴᐅᑎᓕᒃ 
7. ᑎᑎᕋᖅᓯᒪᔪᑦ ᐊᐱᖅᑯᑎᑦᓴᐃᑦ. ᓈᓴᐅᑎᓕᒃ 8. ᐅᑎᖅᑐᖅ ᑎᑎᕋᖅᓯᒪᔪᓄᑦ ᐊᐱᖅᑯᑎᑦᓴᓄᑦ. ᓈᓴᐅᑎᓕᒃ 9. 
ᑭᐅᔾᔪᑏᑦ ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᑦᓴᓄᑦ. ᓈᓴᐅᑎᓕᒃ 10. ᑭᐅᔾᔪᑏᑦ ᑮᓇᐅᔭᓄᑦ ᐊᑐᖅᑐᑦᓴᓄᑦ 
ᐅᖃᐅᓯᐅᔪᓄᑦ. ᐊᑎᓕᐅᖅᑎᑦᓯᒍᒪᔪᑦ. ᓈᓴᐅᑎᓕᒃ 12. ᐅᓂᒃᑳᓕᐊᕆᓯᒪᔭᖏᑦ ᑲᑎᒪᔨᕋᓛᑦ. ᓈᓴᐅᑎᓕᒃ 13. 
ᐅᓂᒃᑳᓕᐊᕆᓯᒪᔭᖏᑦ ᑲᑎᒪᔨᕋᓛᑦ ᕿᒥᕐᕈᓂᕐᒧᑦ ᒪᓕᒐᑦᓴᓂᒃ. ᓈᓴᐅᑎᓕᒃ 14. ᓴᖅᑭᑕᐅᔪᑦ ᑎᑎᖅᑲᐃᑦ. 
ᐊᓚᑲᓐᓄᐊᖅ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 079-1(6): ᑎᑎᖅᑲᐃᑦ ᑰᒑᕐᔪᒻᒥ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂᒃ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. ᐆᒥᖓ ᑎᑎᖅᑲᒥᒃ ᓴᖅᑭᑎᑦᑎᔪᒪᔪᖓ, ᑎᑎᖅᑲᒃ 
ᐆᒪᔪᕐᓂᐊᖅᑎᒃᑯᓐᓂᑦ ᑰᒑᖅᔪᒻᒥ, ᓄᓇᕗᒥ ᐅᒥᒻᒪᐃᑦ ᑰᑕᖓᓄᐊᖓᔪᒥᒃ. ᖁᔭᓐᓇᒦᒃ ᐅᖃᖅᑏ. 
 
ᓴᖅᑭᑕᐅᔪᖅ ᑎᑎᖅᑲᒃ 080-1(6): ᐊᐅᓚᓂᕐᒧᑦ ᐸᕐᓇᐅᑎᒃ ᒪᓕᒐᓕᐅᕐᕕᒻᒧᑦ 
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 14, ᓴᖅᑭᑎᕆᓂᖅ ᑎᑎᖅᑲᓂᑦ. ᓯᑕᒪᓂᒃ ᑎᑎᖅᑲᖁᑎᖃᖅᑐᖓ 
ᑲᑎᒪᐅᑎᒥᓅᕈᒪᔭᓐᓂᒃ. ᐱᓇᓱᐊᕐᓂᕐᒧᑦ ᐸᕐᓇᐅᑎᖓ ᒪᓕᒐᓕᐅᕐᕕᐅᑉ. ᖁᕕᐊᓱᑦᑐᖓ ᐅᖃᐅᓯᕆᒋᐊᖓ 
ᐱᓇᓱᐊᕐᓂᕐᒧᑦ ᐸᕐᓇᐅᑎ ᒪᓕᒐᓕᐅᕐᕕᒻᒧᑦ ᐊᕐᕌᒍᖏᓐᓄᑦ 2003, 2004 ᐃᓄᑦᑎᑐᑦ, ᖃᓪᓗᓈᑎᑐᑦ, ᐅᐃᕖᑎᑐᑦ, 
ᐊᒻᒪᓗ ᐃᓄᐃᓐᓇᖅᑐᑦ. 

ᓴᖅᑭᑕᐅᔪᖅ ᑎᑎᖅᑲᒃ 081-1(6): ᐸᓐᓂᖅᑑᒥ ᑲᑎᒪᓂᕐᒧᑦ ᐊᑭᒋᔭᐅᔪᓄᑦ ᐅᓂᒃᑳᑦ 
 
ᑲᑎᒪᐅᑎᓅᕆᒍᒪᒻᒥᔪᖓ ᒪᓕᒐᓕᐅᕐᕕᒻᒥ ᐅᓂᒃᑲᓂᒃ ᐊᑭᒋᔭᐅᓯᒪᔪᓄᑦ ᑲᑎᒪᓂᕐᒧᑦ ᐸᓐᓂᖅᑑᒥ ᐅᑐᐱᕆ 2002ᒥ. 
 
ᓴᖅᑭᑕᐅᔪᖅ ᑎᑎᖅᑲᒃ 082-1(6): ᐃᓄᑐᖃᖅᓯᐅᑏᑦ ᐊᐅᓚᑕᐅᓂᖏᓐᓄᑦ ᐅᓂᒃᑳᑦ ᒫᑦᓯ 31, 2002 
 
ᒪᓕᑦᓱᖏᑦ ᑎᑎᕋᖅᓯᒪᔪᑦ 21 ᒪᓕᒐᓕᐅᕐᕕᒻᒥ ᐃᓄᑐᖃᕈᕐᓂᕐᒧᑦ ᑮᓇᐅᔭᓕᐊᓄᑦ ᒪᓕᒐᐃᑦ, ᑲᑎᒻᒪᐅᑎᑦᓴᓅᕆᕗᖓ 
ᐃᓄᑐᖃᕐᓯᐅᑎᓅᖓᔪᓂᒃ ᐅᓂᒃᑳᓂᒃ ᐃᓱᓕᑦᑐᒧᑦ ᒫᑦᓯ 31, 2002. 
 
ᓴᖅᑭᑕᐅᔪᖅ ᑎᑎᖅᑲᒃ 083-1(6): ᒪᓕᒐᖅᑎᒍᑦ ᐱᔭᕆᐊᓖᑦ ᐅᓂᒃᑳᓂᒃ ᓴᖅᑭᑎᕆᓂᕐᒥᒃ ᐊᓯᖏᓐᓂᓪᓗ 
ᑎᑎᕋᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᖁᕕᐊᓱᒻᒪᕆᑦᑐᖓ ᑲᑎᒻᒪᐅᑎᑦᓴᓅᕆᒋᐊᖅ ᑎᑎᕋᖅᓯᒪᔪᓂᒃ ᒪᓕᒐᖅᑎᒍᑦ ᐱᔭᕆᐊᓕᓐᓂᒃ ᖃᓄᖅ 
ᑲᑎᒻᒪᐅᑎᑦᓴᓅᕆᒋᐊᖃᕐᒪᖔᑕ ᐅᕙᓂ ᒪᓕᒐᓕᐅᕐᕕᒻᒥ ᐃᓚᖏᓐᓂᒃ ᑎᑎᕋᖅᓯᒪᔪᓂᒃ ᑐᓂᒪᓂᐅᔪᑦ 
ᑎᑭᑕᐅᓯᒪᓐᖏᑐᐊᖅᐸᑕ. 
 
ᓈᓴᐅᑎᓕᒃ 14. ᑲᑎᒻᒪᐅᑎᓅᕆᓂᖅ ᑎᑎᖅᑲᓂᒃ. ᓈᓴᐅᑎᓕᒃ 15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓂᒃ.  
ᓈᓴᐅᑎᓕᒃ 16. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓂᒃ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᑦᓴᐃᑦ. 
ᓈᓴᐅᑎᓕᒃ 17. ᐱᖁᔨᕗᖔᕈᑏᑦ. ᓈᓴᐅᑎᓕᒃ 18. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᑦᓴᐃᑦ. ᓈᓴᐅᑎᓕᒃ 
20. ᐃᓱᒪᑦᓴᖅᓯᐅᕆᕈᑎᑦᓴᐃᑦ ᑲᑎᒪᔨᕋᓛᓄᑦ ᐱᔭᑦᓴᐃᑦ ᒥᑦᓵᓄᑦ ᐊᓯᖏᑕᓗ. ᐱᖁᔭᑦᓴᖅ 22, ᐱᖁᔭᑦᓴᖅ 24, 
ᐱᖁᔭᑦᓴᖅ 30 ᐊᒻᒪᓗ ᒥᓂᔅᑕᐅᑉ ᐅᖃᐅᓯᑦᓴᖏᑦ 126-1(6), ᐃᒃᑲᕐᕆᐊᓗᒃ ᐃᑦᓯᕙᑕᐅᑎᓪᓗᒍ.  
 
ᑲᔪᓯᒋᐊᓐᖏᓂᑦᑎᓐᓂ ᑲᑎᒪᔨᕋᓛᓄᑦ ᓄᖅᑲᖓᑲᐃᓐᓇᕐᓂᐊᖅᑐᒍᑦ 20 ᒥᓂᑦᓯᒥᒃ. 
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒻᒥ ᓄᖅᑲᖓᑲᐃᓐᓇᖅᑐᑦ 3:21 ᐅᑎᖅᓱᑎᑦ 3:49 ᐅᓐᓄᓇᒥ 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ (ᐃᒃᑲᕐᕆᐊᓗᒃ)(ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᑦᑎᐊᕐᒥᒐᑦᑎ ᖁᔭᓐᓇᒦᒃ. ᐱᓕᕆᓂᐊᖅᑐᒍᑦ ᐃᒃᐸᒃᓴᖅ 
ᐱᓕᕆᐊᕆᓚᐅᖅᑕᑦᑎᓐᓂ. ᒪᓕᒐᒃᓴᖅ 22, 24 ᐊᒻᒪ 30 ᐊᒻᒪᓗ ᒥᓂᔅᑕᐃᑦ ᐅᖃᐅᓯᖓᑦ 126-1(6) 
ᑲᑎᒪᔾᔪᑎᒃᓴᓃᑉᐳᑦ ᑲᑎᒪᑐᐃᓐᓇᓂᐊᕐᓂᑦᑎᓐᓂ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐱᓕᕆᐊᖃᕈᒪᒐᑦᑕ ᐱᖁᔭᑦᓴᖅ 24-ᒥᒃ ᐊᓱᐃᓪᓛᒃ 
ᐱᖁᔭᑦᓴᖅ 30-ᒥᒃ ᐱᒋᐊᕈᑎᒋᓗᒍ ᕿᒥᕐᕈᔭᐅᓂᖓ ᐃᓕᓐᓂᐊᖅᑐᓕᕆᔨᒃᑯᑦ. ᖁᔭᓇᖅᑐᑎᑦ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐅᖃᕋᑖᖅᑐᑎᑦ ᒪᓕᒐᒃᓴᖅ 24, ᐃᓕᓐᓂᐊᖅᑐᓕᕆᔨᒃᑯᓐᓅᖓᓐᖏᑦᑐᑦ, ᕼᐋᒻᒪᓚᒃᑯᑦ 
ᒪᓕᒐᖏᓐᓃᖅᑐᖅ. ᐱᖁᔭᑦᓴᓄᑦ ᓇᓴᐅᑎᓂᒃ ᑕᒻᒪᖅᓯᒪᕙᓪᓚᐃᔪᑦ ᐊᒻᒪᓗ ᑕᒪᓐᓇ ᑐᑭᓯᓇᖅᑎᒋᐊᕆᐊᓖᑦ 
ᖃᓄᐃᑦᓴᖏᒃᑯᕕᑦ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐱᓕᕆᐊᕆᒍᒪᔭᕗᑦ ᐱᖁᔭᑦᓴᖅ 24 ᐊᒻᒪᓗ ᐱᖁᔭᑦᓴᖅ 30, 
ᐱᒋᐊᕈᑎᖃᕐᓗᑕ ᐃᓕᓐᓂᐊᖅᑐᓕᕆᔨᒃᑯᓐᓂᒃ. ᑕᐃᒫᑦᓯᐊᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐄ, ᑐᑭᓯᓕᖅᐳᖓ. ᖁᔭᓐᓇᒦᒃ. ᒫᓐᓇ ᐊᐱᕆᓂᐊᕋᒃᑯ ᒥᓂᔅᑕᖓᑦ ᓄᓇᓕᓐᓂ 
ᒐᕙᒪᓕᕆᔩᑦ ᐃᖏᕐᕋᔪᓕᕆᔩᓪᓗ ᐅᖃᓕᒪᕕᓕᐊᖁᓪᓗᒋᑦ ᐃᖅᑲᓇᐃᔭᖅᑎᖁᑎᖏᓪᓗ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᖏᓪᓗᓯ. ᖁᔭᓐᓇᒦᒃ. ᓇᓗᓇᐃᔭᕈᓐᓇᖅᑭᒋᑦ ᑕᐅᑐᑦᑎᑎᑦ, ᒥᔅ ᑖᒻᓴᓐ? 
 
ᒥᓂᔅᑕ ᒫᓂᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓴᐅᒥᓐᓂ, ᐃᓚᒋᓯᕋᑖᖅᑕᕗᑦ, ᐲᑕ ᐋᓕᓴᓐ, 
ᒪᓕᒐᓕᐅᕆᔨ ᒥᓂᔅᑕᐅᕕᒻᒥ ᐊᒻᒪᓗ ᑕᓕᖅᐱᓐᓂ ᓵᓐ ᒪᐃᓕ, ᒥᓂᔅᑕᐅᑉ ᑐᖏᓕᖓ. 
 
ᐃᑦᓯᕙᐅᑖᖅ, ᐱᕕᖃᖅᑎᒃᑯᕕᓐᖓ, ᐃᓕᑕᕆᒍᒪᔭᒃᑲ ᒪᐃᔭᐃᑦ ᐱᓕᕆᖃᑕᐅᔪᑦ. ᐃᓕᑕᖅᓯᖅᑲᐅᒐᑦᑕ ᐊᐃᑉᐸᖓᓂᒃ 
ᑭᒡᒐᖅᑐᐃᔨᒥᒃ, ᐃᒻᒪᖃ ᐃᓕᑕᕆᒌᖅᓯᒪᔭᕗᑦ ᓘᑎ ᑑᒪᓯ, ᑭᓯᐊᓂᑦᑕᐅᖅ ᐅᑯᐊ ᒪᐃᔭᐅᒻᒪᑦ ᐃᓕᑕᕆᒍᒪᔭᒃᑲ 
ᐱᓕᕆᓂᖏᓐᓄᑦ ᕼᐋᒻᒪᓚᒃᑯᑎᒍᑦ. 
 
ᓯᑏᕙᓐ ᒪᒃᓴᓛᖅ ᒪᐃᔭᖓᑦ ᑕᓗᕐᔪᐊᕐᒥᐅᑦ ᐊᒻᒪᓗ ᓴᓂᐊᓃᑦᑐᖅ ᐲᑕ ᑭ, ᖃᐅᔨᒪᔭᐃᓐᓇᕗᑦ, ᒪᐃᔭᒋᔭᐅᓪᓗᓂ 
ᐊᕐᕕᐊᓂ. ᐊᒻᒪᓗ ᓴᓂᐊᓂ ᐲᑕᐅᑉ, ᐋᖢ, ᐊᓪᓚᑎᒻᒪᕆᐅᓚᐅᖅᓯᒪᔪᖅ ᐃᒡᓗᓕᒑᕐᔪᒻᒥ ᒫᓐᓇ 
ᐊᐃᑉᐱᖅᑕᐅᓯᒪᓕᖅᑐᖅ ᐊᕐᕕᐊᓂ.  
 
ᖁᔭᓐᓇᒦᒃ ᐱᕕᖃᖅᑎᑲᐃᓐᓇᕋᕕᓐᖓ ᐃᓕᑕᖅᓯᓂᕐᒧᑦ ᐊᒻᒪᓗ ᑲᓐᓇ ᐅᓇᓃᑦᑐᖅ ᐅᓗᒐ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᑦᓯ, ᒪᐃᔭᐃᑦ ᐃᖅᑲᓇᐃᔭᖅᑏᓪᓗ, ᕼᐋᒻᒪᓚᒃᑯᓐᓄᑦ ᐃᖅᑲᓇᐃᔭᖅᑏᑦ, 
ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᐄ, ᒫᓐᓇ ᐱᓕᕆᐊᖃᕋᑦᑕ ᑖᒃᑯᓇᓐᖓᑦ ᒪᓕᒐᕐᓂᒃ ᐊᒻᒪᓗ 
ᐊᑦᑐᐃᓂᖃᑦᓯᐊᕐᓂᐊᕐᓱᑎᒃ ᐊᐅᐅᓚᓂᐅᔪᓂᒃ ᓄᓇᓕᓐᓂ ᐱᓇᐃᓗᑕᖃᖃᑦᑕᖅᓯᒪᖏᓇᑦᑕ ᐊᓂᒍᖅᑐᓂ. 
ᖁᕕᐊᓱᑉᐳᖓ ᐃᓕᑦᓯᓐᓂᒃ ᑕᑯᒋᐊᑦᓴᖅ ᐅᕙᓂ. 
 
ᐅᑎᕐᓗᑕ ᐱᖁᔭᑦᓴᖅ 24-ᒧᑦ, ᐊᑐᓂᑦ ᐅᖃᕐᕕᖃᕇᖅᑲᐅᒐᑦᑕ 10-ᒥᓂᑦᓯᒥᒃ ᐃᓘᓐᓈᒍᑦ ᐅᖃᐅᓯᑦᓴᓄᑦ 
ᐱᔾᒧᑎᖃᕐᓱᑕ ᓄᓇᓕᕐᔪᐊᑦ, ᑕᐅᓐ, ᐊᒻᒪᓗ ᕕᓕᔾᔨᓄᑦ ᒪᓕᒐᕐᓂᒃ. ᒫᓐᓇ ᐊᐱᕆᔪᒪᓕᖅᐳᖓ ᖃᓄᐃᓕᐅᕈᒪᒻᒪᖔᑕ 
ᑲᑎᒪᔨᕋᓛᑦ? 

ᐱᒋᐊᕈᑎᖃᑦᓴᐅᑎᒋᒍᒪᕕᓯ ᐃᒻᒥᒃᑯᑦ ᕿᒥᕐᕈᓗᒋᑦ ᑎᑎᕋᖅᓯᒪᔪᖏᑦ ᕼᐋᒻᒪᓚᒃᑯᑦ ᒪᓕᒐᖏᓐᓂ? ᐱᖁᔭᑦᓴᖅ 24, 
ᒪᓕᒐᖅ ᐊᓯᔾᔩᒍᑕᐅᓂᐊᕐᓂᐊᓗᓂ ᕼᐋᒻᒪᓚᒃᑯᑦ ᒪᓕᒐᖏᓐᓂᒃ. ᑎᑎᕋᕆᐊᒃᑲᓐᓂᕐᓗᒋᑦ ᓇᐃᓪᓕᑎᖅᓯᒪᔪᑦ, 
ᓇᓕᖅᑲᖏᓐᓂᒃ ᐱᓯᒪᔪᐃᓐᓇᐅᕕᓯ? ᐱᒋᐊᕈᑎᖃᕐᓂᐊᖅᑐᒍᑦ ᐃᒻᒥᒃᑯᑦ ᑎᑎᕋᖅᓯᒪᔪᑦ ᕿᒥᕐᕈᓗᒋ5. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 1. ᐊᖏᖅᑭᓰ? 
 
ᑲᑎᒪᔨᓕᒫᒐᓚᐃᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 2. ᐊᖏᖅᑭᓰ? 
 
ᑲᑎᒪᔨᓕᒫᒐᓚᐃᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 3. ᐊᖏᖅᑭᓰ? 
 
ᑲᑎᒪᔨᓕᒫᒐᓚᐃᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 8. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 9. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 10. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 11. ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 12. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 13. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 14. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 15. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 16. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 17. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 18. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 19. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 20. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 21. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 22. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 23. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 24. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 25. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 26. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 27. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 28. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 29. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 30. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 31. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 32. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 33. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 34. ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 35. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 36. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 37. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 38. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 39. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 40. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 41. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 42. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 43. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 44. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 45. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 46. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 47. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 48. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 49. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 50. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 51. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 52. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 53. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᐱᔭᕇᕋᑦᑕ ᐊᒡᒍᖅᓯᒪᔪᓕᕆᓂᑦᑎᓐᓂᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᓕᕆᐊᕆᒌᖅᐸᕗᑦ ᕼᐋᒻᒪᓚᒃᑯᓐᓄᑦ ᒪᓕᒐᐃᑦ. ᑲᑎᒪᔨᕋᓛᑦ 
ᐊᖏᕈᑎᖃᖅᐹᑦ ᒪᓕᒐᒃᓴᖅ 24-ᒥᑦ ᐅᖃᓕᒫᖅᑕᐅᓂᐊᓕᖅᑐᒥᑦ ᐱᖓᔪᐊᓂᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒫᒃ ᑕᕝᕙ ᐃᖏᕐᕋᑦᑎᐊᕈᓐᓇᖅᐳᒍᑦ ᐊᖏᖃᑎᒌᒐᐃᒐᑦᑕ. ᖁᔭᓐᓇᒦᕈᒪᕙᕋ ᒥᓂᔅᑕ  

ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᓐᓄᑦ ᖃᐃᔪᓐᓇᖅᑲᐅᒻᒪᑦ. ᒪᑐᓯᓂᕐᒧᑦ ᐅᖃᐅᓯᒃᓴᖃᖅᐲᑦ ᒥᓂᔅᑕ 
ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒻᒪᕆᐅᕗᖓ ᐱᓪᓗᒍ ᐅᑕᖅᑭᓚᐅᕋᒪ 
8-ᓂᒃ ᐊᕐᕌᒍᓂᑦ ᑕᒪᓐᓇ ᐱᓕᕆᐊᕆᔪᒪᓪᓗᒍ. ᑐᑭᓯᔭᖓᒍᖑᑦ ᐅᕙᖓ, ᐅᕙᓐᓂᑦ ᐊᖏᖃᑎᓖᓐᓇᐅᓂᐊᕋᒃᓯ 
ᐅᕙᖓ ᐱᔪᒪᔭᖏᓐᓂᑦ. ᖁᔭᓐᓇᒦᒻᒪᕆᒃ. 
 
ᐃᓕᑕᕆᔪᒪᕙᕋ ᐃᒃᓯᕙᐅᑕᖅ ᑲᑎᒪᔨᕋᓛᓄᑦ, ᒋᓕᓐ ᒪᒃᓚᐃᓐ ᐊᒻᒪ ᑲᑎᒪᔨᕋᓛᑦ. ᐃᓚᖏᑦ 
ᐳᐃᒍᕐᓂᐊᖅᑰᕋᓗᐊᖅᑕᒃᑲ ᐊᑎᖏᑦ. ᐃᒃᑲᕐᕆᐊᓗᒃ, ᕼᐊᕕᐅᔭᖅ, ᔪᕋᐃᔭᔅ, ᓄᑕᕋᖅ, ᐃᖅᑭᖅᑑᖅᑰᖅᑐᕐᓗ. 
 
ᐳᐃᒍᖅᑐᑦᓴᐅᕗᖓ ᐃᓚᖏᓄ ᐊᑎᖅᓂ. ᑕᐃᒃᑯᐊᓗ ᐱᓕᕆᕙᑦᓱᑎ ᑕᑲᔪᓐᓇᕐᑑᔮᕋᑎ ᓇᓗᓇᐃᖅᓯᓂᕐᓄ ᑖᑦᓱᒧᖓ 
ᒪᓕᒐᖅᒧ ᖃᔨᓴᖅᓂᒥᓗ ᑖᑦᓱᒧᖓ ᒪᓕᒐᖅᒧ. ᐃᑲᔪᖅᓱᓂᖃᑦᓯᐊᕐᓱᑎ ᑕᒪᐃᑎᒍ ᖃᓄᐃᓐᓂᕆᔭᖏᓐᓄ 
ᐱᐅᔪᑦᓱᓂᓗ ᐱᑕᖃᕆᐊᒧ ᑖᒃᑯᓄᖓ ᐋᓐᓂᐊᖃᓐᓇᖏᑦᑐᓕᕆᓂᖅᓄ ᐅᖃᐅᓯᐅᔪᓄ ᐊᒻᒪ ᐅᑎᖅᑕᕕᒋᓂᐊᕐᓱᑎᒍ 
ᖃᐅᔨᓇᓱᐊᕐᓗᑕ ᖃᓄᐃᑐᓂ ᐱᑦᑕᓯᐊᖅᑐᓂ ᓴᕿᕕᐅᓂᐊᕐᓂᖏᓄ ᑕᒪᒃᑯᓄᖓ, ᑕᐃᒪᐃᒧ, ᖁᕕᐊᑦᑐᒋᐊᓪᓚᐅᔪᖓ 
ᐃᒪᐃᒻᒪ ᓘᑎ ᑑᒪᓯ ᑕᕝᕙᓃᒋᐊᖓᓄ ᐱᓯᒪᑦᓱᓂ ᑎᑎᕋᖅᓯᒪᔪᓄ ᑕᒪᑐᒧᖓ ᒪᓕᒐᖅᒧ. 
 
ᐃᑦᓯᕙᐅᑕ, ᑕᒪᒃᑯᐊ ᐃᓱᒪᒋᔭᐅᓯᒪᔪᓂ ᓄᓇᓕᐅᔪᓂ ᐊᒻᒪ ᐅᑕᕿᓯᒪᓂᖃᑦᓯᐊᖅᓯᒪᓂᑰᓪᓗᑎ ᐱᓂᐊᕐᓱᑎ ᐃᒪᐃᑐᒥ 
ᒪᓕᒐᖅ ᐊᒻᒪ ᒪᓕᒐᖅᓂ ᐃᓕᖓᓂᖃᑦᓯᐊᓂᐊᕐᑐᓂ ᖃᓄᐃᑑᓂᕆᔭᖏᓄ ᓄᓇᓕᐅᔪᐃᑦ. ᖁᔭᓐᓇᒦᒃ, 
ᐱᓕᕆᓯᒪᓂᕆᔭᖅᔪᐊᓅᕕᑦ ᑕᒪᐃᓄ ᑲᑎᒪᔨᓄ. ᐅᑕᕿᓯᐊᕈᓐᓇᕐᓯᒪᓂᖏᓄ ᑐᑭᓯᐅᒪᖃᑎᒌᑦᓯᐊᓂᓯᓄ ᑕᒪᑐᒧᖓ 
ᓇᓗᓇᐃᖅᓯᓂᐅᔪᒥ ᑖᑦᓱᒧᖓ ᒪᓕᒐᖅᒧ. 
 
ᐃᑦᓯᕙᐅᑕ, ᐱᑕᖃᖅᓯᒪᓂᑰᑦᓱᓂ ᐃᓚᖏᓐᓂ ᐅᖃᖃᑎᒌᓐᓂᐅᔪᓂ ᐃᓕᖓᔪᑦ ᕼᐊᒻᓚᑦᓄ 
ᐱᓕᒻᒪᓴᖃᑎᖃᕆᐊᖏᓐᓄ ᓇᒻᒥᓂᖃᖅᑐᓂ ᐊᑑᑎᓯᒪᓂᑰᑦᓱᑕᓗ ᐊᖏᖃᑎᒌᑦᓯᒪᓗᑕ ᑕᓱᒧᖓ ᐃᓱᒫᓘᑎᒧ 
ᐊᓯᖏᓐᓄᓪᓗ ᑕᕗᖓᖓᔪᓂ ᒪᓕᒐᖅᒧ. ᖁᔭᓐᓇᒦ, ᐊᑦᓱᐊᓗ ᐃᑲᔪᖅᓱᓂᕆᔭᖅᓄ ᑖᑦᓱᒧᖓ. 
 
ᑲᔪᓯᖏᓐᓇᓚᐅᖅᑕ ᐱᓕᕆᖃᑎᒌᓪᓗᑕ ᐃᓕᕋᓱᖏᓪᓗᓯ ᖃᐅᔨᒪᑎᒋᐊᓯᖕᓄ ᐅᕙᖕᓂ ᐃᒻᒪᖃ ᐃᓱᒪᒋᔭᖃᕈᕕ ᑭᓱᒥ 
ᐱᓕᕆᕕᐅᔪᒥ. ᖁᔭᓐᓇᒦᕈᒪᑦᓱᒋᑦᑕᐅᖅ ᐃᖃᓇᐃᔭᖅᑏᑦ ᐱᔪᓐᓇᓂᕆᔭᖏᓄ ᐱᓕᕆᓯᒪᓂᕆᔭᖏᓄᓗ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
>>ᐸᑦᑕᑐᑦᑐᐃᑦ 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᒻᒪᓗᑦᑕᐅᖅ ᒥᐊᑦ ᒪᓕᒐᓕᕆᓂᖅᓄᓪᓗ ᑎᑎᕋᖅᑎ. ᒫᓐᓇᐅᔪᖅᓕ, ᐃᒻᒪᖃ 
ᐱᒋᐊᓂᖃᓂᐊᓕᕋᑦᑕ ᖃᐅᔨᓇᓱᐊᕐᓗᑎᒍ ᐃᓚᖏᓄ ᐊᑲᐅᖏᓕᐅᕈᑎᓄ ᐊᑑᑎᓂᐊᕐᑕᖏᓄ ᑕᒪᒃᑯᓄᖓ ᒪᓕᒐᖅᓄ 
ᐃᒪᐃᓂᐊᕐᓱᓂᓗ ᐱᕙᓪᓕᐊᑎᑕᐅᓂᐊᓕᖅᓱᑎ. 
 
ᑲᔪᓯᒋᐊᖅᓗᑕ ᒪᓕᒐᖅ 30, ᐃᓚᒋᑦᓱᒍ ᐱᓕᕆᕕᐋ ᐃᓕᓐᓂᐊᖅᑐᓕᕆᔨᑯ. ᐆᑮ. ᐱᑕᖃᖏᑦᑐᒍ ᑲᑎᒪᐅᑎᑦᓴᒥ. 
 
ᒪᓕᒐᖅ 30. ᐊᐱᕆᔪᓐᓇᓂᐊᓕᕐᑕᕋ ᒥᓂᔅᑕᖓ ᐱᓕᕆᕕᐊᓄ ᐃᓕᓐᓂᐊᖅᑐᓕᕆᔨᑯ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑭᓲᒡᒎᖅ ᒥᑦᓵᓄ ᐊᐱᕆᕕᖓ? 

ᖁᔭᓐᓇᒦᒃ, ᐃᑦᓯᕙᐅᑕ. ᐅᐱᑉᐳᖓ ᐅᕙᓃᒋᐊᒧ ᐃᓚᒋᑦᓱᓯ ᐅᓪᓗᒥ ᖃᐅᔨᓴᖅᓂᖃᓂᐊᕐᓱᑕ ᓇᒻᒥᓂᖃᖅᑐᓄ 
ᐸᖅᓇᐅᑎᒧ ᐊᒻᒪ ᑮᓇᐅᔭᐃᑦ ᓇᓚᐅᖅᓵᖅᑕᐅᓯᒪᔪᓄ ᐅᑯᓄᖓ 2003-2004 ᐊᕐᕌᒍᖅᓯᐅᑎᖏᓄ ᐱᓕᕆᕕᐊᓄ 
ᐃᓕᓐᓂᐊᖅᑐᓕᕆᔨᑯ. 
 
ᐱᓕᕆᕕᐋ ᐃᓕᓐᓂᐊᖅᑐᓕᕆᔨᑯ ᐅᔾᔨᕆᔭᖃᓂᐊᕐᑐᐃᑦ ᐳᖅᑐᓯᓂᑯᓄ ᐊᐅᓚᓂᕆᔭᖏᓄ ᑮᓇᐅᔭᑦᓴᓄ 
ᐊᕐᕌᒎᓛᖅᑐᒧ ᐃᒪᐃᑐᓂ 7.4 ᒥᓕᐊᓐ ᑖᓚᓂ. ᐊᖏᓈᖅᓯᒪᓂᕆᔭᖓ ᑕᒪᑐᒪ ᐳᖅᑐᓯᓂᐅᑉ ᐊᕕᑦᑐᖅᑕᐅᓂᐊᕐᓱᑎ 
ᐃᓕᓐᓂᐊᖅᕕᒥ ᐊᐅᓚᓂᕆᔭᖏᓄ, ᐅᖃᐅᓯᖅᑕᓂ ᐃᓕᓐᓂᐊᑎᑦᓯᒍᑎᐅᓂᐊᕐᓱᑎ ᐊᒻᒪ ᓄᓇᕗ ᐅᑭᐅᖅᑕᖅᑐᒥ 
ᓯᓚᑦᑐᓴᖅᕕᖕᒥᑦᑕᐅᖅ. 
 
ᐱᕙᓪᓕᐊᓂᖃᕐᓯᒪᓪᓗᑕ ᐊᕐᕌᒍᒥ ᐃᑦᓯᕙᐅᑖ. ᐃᓗᐊᓂ ᐃᓕᓐᓂᐊᖅᕕᖕᓂ, ᐃᓕᓐᓂᐊᑎᕋᓴᐃᑦ ᖃᑦᓯᐅᓂᖏᓄ 
ᐳᖅᑐᓯᕙᓪᓕᐊᑦᓱᑎ, ᐃᓱᓕᑦᓯᔪᐃᑦ ᒍᕋᐃ 12ᒥ ᑲᔪᓯᖏᓐᓇᖅᑐ ᑲᔪᓯᑦᓯᐊᖏᓐᓇᕐᓱᑎ ᐊᒻᒪ ᐊᑐᐊᒐᖅᒧ ᐱᓕᕆᔭᐅᔪ 
ᐱᕙᓪᓕᐊᖏᓐᓇᖅᓱᓂᓗ. 
 
ᐱᒋᐊᖅᓯᒪᓕᕐᑐᒍ ᖃᐅᔨᒃᑲᐃᓯᒪᓕᖅᓱᑕ ᑭᒃᑯᑐᐃᓐᓇᖅᓂ ᐅᑯᓄᖓ ᐅᖃᐅᓯᖅᑕᓂ ᐃᓕᓐᓂᐊᑎᑦᓯᒍᑎᖃᕐᓗᑎ 
ᐃᓱᒪᒋᔭᐅᓯᒪᔪᒧ. ᐳᑐᓯᒋᐊᖅᓯᒪᑦᓱᑎᒍ ᑮᓇᐅᔭᑦᓴᒫᓄ ᐃᑲᔪᖅᓱᕈᑎᒋᓗᒋ ᐃᓕᓐᓂᐊᖅᑐᓕᕆᔨᑯ ᑲᑎᒪᔨᖏᓄ. 
ᐊᖏᓪᓕᒋᐊᖅᓯᒻᒥᔪᒍᑦ ᑮᓇᐅᔭᖁᑎᖏᓐᓂᑦ ᐸᐃᕆᕖᑦ ᐱᕚᓕᕈᑕᐅᖁᓪᓗᒋᑦ ᐃᓂᖃᑦᑎᑦᑎᓂᖏᓐᓄᑦ 
ᐊᑐᐃᓐᓇᐅᔪᓄᑦ ᐃᑲᔪᖅᑕᐅᔭᕆᐊᖃᓪᓚᕆᒃᑐᑎᓪᓗ ᐊᒃᓱᕈᓐᓇᕐᓂᐊᖅᑐᓄᑦ ᐊᕐᕌᒍᓄᑦ. 
 
ᐃᒃᓯᕙᐅᑕᖅ, ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᖃᑦᑕᖅᓯᒪᒻᒥᔪᑦ ᐊᑦᔨᒌᖏᑦᑐᓂᒃ ᐱᓕᕆᖃᑎᒋᔭᖏᓐᓂᒃ 
ᐊᓂᒍᓕᖅᑐᓂ ᐊᕐᕌᒍᓂ ᑲᔪᓯᖁᓪᓗᒍ ᐱᓇᓱᐊᕐᓂᐅᔪᖅ ᐃᓕᓐᓂᐊᕋᒃᓴᖅᑕᖃᕈᓐᓇᖁᓪᓗᒍ ᐃᓐᓇᐃᑦ ᐊᒥᓱᓄᑦ. 
 
ᐱᓕᕆᐊᕆᑎᓪᓗᑎᒍ, ᐱᓕᕆᖃᑎᖃᖃᑦᑕᖅᓯᒪᒋᕗᒍᑦ ᓄᓇᓄᑦ ᓯᓚᑦᑐᖅᓴᖅᕕᖓᓂᑦ ᐊᒻᒪᓗ ᓄᑖᓂᒃ ᓴᖅᑭᑦᑎᓂᖅ 
ᐊᓯᔾᔨᕈᑕᐅᓂᐊᖅᑐᓄᑦ ᒪᑯᐊᖑᔪᑦ ᐊᖏᔪᖅᑏᑦ ᐃᖅᑲᓇᐃᔭᖅᑎᐅᔪᑦ ᐱᓕᕆᐊᖑᔪᒪᔪᖅ ᐃᓚᓕᐅᔾᔨᓗᓂ 
ᐃᓄᑐᖃᓐᓂᒃ ᐃᓕᓴᐃᓂᐅᔪᒥ ᐊᒻᒪᓗ ᐃᓕᓐᓂᐊᖅᕕᐅᔪᓂ. 
 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᒻᒥᔪᑦ ᐊᓯᖏᓂᑦ ᐱᓕᕆᔨᐅᔪᓂᑦ ᐊᒻᒪᓗ ᓄᓇᕗᑦ ᓯᓚᑦᑐᖅᓴᖅᒥᖓᓂᑦ 
ᐃᓐᓇᕐᓄᑦ ᐃᓕᓐᓂᐊᕐᓂᐅᔪᒥᒃ ᑐᕌᖓᓂᐊᖅᑐᒥᒃ ᑕᒪᐃᓅᖓᔪᒥᒃ ᐃᓐᓇᕐᓄᑦ ᐃᓕᓐᓂᐊᕐᓂᕐᒥᒃ ᐊᒻᒪᓗ 
ᐃᓕᓐᓂᐊᖅᑕᐅᔭᕆᐊᓕᓐᓂᑦ ᐊᒻᒪᓗ ᐊᔪᕆᖅᓱᖅᑕᐅᓗᑎᒃ ᐃᓐᓇᕐᓄᑦ ᐃᓕᓐᓂᐊᕈᑎᓄᑦ ᓯᕗᓂᓴᖓᓂ. ᓂᕆᐅᑉᐳᒍᑦ 
ᓯᕗᓪᓕᖅᐹᒥ ᓴᖅᑭᑕᐅᔪᒥᒃ ᐊᑐᓕᖅᑕᐅᕙᓪᓕᐊᓂᐊᖅᑐᒥᒃ ᐅᖃᖃᑎᒋᒍᑕᐅᓂᐊᕐᓂᖓᑕ ᐋᖅᑭᒃᓯᒪᓂᒃᓴᖓᓂᒃ 
ᐊᒻᒪᓗ ᓴᖅᑭᑕᐅᓗᓂ ᐅᑭᐊᒃᓵᖅ. 
 
ᐃᒃᓯᕙᐅᑕᖅ, ᖃᐅᔨᒪᒐᕕᑦ, ᐃᓚᒋᐊᖅᓯᓚᐅᕐᒥᔪᒍᑦ ᐃᓕᓐᓂᐊᖅᑎᓄᑦ ᑮᓇᐅᔭᐃᑦ ᐃᑲᔫᑕᐅᕙᑦᑐᑦ ᓄᓇᕗᑦᒥ 
ᐃᑲᔪᖅᑐᖅᑕᐅᓂᖏᓐᓄᑦ ᐃᓕᓐᓂᐊᖅᑏᑦ ᐊᒻᒪᓗ ᐃᑲᔫᓯᐊᕆᔭᐅᒋᐊᓖᑦ ᐊᒻᒪᓗ ᐋᖅᑭᒋᐊᖅᑕᐅᓗᓂ 
ᐃᑲᔫᓯᐊᖑᕙᓐᓂᖅ ᐃᓄᓐᓄᑦ ᓇᓗᓇᐃᕐᓗᒍ ᐱᒻᒪᕆᐅᓂᖓ ᐃᑲᖅᑐᐃᓂᖅ ᐊᒥᓵᓂᖅᓴᓂᒃ ᐃᓕᓐᓂᐊᐸᑦᑐᓂᒃ. 
 
ᐃᒃᓯᕙᐅᑕᖅ, ᑮᓇᐅᔭᖁᑏᑦ 2003-2004-ᒧᑦ ᐃᓕᓐᓂᐊᖅᕖᑦ ᐊᐅᓚᓂᖏᓐᓄᑦ ᐊᖏᓪᓕᒋᐊᖅᑐᖅ. ᑭᓯᐊᓂ, 
ᐊᑭᖏᑦ ᖁᕝᕙᕆᐊᖅᑕᐅᒻᒥᔪᑦ ᐱᖃᓯᐅᑎᓪᓗᓂ ᐃᓕᓴᐃᔩᑦ ᑮᓇᐅᔭᓕᐊᖏᑦ, ᐱᔨᑦᑎᕋᐅᑎᓄᑦ ᐊᒻᒪᓗ ᐃᓚᐅᓂᕐᒧᑦ. 
 
ᐱᑦᔪᑎᒋᓪᓗᒍ ᑕᒪᓐᓇ, ᑮᓇᐅᔭᖅᑐᕈᑎᐅᔪᑦ ᐃᓘᓇᖏᓐᓄᑦ ᐱᓕᕆᕕᐅᔪᒥ ᕿᒥᕐᕈᔭᐅᓯᒪᑦᑎᐊᖅᑯᑦ 
ᓇᓗᓇᖏᑦᑐᒦᖁᓪᓗᒋᑦ ᐃᓕᓐᓂᐊᖅᕕᐅᔪᑦ ᐊᐅᓚᓂᖏᑕ ᒪᑭᑕᑎᑕᐅᑦᑎᐊᕋᓗᐊᕐᒪᖔᑕ ᓈᒻᒪᑦᑐᒥᒃ. 
 
ᐊᖏᓪᓕᒋᐊᕐᓂᐅᔪᑦ ᑕᑯᔭᕗᑦ ᐊᔾᔨᒌᖏᑦᑐᓂ ᐱᓕᕆᕕᑦᑎᓃᑐᓄᑦ ᑮᓇᐅᔭᓕᐊᖑᕙᑦᑐᓂᒃ 
ᓈᒻᒪᓈᖑᖅᓯᓇᓱᑐᐃᓐᓇᖅᑐᑦ. ᐊᖏᖃᑎᒌᒍᑕᐅᓯᒪᔪᖅ ᑮᓇᐅᔾᔭᓴᓂᒃᑯᑦ ᐃᓚᒋᐊᓐᓂᖅ ᑕᕝᕙᓂ ᐃᓕᓴᐃᔩᑦ 
ᖃᑐᔾᔨᖃᑎᒌᖏᑕ ᐊᖏᕈᑎᖏᓐᓂ ᐊᖏᓪᓕᒋᐊᕈᑕᐅᓂᖅᐹᖑᓂᐊᖅᑐᑦ. 
 
ᐊᒻᒪᓗᑕᐅᖅ, ᐊᒥᓲᓂᓕᒃ $2 ᒥᓕᐊᓐ 2003-2004-ᒧᑦ ᑐᕌᖓᑎᑕᐅᓂᐊᖅᑐᖅ ᐅᖃᐅᓯᓕᕆᓂᕐᒧᑦ 
ᐃᓕᓐᓂᐊᕋᒃᓴᓕᐊᖑᕙᑦᑐᓄᑦ. 

ᑕᓐᓇ ᑮᓇᐅᔭᖃᑦᑎᑕᐅᓂᖅ ᐱᕕᖃᑦᑎᑦᑎᓂᐊᖅᑐᖅ ᐱᓕᕆᕕᐅᔪᒥᒃ ᐃᓕᓐᓂᐊᖅᑐᓕᕆᔨᒃᑯᑦ ᓯᕗᒧᐊᒋᐊᖁᓪᓗᒍ 
ᓴᖅᑭᑎᕆᕙᓪᓕᐊᓂᕐᒥᒃ ᐃᓄᒃᑎᑐᑦ ᐊᒻᒪᓗ ᐃᓄᐃᓐᓇᖅᑐᓐ ᐃᓕᓐᓂᐊᕐᓂᕐᒥᒃ ᐊᒻᒪᓗ ᐃᓕᓐᓂᐊᕈᑎᓂᒃ 
ᐃᓕᓐᓂᐊᖅᕕᓄᑦ ᐊᒻᒪᓗ ᐋᖅᑭᒃᓱᖅᑕᐅᓂᖓᓄᑦ ᐃᓕᓐᓂᐊᕈᑎᒃᓴᐃᑦ ᖃᓄᐃᑐᓂᐊᕐᒪᖔᑕ ᐊᑑᑎᖃᑦᑎᐊᖅᑐᑦ 
ᓱᕈᓯᖅᑎᓐᓄᑦ ᐊᒻᒪᓗ ᐃᑲᔪᖅᑐᐃᓗᑎᒃ ᐱᐅᓂᖅᐹᒥᑦ ᐃᓕᓐᓂᐊᕐᓂᖃᖁᔨᓂᕗᑦ ᐅᖃᐅᓯᖃᑦᑐᒥᒃ ᑕᒪᒃᑮᓐᓂᑦ 
ᐱᔭᕇᖅᓯᔪᓂᒃ. 
 
ᑭᖑᓪᓕᖅᐹᒥ, ᐊᓯᒃᑲᓐᓂᖏᑦ ᑮᓇᐅᔭᖃᑦᑎᑕᐅᓂᖅ $1.2 ᒥᓕᐊᓐ ᑐᓂᔭᐅᓚᐅᖅᐳᑦ ᓄᓇᕗᑦ ᐅᑭᐅᖅᑕᖅᑐᒥ 
ᓯᓚᑦᑐᓴᕐᕕᕐᒧᑦ. ᑕᒪᓐᓇ ᐃᑲᔫᑕᐅᓂᐊᕆᕗᖅ ᑮᓇᐅᔭᖅᑎᒍᑦ ᐆᒻᒪᖅᑯᑎᖏᓐᓄᑦ, ᓴᓇᔭᐅᑎᑦᑎᖃᑦᑕᕐᓂᖏᓐᓄᑦ, 
ᐊᒻᒪ ᐃᓕᓐᓂᐊᖅᑏᑦ ᓇᔪᕐᕕᖏᓐᓄᑦ. 
 
ᐃᒃᓯᕙᐅᑖᖅ, ᐱᑕᖃᕆᐊᖃᕐᓂᖏᑦ ᐃᓕᓐᓂᐊᖅᑐᓕᕆᓂᖅ ᐊᒻᒪ ᐃᑲᔫᓯᐊᖅᑐᓕᕆᓂᖅ ᐊᒃᓱᒻᒪᕆᒃ. ᑕᒪᓐᓇ 
ᓴᖅᑮᒻᒪᑦ ᐊᒥᓱᓂᒃ ᐊᒃᓱᕈᕐᓇᖅᑐᓂᒃ ᒐᕙᒪᒃᑯᓐᓄᑦ ᐊᒻᒪ ᖃᐅᔨᒪᓪᓗᑕ ᐊᒥᓱᒻᒪᑕ ᐊᑭᑦᑐᕋᐅᑎᔪᑦ 
ᑮᓇᐅᔭᖅᑖᕈᓯᐊᕆᐊᖃᖅᑐᑎᒃ ᐊᒻᒪ ᐱᒻᒪᕆᐅᔪᑦ ᓯᕗᓪᓕᐅᔾᔭᐅᒋᐊᓖᑦ. 
 
ᑮᓇᐅᔭᑎᒍᑦ ᐊᕐᓇᐅᑎᓕᐊᖑᒍᒫᕐᓂᐊᖅᑐᖅ 2003-2004-ᒧᑦ ᓴᖅᑮᕗᖅ ᐱᒻᒪᕆᐅᓂᖏᓐᓂᑦ ᐃᖅᑲᓇᐃᔮᖏᑦ 
ᒥᓂᔅᑕᖃᕐᕕᖓᑕ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᐃᑦ ᕿᓗᖅᑭᑕᖅᑎᓪᓗᒋᑦ ᒐᕙᒪᒃᑯᓐᓂᑦ. ᓇᓗᓐᖏᓚᖓ ᑕᒪᓐᓇ 
ᐋᖅᑭᒋᐊᖅᐸᓪᓕᐊᖏᓐᓇᕐᓂᐊᕐᒪᑦ ᐱᓕᕆᐊᑦ ᐊᒻᒪ ᐱᔨᑦᓯᕐᓃᑦ ᑭᓯᐊᓂ ᓱᒃᑲᓕᓂᖅᓴᐅᖁᒐᓗᐊᕐᓗᑎᒍ 
ᑐᐊᕕᐅᔾᔭᐅᔪᓐᓇᔾᔮᓐᖏᒻᒪᑦ.  
 
ᖁᔭᓐᓇᒦᒃ ᑐᓵᔭᐅᒍᓐᓇᑲᐃᓐᓇᕋᒪ ᑭᐅᔪᓐᓇᖅᑎᐊᕐᓂᐊᖅᑐᖓᓗ ᐊᐱᖅᑯᑎᒃᓴᖃᕈᒃᓯ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐅᖃᓪᓚᕝᕕᒻᒨᕈᓐᓇᓕᖅᐳᑎᑦ ᐅᖃᓪᓚᕝᕕᒻᒨᕈᒪᒍᕕᑦ, 
ᐃᖅᑲᓇᐃᔭᖅᑎᑎᓪᓗ, ᒥᓂᔅᑕ ᕿᓚᕝᕙᖅ. 
 
ᓯᕗᓪᓕᖅᐹᒥ, ᒪᒥᐊᓇᖅ ᐊᐱᕆᖅᑲᐅᓐᖏᓐᓇᒪ ᖃᓄᐃᒍᒪᒻᒪᖔᑕ ᑲᑎᒪᔨᕋᓛᑦ ᐊᑐᐊᒐᖅᑎᒍᑦ. ᒪᒥᐊᓇᖅ 
ᓱᒃᑲᓕᓗᐊᓕᖅᑲᐅᒐᓗᐊᕋᒪ ᓯᕗᓪᓕᐅᓪᓗᖓ ᑲᑎᒪᔨᕋᓛᓂᒃ. ᓄᐃᓐᖏᓛᖅ ᑖᒃᑯᐊ ᐅᖃᓪᓚᕕᒻᒨᖅᐸᑕ? ᒥᓂᔅᑕ 
ᕿᓚᕝᕙᖅ ᓇᓗᓇᐃᖅᓯᑲᐃᓐᓇᕈᕕᑦ ᐃᕝᕕᑦ ᐃᖅᑲᓇᐃᔭᖅᑎᖏᓐᓂᑦ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓ ᓴᐅᒥᐊᓂ ᑖᒻ ᕆᑦᔅ ᑐᖏᓕᕋ 
ᒥᓂᔅᑕᐅᓪᓗᖓ, ᐊᒻᒪ ᑕᓕᖅᐱᓐᓂᑦ ᐄᐊᓐ ᕉᔅ ᐃᖅᑲᓇᐃᔭᖅᑐᖅ ᐅᕙᒍᑦ ᐊᓪᓚᕝᕕᖓᓐᓂᑦ ᒪᓕᒐᓕᕆᓂᕐᒧᑦ 
ᐊᕕᑦᑐᖅᓯᒪᔪᒥᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐊᐱᕆᓂᐊᕋᒃᑯ ᐃᒃᓯᕙᐅᑕᖓ 
ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ. 
 
ᐃᒃᓯᕙᐅᑕᐅᓪᓗᓂ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ ᓄᑕᕋᖅ ᒪᑐᐃᖅᓯᓂᕐᒧᑦ ᐅᖃᐅᓯᖃᕐᓂᐊᕐᒪᑦ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᔾᔪᓯᕆᒃᑲᔪᑦᑕᑎᑦᑎᒍᑦ, ᒪᑐᐃᖅᓯᓂᕐᒧᑦ 
ᐅᖃᐅᓯᖃᕐᓂᐊᖅᐳᖓ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ. 
 
ᖁᕕᐊᓱᑉᐳᖓ ᐱᕕᔅᓴᖃᖅᑎᑕᐅᒐᒪ ᓇᓗᓇᐃᖅᓯᓂᕐᒧ ᐅᖃᐅᓯᒃᑲᕐᓂᒃ ᐋᔩᖃᑎᒌᓐᓂᐊᖅᑎᓪᓗᑕ ᑮᓇᐅᔭᓂᒃ 
ᐸᕐᓇᐅᑎᓕᕆᓗᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᓇᓗᓇᐃᖅᓯᕗᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ 
ᑮᓇᐅᔭᑎᒍᑦ ᐸᕐᓇᐅᑎᖏᑦ 2003-2004-ᒧᑦ ᐊᖏᓪᓕᒋᐊᖅᓯᒪᒻᒪᑕ 3%-ᑲᓴᓐᓂᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇᐅᔪᖅ ᐊᒥᓲᓂᕗᑦ ᓈᒻᒪᖏᒻᒪᑕ. ᓯᕙᓂᖅᑎᕆᒋᐊᖃᑲᐃᓐᓇᕋᑦᑕ. 
 
ᐱᒋᐊᒃᑲᓐᓂᕈᓐᓇᖅᓯᒋᕗᒍᑦ. ᓄᑕᕌᒃ. 
 
ᓄᑕᕋᒃ (ᑐᓵᔨᑎᒍ): ᐃᑦᓯᕙᐅᑕ, ᐅᑎᖅᕕᒋᓗᒋ ᒪᑐᐃᖅᓯᓂᕆᖃᐅᔭᒃᑲ. ᑲᔪᓯᒋᐊᑲᓂᕐᓂᐊᕋᒪ ᓄᖃᕕᒋᖃᐅᔭᕐᓄ. 
 
ᐊᐅᓚᓂᕆᔭᖏᓄ ᐊᒻᒪ ᐃᖏᖅᕋᔾᔪᑎᖏᓄ ᐅᑯᓄᖓ 2003-2004, ᐳᖅᑐᓯᓯᒪᓂᑰᒻᒪᑕ ᒥᑦᓴᐅᓯᓗᖏ 3ᐳᓴᖕᒥ 
ᐅᑯᓇᖓ 2002-2003ᒥ ᐃᒪᐃᑐᓄ ᑲᑎᑦᑐ ᐃᒪᐃᑦᑐᓂ 159 ᒥᓕᐊᓐ, 970 ᑕᐅᓴᓐ ᑖᓚᓄ. ᖃᓄᐃᑑᓂᕆᔭᖓᓄ 
ᑖᓐᓇ ᐳᖅᑐᓯᓂᐅᔫᑉ, ᑲᑎᒪᔩᓪᓗ ᐃᓱᒫᓘᑎᖃᕐᓱᑎ ᑕᒪᑐᒧᖓ ᑕᒪᓐᓇᓗ ᓈᒻᒪᓪᓗᐊᐸᓚᐃᓇᓂ 
ᖃᓄᐃᑑᓂᕆᔭᖏᓄ ᐱᕈᖅᐸᓪᓕᐊᔪᓄ ᐃᓱᒫᓘᑎᐅᔪᐃᑦ ᐅᑯᓇᓂ ᐱᕈᖅᐸᓪᓕᐊᔪᓄ ᓄᓇᓕᐅᔪᓂ. 
 
ᖃᑦᓯᐅᓂᖏᓄ ᐃᓕᓐᓂᐊᖅᑏᑦ ᐃᓕᓐᓂᐊᖅᕕᖁᑎᑎᖕᓂ ᐳᖅᑐᓯᕙᓪᓕᐊᔪᑦ ᑕᐃᒪᖓ ᐊᕐᕌᒍᑕᒫᑦ. ᑲᑎᒪᔩᓪᓗ 
ᐊᑦᓱᕈᓯᒪᓪᓗᑎ ᑭᖒᒪᔭᐅᓯᒪᔪᓂ ᐊᕕᑦᑐᑕᐅᓂᖏᓄ ᐃᓕᓐᓂᐊᖅᕕᖕᒧ ᑮᓇᐅᔭᑦᓴᒫᓂ ᓇᓕᒧᖓᑎᑕᐅᓗᑎ 
ᑭᖒᒪᔭᐅᓯᒪᔪᓄ ᓄᓇᓕᖕᒥᐅᑕᓄ. 
 
ᖃᕿᐊᖅᑕᐅᓂᖏᓄ ᐅᑯᓇᓂ ᓴᕿᑎᑕᐅᓂᖏᓄ ᐃᓄᐃᑦ ᖃᐅᔨᒪᔭᑐᖃᖏᓄ ᐃᓕᓐᓂᐊᓂᐅᔪᓄ ᑲᔪᓯᖏᓐᓇᕐᑐ 
ᑕᒪᐃᖓᑦ. ᑲᑎᒪᔩᓪᓗ ᐃᑲᔪᖅᓱᖏᓐᓇᕐᓱᑎ ᐊᔭᐅᖅᑐᐃᓯᒪᓪᓗᑎ ᒥᓂᔅᑕᒥ ᐱᓇᓱᐊᖅᓯᒪᓂᕆᔭᖓᓄ 
ᑕᒪᑐᒧᖓᖓᔪᒥ. 
 
ᑲᑎᒪᔩᑦ ᐊᔭᐅᖅᑐᐃᓯᒪᓪᓗᑎ ᒥᓂᔅᑕᒥ ᓴᕿᑎᑦᓯᓂᐊᕐᓗᓂ ᐊᑐᐊᒐᖅᒥ ᐊᒻᒪ ᑮᓇᐅᔭᑦᓴᒫᓄ ᐃᓱᒫᓘᑎᓂ 
ᐃᓕᖓᓂᖃᕐᓱᑎᓪᓗ ᐃᖃᓇᐃᔭᖅᑎᑖᕆᐊᒧ ᐃᓕᖁᓯᑐᖃᖅᓄ ᐊᐅᓚᑦᓯᔨᒋᔭᐅᓗᓂ, ᓇᓪᓕᐅᒃᑯᒫᓄᖓᔪᓂ 
ᐃᓕᖁᓯᑐᖃᓄᖓᓗᑎ ᒪᑯᓄᖓ ᓅᑦᑎᑕᐅᓯᒪᕙᓪᓗᑎ ᐱᔭᑦᓴᐃᑦ ᐅᑯᓇᓂ ᐃᓄᐃᑦ ᖃᐅᔨᒪᔭᑐᖃᖏᓂ 
ᐃᓱᒪᒋᔭᐅᓯᒪᔪᓂ ᐅᑯᓄᖓ ᐃᓱᒪᒋᔭᐅᑦᓯᐊᖅᓯᒪᔪᓂ ᐃᓱᒫᓘᑎᓂ. 
 
ᑲᑎᒪᔩᓪᓗ ᑲᔪᓯᖏᓐᓇᕐᑐᐃᑦ ᐱᑕᖃᕐᐸᑦᓱᑎ ᐃᓱᒫᓘᑎᓄ ᐃᒪᐃᒻᒪᓪᓗ ᐃᓕᓐᓂᐊᖅᑐᓕᕆᓂᖅᑎᖕᓄ 
ᑲᔪᓯᓂᖃᑦᓯᐊᖏᓂᖏᓄ ᑭᖒᒪᔭᐅᓯᒪᔪᓄ ᓂᕆᐅᒋᔭᐅᓯᒪᔪᓄ ᐃᓕᓐᓂᐊᖅᑎᖁᑎᑎᓄ ᐱᓕᕆᓯᒪᓂᑰᓪᓗᑎ 
ᑐᕌᒐᖃᕐᓱᑎ ᐃᓱᓕᑦᓯᓂᖅᒧ ᐊᒻᒪ ᑲᔪᓯᑎᖏᓐᓇᕐᓗᒍ ᓯᓚᑦᑐᓴᖅᕕᖕᒥ ᐃᓕᓐᓂᐊᓂᕆᔭᖓᓄ. 
 
ᑲᑎᒪᔩᓪᓗ ᐊᔭᐅᖅᑐᐃᓯᒪᓪᓗᑎ ᒥᓂᔅᑕᒥ ᑲᔪᓯᑎᑦᓯᖏᓐᓇᕐᓗᓂ ᐱᔪᓐᓇᓂᕆᔭᖓᑎᒍ ᐱᓕᑦᓯᓗᓂ ᐃᑲᔪᖅᓱᓂᒥ 
ᐃᓕᓐᓂᐊᖅᑎᓄ, ᐃᓕᓐᓂᐊᑎᑦᓯᔨᓄ ᐊᖓᔪᖄᕆᔭᓄᓗ ᐃᓕᖓᓂᖃᕐᑐᓂ ᐃᓕᓐᓂᐊᖏᓇᓂᐊᓱᑎ ᐃᓕᓐᓂᐊᕕᖕᒥ 
ᐃᓱᒪᒋᔭᐅᓯᒪᔪᓪᓗ ᖃᑦᓯᐅᒋᐊᖃᓂᖏᓄ ᐊᒻᒪ ᖃᓄᐃᑑᓂᕆᔭᖏᓄ ᐃᑲᔪᕈᑎᓴᐃᑦ ᐃᒪᐃᓂᐊᕐᒪᑕ ᐃᓕᓐᓂᐊᖅᑏᑦ 
ᑲᔪᓯᖏᓐᓇᓂᐊᕐᓗᑎ ᐃᓕᓐᓂᐊᖅᑕᒥᓄ ᐊᒻᒪᓗᑦᑕᐅᖅ ᖃᐅᔨᒪᒋᐊᕐᓗᑎ ᐱᔭᑦᓴᐅᔪᓂ ᓯᕗᓂᕆᓂᐊᕐᑕᑎᖕᓄ 
ᐃᓕᓐᓂᐊᕈᑎᐅᓂᐊᕐᓱᑎ ᑕᒪᐃᓂ ᐳᖅᑐᓂᖅᓴᒥ ᐊᒻᒪ ᐃᓕᑕᕆᔭᐅᔾᔪᑎᓄᖓᔪᓂᓪᓗ. 
 
ᑲᑎᒪᔩᓪᓗ ᓂᕆᐅᓐᓂᖃᕐᓱᑎ ᓯᕗᓂᕆᓂᐊᕐᑕᑎᖕᓂ ᐱᕙᓪᓕᐊᓂᕆᔭᖏᓄ ᐅᓂᒃᑳᓄ ᑖᒃᑯᓇᖓ ᐱᓕᕆᕕᐅᔪᓂ 
ᑲᑎᒪᔨᖏᓂ ᐃᒪᐃᒻᒪᓪᓗ ᓴᕿᑎᑕᐅᓂᐊᕐᓱᑎ ᖃᐅᔨᓴᖅᓂᐊᕐᓱᑎ ᑕᒪᒃᑯᓄᖓ ᐃᓱᒫᓘᑎᐅᔪᓄ. 
 
ᐃᑦᓯᕙᐅᑖ, ᐱᓕᕆᕕᐋ ᐃᓕᓐᓂᐊᖅᑐᓕᕆᔨᑯ ᐃᑲᔪᖅᓂᖃᓛᖑᒻᒪ ᓄᓇᕗᒥᐅᑦ ᐃᖃᓇᐃᔭᖅᓂᐊᕐᓱᑎ 
ᐃᓱᒪᒋᓯᒪᔭᖏᓄ ᐊᒻᒪ ᐃᒻᒥᓂᖅᓱᕈᓐᓇᓯᓂᖏᓄ. ᑲᑎᒪᔩᓪᓗ ᐃᓕᑕᖅᓯᓯᒪᓪᓗᑎ ᐃᒪᐃᒻᒪ ᐊᐅᓚᑕᓂᕆᔭᖏ 
ᐱᔭᑦᓴᐃᑦ ᐱᓕᐅᑎᐅᓯᒪᔪᐃᑦ ᐅᑯᑎᒎᓇ ᐃᓄᓕᕆᔨᑯᒍ ᐃᒪᐃᑑᓂᖃᕐᓱᓂ ᐱᕙᓪᓕᐊᑎᑕᐅᓗᑎ ᐃᓱᒪᒋᔭᐅᓯᒪᔪᖅ.  

ᑕᐃᒪᐃᒧᓪᓗ, ᑲᑎᒪᔩᑦ ᐅᐱᑦᓯᒪᑦᓱᑎ ᐱᓕᑕᐅᒋᐊᒧ ᑐᑭᓯᔾᔪᑎᖏᓄ ᒥᑦᓵᓄ ᐱᓕᕆᕕᐅᔫᑉ ᓄᑖᑦ ᑐᑭᓯᔾᔪᑏᑦ ᐱᔭᑦᓴ 
ᐅᑯᓄᖓ ᐃᓄᓕᕆᔨᐸᑦᑕᓄ ᐅᖃᐅᓯᐅᓯᒪᔪᓄ ᒥᓂᔅᑕᒧ ᐱᒋᐊᓕᕋᑖᖅᑎᓪᓗᒍ ᐱᓇᓱᐊᕈᓯᖅ. 
 
ᒪᓕᒐᓕᐅᖅᑏᑦ ᖁᕕᐊᓱᓗᐊᓚᐅᓐᖏᒻᒪᑕ ᑕᑯᓐᖏᓐᓇᒥᒃ ᐊᖏᓪᓕᒋᐊᖅᑕᐅᑎᓪᓗᒋᑦ ᑮᓇᐅᔭᐃᑦ 
ᕿᒥᕐᕈᐊᒐᒃᑯᕕᓐᓄᑦ ᐊᑐᐃᓐᓇᐅᑎᑦᓯᕙᑦᑐᓄᑦ ᑐᓴᕋᑦᓴᓂᒃ, ᐃᑲᔪᕈᑎᑦᓴᓂᒃ ᐊᒻᒪᓗ ᓱᓕᕆᒃᓴᐊᓂᒃ ᐊᒥᓱᒻᒪᕆᓐᓄᑦ 
ᐱᓕᕆᖃᑎᒌᑦᑐᓄᑦ ᐸᐃᕆᕕᓐᓂᒃ ᑎᑭᑦᓱᒋᑦ ᖁᕝᕙᓯᓐᓂᓖᑦ 6-ᒥᒃ, ᐃᓕᓐᓂᐊᖅᑎᓄᓪᓗ ᐃᓐᓇᕐᓄᑦ. 
 
ᑲᑎᒪᔨᕋᓛᑦ ᐊᔭᐅᖅᑐᕆᐊᒃᑲᓐᓂᖅᑯᑦ ᒥᓂᔅᑕᒥᒃ ᕿᒥᕐᕈᑲᓐᓂᖁᓪᓗᒍ ᐱᕝᑦᓴᐅᒍᓐᓴᖅᑐᓂᒃ ᐊᑭᑎᑐᕆᐊᕆᓂᕐᒧᑦ 
ᑮᓇᐅᔭᓂᒃ ᐊᒻᒪᓗ ᐃᑲᔪᖅᓯᓗᑎᒃ ᓄᓇᓕᓐᓂ ᕿᒥᕐᕈᐊᒐᓕᕆᓂᕐᒧᑦ ᐱᔨᑦᓯᕋᐅᑎᓂᒃ. 
 
ᓄᖅᑲᕈᑎᒋᔭᕋ ᑖᓐᓇ ᒪᑐᐃᖅᐸᓪᓕᐊᓂᕐᒧᑦ ᐃᖃᐅᓯᑦᓴᓐᓄᑦ. ᒪᓕᒐᓕᐅᖅᑏᑦ ᐊᐱᖅᑯᑎᖃᕈᓐᓴᕐᒥᔪᑦ 
ᐅᖃᐅᓯᑦᓴᓂᓪᓘᓐᓃᑦ ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᑲᔪᓯᒋᐊᓐᖏᓂᑦᑎᓐᓂ, ᓇᓗᓇᐃᖅᓯᒍᒪᔪᖓ ᑐᓐᖓᕕᒋᑦᓱᒍ 
ᒪᓕᒐᖅ 77(1) ᒪᓕᒐᓕᐅᖅᑏᑦ 10-ᒥᓂᑦᓯᖃᕐᓂᐊᖅᑐᑦ ᐅᖃᐅᓯᑦᓴᒥᓄᑦ ᐃᓘᓐᓈᓅᖓᔪᓄᑦ. 
 
ᐊᒻᒪᓗ 77(2) ᓇᓗᓇᐃᖅᓯᔪᖅ ᐃᓱᒪᖅᓲᑎᒋᓪᓗᓂᐅᒃ ᐃᑦᓯᕙᐅᑕᐅᑉ, ᒪᓕᒐᓕᐅᖅᑎ ᐊᑕᐅᓯᐊᓐᖏᓪᓗᓂ 
ᐅᖃᐅᓯᖃᓐᓇᖅᑐᖅ ᐅᖃᓕᒪᐅᑕᐅᔪᒧᑦ ᐊᒻᒪᓗ ᐅᖃᖃᑎᒌᓐᓂᐅᔪᓄᑦ ᒪᓕᒐᐅᓕᖅᑎᓕᒫᑦ ᓂᓪᓕᕈᒪᔪᑦ 
ᓂᓕᖅᑐᐃᓐᓇᐅᒌᖅᐸᑕ. 
 
ᒫᓐᓇ ᓇᑎᖅ ᒪᑐᐃᕐᓂᐊᓕᖅᐸᑕ ᐅᖃᐅᓯᑦᓴᓄᑦ ᐃᓘᓐᓈᓅᖓᔪᓄᑦ, ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᐃᑦᑐᒥᒃ ᐅᖃᐅᓯᖃᓚᖓᔪᖓ. ᑲᑎᒪᔨᕋᓛᓃᖃᑕᐅᒐᒪ 
ᐃᓕᓐᓂᐊᖅᑐᓕᕆᓂᕐᒧᑦ. ᒥᓂᔅᑕ ᐅᖃᐅᓯᖄᕐᔪᑦᓯᒪᒻᒪᑕ ᓱᓇᐃᑦ ᑮᓇᐅᔭᓂ ᐊᑐᖅᑐᑦᓴᓃᒻᒪᖔᑕ 
ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖏᓐᓂ ᐊᑐᖅᑐᑦᓴᓂ 2003-2004. 
 
ᑭᓯᐊᓂ ᖁᕕᐊᓱᒻᒪᕆᑦᑐᖓ ᐅᖃᕆᐊᑦᓴᖅ, ᖁᕕᐊᓱᒻᒪᕆᑦᑐᖓ ᐅᖃᐅᓯᖏᓐᓂᒃ ᒥᓂᔅᑕᐅᑉ ᐱᔾᔪᑎᖃᕐᓱᓂ 
ᐃᓕᓐᓂᐊᖅᑐᓕᕆᔩᑦ ᑮᓇᐅᔭᖏᓐᓂᒃ ᐊᑐᖅᑐᑦᓴᓂᒃ, ᒥᑭᔫᒐᓗᐊᖅᑎᓪᓗᒋᑦ. ᑐᓴᕈᒥᓇᒻᒪᕆᑦᑐᒥᒃ ᒥᓂᔅᑕ ᐅᖃᕐᒪᑦ 
ᐳᐃᒍᖅᓯᒪᓐᖏᓐᓂᕋᕐᓱᓂ ᐊᐅᓚᓂᕆᔭᖏᓐᓂᒃ ᑮᓇᐅᔭᐃᑦ ᑖᒃᑯᓄᖓ ᐱᓕᕆᖃᑎᒌᑦᑐᓄᑦ ᑲᑎᒪᔨᕋᓛᓂ. 
ᖁᕕᐊᒋᒻᒪᕆᑦᑕᕋ ᑕᒪᓐᓇ ᑐᓴᕆᐊᖓ. 
 
ᐊᓯᐊᓄᑦ, ᑐᓵᒐᒪ ᐃᓐᓇᐃᑦ ᐃᓕᓐᓂᐊᕐᓂᖏᓐᓂᒃ, ᐃᒻᒪᖃ ᐊᕐᕌᓂᐅᓚᐅᖅᑐᖅ ᐊᒻᒪᓗ ᐃᒻᒪᖄ ᐅᑭᐊᖑᓚᐅᖅᑐᖅ. 
ᑖᒃᑯᐊ ᐊᐱᖅᑯᑎᒋᖃᑦᑕᔪᔭᒃᑲ ᐃᓐᓇᐃᑦ ᐃᓕᓐᓂᐊᕐᓂᖓᓅᖓᔪᑦ ᐊᒻᒪᓗ ᐃᖅᑲᓇᐃᔮᑦᓴᓅᖓᔪᓂᑦ 
ᐃᓕᓐᓂᐊᕋᑦᓴᐃᑦ, ᐆᑦᑑᑎᒋᓗᒍ ᐅᔭᕋᓐᓂᐊᕐᓂᖅ ᐊᒻᒪᓗ ᑕᒪᓐᓇ ᐃᓇᑦᓯᒍᑎᒋᓪᒪᕆᑦᓱᒍ. ᖃᐅᔨᒪᔪᐃᓐᓇᒐᑦᑕ 
ᐊᒥᓱᐊᓗᓐᓂᒃ ᐃᓕᓐᓂᐊᖅᑎᑕᖃᕐᒪᑦ, ᐊᒻᒪᓗ ᐃᓐᓇᖅᑕᖃᐅᕐᓱᓂ ᐃᖅᑲᓇᐃᔭᓐᖏᑦᑐᓂᒃ. ᑕᐃᒪᐃᒻᒪᑦ, ᑕᒪᓐᓇ 
ᐱᕚᓪᓕᖁᓪᓚᕆᑦᑕᕋ ᐃᑲᔪᖅᓯᔭᐅᒋᐊᒃᑲᓐᓂᖁᑦᓱᒋᑦ ᐃᓕᓐᓂᐊᕋᑭᓴᐃᑦ ᐃᖅᑲᓇᐃᔮᓅᖓᔪᑦ ᐊᒻᒪᓗ 
ᐅᔭᕋᓐᓂᐊᕐᓂᕐᒧᑦ.  
 
ᖃᐅᔨᒪᒐᑦᑕ, ᐊᒥᓱᓂᒃ ᐃᓄᓐᓂᒃ ᐃᖅᑲᓇᐃᔭᓐᖏᑦᑐᖅᑕᖃᕐᒪᑦ. ᐆᑦᑑᑎᒋᓗᒍ, ᓄᓇᓕᑦᑎᓐᓂ ᖁᕐᓗᖅᑐᒥ, 
ᑭᓯᐊᓂᑦᑕᐅᖅ ᐊᒥᓱᑦ ᐃᖅᑲᓇᐃᔮᑦ ᓴᖅᑭᐸᓪᓕᐊᒻᒥᔪᑦ ᐅᔭᕋᕐᓂᐊᖅᑎᓂᒃ BHP-ᑯᓐᓂᒃ ᐊᒻᒪᓗ ᐊᓯᖏᓐᓂᒃ 
ᐅᔭᕋᕐᓂᐊᖅᑎᓂᒃ.  

ᑕᕝᕙᓂ ᐊᐱᖅᑯᑎᖃᕈᒪᕗᖓ. ᖃᓄᖅ ᐱᕚᓪᓕᖅᑎᒍᓐᓴᕐᒪᖔᑦᑎᒍ ᐊᒻᒪᓗ ᐃᑲᔪᖅᓯᖏᓐᓇᕐᓗᑕ ᐅᔭᖃᓐᓂᐊᕐᓂᕐᒥᒃ. 
ᐃᓇᒍᒪᔭᕋ ᒥᓂᔅᑕ ᑕᒪᑦᓱᒥᖓ ᐃᓱᒪᖃᐃᓐᓇᖁᓪᓗᒍ ᐃᓪᓕᐊᕋᑦᓴᖃᕐᑎᑦᓯᒐᓱᐊᕐᓗᓂ ᐅᔭᕋᓐᓂᐊᕐᓂᕐᒧᑦ. 
 
ᐸᕐᓇᐅᑎᑦᓯᓐᓄᑦ, ᐃᓐᓇᐃᑦ ᐃᓕᓐᓂᐊᕐᓂᖓᓄᑦ, ᖃᓄᑎᒋ ᐊᑐᕐᓂᖃᖅᑲ? ᑐᓴᕆᐊᒃᑲᓐᓂᕈᒪᔪᖓ ᒥᑦᓵᓄᑦ. 
ᐸᕐᓇᓂᕐᒧᑦ ᕿᒥᕐᕈᓂᖅ ᐃᒻᒪᖄ ᐊᑑᑎᓛᖅᑐᖅ ᐅᑭᐊᖅ. ᐱᓕᕆᐊᖃᖅᑎᓪᓗᓯ ᕿᒥᕐᕈᓂᕐᒥᒃ, ᐃᓇᒍᒪᕙᑦᓯ 
ᐳᐃᒍᖁᓇᓯ ᐅᔭᕋᕐᓂᐊᕐᓂᒥᒃ, ᐱᓕᕆᐊᕆᓐᖏᓇᖅᓯᐅᒃ ᐅᔭᕋᕐᓂᐊᕐᓂᖅ. 
 
ᐊᕐᕌᓂ, ᐃᒻᒪᖃ, ᐃᖅᑲᐅᒪᔪᑦᓴᐅᔪᓯ ᑕᐃᐊᕕᒃ ᐅᔭᕋᓐᓂᐊᖅᑎᖏᑦ ᐃᑲᔪᖅᓯᓚᐅᖅᓯᒪᒻᒪᑕ ᖁᕐᓗᖅᑐᒥᓂᐅᒃ 
ᐃᓕᓐᓂᖃᑦᓴᓅᖓᔪᓄᑦ ᐃᖅᑲᓇᐃᔮᓄᑦ, ᐃᓇᒍᒪᕙᑦᓯ ᐱᓕᕆᒋᐊᒃᑲᓐᓂᖁᓪᓗᓯ ᐃᖅᑲᓇᐃᔮᑦᓴᓅᖓᔪᓂᒃ 
ᓄᓇᓕᓐᓄᒃ. 
 
ᖃᐅᔨᒪᔪᐃᓐᓇᐅᒐᑦᑕ ᑐᓴᑦᓯᒪᓪᓗᑕᓗ, ᐃᑉᐸᑦᓴᖅ, ᓄᓇᕗᒻᒥ ᖃᐅᔨᓴᕐᓂᖅᑕᕐᒪᑦ ᐊᒻᒪᓗ ᑕᒪᒃᑯᐊ 
ᑐᓴᕈᒥᓇᖅᑑᓪᓗᑎᒃ ᑲᔪᓯᑎᓯᑦᒍᒪᔪᑦ ᐃᓕᓐᓂᐊᕐᓂᕐᒥᓂᒃ ᐊᒻᒪᓗ ᐃᒻᒪᖃ ᐃᖅᑲᓇᐃᔮᖅᑖᕈᑎᒋᓗᒍ ᑖᕙᓂᒋᐊᖅ. 
 
ᐅᖃᐅᓯᖃᕈᒪᒻᒥᔪᖓ ᐃᓕᓐᓂᐊᕐᕕᓐᓂᒃ. ᐆᑦᑑᑎᒋᓗᒍ, ᖁᕐᓗᑦᑐᖅ, ᐃᓄᐃᓐᓇᖅᑐᑦ ᐅᖃᐅᓯᕗᑦ 
ᐊᑐᖅᑕᐅᓗᐊᖃᑦᑕᕈᓐᓃᕐᒪᑦ. ᒪᕐᕉᓐᓂᓪᓗ ᑎᑎᕋᐅᖅᓯᖃᖅᓱᑕ ᐃᓄᐃᓐᓇᖅᑐᑦ. 
 
ᐃᓱᒪᖃᐃᓐᓇᕈᒪᔪᒍᑦ ᐃᓕᓐᓂᐊᖅᑎᖁᑎᕗᑦ ᐃᓕᑉᐸᓪᓕᐊᒻᒪᑕ ᓄᑖᕐᒥᒃ, ᐊᑐᖃᑦᑕᖅᓱᑎᒃ Q-ᓂᒃ R-ᓂᓪᓗ. ᑖᒃᑯᐊ 
ᐃᓕᓐᓂᐊᖅᑎᑦᓯᔾᔪᑕᐅᓕᖅᑐᑦ ᐃᓕᓐᓂᐊᕐᕕᓐᓂ. ᐊᐃᑉᐸᖓᓂ. ᐃᓕᓐᓂᐊᖅᑎᑕᖃᕐᒥᔪᖅ ᐊᐱᖅᑯᑎᖃᖃᑦᑕᖅᑐᓂᒃ 
ᑎᑎᕋᐅᖅᓯᖅᑖᖅᑲᐅᒥᒃ. 
 
ᐊᑲᕐᕆᔮᓐᖏᒻᒪᑕ ᑎᑎᕋᐅᖅᓯᖅᑖᖅᑲᐅᒧᑦ. ᒥᓂᔅᑖ, ᑕᒪᓐᓄᑦ ᐳᓛᕆᐊᖅᓯᒪᔪᒍᑦ ᐃᓕᓐᓂᐊᕕᒻᒧᑦ. ᐃᓱᒫᓘᑕᐅᔪᑦ 
ᑕᒪᑦᓱᒪ ᑎᑎᕋᕐᓂᑖᖅᑲᐅᑉ ᒥᑦᓵᓄᑦ ᐅᖃᐅᓯᐅᔪᒻᒪᑕ. ᑐᓴᐅᒪᑎᖏᓐᓇᕐᒪᕗᑦ ᐃᓐᓇᕆᔭᕗᑦ ᑎᑎᕋᐅᓯᐅᑉ ᒥᑦᓵᓄᑦ. 
 
ᑖᒃᑯᐊ ᐃᓚᐃᓐᓇᖏᑦ ᐅᖃᐅᓯᑦᓴᒪ ᐊᒻᒪᓗ ᖃᐅᔨᒪᖁᑐᐃᓐᓇᖅᑕᑦᓯ ᐊᐱᖅᑯᑎᖃᕐᓂᐊᕋᒪ ᑖᒃᑯᐊ ᒥᑦᓵᓄᑦ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓇᐃᑦᑐᕈᓗᒻᒥᒃ, ᐊᒥᓲᓐᖏᒻᒪᑕ ᐃᖅᑲᓇᐃᔮᑦᓴᐅᔪᑦ 
ᓄᓇᓕᓐᓂ ᐊᒻᒪᓗ ᐃᓕᓐᓂᐊᕋᑦᓴᖅᑕᖃᕐᒥᑦᓱᓂ ᐃᖅᑲᓇᐃᔮᑦᓴᓅᖓᔪᓂᒃ ᐱᑕᖃᓐᖏᑦᑐᓂᒃ ᓄᓇᓕᓐᓂ. 
 
ᐃᖅᑲᓇᐃᔮᑦᓴᓅᖓᔪᑦ ᐃᓕᓐᓂᐊᖅᑕᐅᑉᐸᑕ ᓄᓇᓕᓐᓂ ᐃᑲᔪᕐᓂᖃᓪᓚᕆᒐᔭᖅᑐᖅ ᐃᖅᑲᓇᐃᔮᖅᑖᕐᓂᕐᒧᑦ. 
ᐃᓕᓐᓂᕋᑦᓴᖅᑕᓕᒃ ᐊᒻᒪᓗ ᐃᓕᒍᓐᓇᖅᓱᑎᒃ. ᐃᓄᐃᑦ ᓂᕿᖏᑦ ᐆᑦᑑᑕᐅᒍᓐᓇᖅᑐᖅ ᐃᓕᓐᓂᐊᕈᑕᐅᒍᓐᓴᕐᒪᑦ 
ᓂᕿᓕᐅᕐᓂᕐᒥᒃ ᐊᓯᖏᓐᓂᓘᓐᓃᑦ ᐃᖅᑲᓇᐃᔮᑦᓴᓂᒃ. 
 
ᐃᓕᓐᓂᐊᖅᑎᑕᓕᒃ ᓯᓚᑦᑐᓴᕐᕕᓕᐊᖃᑦᑕᖅᑐᓂᒃ ᐊᑭᓕᖅᑕᐅᐊᖃᑦᑕᖅᑐᓂᒃ ᐃᑲᔫᓯᐊᑎᒍᑦ ᐅᑯᓄᖓ 
ᐃᓕᓐᓂᐊᖅᑎᓄ ᐃᑲᔫᑎᓄ ᐱᔭᑦᓴᒧ ᓈᒻᒪᑦᓯᐊᐸᓪᓚᐃᒐᑎ ᐊᑭᓕᖅᓱᕈᑎᑦᓴᓄ ᐃᒪᐃᒻᒪᓪᓗ ᐊᑭᓖᒋᐊᖃᐸᓂᐊᕐᒪᑕ 
ᐃᓚᖏᓄ ᐊᒻᒪ ᕿᑐᖓᕆᔭᖏᓄᓗ. ᑕᐃᒪᐃᒧ, ᒥᓂᔅᑕ ᖃᓄᐃᒋᐊᖁᓪᓗᒍ ᑮᓇᐅᔭᑦᓴᒫᓄ ᐃᒪᐃᒻᒪ ᐃᖕᓇᐃᑕᐅᖅ 
ᐃᓕᓐᓂᐊᕈᓐᓇᕋᓂᐊᕐᒪᑕ. 

ᐱᑕᖃᕐᓱᓂ ᐃᓄᖕᓂ ᑕᖄᓂ ᖃᓪᓗᓇᐅᔭᕈᓐᓇᖏᑦᑐᓂ ᐱᔪᓐᓇᓂᖃᑦᓯᐊᖅᑐᓂ ᐃᓕᓐᓂᐊᑎᑦᓯᒍᓐᓇᕐᑐᓂ ᐃᓄᖕᓂ 
ᐃᓕᖁᓯᑐᖃᕆᔭᖏᓄ ᐅᕙᖓᓗᑦᑕᐅᖅ ᖃᐅᔨᒪᓗᐊᖏᒻᒥᒐᒃᑭ ᐱᔭᑦᓴᐃᑦ ᐱᓯᒪᔭᖅᓯᖕᓂ ᑭᓯᒥ ᐃᓱᒪᒋᑦᓱᒍ 
ᐱᒻᒪᕆᐅᒋᐊᖓᓄ ᐱᓕᑦᓯᓂᐊᖅᓱᑎ ᐃᓄᓕᕆᔨᑎᑕᐅᕙᓪᓗᑎ ᐃᓕᓐᓂᐊᖅᑏᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᓚᒃᑲᓐᓄᐊᖅ. ᑐᑐ. 
 
ᑐᑐ: ᖁᔭᓐᓇᒥᒃ, ᐃᑦᓯᕙᐅᑕ. ᐅᐱᑉᐳᖓ ᐱᕕᖃᕆᐊᒧ ᐅᖃᕕᖃᕆᐊᒧ ᒥᓂᔅᑕᒧ ᐃᖃᓇᐃᔭᖅᑎᖏᓄᓪᓗ. 
ᖃᐅᔨᒪᒐᓗᐊᖅᑐᖓ ᐱᑕᖃᓂᖏᓄ ᐱᐅᔪᓂ ᖃᓄᐃᐅᓂᔪᓂ ᑮᓇᐅᔭᑦᓴᓄ ᐱᑕᖃᖅᓱᓂᓗ ᑲᖔᓐᓇᖅᑐᓂᑦᑕᐅᖅ 
ᐃᓱᒪᒋᑦᓱᒍ ᐃᒻᒪᖃᖃᐄ ᐊᖏᓛᕆᔭᖅ ᑲᖔᕈᑎᓂ ᐊᒻᒪ ᐃᓱᒫᓘᑎᐅᔪᓂ ᐅᖃᐅᓯᒋᓯᒪᔭᒃᑲᓂ ᐃᑦᓯᕙᐅᑕᒧ 
ᑲᑎᒪᔨᖑᑲᐃᓐᓇᖅᑐᓂ ᐃᓱᒫᓘᑎᖃᕐᓱᑎ ᐃᒪᐃᒻᒪ ᐃᓕᓐᓂᐊᖅᓂᖅᓄᖓᔪᓂ ᓇᓕᒧᖏᒋᐊᖏᓄ ᑭᖒᒪᔭᐅᓯᒪᔪᓂ 
ᐃᓕᓐᓂᐊᖅᑎᒋᔭᖅᑎᖕᓄ. 
 
ᑕᒪᓐᓇᓗ ᐃᓱᒫᓘᑎᐅᔪᖅ ᑐᓴᐅᒪᑦᓱᒍ ᐃᓕᓐᓂᐊᖅᑎᓂ, ᑐᓴᐅᒪᑦᓱᒍ ᐊᖓᔪᖄᕆᔭᐅᔪᓂ, ᑕᒪᓐᓇ ᐃᓱᒫᓘᑎᐅᔪᖅ 
ᑖᒃᑯᓄᖓ ᑕᐃᒪᖓᓪᓗ ᖃᐅᔨᒪᑦᓱᖓ ᓱᒻᒪᐅᓂᖓᓄ ᑭᓯᒥ ᒥᓂᔅᑕᓗ ᐅᖃᖅᓯᒪᓪᓗᓂ ᐅᖃᐅᓯᖃᕐᓯᑦᓱᓂᓗ ᒥᑦᓵᓄ 
ᖃᓄᖅ ᐱᓕᕆᕕᐅᔪᐃᑦ ᐃᓕᓐᓂᐊᓂᖅᓗ ᐱᐅᓂᕆᔭᖏᓄ ᑕᖄᓂ, ᐱᐅᒻᒪᕆᑦᓱᑎ ᖃᓄᐃᑑᓂᕆᔭᖏᓄ ᐃᓱᒪᒋᑦᓱᒍ 
ᑭᖒᒪᔭᐅᔪᖃᕆᐊᖏᓄ ᖃᐅᔨᒪᔭᐅᒋᐊᕆᐊᓕᖕᓄ ᐱᓕᕆᕕᑎᒍᑦ ᐃᒪᐃᒻᒪ ᐊᑲᐅᖏᓕᐅᕈᑎᑕᖃᓂᐊᓄ 
ᖃᓄᐃᑑᓂᕆᔭᖏᓄ ᐊᒻᒪ ᐱᔭᕆᐊᖃᕐᓱᑎ ᖃᓄᐃᒍᑎᑦᓴᕆᔭᖏᓄ ᐱᓇᓱᐊᕐᓗᑎ ᐊᒻᒪ ᖃᐅᔨᓇᓱᐊᕐᓗᑎ ᑕᒪᒃᑯᓄ 
ᐊᑲᐅᖏᓕᐅᕈᑎᓄ ᐱᔾᔪᑎᖓᓗ ᐊᑑᑎᖏᓂᑎᖕᓄ, ᐱᓕᕆᑦᓯᐊᓂᖃᓚᖓᔾᔭᖏᓐᓇᑕᑦᑕ ᓄᑲᖅᑎᖁᑎᑦᑎᖕᓄ. 
 
ᑕᒪᒃᑯᐊᓗ ᐃᓄᐃᑦ ᑕᖄᓂ ᐅᖃᖅᓯᒪᓪᓗᑎ ᖃᓄᐃᑦᑑᓂᕆᔭᖏᓄ ᓴᕿᑎᑦᓯᕙᑦᓱᑎ ᕿᑐᖓᑎᖕᓄ 
ᐊᑉᐸᕈᑎᐅᕙᑦᓱᑎ ᓯᕗᖓᒍᑦ ᐱᒋᐊᓚᐅᖅᓇᑎ. ᐱᐅᓈᖅᓯᒪᖏᑦᑐ ᑕᒪᑦᓱᒧᖓ ᑖᒃᑯᓄᖓ. ᐊᑕᐅᓯᖅᒥ ᐃᓄᖕᒥ 
ᐅᖃᖅᓯᒪᔪᖃᕐᓱᓂ ᐅᕙᖕᓄ ᐃᒪᐃᒻᒪ ᓄᓇᓕᒋᔭᖓᓂ, ᑕᐃᒪᖓᓂ ᐱᑕᖃᓕᓚᐅᖅᓯᒪᒻᒪᑕᓂ ᐃᓕᓐᓂᐊᖅᕕᐊᓗᖕᒥ, 
ᖃᑯᑎᒃᑯᐊᓗ ᑭᓇᒥ ᐃᓕᓐᓂᐊᑎᑦᓯᒋᐊᕐᑐᒥ ᒍᕋᐃᑦ 12ᒧ ᐃᓱᓕᑦᓯᒍᑎᒧ ᓄᓇᕗᒥ ᐱᓇᓱᐊᓂᐊᕐᓱᓂ 
ᓯᓚᑦᑐᓴᖅᕕᔾᔪᐊᖅᒧ ᖃᓪᓗᓈᓄᑦ. 
 
ᐱᑕᖃᕐᓯᒪᓂᑰᓪᓗᑎ ᐃᓚᖏᓄ ᐃᓱᓕᑦᓯᒍᑎᓄ ᑐᓐᓂᕈᑎᐅᓯᒪᔪᓂ ᐱᓕᕆᕕᐊᓂ ᐃᓕᓐᓂᐊᖅᑐᓕᕆᔨᑯ ᐅᑯᓄᖓ 
ᒍᕋᐃᑦ 12 ᐃᓕᓐᓂᐊᖅᑎᓄ ᐊᖏᖅᑕᐅᓯᒪᓪᓚᕆᖏᑦᑐᓄ ᓯᓚᑦᑐᓴᖅᕕᑎᖕᓄ. ᐊᐱᕆᕙᑦᓱᑎ ᐃᓕᓐᓂᐊᖅᑎᓂ 
ᐃᓕᓐᓂᐊᓂᐊᕐᓗᑎ ᖁᕙᓯᒋᐊᕈᓐᓇᓂᐊᕐᓱᒋ ᐃᓕᓐᓂᐊᒐᖏ ᐅᕝᕙᓗ ᐊᓯᖏᓂ ᐱᔭᑦᓴᐃᑦ ᐅᕝᕙᓗ 
ᖃᐅᔨᓴᖅᑕᐅᔾᔪᑎᖏ ᑲᔪᓯᒍᓐᓇᓂᐊᕐᒪᑕ ᓇᓕᒧᑦᓯᒪᓂᐊᕐᓗᑎ ᐃᓚᖏᓄ ᓯᓚᑦᑐᓴᖅᕕᐅᔪᒧ ᐊᑐᐃᓐᓇᐅᑎᑕᐅᔪᓄ 
ᓯᓚᑦᑐᓴᖅᕕᖕᒥ. 
 
ᐃᓱᒪᒋᑦᓱᒍ ᐃᒪᐃᒻᒪ ᐱᓕᕆᕕᐅᔪᖅ ᐱᔭᕆᐊᖃᓂᖏᓄ ᖃᓄᐃᑑᓂᕐᓗᑦᓯᒪᓂᐅᔪᓄ ᐃᒪᐃᓕᓗᑎ ᐱᐅᑦᑕᐹᖅ 
ᖃᓄᐃᒍᑎᒋᔭᑎᖕᓄ. ᐱᑕᓕᒋᐊᓪᓚᐅᑦᓱᓂ ᖃᓄᐃᑑᓂᐅᔪᓄ, ᑐᑭᓯᓂᖅᓗᑕᐃᓕᖓ. ᑭᓯᒥ ᐱᑕᖃᕐᒪ ᐃᓚᖏᓄ 
ᐱᒻᒪᕆᐅᔪᓄ ᐊᑲᐅᖏᓕᐅᕈᑎᓄ ᐃᓚᒋᔭᖏᓄ ᑭᓯᒥᑦᑕᐅᖅ ᑲᔪᓯᖏᓐᓇᕐᓱᑎᓪᓗ ᐃᓱᒪᒋᓗᐊᖁᓇᒋᑦ ᑕᒪᒃᑯᐊ 
ᐊᑲᐅᖏᓕᐅᕈᑏᑦ, ᐋᕿᔪᓐᓇᔾᔮᖏᑕᕗᑦ ᐊᒻᒪ ᐱᔨᑦᓯᑦᓯᐊᕈᓐᓃᖅᓱᑕ ᓄᑲᖅᑎᖁᑎᑎᖕᓂ ᑕᖄᓂ ᓇᓪᓕᐊᒍᑦ. 
 
ᐃᒻᒪᖃᓗ ᓄᖃᑎᒍᑎᒍ ᐅᑎᖅᑕᑐᑎᑐ ᒪᑐ ᐃᓄᖕᓄ ᐃᒪᐃᒻᒪ ᑕᒪᐅᖓᐸᑦᑐᐃᑦ ᓄᓇᕗᒧ ᖃᓪᓗᓈᓂ 
ᐃᖃᓇᐃᔮᖅᑖᖔᖅᓱᑎ ᐳᖅᑐᓂᕐᓴᓂ ᐃᖃᓇᐃᔮᑦᓴᓂ ᐃᓗᐊᓂ ᒐᕙᒪᑯᓂ ᐊᒻᒪ ᐊᓯᖏᓂ ᑲᑐᑎᖃᑎᒌᓂ, ᑕᐃᒫᓕ 
ᑭᓯᒥ ᐊᑑᑎᒍᓐᓇᕐᓱᑎ ᐃᒪᐃᒻᒪᓗ ᐱᔪᓐᓇᓂᖃᕈᓐᓇᓂᐊᕐᒪᑕ ᐃᓕᓐᓂᐊᓂᖅᓄ ᐱᓕᑦᓯᒍᑎᐅᓗᑎ ᓄᑲᖅᑎᖁᑎᑎᓄ 
ᐃᒪᐃᒻᒪ ᑲᔪᑎᑦᓯᒋᐊᑲᓂᕐᐸᓂᐊᕐᒪᑕ ᐃᓕᓐᓂᐊᓂᕆᔭᖏᓄ ᓯᓚᑦᑐᓴᖅᕕᖕᒥ ᓯᓚᑦᑐᓴᖅᕕᔾᔪᐊᒥᓗᑭᐊ ᐅᕝᕙᓗ 
ᓯᓚᑦᑐᓴᖅᕕᐅᔪᒥ ᖃᓪᓗᓈᓂ ᓇᓕᒧᑦᓯᒪᓂᐊᖅᒪᑕ ᐃᓕᓐᓂᐊᒐᕆᔭᖏᓄ, ᑕᐃᒫᑦᓴᐃᓐᓇᖅ ᐃᓕᓐᓂᐊᓂᖅᓄᖓᔪᓂ 
ᓇᓪᓕᐊ ᐃᓕᓐᓂᐊᖅᑎᐅᑉ ᐊᑑᑎᔭᖏᓄ ᖃᓪᓗᓈᓂ ᑲᓇᑕᒥ. 

ᐃᓱᒪᒋᑦᓱᒍ ᑕᒪᓐᓇ ᖃᓄᐃᑑᓂᐅᔪ ᐃᒪᐃᒻᒪᓪᓗ ᐱᓕᕆᕕᐅᔪ ᖃᐅᔨᒪᓂᖃᕐᓱᑎ ᓴᕿᓯᒪᕕᐅᑦᓱᓂᐊ ᐊᒻᒪ 
ᐃᒪᐃᓕᔪᖃᕐᐸᑦᓱᓂ ᐊᑑᑎᓯᒪᓂᕆᑦᓱᑎᒍ, ᑭᓇᒥᓪᓗ ᐸᓯᑦᓯᒋᐊᑐᒐᑕ ᑭᓯᒥ ᕿᒫᓂᐊᖅᓗᒋ ᖃᓄᐃᒋᐊᖅᑎᓪᓗᒋ 
ᐱᑦᑕᐊᓯᖅᓂᖅᓴᓂ ᐃᓱᒫᓗᒋᓗᐊᖏᓪᓗᒋ ᐊᒻᒪᓗ ᐃᓱᒪᒋᔭᕋ ᑕᒪᓐᓇ ᐃᑉᐱᒋᔭᐅᒋᐊᖃᒻᒪᑦ. 
 
ᐅᖃᐅᓯᖃᒻᒪᑦ ᐱᔭᕇᖅᓯᖃᑦᑕᖅᑐᓂᒃ ᐃᓕᓐᓂᐊᖅᑕᒥᓂᑦ ᑲᔪᓰᓐᓇᕐᓂᖃᒻᒪᑦ ᐊᑦᔨᒌᒥᑦ ᐃᓕᓐᓂᐊᕆᐊᑉᐸᓪᓕᐊᔪᑦ 
ᖃᐃᕙᓪᓕᐊᓂᖏᓐᓄᑦ ᐊᒻᒪᓗ ᐅᖃᖅᑲᐅᒐᒪ, ᑎᑎᖃᐅᑉ ᐊᑦᔨᖓᓂᒃ ᐱᓚᐅᕐᒥᒐᒪ ᐃᓕᓐᓂᐊᖅᑎᒥᒃ 
ᐱᔭᕇᖅᑐᒥᓂᕐᒥᒃ ᐊᒻᒪᓗ ᐃᓱᒪᓪᓗᓂ ᐱᔭᕇᖅᑐᓄᑦ ᐸᐃᑉᐹᖅᑕᕆᔭᐅᓲᖅ ᓈᒻᒪᖏᓐᓂᕋᑦᑐᓂᐅᒃ. ᓈᒻᒪᖏᑦᑐᑦ 
ᑖᒃᓱᒧᖓ ᐃᓚᐅᔪᒪᒍᓂ ᖁᑦᑎᓂᖅᓴᒧᑦ ᐃᓕᓐᓂᐊᕐᓂᕐᒧᑦ ᖃᓪᓗᓈᓂ. ᓇᓂᓯᒋᐊᖃᑦᑐᒍᑦ ᓄᖅᑲᑎᓪᓗᒍ 
ᑕᐃᒪᐃᑕᐅᕙᑦᑐᑦ. ᖁᕕᐊᓇᖅᑐᖅ ᑕᑯᒋᐊᒃᓴᖅ ᐊᖏᓪᓕᒋᐊᖅᑕᐅᓯᒪᔪᓂᒃ ᑮᓇᐅᔭᓂᒃ ᐊᒻᒪᓗ ᑕᒪᒃᑯᓄᖓ ᓄᓇᓖᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 
 
ᐃᓚᖓ ᐱᓛᓐᓂᐊᕐᓂᕋᑦᑕᐅᓚᐅᖅᓯᒪᔪᖅ ᐃᓕᓐᓂᐊᖅᑐᓕᕆᔨᒃᑯᑦ ᐊᖏᔪᖅᑳᖑᔪᓂᑦ ᓄᖑᑎᕆᔪᒪᓕᕋᑦᑕ 
ᐊᕕᑦᑐᖅᓯᒪᔪᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ ᑖᓐᓇ ᓴᐃᒪᑦ ᐊᐅᓚᑎᑕᐅᓚᐅᖅᑐᖅ 
ᐃᓘᓇᖏᓐᓄᑦ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᓂᔭᐅᓂᐊᖅᑐᑎᑐᑦ ᐱᔪᓐᓇᓂᕐᒥᒃ ᐊᒻᒪᓗ 
ᑎᒍᒥᐊᕐᓂᕐᒥᒃ ᐃᓕᓐᓂᐊᖅᑐᓕᕆᓂᕐᒥᒃ ᓄᓇᓕᖏᓐᓂ. ᐊᒥᓱᑦ ᓱᓕ ᐅᑕᖅᑭᔪᑦ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᑕᒪᑐᒥᖓ. 
 
ᑕᑯᓯᒪᔪᒍᓪᓗ ᖃᓄᐃᓕᐅᕈᑕᐅᓯᒪᔪᓂᒃ ᐊᒻᒪᓗ ᒪᓕᒐᓕᐅᖅᕕᒻᒥ ᑕᕝᕙᓂ ᑲᑎᒪᕕᒻᒥ ᖃᒥᑦᑎᓯᒪᔫᔮᖅᑐᒥᒃ 
ᐱᔪᓐᓇᕐᓂᐅᔪᒥᒃ ᓄᓇᓕᓐᓄᑦ ᐃᓕᓐᓂᐊᖅᑐᓕᕆᔨᒃᑯ ᑲᑎᒪᔨᖏᓐᓄᑦ ᐊᒻᒪᓗ ᐃᓗᐊᓅᖅᑕᐅᕙᓪᓕᐊᔫᔮᖔᖅᑐᑎᒃ 
ᓂᕈᐊᖅᑕᐅᓯᒪᓇᑎᒃ ᒐᕙᒪᓂᒃ ᐊᐅᓚᑦᓯᔩᑦ. 
 
ᑕᒪᒃᑯᐊᓗ ᐃᓱᒫᓘᑎᒋᔭᐅᔪᑦ ᓄᓇᓕᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᐅᑉᐱᕆᒐᒃᑯ ᐅᖃᕋᐃᒻᒪᑕ 
ᖃᓄᐃᓐᓂᐊᕐᓂᕐᒥᓂᑦ ᐊᒻᒪᓗᖃᐃ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᐃᒫᑦᓴᐃᓐᓇᖅ ᐃᓱᒪᕙᑦᑐᑦ. 
 
ᐊᒻᒪ ᓱᓕ, ᐱᕈᑉᐸᓪᓕᐊᓂᖅ, ᐅᖃᕐᒪᑦ ᐅᕙᓂ ᐃᓕᓐᓂᐊᕆᐊᖅᐸᑦᑐᐃᑦ ᖁᕝᕙᓯᓂᖅᓴᐅᓕᕐᒪ, ᑭᓯᐊᓂ ᐃᓱᒪᔪᖓ 
ᓯᕗᓪᓕᖅᐹᒥ ᑮᓇᐅᔭᐃᑦ ᑐᓂᔭᐅᓂᖏᑦ ᐊᒻᒪᓗ ᓯᕗᓪᓕᖅᐹᒥ ᒥᓂᔅᑕᐅᑉ ᐅᖃᐅᓯᖏᑦ ᑮᓇᐅᔭᓄᑦ ᐅᖃᖏᒻᒪᑕ 
ᓄᑖᓂᑦ ᐃᓕᓴᐃᔨᓄᑦ ᐃᖅᑲᓇᐃᔮᒃᓴᓂᑦ. 
 
ᐃᓱᒪᒋᕙᕋ ᑕᓐᓇ ᐃᓱᒫᓘᑎᐅᒻᒪᑦ ᐱᓕᕆᐊᖑᒋᐊᖃᑦᑐᓂᓗ. ᐃᓕᓴᐃᔨᕗᑦ ᐱᐅᔪᒥᒃ ᐱᓕᕆᐊᖃᕋᓱᐊᕐᒪᑕ 
ᐊᑐᖅᑐᑎᒃ ᐊᑐᐃᓐᓇᕆᔭᒥᓂᑦ ᐊᒻᒪᓗ ᐅᐱᒋᕙᒃᑲ ᐃᓘᓇᑎᒃ. 
 
ᑭᓯᐊᓂ ᐃᓄᒋᐊᓗᐊᖅᑎᓪᓗᒋᑦ ᐃᓪᓗᕈᓯᕆᔭᖏᑦ ᐃᓕᓐᓂᐊᖅᑏᑦ ᐱᔪᓐᓇᖅᑕᑐᐃᓐᓇᕐᒥᓂᑦ ᐱᓕᖃᑦᑕᕐᒪᑕ, 
ᐃᓕᓴᐃᔩᑦ ᐃᓱᒪᕙᑦᑐᑦ ᐃᖅᑲᓇᐃᔮᒥᓂᒃ ᑲᔪᓯᒍᓐᓇᐃᓕᓪᓗᑎᒃ ᐊᒥᓵᓗᐊᑦᑐᓂᒃ ᐃᓄᓐᓂᑦ ᐃᓪᓗᕈᓯᕐᒥᐅᑕᖃᕋᒥᒃ. 
 
ᐊᒻᒪᑕᐅᖅ ᐃᑲᔪᖅᑕᐅᔭᕆᐊᖃᖃᑦᑕᕐᓂᖏᑦ ᐃᑲᔪᖅᑕᐅᔭᕆᐊᓖᑦ ᐃᓕᓐᓂᐊᖅᑏᑦ ᐃᓕᓐᓂᐊᕐᕕᒻᒥ 
ᐊᐅᓗᑎᔭᐅᖏᓐᓇᕆᐊᓖᑦ ᐸᕝᕕᓴᖏᓪᓗᑎᒃ ᐃᓕᓴᐃᔨᓂ ᐃᓕᓴᐃᑎᓪᓗᒋᑦ ᐃᓕᓐᓂᐊᖅᑎᐅᖃᑎᖏᓐᓂᑦ. 
 
ᑕᑯᔪᒪᒐᔭᖅᑐᖓᓕ ᐃᓪᓗᕈᓯᕆᔭᐅᔪᑦ ᐋᖅᑭᒋᐊᖅᑕᐅᓗᑎᒃ ᒪᓕᒐᑦᑎᒍᑦ ᐊᒻᒪᓗ ᐃᓕᓴᐃᔩᑦ ᑐᓂᔭᐅᓗᑎᒃ 
ᐱᓕᕆᔪᓐᓇᖅᑕᒥᓂᒃ ᐊᒻᒪᓗ ᐃᑲᔪᓐᓂᖃᑦᑐᒋᓕᕐᓗᑎᒃ ᐃᖅᑲᓇᐃᔮᕆᔪᒪᔭᒥᓂᓪᓗᒃ ᑲᒪᓕᕐᓗᑎᒃ ᐃᓪᓗᕈᓯᐅᔪᒥ. 

ᐃᓛᓐᓂᒃᑯᑦ ᐊᒻᒪᓗ ᐃᓘᓇᖏᓐᓅᖏᑦᑑᒐᓗᐊᖅ, ᐃᓱᒪᖃᑦᑕᕐᒪᑕ ᐱᓯᒪᑦᑎᑐᐃᓐᓇᕆᐊᖅᓴᒥᓂᑦ. ᑕᒪᓐᓇᓗ 
ᓈᒻᒪᐸᓪᓚᐃᒐᓂ. ᖃᐅᔨᒋᐊᕆᐊᖃᑦᑐᒍᑦ ᖁᕕᐊᓱᓪᓗᑎᒃ ᐃᖅᑲᓇᐃᔮᒥᓂᒃ ᐃᖅᑲᓇᐃᔭᖅᕕᒋᔭᒥᓂᓪᓗ, 
ᐃᑲᔪᓐᓂᖃᑦᑐᒋᓗᑎᒃ ᐃᖅᑲᓇᐃᔮᒥᒍᑦ ᑕᐃᒪᓐᓇ ᐃᓱᒪᒐᓗᐊᕐᒪᖔᑕ. 
 
ᐊᒻᒪᓗ ᓱᓕ ᐅᖃᑦᑕᐅᓯᒪᔪᖅ ᐅᕙᓂ ᐊᒻᒪᓗ ᐃᓱᒪᒋᔪᓐᓇᖅᑐᒍ ᐅᖃᐅᓯᖓᑎᒍᑦ ᐅᖃᑦᑐᖅ ᐃᓚᓕᐅᔾᔨᓯᒪᔪᖅ 
ᐃᓕᓐᓂᐊᕖᑦ ᐊᐅᓚᓂᖏᓐᓂᑦ ᑮᓇᐅᔭᖏᒍᑦ ᐃᓚᒋᐊᖅᑕᐅᔪᐃᑦ ᓈᒻᒪᑦᑐᒥᒃ ᐊᐅᓚᓂᖃᑦᑎᑕᐅᖁᓪᓗᒍ. 
 
ᖁᕕᐅᓱᑉᐳᖓ ᐊᐱᖅᓱᕈᓐᓇᖅᑎᐊᕐᓂᐊᕐᕋᒪ ᑕᒪᑐᒧᖓ, ᑭᓯᐊᓂ ᐱᑕᖃᕆᐊᖃᑦᑐᒍᑦ 
ᓈᓴᖅᑕᐅᓯᒪᓂᑐᐃᓐᓇᐅᖏᑦᑐᒧᑦ. ᐃᓕᓐᓂᐊᕐᓂᖅ ᖁᑦᑎᓂᖅᐸᖑᖃᑕᐅᔭᕆᐊᖃᕋᓗᐊᕐᒪᑦ ᐊᐃᑉᐹᓂ ᑕᕝᕙᓂ 
ᒐᕙᒃᑯᓐᓂ ᐊᒻᒪᓗ ᐱᐅᒐᔭᖅᑐᓂ ᑕᑯᒋᐊᖓ ᐊᒃᓱᕉᑕᐅᑎᓪᓗᒍ. 
 
ᐊᓯᐊᑦᑕᐅᖅ ᖁᕕᐊᒋᒻᒥᔭᕋ ᐊᐱᖅᓱᓂᐊᕐᓂᑎᓐᓄᑦ ᒥᓂᔅᑕᐅᔪᓂᑦ ᐆᒥᖓ $2 ᒥᓕᐊᓐ ᓴᓂᖅᕙᒃᑕᐅᓯᒪᔪᖅ 
ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕈᑎᒃᓴᓄᑦ ᓴᖅᑮᕙᓪᓕᐊᓂᐊᕐᓂᖏᓐᓄᑦ ᐃᓕᓐᓂᐊᕈᑎᒃᓴᓂᒃ. ᓈᒻᒪᑦᑐᒥᒃ ᐱᑕᖃᑉᐹ 
ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ? ᐅᕝᕙᓘᓐᓃᑦ ᑐᓂᔭᐅᓯᒪᑐᐃᓐᓇᖅᑳ ᐱᒋᐊᕈᑕᐅᔪᒫᓐᓂᐊᕐᓗᓂ 
ᐃᓚᒋᐊᕈᑕᐅᑐᐃᓐᓇᖅᑲᓘᓐᓃᑦ ᐱᔭᒃᓴᓄᑦ ᐱᓕᕆᐊᖑᔭᕇᑦᑐᓄᑦ? 
 
ᓴᖅᑮᓯᒋᐊᖃᑦᑐᒍᑦ ᐃᓕᓐᓂᐊᕈᑎᒃᓴᓂᒃ ᐃᓄᑦᑎᑐᑦ ᐊᒻᒪᓗ ᖃᓪᓗᓈᑎᑐᑦ ᐊᑦᔨᒌᓂᐊᖅᑐᓂᒃ ᖃᓪᓗᓈᑎᑐᑦ 
ᐃᓕᓐᓂᐊᕈᑎᒃᓴᓄᑦ. ᐃᓕᓐᓂᐊᖅᑏᑦ ᐅᑎᖅᑕᕈᓐᓇᕆᐊᓖᑦ ᐊᐃᑉᐹᓂᒃ ᐊᐃᑉᐹᓄᑦ ᐊᑦᔨᒌᖏᓐᓇᕐᓗᑎᒃ. 
 
ᑕᐃᒪᐃᓕᖓᓐᖏᑦᑐᖅ ᐅᓪᓗᒥ. ᐊᐃᑉᐸᖏᒃ ᒪᕐᕈᒃ ᐅᖃᐅᓯᕆᒍᒪᔮᒃᑲ ᐃᑦᓯᕙᐅᑖᖅ, ᐱᕕᑦᓴᖃᕐᓂᕐᓂ, 
ᐊᖏᓪᓕᒋᐊᖅᑕᐅᔪᑦ ᐃᓕᓐᓂᐊᖅᑏᑦ ᑮᓇᐅᔾᔭᑦᓵᑦᓴᖏᑦ. 
 
ᐊᓱᐊᐱᒃ ᐊᖏᓪᓕᒋᐊᖅᑐᑦ ᑭᓯᐊᓂ ᓄᓇᖃᖅᑳᖅᓯᒪᔪᑐᐃᓐᓇᕐᓄᑦ ᑐᕌᖅᑐᖅ, ᑕᑯᒥᓇᕋᔭᖅᑐᒥᓂᐅᒐᓗᐊᖅ 
ᑕᑯᒍᓐᓇᕋᔭᕐᓂᕈᑦᑕ ᑐᕌᖓᔪᓂᒃ ᐃᓘᓐᓇᖏᓐᓄᑦ ᐃᓕᓐᓂᐊᖅᑎᓄᑦ. ᐅᑯᐊ ᑭᓇᒃᑯᓕᒫᓄᑦ ᒐᕙᒪᐅᒻᒪᑕ, ᑕᐃᒪᐃᒻᒪᑦ 
ᐱᐅᒐᔭᕐᓂᕋᓗᐊᕐᒪᑦ. 
 
ᐊᒻᒪᓗ ᐃᓕᓐᓂᐊᖅᑏᑦ ᐃᓪᓗᖃᖅᑎᑕᐅᓂᖏᑦ, ᐱᓗᐊᖅᑐᒥ ᐅᕙᓂ ᐃᖃᓗᓐᓂ, ᐃᓪᓗᑭᑦᓴᖅᑐᑦ ᐃᓕᓐᓂᐊᖅᑏᑦ. 
ᑐᓴᔪᔪᒍᑦ ᐊᕐᕌᓂ ᐃᓕᓐᓂᐊᖅᑎᒥᒃ ᓄᓇᓕᒻᒥᓄᑦ ᐅᑎᕆᐊᓕᒥᓂᕐᒥᒃ ᓇᒦᕝᕕᑦᓴᖃᓐᖏᓐᓇᒥ. ᐊᐃᑉᐸᕇᓄᑦ 
ᐃᓚᒌᓄᑦ ᐃᓪᓗᑦᓴᖅᑕᖃᕐᓂᖏᒻᒪᑦ.  
 
ᖃᐅᔨᒪᔭᖃᖅᑐᖓ ᐃᓕᓐᓂᐊᖅᑎᒥᒃ ᐃᓚᓕᒻᒥᒃ 9-ᓂᒃ ᐊᖏᕐᕋᑦᓴᖃᕋᑎᓪᓗ, ᑕᐃᒪᐃᒻᒪᑦ ᑕᒪᓐᓇ ᕿᒥᕐᕈᔭᐅᒋᐊᓕᒃ 
ᐅᖃᐅᑕᐅᓗᓂᓗ ᓯᕗᓂᑦᑎᓐᓂ. ᐱᕕᑦᓴᐃᕈᒃᑲᒪ, ᓄᖅᑲᓯᔪᖓ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒫᓐᓇ ᐊᐱᕆᒍᒪᔭᕋ ᐃᒃᑲᕐᕆᐊᓗᒃ ᐅᖃᓕᒪᒍᓐᓇᖁᓪᓗᒍ 10-
ᒥᓂᑦᓯᒥᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒥᓂᔅᑕᐅᑉ ᐃᓕᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔮᖓ, 
ᑕᑯᓐᓇᖅᑕᕋ ᐱᔭᕆᐊᑐᔪᒻᒪᕆᒃ. ᐅᖃᕈᒪᔪᖓ, ᓄᓇᕗᒻᒥᐅᖑᓪᓗᑕ, ᐅᖃᐅᓯᕗᑦ ᐊᒻᒪᓗ ᐱᖅᑯᓯᕗᑦ 
ᐃᑦᓯᓐᓇᖅᑕᐅᔪᓐᓇᖏᒻᒪᑦ. 

ᑐᓵᖅᑲᐅᔪᖓ ᐃᓚᖏᓐᓂᒃ ᒪᓕᒐᓕᐅᖅᑏᑦ, ᐃᓕᓐᓂᐊᕐᕕᖃᓐᖏᑦᑐᒍᑦ ᓄᓇᕗᒻᒥ ᐃᓕᓐᓂᐊᑎᑦᓯᕕᐅᓲᒥᒃ 
ᐅᖃᐅᓯᑦᑎᓐᓂᒃ ᐊᒻᒪᓗ ᐱᖅᑯᓯᑦᑎᓐᓂᒃ. ᐅᖃᕈᒪᔪᖓ ᐅᖃᐅᓯᖅᑎᓐᓂᑦ ᐃᓕᖅᑯᓯᑦᑎᓐᓂᓪᓗ ᐱᓯᒪᔭᕆᐊᖃᕋᑦᑕ 
ᓲᖃᐃᒻᒪ ᐃᓅᓯᑦᑕ ᐃᓚᒋᒻᒪᒋᑦ. 
 
ᓄᓇᕗᒥᐅᑎᒍᓪᓕ, ᐃᓕᓐᓂᐊᕐᕕᖃᓐᖏᓚᒍᑦ ᓄᓇᕗᒥ ᑐᕌᖓᓂᖃᖅᑐᑑᔪᒥᒃ ᐅᖃᐅᓯᖅᑎᓐᓄᑦ ᐊᒻᒪ 
ᐃᓕᖅᑯᓯᑦᑎᓐᓄᑦ. ᐃᓕᓐᓂᐊᕐᕕᖃᖅᑐᒍᑦ ᖃᓪᓗᓈᑎᑐᐃᓐᓇᖅ ᐅᐃᕖᑎᑐᓪᓗᑦ ᐃᓕᓐᓂᐊᕈᑎᒃᓴᓕᓐᓂᒃ 
ᓴᖅᑭᖅᑕᐅᓯᒪᒌᖅᓱᑎᓪᓗ.  
 
ᐅᓇᓕ ᐱᓇᐃᓗᑕᐅᔪᖅ ᑕᐅᑐᑦᑕᕋ ᐃᓕᓐᓂᐊᖅᑐᓕᕆᓂᕐᒥ ᓇᓗᒻᒪᑕ ᓱᓇᒥᒃ ᐱᖅᑯᓯᖃᓪᓚᕆᒃᑲᓗᐊᕐᒪᖔᕐᒥᒃ 
ᒫᓐᓇᐅᔪᖅ. ᐃᒻᒪᖃ ᑕᒪᓐᓇ ᐱᔾᔪᑎᒋᓪᓗᒍ ᐃᓕᓐᓂᐊᖅᑏᑦ ᐊᖑᒻᒪᑎᓐᖏᓚᑦ ᓄᓇᕗᒻᒥ.  
 
ᖁᔭᒋᓪᓚᕆᑦᑕᒃᑲ ᐃᖅᑲᓇᐃᔭᖅᑏᑦ ᒥᓂᔅᑕᐅᕕᖓᓐᓂ ᐃᓕᓐᓂᐊᖅᑐᓕᕆᔩᑦ ᐊᒻᒪᓗ ᐃᑲᔪᖅᓯᒍᒪᓪᓗᒋᑦ 
ᐱᓕᕆᐊᕆᒐᓱᐊᖅᑕᖏᓐᓄᑦ. ᑕᐃᒪᐃᒻᒪᑦ ᐃᓕᓐᓂᐊᖅᑐᓕᕆᓂᕐᒥᒃ ᐅᖃᐅᓯᖃᖅᐳᖓ, ᐃᖏᕐᕋᑦᓯᐊᓂᖅᓴᐅᓪᓗᒍ 
ᓄᓇᕗᑦ ᒐᕙᒪᒃᑯᖏᑲ ᐃᓗᐊᓐᓂ. 
 
ᐃᓱᒪᒋᔭᐅᓚᐅᖅᓯᒪᓐᖏᑦᑐᖅ ᐱᖅᑯᓯᖅ ᐊᒻᒪᓗ ᐅᖃᐅᓯᖅ. ᐃᒻᒪᖃ ᑕᒪᓐᓇ ᐱᔾᔪᑕᐅᔪᖅ ᐃᓕᓐᓂᐊᖅᑎᓄᑦ 
ᐃᓕᑉᐸᓪᓕᐊᖏᓐᓂᖏᓐᓄᑦ ᐱᖅᑯᓯᑦᑎᓐᓂᒃ ᐃᓕᓐᓂᐊᑲᓐᓂᕈᓐᓇᕋᓗᐊᖅᓱᑎᒃ.  
 
ᓄᓇᕗᒻᒥᐅᑕᐃᑦ ᐃᓕᓐᓂᐊᕐᕕᑦᑖᕋᓱᐊᕆᐊᓖᑦ ᐃᓕᓐᓂᐊᕐᕕᒻᒥᒃ ᐃᓕᓐᓂᐊᑎᑦᓯᔪᒥᒃ ᐱᖅᑯᓯᑐᐊᑦᑎᓐᓂᒃ ᐊᒻᒪᓗ 
ᐅᖃᒧᐅᓯᑦᑎᓐᓂᒃ ᐊᒻᒪᓗ ᓱᓕ ᑲᔪᓯᒍᑎᒻᒥᓗᒋᑦ ᐃᓕᓐᓂᐊᕐᐅᕙᑦᑐᑦ ᖃᐅᑕᒫᑦ.  
 
ᐃᓕᓐᓂᐊᕋᑦᓴᓂᒃ ᐃᓕᓐᓂᐊᑐᐃᓐᓇᕐᓂᐊᕐᐸᑕ ᐊᒻᒪᓗ ᐊᑐᕐᓇᖅᑐᕿᑎᒋᒐᓗᐊᖅᓱᒋᑦ ᐱᖅᑯᓯᕗᑦ ᐅᖃᐅᓯᕗᓪᓗ, 
ᐃᒻᒪᖃ ᔭᒐᓐᓂᐊᖅᑐᑦ ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ ᑖᓐᓇ ᐃᓱᒪᑦᓴᖅᓯᐅᕈᑎᑦᓴᖅ. 
 
ᐊᑐᕈᓐᓇᕈᒪᒍᑦᑎᒍ ᑕᒪᕐᒥᒃ ᐃᓄᑦᑎᑐᑦ ᐊᒻᒪᓗ ᖃᓪᓗᓈᑎᑐᑦ ᐃᓕᓐᓂᐊᕋᑦᓴᐃᑦ ᐊᒻᒪᓗ ᐅᓇ ᐱᖁᔭᑦᓴᖅ 
ᐃᓕᓐᓂᐊᑎᑦᓯᒍᑕᐅᑦᓯᐊᕐᓂᐊᖅᐸᑦ ᓈᒻᒪᑦᑐᒥᒃ, ᐃᒻᒪᖃ ᐊᑭᓖᒋᐊᖃᕐᓂᐊᖅᑐᒍᑦ ᑕᒪᒃᑮᓐᓄᑦ ᒫᓐᓇ 
ᐃᓕᓐᓂᐊᕐᓂᐅᔪᒧᑦ ᐊᒻᒪᓗ ᓯᕗᓂᑦᑎᓐᓂ, ᐃᒻᒪᖃ ᓴᖅᑭᓗᑕ ᐃᓕᓐᓂᐊᕐᕕᒻᒥᒃ ᐃᓄᐃᑦ ᐱᖅᑯᓯᖏᓐᓅᖓᔪᒥᒃ 
ᐃᓕᓐᓂᐊᑎᑦᓯᒍᑎᒋᓗᒍ ᐃᓄᐃᑦ ᐅᖃᐅᓯᖏᓐᓂᒃ ᐊᒻᒪᓗ ᐱᖅᑯᓯᕐᒥᒃ. ᐱᔭᕆᐊᑭᓐᓂᖅᓴᐅᒐᔭᖅᑐᖅ 
ᐃᓕᓐᓂᐊᖅᑐᓕᕿᓂᐅᑉ ᐃᓗᐊᓂ ᐅᖃᐅᓯᓕᒫᑦ ᐃᓕᓐᓂᐊᑎᑦᓯᒍᑕᐅᑉᐸᑕ ᐊᑐᓂᑦ ᐃᓕᓐᓂᐊᕐᕕᒻᒥ 
ᑮᓇᐅᔭᖃᑦᑎᑕᐅᔪᒥ. 
 
ᖃᐅᔨᒪᔪᖓ ᑕᒪᓐᓇ ᐊᑭᑐᔪᒻᒪᕆᐅᒐᔭᑦᑐᖅ ᑭᓯᐊᓂ ᐊᑐᓕᖅᑎᑕᐅᒋᐊᓕᒃ. ᖃᐅᔨᓴᕐᓂᖃᔪᔪᒍᑦ ᐊᑯᑭᑦᑐᓄᑦ ᐊᒻᒪᓗ 
ᑕᑯᒥᓇᒻᒪᕆᔪᔪᖅ ᐅᖃᐅᓯᖓᑦ ᐅᖃᐅᓯᓪᓗᐊᑕᐅᒻᒪᑦ ᐊᒻᒪᓗ ᐱᖅᑯᓯᖓᑦ ᐱᒻᒪᕆᐊᓘᑦᓱᓂ ᐃᓕᓐᓂᐊᕐᕕᐅᑉ 
ᐃᓗᐊᓂ ᐊᒻᒪᓗ ᐱᔭᕇᑐᐊᕈᑎᒃ ᐃᓕᓐᓂᐊᕐᕕᔾᔪᐊᕐᒥ ᐃᓕᓐᓂᐊᕆᐊᕈᓐᓇᖅᓯᓲᑦ ᖄᖓᒍᒃᑲᓐᓂᖅ ᐅᖃᐅᓯᕐᓂᒃ 
ᐊᓯᖏᓐᓂᒃ, ᑕᕆᐅᑉ ᐊᑭᐊᓂ ᐅᖃᐅᓯᖏᓐᓂᒃ. 
 
ᐱᒻᒪᕆᐅᒋᔭᖃᓪᓚᕆᒻᒪᑕ ᐊᑯᑭᑦᑐᒥᐅᑦ ᐃᓕᓐᓂᐊᕐᓂᕐᒥᒃ ᐱᖅᑯᓯᕐᒥᓂᒃ ᐅᖃᐅᓯᕐᒥᓂᓪᓗ ᓯᕗᓪᓕᐅᑎᓗᒋᑦ 
ᐊᓯᖏᓐᓂᒃ ᐃᓕᓐᓂᐊᕆᐊᓐᖏᓂᕐᒥᓂ. ᐃᓕᓐᓂᐊᕈᑎᑦᓴᖏᑦ ᑐᕌᖓᔪᑦ ᐱᖅᑯᓯᖏᓐᓄᑦ, ᐅᖃᐅᓯᖏᓐᓄᑦ ᐊᒻᒪᓗ 
ᕿᑭᖅᑕᖓᓐᓄᑦ. ᐊᑲᐅᓂᖅᓴᒦᑦᑐᑦ ᔭᒐᐃᕙᓪᓕᐊᖏᒻᒪᑕ ᐅᖃᐅᓯᕐᒥᓂᒃ ᐱᖅᑯᓯᕐᒥᓂᓪᓗ. 
 
ᐊᒥᓱᐊᓗᐃᑦ ᐃᖅᑲᓇᐃᔭᖅᑐᑦ ᐊᑯᑎᑦᑐᓂ ᐊᑐᖃᑦᑕᓲᖑᒻᒪᑕ ᐅᖃᐅᓯᑐᐊᕐᒥᓂᒃ ᒐᕙᒪᒃᑯᑦ ᐊᐅᓚᓂᖏᖓᓂ ᐊᒻᒪᓗ 
ᑕᒪᓐᓇ ᑎᑭᐅᑎᒍᓐᓇᕐᒥᔭᕗᑦ ᓄᓇᕗᒻᒥ ᐊᑐᐃᓐᓇᐅᑎᑦᓯᓗᑕ ᐃᓕᓐᓂᐊᖅᑎᓄᑦ ᐊᑐᖅᑕᑎᓐᓂᒃ ᐅᖃᐅᓯᕐᒥᒃ ᐊᒻᒪᓗ 
ᐱᖅᑯᓯᕐᓅᖓᔪᓂᒃ ᐃᓕᓐᓂᐊᕋᑦᓴᓂᒃ ᐃᓕᓐᓂᐊᑎᑦᓯᒍᑕᐅᓐᖏᓐᓂᖏᓐᓂ ᐊᓯᖏᑎᒍᑦ. 

ᒫᓐᓇᐅᔪᖅ ᐃᒪᐃᓕᖓᒻᒪᑦ, ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ ᐅᖃᐅᓰᑦ ᐱᒻᒪᕆᐅᓂᖅᓴᐃᑦ 
ᐃᓕᓐᓂᐊᕐᕕᖁᑎᑦᑎᓐᓂ ᓄᓇᕗᒻᒥ ᐊᓱᐃᓪᓛᒃ ᐅᕙᒍᑦ ᓇᒻᒥᓂᖅ ᐅᖃᐅᓯᕗᑦ ᐃᓄᑦᑎᑐᑦ ᐱᖅᑯᓯᖅ ᐊᒻᒪᓗ 
ᐅᖃᐅᓯᖅ. ᑲᔪᓯᖏᓐᓇᕐᓂᐊᖅᑐᒍᑦ ᔭᒐᐃᕙᓪᓕᐊᓗᑕ ᐱᖅᑯᓯᑦᑎᓐᓂᒃ, ᐅᖃᐅᓯᑦᑎᓐᓂᒃ ᐊᒻᒪᓗ ᒪᒃᑯᑦᑐᖁᑎᑦᑎᓐᓂᒃ 
ᖃᐅᔨᒪᔭᐅᒃᑲᕆᖃᓐᖏᑐᐊᕈᑦᑎᒍ ᐃᓄᐃᑦ ᐅᖃᐅᓯᖓᑦ, ᐱᖅᑯᓯᖓᑦ, ᐱᐅᓯᕆᓯᒪᔭᖓᑦ ᐊᒻᒪᓗ ᓄᓇᓐᖓᑦ 
ᓇᒻᒥᓂᖅ ᐃᓕᓐᓂᐊᕈᑎᑦᓴᑎᓐᓂ. 
 
ᖃᐅᔨᒪᔪᖓ ᐊᖏᔪᐊᓗᒻᒥᒃ ᑮᓇᐅᔭᖅᑕᖃᕆᐊᖃᕋᔭᖅᑐᖅ ᐃᓕᓐᓂᐊᑎᑦᓯᓂᕐᒧᑦ ᐃᓄᐃᑦ ᐱᖅᑯᓯᖏᓐᓂᒃ ᑭᓯᐊᓂ 
ᖃᐅᔨᓴᑦᓯᐊᕆᐊᖃᖅᑐᒍᑦ ᐃᓘᓐᓈᓅᖓᔪᖅ ᐃᓄᐃᑦ ᐃᓅᓯᖓᓐᓄᑦ ᐊᑐᐃᓐᓇᐅᑎᑕᐅᑦᓯᐊᕋᓗᐊᕐᒪᖔᖅ. 
ᐃᓕᓐᓂᐊᕐᓂᖅ ᒫᓐᓇ ᐃᓗᓕᖃᕇᕐᒪᑦ ᐊᖏᔪᐊᓗᒻᒥᒃ ᑮᓇᐅᔭᓂᒃ ᐊᑐᖅᑐᑦᓴᖁᑎᑦᑎᓐᓃᑦᑐᓂᒃ, ᑭᓯᐊᓂ 
ᖃᐅᔨᓴᑦᓯᐊᕆᐊᖃᓚᖓᔪᒍᑦ ᐃᓅᒍᑎᒋᔭᕗᑦ ᐃᓕᓐᓂᐊᖅᑕᐅᑎᑕᐅᒐᓗᐊᕐᒪᖔᑕ ᐃᓕᓐᓂᐊᕕᑦᑎᓐᓂ. 
 
ᐃᓕᓐᓂᐊᑎᑦᓯᔨᐅᓚᐅᖅᓯᒪᔪᖓ ᐃᓕᓐᓂᐊᕕᒻᒥ ᐊᕐᕌᒍᓂᒃ 7-ᓂᒃ ᓄᓇᓕᑦᑎᓐᓂ, ᐊᕐᕌᒍᓕᓐᓂᒃ 6 ᐊᒻᒪᓗ 7 
ᐊᑯᕐᖓᓐᓂ ᐊᒻᒪᓗ ᐃᓕᓐᓂᐊᖅᑎᓯᒪᔭᒃᑲ ᐱᖅᑯᓯᑐᖃᕐᓂᒃ ᐊᒻᒪᓗ ᓯᕗᓕᑦᑎᓐᓄᑦ ᐃᓅᓯᕆᔭᐅᓚᐅᖅᑐᓂᒃ ᐊᒻᒪᓗ 
ᐆᒻᒪᑎᒧᑦ ᐊᑦᑐᖅᑕᐅᓇᓪᓚᕆᑦᑐᖅ ᐊᒥᓱᐊᓘᒻᒪᑕ ᐃᓕᓐᓂᐊᖅᑏᑦ ᐃᓕᒍᒪᔪᑦ ᐃᓄᐃᑦ ᐱᖅᑯᓯᖏᓐᓂᒃ 
ᐅᖃᐅᓯᖏᓐᓂᓪᓗ. 
 
ᑭᓯᐊᓂᓕ, ᐱᑕᖃᓐᖏᒻᒪᑦ ᐃᓕᓐᓂᐊᕋᑦᓴᓂ ᐃᓕᓐᓂᐊᑎᑦᓯᔾᔪᑎᓂᒃ ᓄᓇᕗᑦ ᒥᑦᓵᓄᑦ. ᐊᑕᐅᓯᕐᒥᒃ 
ᐃᓱᒪᖃᐃᓐᓇᓲᖑᓐᖏᓇᑦᑕ ᐊᒻᒪᓗ ᑭᓇᒃᑯᑐᐃᓐᓇᐃᑦ ᓇᒻᒥᓂᖅ ᐱᔪᒪᔭᖃᓲᖑᒻᒪᑕ. ᐃᓕᓐᓂᐊᖅᑎᓂᒃ ᐱᑕᖃᕐᒥᔪᖅ 
ᖃᓪᓗᓈᑎᑐᐃᓐᓇᖅ ᐃᓕᓐᓂᐊᕈᒪᔪᓂᒃ ᑭᓯᐊᓂᑦᑕᐅᖅ ᐱᑕᖃᕐᒥᔪᖅ ᐃᓕᓐᓂᐊᕈᒪᔪᓂᒃ ᓇᒻᒥᓂᖅ ᓄᓇᒥᓂᒃ, 
ᐱᐅᓯᐅᓯᒪᔪᓂᒃ, ᐱᖅᑯᓯᕐᒥᒃ ᐊᒻᒪᓗ ᐃᓄᐃᑦ ᐱᖅᑲᓯᖏᓐᓂᒃ ᐃᓕᓐᓂᐊᖅᑎᑕᐅᒍᓐᓇᖁᓪᓗᒋᑦ ᐃᓕᓐᓂᐊᕐᕕᒻᒥᓂ, 
ᐊᕙᓂᐊᓗᕐᒥᐅᑕᐅᓐᖏᑦᑐᓂᒃ. ᐅᖃᐅᓯᕐᒥᓂᒃ ᔭᒐᐃᒍᒪᓐᖏᑦᑐᑦ. 
 
ᐅᖃᖅᑐᖃᖅᑲᐅᒥᒻᒪᑦ ᐱᓕᕆᐊᖃᕋᓱᐊᑐᐃᓐᓇᖃᑦᑕᕆᐊᑦᑕ ᕿᑐᕐᖓᕗᑦ ᐃᓕᓐᓂᐊᕋᑦᓴᓂᒃ ᐱᐅᓂᖅᐹᓂᒃ 
ᐱᓕᕋᓗᐊᕐᒪᖔᑕ ᐃᓕᓐᓂᐊᕐᕕᖁᑎᑦᑎᓐᓂ ᐊᒻᒪᓗ ᐃᓕᓐᓂᐊᕋᑦᓴᐃᑦ ᒪᑯᐊ ᐃᓄᐃᑦ ᐱᖅᑯᓯᖏᑦ 
ᐅᖃᐅᓯᖏᓪᓘᓐᓃᑦ ᐃᓕᓐᓂᐊᖅᑕᐅᒋᐊᖃᓐᖏᒋᐊᖏᑦ, ᑭᓯᐊᓂ ᐃᓱᒪᖃᕋᒪᓕ ᐃᓕᓐᓂᐊᖅᑕᐅᒋᐊᓖᑦ 
ᐃᓕᓐᓂᐊᕐᕕᓐᓂ ᐊᒻᒪᓗ ᑕᐃᒫᑦ, ᒪᒃᑯᑦᑐᖁᑎᕗᑦ ᐊᓯᖏᓐᓄᑦ ᐃᓕᓐᓂᐊᕆᐊᒃᑲᓐᓂᕈᓐᓇᖃᑦᑕᕐᓂᐊᖅᑐᑦ 
ᐊᖑᒻᒪᑎᓪᓗᑎᒃ ᐊᓯᖏᓐᓄᑦ ᐃᓕᓐᓂᐊᖅᑎᐅᖃᑎᒥᓄᑦ. 
 
ᐃᓱᒪᑭᑦᑑᒋᔭᐹᓗᒐ ᐅᖃᕆᐊᖓ, ᐊᒻᒪᓗ ᐊᔾᔨᒌᓐᖏᑎᑦᓯᓂᐅᔪᖅ ᐊᒻᒪᓗ ᐋᓐᓂᓇᖅᓱᓂ ᑕᐃᒫᒃ ᐅᖃᕆᐊᑦᓴᖅ 
ᒪᓕᒐᓂᓕᐅᕐᑯᒻᒥ, ᐱᓗᐊᖅᑐᒥᒃ ᐃᓄᓐᓄᑦ ᓄᓇᓕᓪᓚᑑᓂᖅᓴᓃᑦᑐᓄᑦ. ᑖᒃᑯᐊ ᑕᑯᑦᓴᐅᑎᑦᓯᑐᐃᓐᓇᖅᑐᑦ 
ᐊᖏᖃᑎᒌᓪᓚᕆᒍᓐᓇᖏᓐᓂᑎᓐᓂᒃ ᓱᓴᐃᑦ ᐃᓕᓐᓂᐊᖅᑕᐅᒋᐊᖃᕐᒪᖔᑕ ᐃᓕᓐᓂᐊᕐᑯᓐᓂ ᑭᓯᐊᓂ ᐅᓇ 
ᐃᓕᓐᓂᐊᕐᓂᕐᒥᒃ ᐊᐅᓚᑦᓯᓂᕗᑦ. 
 
ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖁᑎᖏᑦ ᑐᑭᓯᒍᓐᓇᖅᐸᑕ ᖃᓄᐃᑦᑐᓂᒃ ᐃᓕᓐᓂᐊᕋᒃᓴᓂᒃ ᐃᓱᒪᑦᓴᖅᓯᐅᕈᑎᑦᓴᓂᒃ 
ᖃᐅᔨᒪᔭᐅᑎᑦᓯᔪᖃᕐᒪᖔᖅ ᐃᓄᓐᓄᑦ ᓄᓇᓕᓐᓂ, ᑕᐃᒪ ᐊᑲᐅᒐᔭᖅᐳᖅ ᐃᓕᓐᓂᐊᖅᑎᒍᑦᑎᒍ ᕿᑐᕐᖓᕗᑦ ᐃᓄᐃᑦ 
ᐱᖅᑯᓯᖓᓐᓂᒃ ᐅᖃᐅᓯᖓᓐᓂᓪᓗ. 
 
ᑕᒪᓐᓇ ᐃᓕᓐᓂᐊᖅᑐᓕᕆᓂᑦᑎᓐᓂᒃ ᐊᑕᖐᒐᔭᖅᑐᖅ, ᐊᑐᖅᑐᓂᒃ ᐃᓄᐃᑦ ᐱᖅᑯᓯᖏᓐᓅᖓᔪᓂᒃ, 
ᐱᐅᓯᕆᓯᒪᔭᖏᓐᓄᑦ, ᓄᓇᖏᓐᓄᑦ ᐊᒻᒪᓗ ᐊᓯᖏᓐᓄᑦ ᐃᓅᓯᕐᒨᖓᔪᓄᑦ ᐱᖃᓯᐅᑎᓗᒋᑦ ᖃᓪᓗᓈᑦ 
ᐃᓕᓐᓂᐊᖅᐸᑦᑕᖏᑦ. 
 
ᐅᖃᐅᓯᓕᒫᑦ, ᐱᖅᑯᓯᓕᒫᓪᓗ ᑭᓯᐊᓂ ᓇᒻᒥᓂᖅ ᐃᓕᓐᓂᐊᑎᑦᓯᒍᑕᐅᖃᑦᑕᓕᖅᐸᑕ, ᐊᖏᖃᑎᒌᓐᖏᓐᓂᐅᔪᑦ 
ᓄᖅᑲᐅᒥᓛᖅᑐᑦ. ᐃᓱᒪᒋᓯᒪᔭᒃᑲ ᑕᕝᕗᖓ ᓄᖑᓐᖏᑦᑑᒐᓗᐊᑦ, ᑭᓯᐊᓂ ᐱᕕᑦᓴᐃᕈᑎᓕᕋᒪ. ᐅᖃᐅᓯᑦᓴᒃᑲ ᑖᒃᑯᐊ 
ᒫᓐᓇᐅᔪᖅ, ᐃᑦᓯᕙᐅᑖᖅ. ᖁᔭᓐᓇᒦᒃ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᑦᓴᖅᑕᖃᕈᓐᓃᖅᐸᑦ, ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᐊᖅᓵᒻᒪᕆᑦᑐᖓ ᐃᓕᓐᓂᒃ ᑕᑯᒋᐊᑦᓴᖅ ᑕᐃᑲᓂ ᑭᓯᐊᓂ ᐃᕕᖅᑎᑦᓯᐊᖅᑐᑎᑦ. 
 
ᐅᖃᐅᓯᒃᓴᒃᑲ ᓇᐃᑎᓐᓇᓱᐊᕐᓂᐊᖅᐸᒃᑲ, 10 ᒥᓂᑦᔅᖑᔾᔮᖏᑦᑐᖅ. ᑕᐃᒪᐃᓕᐅᖃᑦᑕᕐᓯᒪᓕᖅᑎᓪᓗᖓ 4 
ᐅᕝᕙᓘᓐᓃᑦ 5-ᖏᕐᓱᕐᓗᖓ ᓯᑕᒪᑦ ᑕᓪᓕᒪᓪᓘᓐᓃᑦ ᐊᕐᕌᒎᓯᒪᓕᖅᑐᓄᑦ, ᐃᓛᓐᓂᒃᑯᑦ ᐊᔪᕐᓇᖃᑦᑕᕐᒪᑦ 
ᓴᖅᑮᓇᓱᐊᕐᓗᓂ ᐊᔾᔨᑦᑕᐃᓐᓇᖓᓂᒃ ᐅᖃᐅᓯᒃᓴᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᓄᓇᕗᒻᒥ. 
 
ᐅᓪᓗᒥᒧᑦ, ᑕᐃᒪᓐᖓᓂᑦ ᖁᕝᕙᓯᓐᓂᓕᒃ 12-ᒥᒃ ᐱᑕᖃᓕᖅᑎᓪᓗᑕ ᓄᓇᓕᑦᑎᓐᓂ ᖃᒪᓂᖅᑐᐊᒥ, 
ᑕᒻᒪᑐᐃᓐᓇᕆᐊᖃᖅᑐᖓ ᑭᓯᐊᓂ ᑕᒻᒪᖅᑰᖏᓐᓇᒪ ᐃᓱᒪᓪᓗᖓ ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᑎᒥᒃ 
ᐃᓕᓐᓂᐊᕐᕕᔾᔪᐊᕌᓗᒻᒧᐊᖅᑐᖁᑎᖃᖅᑰᓚᐅᖅᓯᒪᖏᓐᓇᑦᑕ. 
 
ᖃᐅᔨᒪᖏᑦᑐᖓ ᖃᓄᐃᒻᒪᒃᑭᐊᖅ. ᑕᒪᐅᓐᖓᖃᑦᑕᖅᑐᑦ, ᓄᓇᕗᑦ ᓯᓚᑦᑐᖅᓴᕐᕕᖓᓄᐊᖃᑦᑕᖅᑐᑦ ᐊᒻᒪᓗ 
ᑲᔪᓯᑦᑎᐊᖅᓯᒪᔪᑦ. ᖃᐅᔨᒪᖏᑦᑐᖓ ᖃᓄᐃᒻᒪᑦ ᐃᓕᓐᓂᐊᖅᑎᐅᔪᑦ ᑲᔪᓯᖃᑦᑕᖏᒻᒪᖔᑕ 
ᐃᓕᓐᓂᐊᕆᐊᒃᑲᓐᓂᕐᓗᑎᒃ ᓄᓇᕗᑦ ᓯᓚᑖᓄᑦ, ᑕᐃᒪᐃᑦᑕᕆᐊᖃᕋᓱᒋᔭᒃᑲ. 
 
ᐅᐸᒍᑎᑲᐃᓐᓇᕈᒪᒐ ᐊᑯᑭᑦᑐᓄᐊᕐᓂᕆᓚᐅᖅᑕᑦᑎᓐᓂ. ᑕᐃᑲᓃᓚᐅᕋᒪ ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒧᑦ ᐱᐅᓯᖓ 
ᑕᐃᑲᓂ ᖃᐅᔨᓴᕐᓗᒍ ᐊᒻᒪᓗ ᐱᓕᕆᐊᕆᓯᒪᖅᑰᓕᕐᒪᔾᔪᒃ 100 ᐊᕐᕌᒍᐃᑦ ᐅᖓᑎᐊᓄᑦ ᐅᕙᑦᑎᓐᓂᓪᓕ. 
ᐱᐅᒋᓗᐊᓚᐅᖅᑕᕋᓕ ᑕᐃᑲᓂ ᒥᑭᑦᑐᒻᒪᕆᑯᓗᒻᒥᒃ ᐃᓗᐊᖏᔾᔪᑎᑕᖃᓚᐅᕐᒪᑦ ᐅᖃᐅᓯᓕᕆᓂᕐᒨᖓᑎᓪᓗᒍ. 
 
ᐃᓚᖏᓐᓄᑦ ᒪᒃᑯᒃᑐᓄᑦ ᐅᖃᓪᓚᖃᑎᖃᓚᐅᕋᒪ. ᐊᑯᑭᑦᑐᕐᒥᐅᑎᑐᑦ ᐅᖃᓪᓚᒍᓐᓇᕐᑐᑦ, ᑕᐃᓂᔅᒥᐅᑎᑐᑦ 
ᐅᖃᓪᓚᒍᓐᓇᕐᑐᑦ ᐊᒻᒪᓗ ᒫᓐᓇ ᖃᓪᓗᓈᑎᑐᑦ ᐊᑐᓕᖅᑎᑦᑎᕙᓪᓕᐊᔪᑦ ᖁᕝᕙᓯᓐᓂᓕᒃ 4-ᒦᑦᑐᓄᑦ, ᓯᕗᓂᐊᒍᓪᓕ 
ᖁᕝᕙᓯᓐᓂᓕᒃ 9-ᒦᑎᑕᐅᖃᑦᑕᓚᐅᖅᓯᒪᒐᓗᐊᕐᒪᑦ. ᑲᒪᓇᒻᒪᕆᒃᑐᖅ ᒪᒃᑯᒃᑐᐃᑦ ᑕᑯᓪᓗᒋᑦ ᑖᒃᑯᐊᓘᓐᓃᑦ 
ᐊᕐᕌᒍᖃᑎᒋᔭᕗᑦ ᐅᖃᐅᓯᖃᕈᓐᓇᕐᓗᑎᒃ ᒪᕐᕉᓐᓂᒃ ᐱᖓᓱᓂᓪᓘᓐᓃᑦ ᐅᖃᐅᓯᓂᒃ ᐊᒻᒪᓗ 
ᐃᓗᐊᖏᔾᔪᑎᖃᖏᓪᓗᑎᒃ. ᑲᒪᓇᒻᒪᕆᒃᑐᖅ ᐊᒻᒪᓗ ᑐᓱᔾᔪᑎᒋᓚᐅᖅᑕᕋ, ᐱᓗᐊᖅᑐᒥᒃ ᐊᓈᓇᒐ ᐅᐃᕖᖑᓪᓗᓂ 
ᑲᓇᑕᒥᐅᑕᖅ ᐊᒻᒪᓗ ᐅᐃᕖᖑᑎᓪᓗᒍ, ᐅᖃᐅᓯᖅ ᐊᓯᐅᔨᓯᒪᓪᓚᕆᒃᑕᕋ. 
 
ᐅᖃᐅᓯᒃᓴᕆᓇᓱᐊᕐᔪᑦᑕᓐᓄᐊᕋᒪ, ᐅᐃᕖᑎᑐᑦ ᐃᓕᓐᓂᐊᕈᓐᓇᕐᓂᕐᓴᐅᒐᒪ ᓄᓇᕗᒻᒥ ᐅᓪᓗᒥᐅᔪᖅ ᑖᔅᓱᒪᓐᖓᓪᓕ 
ᐃᓄᒃᑎᑐᑦ. ᐊᕕᒃᑐᖅᓯᒪᓂᐊᓂ 85 ᐳᓴᓐᑎᐅᔪᒥᒃ ᐅᖃᓪᓚᒍᓐᓇᖅᑐᖁᑎᖃᕋᑦᑕ ᐃᓄᒃᑎᑐᑦ, ᐅᕙᒍᑦ ᐊᑕᐅᓯᑐᐊᕐᒥᒃ 
ᐅᖃᐅᓯᖃᖅᑐᒍᑦ ᐃᓕᓐᓂᐊᒃᑲᓐᓂᕈᓐᓇᖃᑦᑕᖏᓐᓇᑦᑕ ᐅᖃᐅᓯᕐᒥᒃ ᓄᓇᒋᔭᑦᑕ ᓯᓚᑖᓂ, ᐃᓱᒪᒋᔭᕋ ᑕᒪᓐᓇ 
ᐱᓂᕐᓗᓐᓂᐅᓪᓗᓂ. 
 
ᑕᒪᓐᓇ ᐃᓕᓐᓂᐊᖅᑐᓕᕆᔨᒃᑯᓐᓂ ᐱᓕᕆᐊᖑᖅᑰᕐᒪᑦ. ᑭᓯᐊᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᒪᒋᔭᒃᓴᕆᒋᐊᖃᖅᑰᖏᒻᒪᒍ ᐃᓄᒃᑎᑐᑦ ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ ᐅᕙᑦᑎᓐᓄᑦ ᐊᑕᐅᓯᑐᐊᕐᒥᒃ 
ᐅᖃᐅᓯᖃᖅᑐᑎᒍᑦ ᖃᓪᓗᓈᖑᓪᓗᑕ. ᐊᒥᓱᑦ ᐃᓄᐃᑦ ᐅᖃᖃᑦᑕᕐᒪᑕ, ᐊᖏᕐᕋᕐᓂ ᐃᓕᓐᓂᐊᕆᐊᖃᖅᑕᐃᑦ. 
ᖃᐅᔨᒪᔪᐃᓐᓇᐅᒐᑦᑕ ᖃᓄᐃᑦᑑᒻᒪᖔᑦ ᐊᖏᕐᕋᒥ ᐃᓕᓐᓂᐊᕋᓱᓪᓗᓂ ᐅᓪᓗᒥᐅᓕᖅᑐᒥ, ᑖᒃᑯᓄᖓᓘᓐᓃᑦ 
ᒪᒃᑯᒃᑐᓄᑦ, ᐅᕙᒍᑐᐊᖑᖏᑦᑐᖅ ᐃᓐᓇᐅᓂᕐᓴᐅᔪᒍᑦ. 
 
ᐅᖃᐅᓯᕆᓇᓱᐊᖅᑕᕋᓕ, ᐃᓕᓐᓂᐊᖅᑐᓕᕆᓂᖅ ᐊᑕᖏᐅᒪᖕᒪᑦ. ᐃᓕᓐᓂᐊᖅᑐᓕᕆᔨᒃᑯᑦ ᑲᒪᒋᔭᒃᓴᕆᖅᑰᖏᒻᒪᒍ 
ᑭᓱᓕᒫᓂᒃ ᐃᓕᓐᓂᐊᖅᑎᑦᑎᓗᑎᒃ ᐃᓕᓐᓂᐊᕐᕕᒻᒥ. ᑕᒪᓐᓇ ᐃᓱᒪᒋᑐᐃᓐᓇᖅᑕᕋ. ᐅᖃᖅᑲᐅᒐᒪᐃᓛᒃ, 
ᐅᖃᐅᓯᓕᕆᓂᕐᒥᒃ ᐃᓕᓐᓂᐊᖅᑎᑦᑎᓂᖅ, ᖃᐅᔨᔪᓐᓇᖏᑦᑐᖓ ᓱᓕ ᖃᓄᐃᒻᒪᑦ ᐅᖃᐅᓯᖅ ᐃᓄᒃᑎᑐᑦ 
ᐃᓕᓐᓂᐊᖅᑎᑦᑎᖃᑦᑕᖏᒻᒪᖔᑦᑕ ᐃᓕᓐᓂᐊᕐᕕᓐᓂ ᓱᕈᓯᓛᓂᑦ ᖁᕝᕙᓯᓐᓂᓕᒃ 12-ᒧᑦ. 
ᐊᑐᖅᑕᐅᖏᓐᓇᕆᐊᓕᐅᒐᓗᐊᖅ, ᓇᑭᓐᖔᑐᐃᓐᓇᖔᕋᓗᐊᕈᕕᑦ ᑭᓇᑐᐃᓐᓇᐅᒍᓗᐊᕈᕕᓪᓘᓐᓃᑦ, ᐊᒻᒪᓗ  

ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ ᐊᔪᖏᓐᓂᖃᖅᑐᑦ ᐃᓕᓴᐃᔨᓂᑦ ᐊᒻᒪᓗ ᐃᓕᓐᓂᐊᕐᕕᐊᓗᒻᒥᑦ ᐃᓱᓕᑦᑎᓗᑎᑦ 
ᐱᑕᖃᓐᖏᑎᓪᓗᒍ. 
 
ᐅᒃᐱᕈᓱᓪᓚᕆᒃᑲᒪ ᐱᑕᖃᕆᐊᖃᕐᓂᖓᓂᒃ. ᖃᓪᓗᓈᓂᓐᖔᕈᕕᑦ, ᐅᖃᕈᒪᖏᒃᑲᓗᐊᖅᑐᖓ ᐊᔭᐅᖅᑐᖅᑕᐅᓂᕐᒥᒃ, 
ᑭᓯᐊᓂ ᐃᓄᒃᑎᑐᑦ ᐃᓕᓐᓂᐊᖅᑎᑕᐅᔭᕆᐊᖃᕋᓗᐊᖅᐳᑎᑦ ᐱᒋᐊᕐᓗᓂ ᓱᕈᓯᓛᓂᑦ ᖁᕝᕙᓯᓐᓂᓕᒃ 12-ᒧᑦ. 
ᐅᖃᖅᑲᐅᒐᒪᐃᓛᒃ, ᐊᑯᑭᑦᑐᓄᐊᕈᑎᒋᓚᐅᖅᑕᕗᑦ, ᐱᖓᓱᓂᒃ ᐅᖃᐅᓯᖃᕈᓐᓇᕐᓂᕐᒧᑦ 
ᐃᓗᐊᖏᔾᔪᑎᖃᖅᑐᖃᖃᑦᑕᖏᒻᒪᑦ ᐊᑕᐅᓯᑐᐊᕐᒧᑦ ᐃᓗᐊᖏᔾᔪᑎᖃᖃᑦᑕᕐᑎᓪᓗᑕ. 
 
ᖃᓄᐃᖏᑦᑐᖅ ᒪᕐᕉᒃᑲᓐᓂᐅᔪᓂᒃ ᐅᖃᐅᓯᕐᓂᒃ ᐃᓕᓐᓂᐊᕐᓗᓂ, ᑭᓯᐊᓂ, ᐊᕕᒃᑐᖅᓯᒪᓂᐊᓂᓕᒫᒧᑦ 
ᑲᒪᒋᔭᒃᓴᕆᔭᐅᔭᕆᐊᖃᕐᒪᑦ ᐃᓕᓐᓂᐊᖅᑐᓕᕆᔨᒃᑯᓐᓂᑐᐊᖑᖏᑦᑐᖅ. ᐊᓯᖏᓐᓂᑦᑕᐅᖅ ᑲᑐᔾᔨᖃᑎᒌᖑᔪᓂᒃ 
ᐱᑕᖃᐅᕐᒪᑦ ᐊᒻᒪᓗ ᖃᐅᔨᒪᐅᑦᑎᐊᕐᒥᔭᕗᑦ, ᑕᐃᒪᐃᒻᒪᑦ ᑕᒪᓐᓇ ᐅᖃᐅᓯᕆᓇᓱᐊᕋᑖᖅᐸᕋ. 
 
ᐱᖅᑯᓯᖅ ᐃᓕᓐᓂᐊᕐᕕᒻᒥ, ᐄᖑᒐᓗᐊᖅ, ᐃᓕᓐᓂᐊᖅᑎᑦᑎᔾᔪᑎᒋᔭᕆᐊᖃᖃᑦᑕᕋᑦᑎᒍᑦ ᑭᓯᐊᓂ ᐅᓪᓘᑉ ᓄᓐᖑᐊᓂ, 
ᐃᓕᓐᓂᐊᕐᕕᔾᔪᐊᒻᒪᕆᒻᒧᐊᕆᐊᖃᕋᕕᑦ ᐊᒻᒪᓗ ᐃᓄᖕᓂᓪᓗ ᐊᐅᓚᓂᖃᕆᐊᖃᕐᓗᑎᑦ ᐊᑐᓂ ᓄᓇᕐᔪᐊᖑᔪᓂ. 
ᐅᕙᑦᑎᓐᓂᒃ ᐃᒡᓗᒃᓴᓂᒐᓱᒍᓐᓇᖏᓐᓇᑦᑕ ᖃᓪᓗᓈᓂᓐᖔᖅᓯᒪᑎᓪᓗᑕ ᓲᖃᐃᒻᒪ ᓲᖑᓗᐊᕐᒪᑦ ᐊᒻᒪᓗ ᖃᐅᑕᒫᑦ 
ᑲᒪᒋᔭᕆᐊᖃᖃᑦᑕᖅᑕᕗᑦ. 
 
ᖃᒪᓂᖅᑐᐊᒥᒃ ᐅᖃᐅᓯᖃᐃᓐᓇᖃᑦᑕᖅᑐᖓ. ᖃᒪᓂᖅᑐᐊᒧᐊᖅᓯᒪᒐᕕᑦ. ᐃᓄᑐᖃᐃᑦ ᓴᖅᑮᓯᒪᔪᑦ ᐊᒻᒪᓗ 
ᐊᐅᓚᓂᖃᓕᖅᑎᑦᑎᓯᒪᓪᓗᑎᒃ ᐊᒻᒪᓗ ᑮᓇᐅᔭᓂᒃ ᕿᓂᕋᓱᐊᖅᓯᒪᔪᑦ ᒪᑐᐃᖅᓯᔪᒪᓪᓗᑎᒃ ᐃᓄᐃᑦ 
ᐃᑦᑕᕐᓂᓴᓕᕆᕝᕕᖓᓂᒃ. ᐃᒻᒥᓃᓐᓇᖅ ᐱᓕᕆᐊᖃᖅᓯᒪᔪᑦ. ᐱᑕᖃᓚᐅᖏᑦᑐᖅ ᓄᓇᑦᓯᐊᑉ ᒐᕙᒪᒃᑯᖏᑕ 
ᑮᓇᐅᔭᖏᓐᓂᒃ, ᐱᑕᖃᓚᐅᖏᒻᒥᔪᖅ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᖏᓐᓂᒃ. 
 
ᑕᖅᑲᐅᓐᖓᓚᐅᖅᓯᒪᔪᑦ ᐋᖅᑭᐅᒪᐃᓐᓇᖅᑎᑦᑎᔪᒪᒐᒥᒃ ᖃᒪᓂᖅᑐᐊᑉ ᐱᖅᑯᓯᖓᓂᒃ ᓇᒻᒥᓂᖅ ᐃᓄᐃᑦ 
ᐃᑦᑕᕐᓂᓴᓕᕆᕝᕕᖓᓂᒃ ᒪᑐᐃᖅᓯᔪᒪᓪᓗᑎᒃ. ᐊᒻᒪᓗᖃᐃ ᑕᓪᓕᒪᑦ ᐊᕐᕌᒍᓄᑦ ᐊᒃᓱᕉᓴᒃᓯᒪᓪᓗᑎᒃ ᐊᒻᒪ 
ᖃᓄᐃᒋᐊᖅᓯᒪᓂᕆᔭᖏᓄ ᐊᑐᐊᒐᖅᓄ ᐅᑯᑎᒎᓇ ᒐᕙᒪᑐᖃᑯ, ᒪᑐᐃᖅᓯᓂᐊᕐᓯᒪᓪᓗᑎ ᐅᑯᓄᖓ 
ᑕᓪᓕᒪᐅᓕᖅᑐᓄ ᐊᕐᕉᒍᓄ ᐅᔾᔨᕈᓱᑦᓱᖓᓗ ᑕᒪᑦᓯᐸᓗ ᖃᐅᔨᒪᒋᐊᑦᓯᐅ. 
 
ᒫᓐᓇᐅᔪᖅᓕ, ᑕᒪᑐᒧᖓᖓᔪᒥ, ᐅᕙᒍ ᐅᓪᓗᒥᐅᔪᖅ ᐱᓕᕆᔪᖃᕐᓱᓂ ᖃᓪᓗᓇᐅᔭᕈᓐᓇᖏᑦᑐᒥ ᐊᖅᓇᒥ ᐃᓄᖕᒥ 
ᐊᐅᓚᑦᓯᔪᒥ ᑖᑦᓱᒥᖓ ᐃᓪᓗᒥ ᐅᓪᓗᒥᒫᑦᓯᐊᖅᐸᑦᓱᓂ. ᒫᓐᓇᐅᔪᖅ, ᖃᑦᓯᐅᕙᓪᓕ ᐱᓕᕆᕕᐅᔪᐃᑦ ᑖᒃᑯᓇᓂ ᒐᕙᒪᒥ 
ᐅᐱᓐᓂᖃᕈᓐᓇᖃ ᖃᓪᓗᓇᐅᔭᕈᓐᓇᖏᑦᑐᒥ ᐊᖅᓇᒥ ᐃᓄᖕᒥ ᐊᐅᓚᑦᓯᖃᕐᑐᒥ ᐃᓪᓗᒥ ᓱᖅᕋᔾᔮᖏᑦᑐᓄ 
ᑕᑯᓇᒐᖃᕐᑯᕕᐅᔪᒥ?  
 
ᐃᓱᒪᒋᑦᓱᒍᓕ ᐱᔭᕆᐊᑐᒋᐊᖓᓄ ᓇᓂᓯᒐᓱᐊᕆᐊᒧ, ᓇᓂᓯᓇᓱᐊᖅᓗᓂ. ᐊᒻᒪ ᐅᐃᓂ ᐅᐃᖕᓂᐊ 
ᐃᓕᓐᓂᐊᖅᑎᑕᐅᓯᒪᑦᓱᓂ ᐊᑎᐊᓂ ᑕᐃᕝ ᐅᐊᑦᓱᑐᒧ ᐊᖅᕌᒍᕋᓴᓄ ᐱᓕᕆᓂᖃᖅᓯᐊᖅᓱᓂᓗ. ᑕᒪᓐᓇᓗ 
ᐆᑦᑑᑎᑦᓯᐊᕙᐅᓪᓗᓂ ᓄᓇᓕᐅᔪᒥ ᓱᓂᓂᑰᔪᓂ. 
 
ᖃᐅᔨᒪᑦᓱᑎᓪᓗ ᑕᒪᐅᖓᐊᓂᕐᓱᖓ ᐊᒥᓱᐃᓪᓗ ᐃᓄᐃᑦ ᐱᐅᑦᓴᓚᖓᔪᑦᓴᐅᖏᓚᑦ ᐅᖃᐅᓯᕆᓂᐊᖅᑕᖕᓅᕙᖓ. 
ᒫᓐᓇᐅᔪᖅ, ᐱᑕᖃᑲᓂᖅᓱᓂ ᖃᓪᓗᓇᐅᔭᕈᓐᓇᖏᑦᑐᒥ ᐃᖕᓇᖅᒥ ᖃᒪᓂᖅᑐᐊᖅᒥ ᐊᑎᖃᖅᑐᒥ ᔭᐃᑲᑉ ᐃᑭᓄᐃ. 
ᑕᑯᑦᓴᐅᔪᑦᓱᓂ ᓄᓇᖃᖄᓯᒪᔪᓂ ᑕᓚᕖᓴᑎᒍ ᐱᖓᓱᓪᓗᑭᐊᑦ ᓯᑕᒪᓪᓗᑭᐊᖅ ᐱᓇᓱᐊᕈᓯᖅᓂ ᐊᓂᒍᖅᓯᒪᓕᕐᑐᓂ. 
 
ᐃᓗᖁᑎᖃᕐᓱᓂ ᓯᓚᑖᓂ ᐃᓕᓐᓂᐊᖅᕕᐅᑉ ᒪᑐᐃᖓᕙᑦᓱᓂᓗ ᐅᓪᓗᒥᒫᖅ ᐱᓕᕆᔭᖃᖏᑐᐊᕋᒥ ᐃᓕᖁᓯᕆᔭᒥᓄ 
ᐃᓅᓯᕆᔭᖓᓄ ᖃᓄᐃᓂᖏᓄ ᐃᒪᐃᑐᓂ ᐊᖑᓇᓱᖕᓂᑎᒍ ᐃᖃᓪᓕᐊᓂᑎᒍ ᐊᐅᓪᓛᖅᓯᒪᓂᑎᒍ ᑐᑦᑐᓕᐊᖅᓂᑎᒍ 
ᐃᖃᓪᓕᐊᓂᑎᒍ 50ᓄ 60ᓄᓗᑭᐊᖅ ᐃᓄᖕᓄ ᓄᓇᓕᐊᓂ. ᐊᒻᒪ ᐃᖕᓇᐅᑦᓱᓂᓗ, 72ᓂ ᐅᑭᐅᖃᖅᑐ. 
 
ᐊᒻᒪ ᑭᓇᑐᐃᓐᓇᖅ, ᑭᓇᑐᐃᓐᓇᑦᓯᐊᖅ, ᑐᖓᓱᑦᑎᑦᐸᒋᑦ ᐅᐸᒍᑎᒋᐊᒧ ᑕᐃᑯᖓ ᐃᓪᓗᒧ, ᑕᑯᒥᓇᖅᓴᕐᓯᒪᓇᓂ, 
ᑭᓯᒥ ᑭᓇᑐᐃᓐᓇᑦᓯᐊᖅ ᓄᓇᓕᖕᓂ, ᐃᓄᐃᑦ ᖃᓪᓗᓈᓪᓗᑭᐊᑦ ᑕᐃᑯᖓᕈᓐᓇᕐᓱᑎ ᐃᓕᓐᓂᐊᓂᖃᕐᐸᑦᓱᑎ ᒥᑦᓵᓄ  

ᐃᓄᐃᑦ ᐃᓕᖁᓯᖏᓂ, ᑭᓯᒥ ᖃᐅᔨᒪᓂᖅᓴᐅᔪᑎ ᐅᖃᓕᒪᒋᐊᒧ ᐃᓄᑦᑎᑐ ᐱᔾᔪᑎᒋᑦᓱᐅᓪᓗ ᑕᐃᒫᒃ ᑭᓯᒥ 
ᐃᓕᓐᓂᐊᖅᑎᑕᐅᓂᖃᓂᐊᕋᕕᑦ. 
 
ᑭᓯᒥ ᑕᐃᑯᖓᕈᕕᑦᑕᐅᖅ ᐃᓄᖃᐃᓐᓇᐸᑦᑐᖅ ᓱᕈᓯᖅᓂ. ᐃᓇᖃᐃᓐᓇᖅᓱᓂᓗ ᐃᖕᓇᐃᓪᓗ ᐱᓕᕆᔪᐃᑦ 
ᐃᓕᖁᓯᖅᓄᖓᔪᓂ. ᑭᓱᑐᐃᓐᓇᑦᓯᐊᑉ ᒥᑦᓵᓄ ᖃᐅᔨᒍᒪᓐᓂᕈᕕ ᐃᓄᐃᑦ ᐃᓕᖁᓯᕆᔭᖏᓄ, ᐅᖃᐅᑎᒍᓐᓇᑖᑎᓪᓗ. 
ᐃᓕᓐᓂᐊᑎᖕᓂᐊᓱᑎᓪᓗ. 
 
ᖃᓄᐃᓕᓂᕆᔭᕋ, ᐅᐱᒋᑦᓱᒍ ᐃᒪᐃᓕᒋᐊᒧ ᑭᓇᒃᑯᓄ ᐊᒻᒪ ᒐᕙᒪᑯ ᐱᓕᑦᓯᒪᖓᒐᑎ ᑮᓇᐅᔭᑦᓴᒫᓄ ᑖᑦᓱᒧᖓ 
ᐃᓪᓗᒧᑦᑕᐅᖅ, ᐱᓕᕆᑦᓱᓂᐅᒃ ᐃᒻᒥᓂ ᐃᓚᖓᓂ ᐃᑲᔪᖅᑕᐅᑦᓱᓂ ᐅᑯᑎᒎᓇ ᓯᕗᓂᖅᓴᖃᑦᓯᐊᓂᖅᓄ ᑮᓇᐅᔭᑦᓴᓂ. 
ᐊᒻᒪ ᐃᒪᐃᑑᑦᓱᓂᓗ ᐃᓕᖁᓯᖅᓄ ᐃᓕᓐᓂᐊᖅᕕᐅᑦᓱᓂ. 
 
ᐱᑕᖃᕋᑦᑕ ᐃᓄᐃᓴᑦᑐᓂ ᐃᓕᖁᓯᖅᓄ ᖃᓄᐃᓐᓂᐅᔪᓂ ᓄᓇᓕᑎᖕᓂ ᐃᒪᐃᑐᖃᕈᓐᓇᕐᓱᑎ ᐅᐱᓐᓇᖅᓱᓂ 
ᐃᓕᓐᓂᐊᑎᑦᓯᒋᐊᒧ ᐃᓄᐃ ᐃᓕᖁᓯᕆᔭᖏᓄ ᓱᕈᓰᓪᓗ ᐃᓕᓐᓂᐊᖅᕕᖕᓂ ᑕᐃᑯᖓᕐᐸᑦᓱᑎ ᑖᒃᑯᓄᖓ ᐃᓪᓗᓄ 
ᐃᓕᓐᓂᐊᓇᖃᖅᑎᓪᓗᒋᑦ. 
 
ᑕᐃᒪᐃᒧ, ᖃᓄᐃᓕᓂᕆᓇᓱᐊᕐᑕᕋ ᐃᓕᓐᓂᐊᑎᑦᓯᓂᖅ ᐃᓄᐃᑦ ᐃᓕᖁᓯᖏᓄ ᓄᓇᓕᖕᒥ ᐃᒪᐃᑦᑐᓄ ᓄᓇᓕᖕᒧ 
ᐃᓱᒫᓘᑎᐅᓪᓗᓂᑦᑕᐅᖅ. ᐱᓕᕆᕕᒋᖏᑕᑐᐊᖓ ᐃᓕᓐᓂᐊᖅᑐᓕᕆᔨᑯ ᐃᓱᒫᓘᑎᒋᖏᑕᑐᐊᖓ ᐅᕝᕙᓗ 
ᐱᓕᕆᕕᐋᑕ ᐃᓕᖁᓯᓕᕆᔨᑯ, ᐅᖃᐅᓯᓕᕆᓂᖅᓄ, ᐃᖕᓇᖅᓄ ᐊᒻᒪ ᒪᒃᑯᑦᑐᓄ ᐃᓱᒫᓘᑎᐅᒻᒥᒪ. ᓄᓇᓕᖕᒥ 
ᐃᓱᒫᓗᑎᒋᔭᖅ ᐊᒻᒪ ᐃᓱᒪᒋᑦᓱᒋᑦ ᐱᓕᑕᐅᓯᒪᓂᕆᔭᖏᓄ ᐃᑲᔪᖅᓱᕈᑎᑦᓴᓄ ᐅᑯᑎᒎᓇ ᓇᓪᓕᐊᒍ 
ᑮᓇᐅᔭᑦᓴᒫᖃᑎᑦᓯᔪᒃᑯ ᐱᓕᑦᓯᓂᐊᖅᓗᑎ ᑕᒪᑐᒧᖓ ᐃᓱᒪᒋᑦᓱᒍᓗ ᑲᔪᓯᓂᖃᑦᓯᐊᖅᓂᖓᓄ, ᑲᔪᓯᓂᖃᑦᓯᐊᖅᓱᓂ. 
 
ᐋᒡᒐ, ᐱᓕᕆᕕᒋᔭᖓ ᐃᓕᓐᓂᐊᖅᑐᓕᕆᔨᑯ ᐱᓕᑦᓯᒋᐊᖃᓂᖏᓄ ᑕᒪᐃᓄ ᐃᓕᖁᓯᓕᕆᓂᖅᓄ ᖃᓄᐃᑑᓂᖏᓄ 
ᐊᕕᑦᓯᒪᓂᖏᑎᒍ, ᑭᓯᒥ ᐅᖃᒪᖃᑎᒌᒍᓐᓇᖅᓱᒋᑦ ᐱᓕᕆᖃᑎᒋᔭᒃᑲ ᖃᖓᑐᐃᓐᓇᖅ, ᑭᓯᒥ ᖃᓄᐃᓕᓂᕆᔭᖏᓄ, 
ᐃᓕᖁᓯᖅᓄᖓᔪᓂ ᐃᒪᐃᒋᐊᖃᖅᓱᑎ ᓄᓇᓕᖕᒥ ᐃᓱᒫᓘᑎᐅᓗᑎ. ᐊᓰᓐᓇᓕᓯᕙᓪᓚᐃᔪᖓ ᐅᖃᐅᓯᕆᔭᑲᓄ, 
ᑭᓯᒥᓗ ᐋᒡᒐᖃᐃ. 
 
ᐃᒪᐃᑑᒻᒪ ᐃᓄᓯᖅᒥ ᐊᑑᑎᓂᕆᔭᐅᔪᓂ, ᐃᒪᐃᑑᖏᓇᑐᐃᓐᓇᕋᑎ ᓯᑕᒪᐅᔪᖅᑐᓄ ᑕᓪᓕᒪᓄᓪᓗᑭᐊᖅ 
ᐊᑑᑎᐅᓂᔪᓄ, ᐃᓕᓐᓂᐊᕈᑎ ᐃᓕᖁᓯᖅᓄᖓᔪᓂ. ᑕᐃᒪᐃᑑᖏᑦᑐᖅ. ᖁᓕᐅᖏᒐᖅᑑᖏᑦᑐᐃᑦ ᑕᓪᓕᒪᓄᓗᑭᐊᖅ 
ᐊᑑᑎᓯᓂᐅᔪᓄ, ᐃᒪᐃᑑᑐᐃᓐᓇᖅᑐ ᐃᓅᓯᕆᓇᖅᑐᒥ ᐊᑑᑎᓂᐅᔪᖅ. ᐃᒪᐃᓕᖃᐅᑦᓱᖓᓗ, ᖃᒪᓂᖅᑐᐊᓕᐊᕈᕕᑦ, 
ᐃᒻᒪᖃ ᖃᒪᓂᖅᑐᐊᖅᒧᕈᕕ ᑲᑎᒪᓂᖃᖅᑎᓪᓗᒋ, ᑕᑯᓇᔭᖅᑕᐃᑦ. 
 
ᑕᑯᒥᓇᖏᒃᑲᓗᐊᖅᓱᓂ, ᑭᓯᒥ ᑐᑭᓯᓐᓇᓯᐊᖅᑐ ᑕᒪᐃᓂ ᖃᓄᐃᑑᓂᕆᔭᖓᓄᓪᓗ ᐊᐱᖁᑎᒋᓯᒪᓪᓗᒍ ᒥᑦᓵᓄ 
ᐃᓕᓐᓂᐊᓂᖅᓄᖓᔪᓂ ᐃᓕᖁᓯᑦᒧᓗ. ᓱᒻᒪᐅᓂᖓᓄᓗ ᕿᑐᖓᕗᑦ ᐃᓕᓐᓂᐊᕈᓐᓃᐸᓂᖕᓄ, ᐊᑲᕆᕙᓇᒋᑦ, 
ᐊᑲᕆᕙᖏᑕᒃᑲ. ᑕᑯᕙᒃᑲᒪ ᓱᕈᓯᖅᓂ ᐱᕈᖅᐸᓪᓕᐊᔪᓂ. ᐃᓕᓐᓂᐊᕆᐊᓯᕙᑦᑐᐃᑦ ᒍᕋᐃᑦ 6ᒧᓄ, 85-89ᐳᓴᖏᑦ 
ᐅᐸᑉᐸᑦᓱᑎ. 
 
ᐊᒻᒪ ᐃᓚᖏᓄ ᑕᒪᒃᓇᓂ ᐱᒋᐊᕈᑎᐅᕙᓪᓕᐊᒻᒪᑕ ᐱᓇᓱᐊᓂᐊᕐᓱᑎ ᐃᒪᐃᒻᒪ ᐋᕘᑕᒥ ᐊᑐᐊᒐᖅᒧ ᐊᒻᒪ ᓱᕈᓰᓪᓗ 
ᑕᑯᕙᒃᑕᒃᑲ ᐅᓪᓗᑕᒫᑦ, ᓴᓂᓪᓕᒪ ᕿᑐᖓᖏᑦ ᐃᓚᒋᔭᖅᒪᓗ ᕿᑐᖓᖏᑦ. ᑕᒪᑯᐊᓗ ᓱᕈᓯᑦᓯᐊᕙᐅᓪᓗᑎ, 
ᓱᕈᓯᑦᓯᐊᕙᐃᑦ, ᐸᕕᓴᓗᐊᖅᑎᐅᕙᒐᑎ ᑕᑯᕙᑦᑕᓐᓂᐅᕕᑦ ᑕᓚᕖᓴᑎᒍᑦ. 
 
ᓄᖃᐃᓇᖅᐸᖏᑦᑐᐃᑦ ᐃᓕᓐᓂᐊᖅᕕᖕᓂ ᐱᔾᔪᑎᖓᓗ ᐃᓚᒋᓕᐅᑎᓯᒪᓗᐊᖏᓂᓄ ᑕᖄᓄᑦ ᐅᕝᕙᓗ ᐃᒪᐃᒻᒪᑕ, 
ᖃᐅᔨᒪᔪᑎ ᖃᓄᐃᓕᓂᕆᔭᖅᓅᕙᖓ? ᓄᖃᐃᓇᖅᐸᑦᑐᐃᑦ ᐱᔾᔪᑎᖃᖅᓱᑎ ᐱᔪᓐᓇᓂᖃᓗᐊᖏᒧ ᐱᔭᕇᖅᓂᐊᕐᓱᑎ 
ᐃᓕᓐᓂᐊᖅᑕᖏᓄ ᐊᒻᒪ ᓱᓇᐅᓂᐊᓕᕈᓇᓂᖏᓄ. 
 
ᖃᐅᔨᒪᔪᑎ, ᐅᖃᕈᒪᓇᖓᓗ ᑕᒻᒪᓕᐊᕿᔾᔭᖒᒧᑦ, ᑭᓯᒥ ᑲᖔᕈᑎᕖᖓᐸᑕᑲ ᑕᑯᒋᐊᒧ ᑕᒪᒃᑯᓂᖓ ᓱᕈᓯᖅᓂ 
ᑲᔪᖏᖅᓴᐸᒥᔭᒃᑲ ᐃᓕᓐᓂᐊᖁᓪᓗᒋ ᓴᓂᖅᓕᒪ ᕿᑐᖓᖏᑦ ᐃᓚᓐᓇᕆᔭᒪ ᕿᑐᖓᖏᓪᓗ. 

ᒍᕋᐃᑦ 9, 10, 11, 12ᒧᓗ, ᐃᓕᓐᓂᐊᕈᓐᓃᐸᒻᒪᑕ. ᐃᓱᒪᕙᑦᓱᑎᓪᓗ ᓱᒻᒪᓪᓕ ᒫᓂᕿᐅᓂᑎᖕᓄ ᐅᓐᓄᐊᑯ 
ᐱᓇᓱᐊᕋᓗᐊᕐᓱᑎ, ᖃᔨᒪᔪᑎ, ᔭᒐᐅᒪᔪᐃᑦ ᐊᐱᕆᕙᑦᓱᑎᓪᓗ ᐃᒻᒥᓄ, ᐃᓛ, ᖃᓄᐃᒋᐊᖃᓂᖁᖓᓕ 
ᐊᐅᓚᓂᕆᓂᐊᖅᑕᖕᓄ? 
 
ᖃᐅᔨᒪᔪᑎ, ᐃᖃᓇᐃᔮᖃᕆᐊᖃᓂᒧ. ᐅᖃᐅᔾᔨᕙᖏᑦᑐᐃᑦ ᐅᕙᖕᓂ ᐱᔭᕆᐊᖃᑲᓂᓂᖏᓄ ᐃᓕᖁᓯᑐᖃᖅᓄ, 
ᐃᒪᐃᓕᕙᑦᓱᑎ, ᒋᓕᓐ ᐃᖅᑲᓇᐃᔮᖅᑖᕆᐊᖃᕋᒪ. ᓇᑭᑦ ᐃᖅᑲᓇᐃᔮᒃᓴᖅᑖᕐᓂᐊᖅᐳᖓ? 
ᐊᖏᓂᖅᐸᐅᖃᑕᐅᔪᒦᓐᖔᖅᑐᖓ ᓄᓇᓕᓐᓄᑦ ᓄᓇᕗᒻᒥ ᐃᖅᑲᓇᐃᔭᓐᖏᑦᑐᑦ 45% - 50%-ᖑᓪᓗᑎᒃ ᐊᒻᒪ 
ᑭᖑᓂᐊᒍᑦ ᑕᒪᒃᑯᐊ ᓱᕈᓰᑦ ᐃᓕᓐᓂᐊᕐᕕᒻᒥᑦ ᓄᖅᑲᐸᑉᐳᑦ ᐃᓂᒃᓴᖃᕐᓇᑎᓪᓗ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ, 
ᐅᕙᖓ ᐊᓪᓚᕝᕕᖓᓄᑦ ᐅᖃᖃᑦᑕᕐᒪᑕ, ᒋᓕᓐ ᐃᖅᑲᓇᐃᔮᒃᓴᖅᓯᐅᕋᒪ, ᐃᓕᓐᓂᐊᖅᑎᑕᐅᒋᐊᖃᕋᒪ. 
ᐅᖃᐅᔾᔨᕙᓐᖏᓚᑦ ᐅᕙᓐᓄᑦ ᐃᓕᖅᑯᓯᑐᖃᕐᒥᒃ ᐊᑐᒃᑲᓐᓂᕈᒪᓂᕋᖅᑐᑎᒃ. ᐅᖃᐅᔾᔨᕙᑉᐳ ᐅᕙᓐᓂᑦ 
ᐃᖅᑲᓇᐃᔮᖅᑖᕈᒪᓪᓗᑎᒃ. ᐃᓪᓗᑖᕈᒪᓂᕋᖅᑐᑎᒃ. 
 
ᐅᖃᖅᐳᖓᓕ, ᖃᓄᖅ ᓱᕈᓰᑦ ᓇᒥᓕᒫᖅ, ᐅᖃᕈᑎᔪᓐᓇᖅᑰᖅᐸᒃᑲ ᓄᓇᓕᓕᒫᑦ, ᑕᒪᒃᑯᐊ ᐅᑭᐅᓖᑦ 9, 10, 11, 
ᐊᒻᒪ ᑕᒪᒃᑯᐊ 15-ᒥᑦ 20-ᑲᐃ ᖃᓄᑭᐊᖅ. 
 
ᐃᓚᖏᓐᓄᑦ ᐅᖃᐅᔾᔭᐅᓪᓗᑎᒃ ᐃᓕᓐᓂᐊᕆᐊᖃᑦᑕᖁᔭᐅᓪᓗᑎᒃ, ᐱᔭᕇᖅᓯᓗᑎᒃ ᐃᓕᓐᓂᐊᕐᓂᕐᒥᓂᒃ, 
ᓯᓚᑦᑐᓴᕐᕕᕐᔪᐊᕐᒥᑦ ᐃᓕᑕᕆᔭᐅᔾᔪᑎᑖᕐᓗᑎᒃ ᐱᔪᓐᓇᑦᑎᐊᓕᕐᓗᑎᒃ ᑖᒃᓰᔭᖃᑕᐅᖃᑦᑕᕐᓗᑎᒃ ᐊᒻᒪ ᐊᓯᖏᓐᓄᑦ 
ᐅᖃᐅᔾᔭᐅᕙᑦᑐᑎᒃ ᐃᓕᓐᓂᐊᓐᖏᒃᑯᕕᑦ ᐊᖑᓇᓱᓐᓂᕐᒥᑦ, ᐃᖃᓗᒐᓱᓐᓂᕐᒥᑦ ᑕᒪᒃᑯᓂᖓᓕᒫᕐᓗ, ᕿᑎᐊᓃᓕᕐᒪᑕ. 
 
ᐊᑕᐅᓰᓐᓇᕐᒥᑦ ᐱᓕᕆᐊᖃᕈᓐᓇᓐᖏᓚᑦ ᑕᐃᒪᐃᓕᐅᓕᕐᒪᑕ ᐱᕈᖅᐸᓪᓕᐊᓕᖅᑐᑎᓪᓗ ᖃᐅᔨᒪᓪᓚᑦᑖᕋᑎᒃ 
ᓇᓕᐊᓐᓂᑐᐃᓐᓇᖅ ᐃᓕᖅᑯᓯᑐᖃᓕᒻᒥᑦ. ᑕᒪᓐᓇ ᑕᕝᕙᓐᖓᑦ ᓴᖅᑭᐸᑉᐳᖅ ᓇᓗᓕᖅᓯᒪᓂᖅ ᑭᒃᑰᒻᒪᖔᕐᒥᒃ. 
ᖃᐅᔨᒪᓐᖏᓚᖓ ᓇᑭᑦ ᐱᒋᐊᕈᑎᖃᕈᓐᓇᕐᒪᖔᖅᑕ ᐋᖅᑮᓇᓱᐊᕐᓗᑕ ᐊᑲᐅᓐᖏᓕᐅᕈᒻᒥᑦ. ᐃᓱᒪᕗᖓᓕ 
ᐃᓕᓐᓂᐊᖅᑐᓕᕆᓂᒃᑯᑦ ᐊᑲᐅᓐᖏᓕᐅᕈᑎᑐᐃᓐᓇᐅᓱᒋᓪᓗᒍ, ᓄᓇᓕᒻᒥᐅᓕᒫᓄᑦ ᐱᓕᕆᐊᖑᒋᐊᖃᖅᑐᒋᕙᕋ 
ᐋᖅᑭᒍᓐᓇᖅᑐᑎᒍᓗ ᓇᐅᒃᑯᓪᓗ ᐋᖅᑭᒃᑲᔭᕐᒪᖔᖅᑎᒍ ᖃᐅᔨᒪᓐᖏᓚᖓ. 
 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑰᑉᐸᑕ, ᐃᓕᓐᓂᐊᖅᑐᓕᕆᔨᒃᑰᑉᐸᑕ, ᐃᓕᖅᑯᓯᑐᖃᓕᕆᔨᒃᑰᑉᐸᑕ, 
ᒐᕙᒪᑐᖃᒃᑰᑉᐸᑕ, ᓄᓇᕗᒻᒥ ᒐᕙᒪᒃᑯᑦ ᑭᓯᐊᓂ ᐃᖅᑲᐅᒪᒋᐊᖃᕋᑦᑕ ᑖᒃᑯᐊ ᑲᑐᔾᔨᖃᑎᒌᑦ ᐊᒻᒪ ᐊᓯᖏᑦ 
ᑲᑐᔾᔨᖃᑎᒌᑦ ᐊᖏᓪᓕᕙᓪᓕᐊᑐᐃᓐᓇᕐᒪᑕ.  
 
ᖃᐅᔨᒪᒐᔅᓯ ᖃᓄᐃᓕᖓᒻᒪᖔᑕ ᑕᖅᑳᓂ. ᐃᖅᑲᓇᐃᔮᑦ ᐱᒡᒐᓇᓕᖅᐸᓪᓕᐊᑐᐃᓐᓇᕐᒪᑕ ᑕᕝᕙᓂᓗ ᒐᕙᒪᑦᑎᓐᓂᑦ 
ᑎᓴᒪᐅᓕᖅᑐᓂᒃ ᐊᕐᕌᒍᓂᑦ ᑕᑯᓚᐅᖅᓯᒪᓐᖏᓐᓇᒪ, ᒥᑭᓪᓕᒋᐊᖅᑎᑦᑎᔪᓂᑦ ᐃᖅᑲᓇᐃᔮᔅᓴᐃᑦ ᐃᓗᓕᖏᓐᓂᑦ 
ᐃᖅᑲᓇᐃᔭᓕᖅᑎᑦᑎᒃᑲᓐᓂᕐᓂᕐᒧᑦ ᖃᐅᔾᔨᑎᖃᓐᖏᓂᖅᓴᓄᑦ ᐃᖅᑲᓇᐃᔭᕈᓐᓇᖅᑐᓄᑦ. 
 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᑦ ᐅᓪᓗᒥᐅᖅᑲᐅᔪᖅ ᐅᖃᐅᓯᖃᖅᑲᐅᒐᕕᑦ 500 ᐅᕝᕙᓘᓐᓃᑦ 600 
ᐃᖅᑲᓇᐃᔭᖅᑎᓄᑦ ᐱᓕᕆᐊᒃᓴᖏᓐᓄᑦ ᓇᓗᓇᐃᔭᖅᓯᒪᔪᓂᒃ ᐱᒡᒐᓇᓐᖏᓂᖅᓴᐅᓕᖁᓪᓗᒋᑦ 
ᐃᖅᑲᓇᐃᔮᖅᑖᕋᓱᐊᖅᑐᓄᑦ. ᑭᖑᓂᐊᒍᑦ ᖃᐅᔨᒪᒐᑦᑕ ᑭᒃᑯᑦ ᐃᖅᑲᓇᐃᔭᓕᖅᑎᑦᑎᔨᐅᒻᒪᖔᑕ ᒐᕙᒪᒃᑯᓐᓄᑦ, 
ᑕᒪᓐᓇᓗ ᐅᖃᐅᓯᐅᑐᐃᓐᓇᖅᐸᑦᑐᓂ ᖃᓄᐃᒋᐊᕈᑕᐅᕙᓐᓇᓂ, ᖃᓄᐃᓕᖓᓪᓚᕆᓐᓂᐊᖅᐸᑦ? 
 
ᖃᑦᑎᐅᕙᑦ ᐃᓄᑦᑎᑐᐃᓐᓇᖅ ᐅᖃᓕᒪᓲᑦ ᐃᓄᐃᑦ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓄᑦ? ᑕᒪᔾᔭ ᐊᐱᖅᑯᑎᒋᔭᕋ. 
ᑭᐅᖁᓐᖏᓚᒋᑦ. ᑭᐅᔭᓐᓇᖏᓐᓇᕕᐅᒃ. ᑐᑭᓯᕖᑦ ᖃᓄᖅ ᐅᖃᕐᒪᖔᕐᒪ, ᑕᒪᓐᓇ ᐅᖃᐅᓯᑐᐃᓐᓇᕋ ᐊᕐᕌᒍ 
ᐊᐱᖅᑯᑎᒋᒃᑲᓐᓂᓛᖅᐸᕋ ᐅᖃᑐᐃᓐᓇᖅᐳᖓ. ᑭᐅᒋᐊᑐᓐᖏᓚᓐᖓ ᐲᑖ, ᑕᒪᓐᓇ ᐊᑲᕆᖃᑦᑕᖅᓯᒪᓐᖏᑐᐃᓐᓇᕋᒃᑯ 
ᑎᓴᒪᐅᓕᖅᑐᓂᒃ ᐊᕐᕌᒍᓂᒃ. ᐋᖅᑮᕙᓪᓕᐊᕕᑖ ᑕᒪᑐᒥᖓ?  

ᖃᐅᔨᒪᔪᖓ ᐊᒥᓱᕈᖅᐸᓪᓕᐊᒻᒪᑕ ᐃᓕᓐᓂᐊᕐᓂᒥᓐᓂᒃ ᐱᔭᕇᖅᓯᖃᑦᑕᖅᑐᑦ ᑭᓯᐊᓂᓗ ᓄᖅᑲᖃᑦᑕᖅᑐᑦ 
ᐊᒥᓱᕈᖅᐸᓪᓕᐊᕚᑦ? ᖃᐅᔨᒪᓐᖏᓇᒃᑭᑦ ᑕᒪᒃᑯᐊ ᑭᓯᐊᓂ ᐃᒻᒪᖃ ᖃᐅᔨᔫᒥᓛᖅᑕᔅᓴᕆᕙᕗᑦ. 
 
ᑕᑯᓐᓇᓐᖏᓚᒃᑲ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖃᒃᕕᖓᑦ ᖃᐅᔨᒪᔪᐃᓐᓇᐅᒋᐊᖓ ᓄᓇᕗᒻᒥᐅᓕᒫᓄᑦ. ᑕᒪᓐᓇ 
ᐱᓕᕆᐊᕆᒋᐊᖃᕋᑦᑎᒃᑯ. ᑭᓯᐊᓂᓕ ᖁᕕᐊᑦᑐᒻᒪᕆᐳᕗᖓ ᐳᓚᕋᓕᕋᐃᒐᑦᑕ ᑕᑯᖃᑦᑕᕋᑦᑕ ᐃᓪᓗᑦᑎᐊᕙᒻᒪᕆᓐᓂᑦ 
ᐃᓪᓗᓕᐅᖃᑦᑕᖅᑕᑎᓐᓂᑦ ᓄᓇᕗᒻᒥ. 
 
ᑕᐃᒪᐃᒐᔭᓚᐅᓐᖏᒻᒪᑦ ᑕᒪᓐᓇ ᓄᓇᑦᓯᐊᕐᒥ ᒐᕙᒪᒃᑯᑎᒍᑦ. ᐅᖃᕈᓐᓇᖅᐳᖓ ᐅᓪᓗᒥᒧᑦ. ᓄᓇᑦᓯᐊᕐᒦᖃᑦᑕᑎᓪᓗᑕ 
ᑭᖑᕙᓕᖃᑦᑕᓚᐅᕋᑦᑕ ᐊᑭᑐᔪᓄᑦ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᓕᕆᐊᓄᑦ. ᑭᓯᐅᓂᓕ 
ᐱᐅᕙᓕᖅᐳᖅ ᑕᑯᒋᐊᖓ ᑕᑯᖃᑦᑕᐸᓪᓕᐊᓕᕋᑦᑕ ᓄᑖᓂᒃ ᐃᓕᓐᓂᐊᕐᕕᓐᓂᑦ ᐊᕐᕕᐊᓂᑦ, ᓄᓇᓕᓕᒫᐸᓗᓐᓂᑦ 
ᓄᓇᕗᒻᒥ ᐱᔪᒪᓯᒪᔭᖏᓐᓂᑦ ᐃᓕᓐᓂᐊᕐᕕᓐᓂᑦ. 
 
ᑕᐃᒪᐃᒻᒪᑦ ᖁᕕᐊᒋᕙᕋ ᑖᓐᓇ ᒥᓂᔅᑕᖃᕐᕕᒃ. ᐃᓕᓐᓂᐊᖅᑐᓕᕆᔨᒃᑯᑦ ᐅᖃᖅᓯᒪᒻᒪᑕ ᓄᑖᓂᒃ ᐃᓪᓗᑖᕆᐊᖃᕋᑦᑕ 
ᑕᐃᒪᐃᒻᒪᑦ ᐱᓕᕆᐊᑦᑎᐊᖅᓯᒪᓂᖅᐹᖑᖅᑰᖅᐳᓯ ᓄᓇᕗᑖᓚᐅᕋᑦᑕᓂᒃ ᐱᔾᔪᑎᒋᓪᓗᒍ ᑭᖑᕝᕖᓂᕐᒥᒃ 
ᐃᓕᓐᓂᐊᕐᕕᒥᓂᑐᖃᕐᓂᒃ ᓇᒥᑐᐃᓐᓇᖅ. 
 
ᑲᖏᖅᑐᒑᐱᒻᒨᕋᒪ ᑕᑯᓚᐅᖅᐳᖓ ᓄᑖᒥᒃ ᐃᓕᓐᓂᐊᕐᕕᒻᒥᑦ ᐱᕕᔅᓴᖃᖅᑎᑕᐅᓂᕋᓗ ᐃᓱᓕᒻᒪᑦ ᑕᒪᒃᑯᓂᖓ 
ᐅᖃᐅᓯᖃᓕᕈᑦᑕ ᐊᐱᖅᑯᑎᒋᓛᖅᐸᒃᑲ. ᓇᐃᓈᕐᓂᐊᖅᑐᒋᖅᑲᐅᒐᓗᐊᕋᒃᑭᑦ ᐅᖃᐅᓯᒃᓴᒃᑲ ᒪᒥᐊᓇᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓚᐃᓐ. ᑭᖑᓪᓕᖅᐹᖑᕋᑖᖅᐳᑎᑦ ᐅᖃᐅᓯᒃᓴᑐᐃᓐᓇᕐᓄᑦ. 
ᓄᖅᑲᑎᓐᓂᐊᓕᖅᑲᐅᒐᓗᐊᕋᒃᑭᑦ ᑭᓯᐊᓂ ᒥᒃᓯᖃᖅᑐᒥᑦ ᐅᖃᕋᑖᕋᕕᑦ, ᑲᔪᓯᑎᑐᐃᓐᓇᓕᕋᑖᕋᒃᑭᑦ. 
 
ᒪᒥᐊᓇᖅ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ, ᑭᖑᕙᕋᒪ ᓘᑦᑖᒥᑦ ᑕᑯᔭᖅᑐᕆᐊᖃᖅᑲᐅᒐᒪ. ᐱᔾᔪᑎᒋᓪᓗᒍ ᑕᒪᓐᓇ 
ᐃᓕᓐᐊᓂᖅᑐᓕᕆᓂᖅ, ᐅᖃᐅᓯᒃᓴᑐᐃᓐᓇᓃᑉᐱᑖ? 
 
ᐃᓕᓐᓂᐊᖅᑐᓕᕆᔨᒃᑯᑦ ᖁᕕᐊᒋᔭᐅᒻᒪᑕ ᐊᒃᓱᕈᖅᑐᑎᒃ ᐃᖅᑲᓇᐃᔭᑦᑎᐊᖃᑦᑕᕐᓂᕆᓚᐅᖅᑕᖏᓐᓄᑦ 
ᐃᑲᔪᕈᒪᑦᑎᐊᕐᓂᖏᓐᓄᑦ. ᐃᓚᖏᑦ ᐱᓕᕆᐊᑦ ᐱᓕᕆᐊᕆᔭᐅᔪᑦ ᒫᓐᓇ ᐊᑦᑐᐊᓂᖃᖅᐳᑦ ᐃᓕᖅᑯᓯᑐᖃᕐᒥᑦ ᐊᒻᒪ 
ᐊᑐᓕᖅᑎᑦᑎᓇᓱᐊᖅᑐᑎᒃ ᐃᓄᐃᑦ ᐃᓕᖅᑯᓯᖓᓐᓂᑦ. ᑕᐃᒪᐃᒻᒪᑦ ᐅᖃᕈᒪᔪᖓ ᐱᔾᔪᑎᓕᒃ ᐅᖃᐅᓯᕐᒥᒃ, 
ᐊᔭᐅᖅᑕᐅᖏᓐᓇᓲᖑᒐᓗᐊᑦ ᐃᓄᑦᑎᑐᑦ ᐃᓕᓐᓂᐊᑲᓐᓂᖁᔭᐅᓪᓗᑎᒃ ᐊᒻᒪᓗ ᖃᐅᔨᒪᔪᖓ ᒥᓂᔅᑕ 
ᐊᑦᓱᕉᑎᖃᕐᓂᐊᖅᑐᖅ ᖃᐅᔨᓴᑦᓯᐊᕐᓗᓂ ᐃᓄᓐᓂᒃ ᐃᓕᓐᓂᐊᑎᑦᓯᔨᑖᒃᑲᓐᓂᕐᓂᕐᑎᓐᓂᒃ. 
 
ᐱᓕᕆᖃᑎᖃᕈᓐᓇᖅᐸᑦ ᐱᖅᑯᓯᓕᕆᔨᒃᑯᓐᓂᒃ, ᐅᖃᐅᓯᓕᕆᔨᒃᑯᓐᓂᒃ, ᐃᓄᑐᖃᓕᕆᔨᓂᒃ ᐊᒻᒪᓗ ᒪᒃᑯᑦᑐᓂᒃ, 
ᖃᐅᔨᓴᑦᓯᐊᕐᓗᓂ ᑮᓇᐅᔭᖅᑖᑲᓐᓂᕋᓗᐊᕐᒪᖔᑕ ᓄᓇᕗᒻᒧᑦ. ᐊᒻᒪᓗ ᒥᓂᖦᑕ ᐅᖃᖅᑲᐅᒻᒪᑦ, ᓰᓚ ᑳᑉᔅ, 
ᐅᖃᖅᓯᒪᒻᒪᑦ ᐱᔾᔪᑎᖃᕐᓱᓂ ᓄᓇᖃᖅᑳᖅᓯᒪᔪᑦ ᐅᖃᐅᓯᕐᒧᑦ ᐊᐅᓚᔾᔭᒋᐊᕈᑎᖓᓂᒃ. 
 
ᐅᖃᔪᒻᒪᑦ ᑮᓇᐅᔭᐃᑦ ᒥᑦᓵᓄᑦ ᐅᐃᓂᐲᒥ ᑕᐃᒪᐃᒻᒪᑦ ᐅᖃᕈᒪᑐᐃᓐᓇᖅᑲᐅᔪᖓ ᐱᓕᕆᖃᑎᖃᖁᓪᓗᒍ 
ᐱᑦᑯᓯᓕᕆᔨᒃᑯᓐᓂᒃ, ᐅᖃᐅᓯᓕᕆᔨᓂᒃ, ᐃᓄᑐᖃᓕᕆᔨᓂᒃ ᐊᒻᒪᓗ ᒪᒃᑯᑦᑐᓕᕆᔨᓂᒃ ᐊᒻᒪᓗ ᑮᓇᐅᔭᓂᒃ 
ᐱᒃᑲᓐᓂᕋᓱᐊᕐᓗᓂ ᓄᓇᕗᒻᒧᑦ ᓱᓴᑐᐃᓐᓇᕐᓄᑦ ᓱᓕᕆᐊᖑᔪᓄᑦ ᒐᕙᒪᑐᖃᒃᑯᓐᓂ ᐊᒻᒪᓗ ᖃᐅᔨᓴᕐᓗᑎᒃ 
ᑲᔪᓯᒐᓗᐊᕐᒪᖔᖅ ᐃᓕᓐᓂᐊᑎᑦᓯᓂᖅ ᐃᓂᓐᓂᒃ ᐃᓕᓐᓂᐊᑎᑦᓯᔨᑦᓴᐅᓂᕐᒧᑦ.  

ᐊᒻᒪᓗ, ᒪᑐᐃᖅᓯᑲᓐᓂᕐᓗᑎᒃ ᐱᕕᑦᓴᖏᓐᓂᒃ ᐃᓄᑐᖃᐃᑦ ᐃᓕᓐᓂᐊᑎᑦᓯᒍᓐᓇᖁᓪᓗᒋᑦ ᐃᓕᓐᓂᐊᑎᑦᓯᔨᐅᓗᑎᒃ 
ᐃᓄᑦᑎᑐᑐᐃᓐᓇᖅ ᐅᖃᕈᓐᓇᕋᓗᐊᕈᑎᒃ. ᐊᐱᖅᑯᑎᑦᓴᖃᓗᐊᓐᖏᑦᑐᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑭᓯᐊᓂ 
ᐅᖃᕈᒪᑐᐃᓐᓇᑲᐃᓐᓇᖅᑐᖓ ᐊᑦᓱᕉᑎᖃᖁᓪᓐᓗᒍ ᐱᓕᕆᖃᑎᖃᕐᓗᓂ ᐱᖅᑯᓯᓕᕆᔨᒃᑯᓐᓂᒃ, ᐅᖃᐅᓯᓕᕆᔨᓂᒃ, 
ᐃᓄᑐᖃᓕᕆᔨᓂᒃ ᐊᒻᒪᓗ ᒪᒃᑯᑦᑐᓕᕆᔨᓂᒃ ᖃᐅᔨᓴᑦᓯᐊᕐᓗᑎᒃ ᑮᓇᐅᔭᐃᑦ ᐱᕙᓪᓕᐊᒐᓗᐊᕐᒪᖔᑕ 
ᒐᕙᒪᑐᖃᒃᑯᓐᓂᒃ. 
 
ᑕᑯᑦᓴᐅᓪᓚᕆᒻᒪᑦ ᐃᓱᒫᓘᑎᒋᔭᕗᑦ ᓯᕗᓪᓕᐅᔾᔭᐅᒋᐊᖃᕆᐊᖏᑦ ᐊᕕᑦᓯᒪᓕᖅᑎᓪᓗᒍ ᓄᓇᕗᑦ, ᐊᒻᒪᓗ ᑕᒪᓐᓇ 
ᐃᓱᒪᒋᓗᒍ, ᐃᓱᒪᒐᒪᓕ ᒐᕙᒪᑐᖃᒃᑯᑦ ᐃᓕᑕᖅᓯᒋᐊᖃᕐᒪᑕ ᓇᓗᓇᐃᖅᓯᓗᑎᓪᓗ ᓄᓇᕗᑦ 
ᐊᔾᔨᐊᖏᑦᑐᓪᓚᕆᐅᒋᐊᖓ. ᑖᒃᑯᐊ ᐃᓘᓐᓈᓅᖓᔪᑦ ᐅᖃᐅᓯᑦᓴᕆᑲᐃᓐᓇᖅᑕᒃᑲ ᒫᓐᓇᐅᔪᑦ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓇᕈᐊᖅ. ᐊᐱᖅᑯᑎᑦᓴᖃᖅᑐᖃᖅᐸᑦ ᐱᕕᖃᖅᑎᓂᐊᖅᑕᒃᑲ. ᒫᓐᓇ 
ᐱᕕᖃᖅᑎᓐᓂᐊᕋᒃᑯ ᑐᑐ ᓂᓪᓕᕈᓐᓇᖁᓪᓗᒍ. 
 
ᑐᑐ: ᖁᔭᓐᓇᒦᒃ, ᐃᓯᑦᕙᐅᑖᖅ. ᒪᓕᒐᓕᐅᖅᑎᕗᑦ ᖁᕐᓗᑦᑐᒥᒃ ᐅᖃᕆᐊᒃᑲᓐᓂᕈᒪᓚᖓᕙᓪᓚᐃᔪᖅ ᐱᔭᕇᕈᒪ. 
ᐃᓚᒋᐊᒃᑲᓐᓂᑐᐃᓐᓇᕐᓗᖏᑦ ᒪᓕᒐᓕᐅᖅᑎᓄᑦ ᐅᖃᐅᓯᐅᓯᒪᔪᑦ, ᐱᒻᒪᕆᐅᔪᕆᒐᒃᑯᓕ ᕿᒥᕈᑦᓯᐊᕐᓂᖅ 
ᐃᓕᓐᓂᐊᖅᑏᑦ ᐃᓕᓐᐊᕈᓐᓇᕐᓂᕆᖃᑦᑕᖅᑕᖏᑦ. ᑮᓇᐅᔭᖃᑦᑎᑦᓯᓂᖅ ᐊᒻᒪᓗ ᖃᓄᖅ ᐃᓕᓐᓂᐊᕐᕖᑦ 
ᑮᓇᐅᔭᖃᑦᑎᑕᐅᕙᒻᒪᖔᑕ, ᑖᓐᓇ ᐊᐱᖅᑯᑎᒋᓯᒪᓕᕋᒃᑯ ᐊᕐᕌᒍᓂᒃ ᐊᒥᓱᓂᒃ. 
 
ᐃᓱᒪᒐᒪᓕ ᒫᓐᓇ ᐃᓕᓐᓂᐊᖅᑐᓕᕆᓂᐅᑉ ᐊᐅᓚᓂᕆᖃᑦᑕᖅᑕᖓ, ᑮᓇᐅᔭᖃᖅᑎᑕᐅᔪᑦ ᐊᑐᓂᑦ ᐊᐃᕙᒍᑎᒋᔭᕗᑦ 
ᒐᕙᒪᑐᖃᒃᑯᓐᓄᑦ ᐅᖃᐅᑎᓪᓗᒋᑦ ᑲᔪᓯᑦᓯᐊᓐᖏᒋᐊᖓ. ᐅᕙᑦᑎᓐᓄᑦ ᑕᐃᒪᐃᑦᑐᓴᐃᓐᓇᖅ 
ᑮᓇᐅᔭᖃᖅᑎᑦᓯᒍᑎᒋᔭᕗᑦ ᐃᓕᓐᓂᐊᕕᑦᑎᓐᓂᒃ. ᐊᑲᐃᓪᓕᐅᕈᑎᑕᖃᖅᐸᓪᓚᐃᔪᖅ ᑕᕝᕘᓇ. 
 
ᑕᑯᓐᓇᓐᖑᐊᓕᕆᕈᕕᑦ ᐱᔭᑦᓴᑎᑦ ᐊᖏᓪᓕᒋᐊᕐᓯᒪᑦᓱᑎᒃ ᑐᓂᔭᐅᓪᓗᑎᒃ ᐊᓪᓚᕕᒻᒥᐅᑕᕐᓄᑦ ᑕᐃᑲᓂ 
ᐃᓕᓐᓂᐊᕐᕕᒻᒥ, ᐃᓕᓐᓂᐊᑎᑦᓯᖏᐊᒃᑲᓐᖁᖁᓪᓗᒋᓪᓗ ᐊᒻᒪᓗ ᐃᓕᓐᓂᐊᑎᑦᓯᓂᖏᑦ ᓇᐃᓪᓕᒋᐊᕐᓱᒋᑦ 
ᐃᓕᓐᓂᐊᑎᑦᓯᔩᑦ ᐸᕐᓇᒪᒍᓐᓇᖁᓪᓗᒋᑦ ᐊᒻᒪᓗ ᐊᑦᓱᕈᕐᓇᖅᑐᖅ ᐃᓕᓐᓂᐊᖅᑎᓂᒃ ᓄᖅᑲᑐᐃᓐᓇᑎᑦᓯᑦᑕᐃᓕᓂᖅ 
ᐊᓪᓛᑦ ᐃᓕᓐᓂᐊᑦᓯᔨᓂᒃ ᐸᐸᑦᓯᒐᓱᐊᕐᓂᖅ ᑕᐃᒪᐃᑦᑐᖅ. ᐊᒥᓱᓐᖑᖅᓯᒪᒻᒪᕆᒻᒪᑕᐃᓛᒃ ᓄᖅᑲᑐᐃᓐᓇᖃᑦᑕᖅᑐᑦ 
ᐃᓕᓐᓂᐊᑎᑦᓯᔩᑦ ᓄᓇᕗᒻᒥ. 
 
ᐅᖃᐅᓯᖃᕈᒪᔪᖓ ᐅᑎᕐᓗᖓ ᒥᓂᔅᑕᐅᑉ ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᑦᓴᖏᓐᓄᑦ, ᐅᖃᖅᑲᐅᒻᒪᑦ ᐊᖏᓪᓕᒋᐊᕐᓂᖅ 
ᒥᓂᔅᑕᐅᕕᒻᒥ, ᐱᓗᐊᖅᑐᒥᒃ ᑮᓇᐅᔾᔭᑦᓵᓄᑦ, ᐱᔾᔪᑕᐅᓪᓗᓂ ᐊᐃᕙᒍᑕᐅᔪᔪᖅ ᐊᖏᖃᑎᒌᒍᑎ ᐃᓕᓐᓂᐊᑎᑦᓯᔨᓄᑦ, 
ᐱᔾᔪᑕᐅᓗᐊᔪᒻᒪᑦ ᐊᑭᑦᑐᕆᐊᕐᓂᖓᓄᑦ.  
 
ᓇᐃᐱᑦᓯᒐᔭᖅᐸᓚᐃᓐᖏᑦᑐᑎᑦ ᐃᓕᓐᓂᐊᑎᑦᓯᔨᒥᒃ ᐊᑕᐅᓯᕐᒥᓪᓘᓐᓃᑦ ᑮᓇᐅᔾᔭᑦᓴᓗᐊᕐᓂᕋᖅᑐᒥᒃ. ᐃᒻᒪᖃ ᐊᓪᓛᑦ 
ᓱᓕ ᐊᑭᑦᑐᕆᐊᒃᑲᓐᓂᕈᒪᑐᐃᓐᓇᖅᑐᑦ ᑕᐅᑐᑦᓱᒋᑦ ᐃᖏᕐᕋᓂᕆᓚᐅᖅᑕᖏᑦ ᐊᕐᕌᒍᓂᒃ 5-ᓂᒃ 6-ᓂᓪᓗᑭᐊᖅ 
ᐱᓕᕆᐊᑦᓴᖏᑦ ᐊᖏᓪᓕᒋᐊᖅᓯᒪᑎᓪᓗᒋᑦ ᐊᒻᒪᓗ ᐊᐅᓚᓂᖃᕐᕕᐅᓯᒪᓂᖏᑦ. 
 
ᐃᓱᒪᑐᐃᓐᓇᖅᑐᖓ ᐃᓄᐃᑦ ᑮᓇᐅᔭᐃᓐᓇᕐᒧᑦ ᑕᒫᓃᑦᑐᒥᓃᑦ ᑕᒫᓃᒍᓐᓃᖅᑐᑦ ᐊᒻᒪᓗ ᐃᓕᓐᓂᐊᑎᑦᓯᔩᑦ ᒫᓐᓇ 
ᒫᓃᑦᑐᑦ ᖁᕕᐊᓱᒃᑲᒥᒃ ᑕᒫᓃᒋᐊᑦᓴᖅ ᑕᒫᓃᑦᑐᑦ, ᑕᒪᓐᓇᓄᓇᖓᑦ, ᐊᒻᒪᓗ ᑕᒫᓃᒍᒪᓪᓗᑎᒃ. ᐃᓱᒪᔪᖓᓕ, 
ᐃᓱᒫᓘᑕᐅᔪᑦ ᐅᖃᖅᑕᐅᒍᓐᓴᖅᑐᑦ ᑕᒪᒃᑯᓇᓐᖓᑦ, ᓇᓗᓇᐃᖅᓯᑐᐃᓐᓇᖅᑐᑦ ᖃᓄᐃᑦᑑᖃᑦᑕᖅᓯᒪᒻᒪᖔᑕ 
ᑕᐃᑲᓂᒋᐊᖅ. 

ᐃᓚᖓᑦ ᐃᖅᑲᐅᒪᒋᒻᒥᔭᕋ 1999-ᒥ, ᓂᕈᐊᕋᑦᓴᐅᓪᓗᖓ, ᑲᑎᖃᑎᖃᓚᐅᖅᓯᒪᒐᒪ ᑕᐃᑦᓱᒪᓂ ᒥᓂᔅᑕᐅᑉ 
ᑐᖏᓕᖓᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᑕᒪᓐᓄᒃ ᐊᖏᖃᑎᒌᔪᔪᒍᒃ ᐱᑦᓯᐊᑲᓐᓂᕆᐊᖃᕐᓂᑎᓐᓂᒃ 
ᐃᓕᓐᓂᐊᑦᓯᓂᕐᒥ ᐅᖃᐅᓯᓐᓂᒃ ᒪᕐᕉᓐᓂᒃ ᐊᑐᖅᑕᐅᕙᑦᑐᓂᒃ ᐃᓕᓐᓂᐊᕐᕕᑎᓐᓂ ᐅᓪᓗᒥ.  
 
ᒪᒃᓖᒃ ᓇᓗᓇᐃᖅᓯᖅᑲᐅᔪᖅ ᐅᖃᐅᓯᑦᓴᒥᓂ, ᐃᓕᓐᓂᐊᖅᑕᐅᑦᓴᐃᓐᓇᕆᐊᓕᓐᓂᒃ ᓴᖅᑮᓂᕐᒥᒃ, 
ᐃᓄᑦᑎᑑᖓᑐᐊᖅᐸᑕ, ᐃᓕᓐᓂᐊᖅᑕᐅᑦᓴᐃᓐᓇᕆᐊᓕᒻᒥᒃ ᖃᓪᓗᓈᑎᑑᖅᑐᖃᕆᐊᖃᕐᒥᔪᖅ ᐊᒻᒪᓗ ᖃᓪᓗᓈᑎᑐᑦ 
ᐃᓕᓐᓂᐊᕈᕕᑦ, ᐃᓄᑦᑎᑐᑦ ᐃᓕᓐᓂᐊᖅᑕᐅᑦᓴᐃᓐᓇᕆᐊᓕᒻᒥᒃ ᐱᑕᖃᕐᒥᓗᓂ. 
 
ᑕᒪᒃᑯᐊ ᐅᖃᕋᒃᑭᑦ, ᑖᒃᑯᐊ ᐋᖅᑭᑦᑕᐅᒋᐊᓖᑦ, ᐅᐸᑐᐃᓐᓇᕐᓗᒋᑦ ᐊᓂᒍᕈᓐᓇᖏᑦᑐᑦ. ᐋᖅᑭᑦᓯᒪᓂᖅᑕᖃᕆᐊᓕᒃ 
ᐊᒻᒪᓗ ᐅᑯᐊ ᐃᓕᓐᓂᐊᑎᑦᓯᒍᑎᒋᓂᐊᖅᑕᕗᑦ ᐅᑯᓇᓐᖓᑦ ᖁᑦᓯᓂᓪᓕᓐᓂᒃ, ᐅᕙᓂ, ᐅᕙᓂ, ᐅᕙᓂ, ᐊᕐᕌᒍᓕᒫᑉ 
ᐃᓗᐊᓂ. ᑕᐃᒫᑦᓴᐃᓐᓇᖅ ᐃᓕᓐᓂᐊᑎᑦᓯᔩᑦ ᐃᓕᓐᓂᐊᕋᑦᓴᓕᐅᖃᑦᑕᕐᒪᑕ ᐃᓕᓐᓂᐊᑎᑦᓯᒍᑎᒋᖃᑦᑕᖅᑕᓕᒫᒥᓄᑦ.  
 
ᐃᓕᓐᓂᐊᕋᑦᓴᐃᓪᓕ ᐱᕙᓪᓕᐊᓂᖏᑦ, ᐃᓕᓐᓂᐊᕈᑎᑦᓴᐃᑦ ᐊᒻᒪᓗ ᐃᑲᔪᕈᑎᑦᓴᐃᑦ ᐱᑕᖃᕆᐊᖃᖅᑐᕆᔭᒃᑲ 
ᑲᔪᓯᑦᓯᐊᕐᓂᐊᖅᐸᑦ, ᑕᐃᒪᐃᓕᖓᑐᐃᓐᓇᑐᐊᖅᐸᑦ ᑕᐃᒫᑦᓴᐃᓐᓇᑐᐃᓐᓇᖅ ᐅᖃᓕᒪᑐᐃᓐᓇᓚᖓᔪᑦ 
ᒐᕙᒪᐅᓚᐅᖅᑐᑎᑐᑦ ᓄᓇᑦᓯᐊᕐᒥ ᐅᖃᑐᐃᓐᓇᕐᓗᑎᒃ ᑮᓇᐅᔭᒐᓛᓂᒃ ᖃᐃᑦᓯᓂᐊᕐᓂᕋᕐᓗᑎᒃ, 
ᐃᓕᓐᓂᐊᑦᓯᒋᐊᖅᑐᓕᕆᑦ ᐃᓄᑦᑎᑐᑦ ᐃᑲᔪᕈᑎᑦᓴᖃᓗᐊᓐᖏᒃᑲᓗᐊᖅᑎᓪᓗᒍ ᐃᓕᓐᓂᐊᑎᑦᓯᒍᑎᓂᒃ.  
 
ᐃᓱᒪᔪᖓ ᑕᒪᓐᓇ ᕿᒥᕐᕈᔭᐅᒋᐊᖃᕆᐊᖓᑦᑕᐅᖅ. ᐅᖃᐅᓯᖅᑲᐅᒻᒥᔪᖅ ᐃᓚᖓ ᐃᓄᐃᑦ ᖃᐅᔨᒪᔭᑐᖃᖏᑦ. ᑖᓐᓇ 
ᐃᓚᒋᔭᐅᔪᖅ ᑐᕌᒐᕆᔭᐅᔪᓄᑦ, ᐃᓚᒍᑦᓯᐅᔾᔨᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᕈᑦᓴᓄᑦ. ᑕᒪᓐᓇ 
ᐱᐅᔪᒻᒪᕆᐅᔪᕆᔭᕋ ᐃᓚᒍᑦᓯᐅᑎᓗᒋᑦ ᐃᓕᓐᓂᐊᕐᕕᓐᓄᑦ ᑭᓯᐊᓂ ᐱᔭᕆᐊᑐᕙᓪᓚᐃᔪᑦ, ᐱᔾᔪᑎᒋᓪᓗᒍ ᐊᒥᓱᑦ 
ᐃᓕᓐᓂᐊᑎᑦᓯᔨᖁᑎᕗᑦ ᓄᓇᕗᒻᒥᐅᑕᐅᓐᖏᒻᒪᑕ. ᐊᖓᔪᖅᑳᑦ, ᐊᒥᓲᓂᖅᓴᐃᑦ, ᓄᓇᕗᒻᒥᐅᑕᐅᓐᖏᑦᑐᑦ. 
 
ᐃᒻᒪᖃ ᐃᑲᔪᕆᐊᓖᑦ ᑐᓴᖅᑎᓪᓗᒋᑦ ᓱᓇᓂᒃ ᐱᔪᒪᓪᓚᕆᒻᒪᖔᑦᓯ ᐃᓚᒍᑦᓯᐅᑎᓗᒋᑦ ᐃᓕᓐᓂᐊᕕᑦᑎᓐᓄᑦ. 
ᖃᓄᐃᑦᑐᖅ ᐊᑏ ᐃᓚᒍᑦᓯᐅᑎᓕᖅᓯᐅᒃ ᐃᓄᐃᑦ ᖃᐅᔨᒪᔭᑐᐊᖏᑦ ᑭᓯᐊᓂ ᓱᓇᐅᕙᑦ? ᐅᖃᖅᑐᖅᖃᖅᑲᐅᔪᖅ 
ᒪᓕᒐᓕᐅᕐᕕᒻᒥ, ᑕᕝᕙᓂ ᑲᑎᒪᓂᖃᖅᑎᓪᓗᑕ, ᐃᓚᖏᓐᓄᑦ ᐃᓄᓐᓄᑦ ᖃᒧᑕᐅᔭᒃᑯᑦ ᐊᐅᓪᓚᕐᓂᑐᐃᓐᓇᖅ 
ᐃᒐᒋᐊᕐᓂᑐᐃᓐᓇᖅ ᐅᕝᕙᓘᓐᓃᑦ ᓱᓇᑭᐊᖅ. ᑭᓯᐊᓂ ᐃᓗᓕᖃᒃᑲᓐᓂᖅᑐᖅ ᐊᒻᒪᓗ ᐃᓱᒪᔪᖓ ᒥᓂᔅᑕᐅᕕᒃ 
ᐱᓇᓱᐊᒃᑲᓐᓂᕆᐊᖃᕆᐊᖓ ᖃᐅᔨᒪᑎᑦᓯᓂᕐᒥᒃ ᐃᓕᓐᓂᐊᕐᕕᓐᓂᒃ ᓱᓇᓂᒃ ᐱᓪᓚᕆᒃᑲᓗᐊᕐᒪᖔᑕ ᑕᐃᒪᓐᓇ 
ᐅᖃᕈᑎᒃ ᐱᓕᕆᓂᕆᓂᐊᖅᑕᖏᓐᓂᒃ ᓇᓗᓇᐃᖅᓯᒍᑕᐅᓗᑎᒃ. 
 
ᐊᒻᒪᓗ ᐅᖃᐅᓯᕆᖅᑲᐅᒻᒥᔭᖓ ᐃᑦᓯᕙᑕᐅᑉ ᐃᐃᓕᓐᓂᐊᖅᑏᑦ ᐱᓇᐃᓗᑕᖃᖃᑦᑕᕆᐊᓕᖏᑦ 
ᐃᓕᓐᓂᐊᖅᓯᒪᔭᕆᐊᓕᒻᒥᓂᒃ ᐱᓯᒪᖃᑦᑕᖏᒻᒪᑕ ᐃᓕᓐᓂᐊᕆᐊᒃᑲᓐᓂᕈᑎᑦᓴᖏᓐᓂᒃ. ᐃᓱᒪᑐᐃᓐᓇᖅᑐᖓ 
ᐃᓕᓐᓂᐊᖅᑎᒥᒃ ᐃᓱᒪᒥᓂᒃ ᐋᖅᑮᔪᖃᖅᐸᑦ ᐃᓕᓐᓂᐊᕆᖃᒃᑲᓐᓂᕈᒪᓗᑎᒃ ᓯᓚᑦᑐᓴᕐᕕᔾᔪᐊᕐᒧᑦ ᖃᓪᓗᓈᑦ 
ᓄᓇᖓᓐᓄᑦ, ᒪᓂᒪᑎᑦᓯᕕᐅᓂᐊᖅᑲᑦ ᐃᓕᓐᓂᐊᕋᑦᓴᖏᓐᓂᒃ ᓄᓇᓕᓐᓂ? 
 
ᑭᐅᔪᖃᓚᐅᕐᒥᔪᖅ ᐃᑉᐸᑦᓴᖅ, ᐃᒻᒪᖃ ᖃᐅᔨᒪᓐᓂᖏᑦᑐᑦ, ᐱᔪᒪᓚᐅᕈᓐᓃᕐᒥᔪᑦ ᐃᓕᓐᓂᐊᕋᒃᓴᐅᔪᓂᒃ. ᑭᓯᐊᓂ 
ᐃᓘᓐᓇᖏᓐᓂ ᐃᓕᓐᓂᐊᕋᒃᓴᐅᔪᑦ ᐱᔪᒪᒐᔭᓚᐅᖅᑕᒥᓂᒃ ᐅᕝᕙᓘᓐᓃᑦ ᐊᑐᐃᓐᓇᐅᑎᑕᐅᔪᑦ ᐃᓕᓐᓂᐊᕐᕕᓐᓂ 
ᓄᓇᓕᖓᓂ ᐅᐸᑦᑕᖏᓐᓂ, ᐃᓱᒪᒋᕙᕋ ᑕᒪᓐᓇ ᕿᒥᕐᕈᔭᐅᒋᐊᒃᑲᓐᓂᕈᓐᓇᕐᒪᑦ. 
 
ᑕᒪᒃᑯᓄᖓᓕ ᓄᖅᑲᑐᐃᓐᓇᖃᑦᑕᖅᑐᑦ ᐊᒥᓲᓂᖏᓐᓄᑦ, ᐅᖃᐅᓯᐅᖃᐅᒥᒻᒪᑦ ᐅᐊᑦᑎᐊᕈᑦᑎᐊᖅ 
ᑮᓇᐅᔭᖃᑦᑎᑕᐅᖃᑦᑕᕐᓂᕆᔭᖓᒍᑦ ᐃᓕᓐᓂᐊᖅᑎ ᒪᓕᑦᑕᐅᓪᓗᓂ; ᐅᖃᖃᑦᑕᖅᓯᒪᒐᓗᐊᖅᑐᖓ 
ᕿᒥᕐᕈᔭᕆᐊᖃᓐᓂᕋᑦᑐᑕ ᐊᑐᖅᑕᐅᕙᓚᐅᖅᑐᒥᒃ ᑐᓂᔭᐅᓂᐊᖅᑐᓄᑦ ᑮᓇᐅᔭᐃᑦ, ᐃᓕᓐᓂᐊᕋᒃᓴᐃᑦ 
ᑮᓇᐅᔭᖃᑦᑎᑕᐅᓗᑎᒃ ᒪᑯᐊ ᐱᔪᓐᓇᖅᓯᕙᓪᓕᐊᓂᕐᒧᑦ, ᐊᑦᔨᒌᖏᑦᑐᐃᑦ ᐃᓕᓐᓂᐊᕐᕈᑏᑦ ᐱᔪᓐᓇᖅᓯᕙᓪᓕᐊᓂᕐᒧᑦ. 
ᖃᐅᔨᒪᔪᖓ ᐃᓕᓐᓂᐊᕆᐊᖃᑦᑕᖅᑐᖓ ᓄᖅᑲᖏᔾᔪᑎᒋᓚᐅᖅᓯᒪᔭᕋ ᐊᑯᓂᓗ ᐃᓕᓐᓂᐊᖅᑐᖓ ᐃᓪᓗᓕᐅᕐᓂᕐᒧᑦ  

ᐃᓕᓐᓂᐊᓂᖅᑕᖃᓚᐅᖅᓯᒪᒻᒪᑦ, ᓴᓇᒋᐅᖅᓴᓂᕐᒧᑦ, ᐊᒻᒪᓗ ᓂᓕᐊᓲᕈᓘᔭᓐᓄᑦ ᐃᓕᓐᓂᐊᕐᓂᖅ ᑭᓯᐊᓂᓕ 
ᓂᔾᔮᑎᐊᖅᑎᑦᑎᔪᓐᓇᓚᐅᖏᑦᑐᖓ. ᐅᕙᖓᐅᓚᐅᖏᑦᑐᖅ ᑭᓯᐊᓂᓕ ᐃᓚᖏᓐᓄᑦ ᐃᓄᐃᑦ 
ᑲᔪᖏᖅᓴᐅᑕᐅᒃᑲᓂᕐᒥᔪᖅ ᐃᓕᓐᓂᐊᕐᓂᕐᒧᑦ. ᑕᒪᒃᑯᐊᕈᓘᔭᐃᑦ ᐆᑐᕆᐊᓕᕗᑦ ᐊᒻᒪᓗ ᓇᓗᓇᐃᖅᑕᐅᓗᑎᒃ 
ᑕᒪᒃᑯᓄᖓ ᐃᓄᓐᓄᑦ, ᐃᓅᓱᒃᑐᐃᑦ ᓄᖅᑲᐸᓪᓕᐊᔪᓄᑦ ᐱᔪᒪᓂᖃᑦᑎᐊᕈᓐᓃᖅᑐᓄᑦ ᓈᒻᒪᒋᖏᓐᓇᒥᐅᒃ 
ᐃᓕᓐᓂᐊᕐᓂᐅᔪᖅ. 
 
ᒪᒃᓖᓐ ᐅᖃᖅᑲᐅᒻᒪᑦ, ᐊᐱᕆᔭᐅᖃᑦᑕᖏᒻᒪᑕ. ᐊᒥᓲᔪᑦ ᓱᕈᓰᑦ ᑕᖅᑳᓂ, ᐊᒥᓱᑦ ᐃᓄᐃᑦ ᑕᖅᑳᓂ 
ᑭᔪᓕᕆᔨᑦᑎᐊᕚᓘᒐᔭᖅᑐᑦ, ᓴᓇᔨᑦᑎᐊᕙᐅᒐᔭᑦᑐᑦ ᑭᓯᐊᓂᓗ ᐱᕕᒃᓴᖃᑦᑎᑕᐅᓂᑰᖏᑐᐃᓐᓇᖅᑐᐃᑦ ᖁᑦᑎᓂᖅᓴᒥ 
ᐃᓕᓐᓂᐊᕐᓂᕐᒥ. 
 
ᐅᖃᖓᑕ ᐃᓕᓐᓂᐊᖅᑎᐊᕈᓐᓇᖏᒃᑯᑦ ᑕᐃᒪ ᓈᒻᒪᖏᓚᑦ. ᑕᐃᒪᓐᓇ ᐃᓱᒪᒻᒪᑕ. ᖃᐅᔨᖏᑦᑐᑦ ᓴᓇᓂᕐᒧᑦ 
ᐃᓕᓐᓂᐊᕐᕕᒻᒧᑦ ᐃᓚᐅᒍᓐᓇᕐᓂᕐᒥᓂᑦ ᐊᒻᒪᓗ ᐱᒃᑲᐅᕕᒋᓗᓂᐅᒃ ᑲᔪᓯᓗᑎᒃ ᐊᓯᐊᓄᑦ 
ᐱᔪᓐᓇᖅᓯᕙᓪᓕᐊᒍᑎᐅᔪᓄᑦ ᐃᓚᒋᔭᐅᑦᑎᐊᕐᓕᕐᓗᑎᓪᓗ ᓄᓇᓕᒋᔭᖓᓂ ᓄᖅᑲᑐᐃᓐᓇᖏᓪᓗᑎᒃ ᐃᓕᓐᓂᐊᕐᕕᒻᒥᑦ 
ᐊᒻᒪᓗ ᐊᒃᓱᕈᑐᐃᓐᓇᕈᓐᓃᕐᓗᑎᒃ ᐃᓅᓯᓕᕆᓂᕐᒧᑦ ᐱᓕᕆᐊᖑᔪᓂ. ᐃᓱᒪᒋᒐᒃᑯ ᑐᑭᓕᐊᒍᑕᐅᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑕᑯᓐᓇᕆᐊᓕᒃ ᓯᕗᒧᑦ. 
 
ᓇᓗᓇᐃᖅᓯᑲᓐᓂᒍᒪᑐᐃᓐᓇᕋᑖᖅᑐᖓ ᐅᖃᐅᓯᕆᒃᑲᐅᔭᓐᓂᒃ ᐊᒻᒪᓗ ᖁᕕᐊᒋᖏᓐᓂᕆᔭᕋ ᒪᓕᑦᑐᓂ 
ᐊᒥᓲᓂᖏᓐᓂᒃ, ᐅᖃᓕᒫᒐᖃᕝᕖᑦ, ᑎᑎᖅᑲᑕᖃᖅᑲᐅᔫᒐᓗᐊᖅ ᒥᓂᔅᑕᒧᑦ ᑐᓂᔭᐅᖅᑲᐅᔪᖅ ᐅᐊᑦᑎᐊᕈᑦᑎᐊᖅ 
ᑲᒪᒋᒋᐊᖅᑕᐅᓂᐊᕐᓂᕋᑦᑕᐅᓪᓗᓂ. ᓂᕆᐅᑦᑎᐊᖅᐳᖓ ᓇᓗᓇᐃᖅᑕᐅᓂᐊᕐᓂᖓᓂᑦ ᓇᒦᓪᓚᑦᑖᕋᔭᒻᒪᖔᖅ ᐊᒻᒪᓗ 
ᑮᓇᐅᔭᖅᑑᑕᐅᓂᐊᖅᑐᑦ ᑕᒪᔾᔭᖃᐃ ᐅᖃᐅᓯᕆᔪᒪᔭᒃᑲ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᑉᐳᖓ ᒥᓂᔅᑕ ᑭᓯᐊᓂ ᑲᑎᒪᔩᑦ ᐱᕕᖃᑦᑎᓐᓇᓱᐊᕐᕋᒃᑭᑦ 
ᐅᖃᕈᓐᓇᖁᓪᓗᒋᑦ ᐅᖃᐅᓯᕆᔪᒪᔭᒥᓂᑦ. ᕼᐊᕕᐅᔭ. 
 
Hᐊᕕᐅᔭ: ᖁᔭᓐᓇᒦᒃ. ᐃᒃᓯᕙᐅᑕᖅ. ᓂᓪᓕᐅᑎᖄᔾᔪᒍᒪᑐᐃᓐᓇᖅᑐᖓ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕐᓂᕐᒥᒃ. 
ᐅᖃᐅᑎᒋᐊᕈᓐᓇᕆᓐᖓ ᑕᒻᒪᓕᕈᒪ, ᓇᓗᖏᓐᓇᒪ ᐊᖏᖃᑎᒌᒍᑎᑕᖃᑦᑐᖅ ᓇᓕᐊᓐᓂᒃ ᐃᓕᓐᓂᐊᕐᕕᔾᔪᐊᓂᑦ, 
ᒪᒋᐅᓪ ᐃᓕᓐᓂᐊᕐᕕᔾᔪᐊᖓ, ᐃᓕᓴᐃᓂᖅ ᐃᓄᐃᓐᓇᖅᑐᓐ ᐃᓕᓴᐃᔨᒃᓴᐅᓂᕐᒧᑦ ᐊᒻᒪᓗ ᑕᕝᕙᓂ ᐊᖏᕈᑎᐅᔪᒥ, 
ᐱᑦᔪᑎᖃᕈᓂ ᖃᓄᑐᐃᓐᓇᖅ, ᐊᑐᕐᓂᐊᕋᒃᑯ ᐆᑑᑎᒋᓗᒍ ᐅᓇ, ᐱᑦᔪᑎᖃᑦᑐᒧᑦ ᐃᓕᓐᓂᐊᖅᑎ ᐃᓚᖓ 
ᐊᓂᒍᐃᓐᓂᖏᑦᑐᖅ ᐊᒻᒪᓗ ᐅᖃᐅᔾᔭᐅᒍᓂ ᐅᑕᖅᑭᔭᕆᐊᓕᒃ ᐱᖓᓱᓂᒃ ᐊᕐᕌᒍᓂᒃ ᐅᑎᕐᓂᐊᕐᕈᓂ 
ᐃᓕᓴᐃᔨᒃᓴᐅᓂᕐᒧᑦ. 
 
ᓇᓗᖏᓚᖓ ᒥᓂᔅᑕ ᐃᖅᑲᐅᒪᔪᖅ ᐊᕐᕌᓂ, ᐅᖃᖃᑎᒋᓚᐅᖅᓯᒪᒐᒃᑯ ᑕᒪᑐᒥᖓ ᐃᓱᒫᓘᑎᐅᔪᒥᒃ, 
ᐃᖅᑲᐅᒪᖏᑦᑐᖓ ᖃᖓᓪᓚᑦᑖᖅ ᑭᓯᐊᓂ, ᐊᕐᕌᒍᐃᑦ ᐱᖓᓱᑦ ᐊᓂᒍᓕᖅᑑᑦ? ᖃᓄᐃᒻᒪᑦ ᐃᓕᓐᓂᐊᖅᑏᑦ 
ᑲᔪᓯᒍᒪᔪᑦ ᑲᔪᓯᒍᓐᓇᖏᓚᑦ ᐊᕐᕌᒍᓂᐊᖅᑐᒧᑦ? 
 
ᐳᐃᒍᓐᓂᐊᖏᓐᓇᕕᑦ ᖃᓄᐃᓕᐅᕐᓂᕐᒪᖔᖅ ᑕᖅᑮᒃ 6-ᖑᔪᑦ ᐊᓂᒍᓕᖅᑐᓂᒃ. ᐅᑕᖅᑭᖏᓪᓗᓂ ᐱᖓᓱᓂᒃ 
ᐊᕐᕌᒍᓂᒃ, ᖃᓄᐃᒻᒪᑦ ᐱᖓᓱᑦ ᐊᕐᕌᒍᐃᑦ ᐅᑕᖅᑭᔭᕆᐊᖃᑉᐸᑦ ᐊᐱᕆᔾᔪᑎᒋᔭᕋ. 
 
ᓇᓗᓇᐃᖅᓯᒍᒪᑐᐃᓐᓇᖅᑐᖓ ᐅᖃᐅᓯᕆᔭᐅᒋᐊᖃᒻᒪᑦ ᑕᒪᓐᓇ ᐅᑯᓄᖓ ᒪᒋᐅᓪ ᐃᓕᓐᓂᐊᕐᕕᔾᔪᐊᖓᓄᑦ 
ᐱᑦᔪᑎᒋᓪᓗᒍ ᐊᖏᕈᑎᒋᓯᒪᔭᓯ ᓇᓗᓇᖏᓂᖅᓴᒥᒃ ᐃᓱᒪᒋᔭᐅᔪᓂᒃ ᐱᔪᒪᒐᒪ ᓇᒧᓐᖓᐸᓪᓕᐊᒻᒪᖔᖅ 
ᐱᓕᕆᕕᐅᔪᖅ ᒪᓕᑦᑐᒍ ᐊᖏᕈᑎᐅᓯᒪᔪᖅ. ᖃᐅᔨᒪᔪᖓ ᐱᐅᒪᑦ ᐊᖏᕈᑎᐅᔪᖅ ᑭᓯᐊᓂ ᐃᓚᖓᒍᑦ 
ᐱᓕᕆᐊᖑᒋᐊᓕᒃ. 

ᐊᒻᒪ ᓱᓕ ᐅᖃᐅᓯᕆᔪᒪᔭᕋ ᖁᑦᑎᓂᖅᓴᒥ ᐃᓕᓐᓂᐊᕐᕕᒻᒥ ᐃᓕᓐᓂᐊᖅᑐᐃᑦ ᓇᓖᕌᕈᑎᐅᒍᓐᓇᖅᑐᑦ. ᐃᖅᑲᐅᒪᒐᒪ 
ᐃᓕᓐᓂᐊᕆᐊᖃᑦᑕᖅᑐᖓ ᐃᓅᕕᒻᒥ ᓂᕈᐊᒐᒃᓴᖃᖃᑦᑕᓚᐅᕋᑦᑕ, ᐅᓇ ᐊᑑᑎᒋᓐᖑᐊᕐᓗᒍ, ᐃᓕᓐᓂᐊᕐᓗᑕ ᐅᕙᓂ, 
ᐅᖃᐅᓯᕆᓗᒍᖃᐃ ᓇᕿᑦᑕᕆᐅᖅᓴᓂᖅ ᐅᕝᕙᓘᓐᓃᑦ ᐊᖏᕐᕋᒥ ᐱᓕᕆᒻᒪᒃᓴᓂᖅ, ᐱᓇᓱᐊᕈᓐᓇᕐᓗᑎᓪᓗ 
ᕿᔪᓕᕆᓂᕐᒥᒃ. ᐃᖅᑲᐅᒪᓐᖏᑕᕋ ᖃᓄᖅ ᑕᐃᖃᑦᑕᕐᒪᖔᖅᐱᐅᒃ, ᓴᓇᓕᕆᕝᕕᒃ ᑕᐃᒪᓐᓇᐅᖅᑰᕐᑐᖅ. 
 
ᑕᐃᒪᓐᓇ ᑕᐅᔭᐅᖅᑰᖃᑦᑕᕐᑐᖅ, ᑕᐃᒪᐃᒃᑲᓗᐊᖅᑎᓪᓗᒍ, ᖃᓄᕐᓕ ᒪᑯᐊ ᐃᓕᓐᓂᐊᕐᕕᐅᑉ ᐱᐅᓯᖏᓐᓄᑦ 
ᐅᑎᕐᑎᑦᑐᓐᓇᖅᐸᕗᑦ? ᒪᓕᒐᓕᐅᖅᑎᐅᖃᑎᒪ ᐅᖃᖅᑲᐅᔭᖓᑐᑦ, ᐅᕙᒍᓕᒫᖅ ᐃᓕᓐᓂᐊᖅᑎᑕᐅᓯᒪᓂᒃᑯᑦ 
ᐊᑦᑎᒃᓯᒋᐊᖅᑎᑕᐅᓯᒪᖏᓐᓇᑦᑕ. ᑕᐃᒪᐃᒻᒪᑦ ᑕᒪᓐᓇ ᓇᓖᕌᕈᑎᒃᓴᖅ ᕿᒥᕐᕈᔭᕆᐊᖃᖅᐸᕗᑦ. 
 
ᑐᓴᕈᒥᓇᕐᑐᖅ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᓯᒪᕝᕕᒋᔭᕋ ᐅᖃᐅᓯᕆᔪᓐᓇᖅᑲᐅᒻᒪᒍ, ᐃᒻᒪᖄ ᐊᖅᑯᑎᖓᕉᕋᓱᐊᕈᑦᑕ 
ᐊᒻᒪᓗ ᐃᓕᓐᓂᐊᖏᓐᓇᕈᓐᓇᖅᑎᒃᑲᔭᖅᑕᕗᑦ ᑕᐃᒪᐃᓕᖓᑎᓪᓗᒍᓗ, ᕿᔪᓕᕆᓂᕐᒧᐊᕈᒪᓂᖅᐸᑕ ᐅᕝᕙᓘᓐᓃᑦ 
ᐊᓯᖏᓐᓄᑦ ᓂᕈᐊᒐᒃᓴᓄᑦ ᐊᔪᖏᓐᓂᕆᔭᑎᒃ ᑕᑯᒃᓴᐅᑎᑦᑐᒪᒍᓂᔾᔪᒃ ᐊᒻᒪᓗ ᐃᒻᒥᖕᓂᒃ ᖃᐅᔨᔪᓐᓇᕐᑐᑦ, ᑕᒪᓐᓇ 
ᖃᐅᔨᔪᒪᒐᔭᖅᑕᕋ. ᓯᕗᓂᒃᓴᑦᑎᓐᓂ ᑕᐃᒪᐃᓕᕈᒪᕋᔭᖅᑰᕋᔭᕋᒪ. 
 
ᑕᐃᒪᐃᒻᒪᑦ, ᑖᒃᑯᐊ ᒪᕐᕉᒃ ᐅᖃᐅᕆᔪᒪᖅᑲᐅᔭᒃᑲ ᐊᒻᒪᓗ ᐃᖏᕐᕋᕙᓪᓕᐊᑎᓪᓗᑕᓗ ᖃᐅᔨᓴᐃᓐᓇᕐᓂᐊᖅᐸᒃᑲ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᑐᑐ ᐅᖃᐅᓯᒃᓴᖃᖅᑎᒃᑲᓐᓂᕐᓂᐊᕋᒃᑯ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐳᐃᒍᐃᓐᓇᖃᑦᑕᕋᒪ. ᑕᐃᒪᐃᒻᒪᑦ ᓇᐃᑦᑐᑯᓘᓂᐊᕐᑐᖅ ᐊᒻᒪᓗ 
ᓇᓗᓇᐃᖅᓯᔪᒪᑐᐃᓐᓇᖅᑐᖓ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᔭᖓ ᑭᒃᑯᓕᒫᑦ ᐃᓕᓐᓂᐊᖅᑎᑕᐅᓂᒃᑯᑦ 
ᐊᑦᑎᒃᓯᒋᐊᖅᑎᑕᐅᖃᑦᑕᖏᒻᒪᑕ. 
 
ᐅᖃᐅᓯᖃᖏᑦᑐᖓ ᐃᓄᒃ ᓯᓚᑐᓂᖓᓄᑦ ᓯᓚᐃᓐᓂᖓᓄᓪᓘᓐᓃᑦ. ᑖᒃᑯᐊ ᐃᓄᐃᑦ ᐊᔾᔨᒌᖏᑦᑐᓂᒃ 
ᓴᓐᖏᓂᖃᐅᕐᒪᑕ ᐊᔾᔨᒌᖏᑦᑐᓂᓪᓗ ᐊᔪᖏᓐᓂᖃᐅᕐᑐᑦ ᑭᒃᑯᓕᒫᑎᑐᓪᓗ ᖃᐅᔨᒪᓂᖃᑦᑎᐊᖅᑐᑦ. 
ᐅᖃᐅᔾᔭᐅᖃᑦᑕᕐᓯᒪᒐᒪ ᐃᓚᖏᑦ ᖃᐅᔨᒪᑦᑎᐊᕐᓂᖅᐹᖑᔪᑦ ᒥᑭᑦᑐᒻᒪᕆᑯᓗᒻᒥᒃ ᐱᑕᖃᖏᑦᑎᐊᒻᒪᕆᒃᑐᒥᓪᓘᓐᓃᑦ 
ᐃᓕᓐᓂᐊᕐᓯᒪᓂᑰᖃᑦᑕᕐᒪᑕ. 
 
ᖃᐅᔨᒪᔪᑎᑦ, ᐱᐅᓯᖃᕋᑦᑕ ᑕᒪᓐᓇ ᓱᖏᐅᑎᔭᐅᔪᓐᓇᕐᒪᑦ ᐃᓕᓴᖅᓯᓇᓱᐊᕐᓗᓂ ᐊᒻᒪᓗ ᐊᖏᓪᓕᑎᑕᐅᓇᓱᐊᕐᓗᓂ 
ᐃᓄᐃᑦ ᓴᓐᖏᓂᖓᒍᑦ ᑕᒃᑯᐊ ᐃᓕᓐᓂᐊᕐᑐᑦ ᐊᒻᒪᓗ ᑕᒪᓐᓇ ᐅᖃᐅᓯᒃᓴᕆᓪᓗᐊᑕᕈᒪᖅᑲᐅᔭᕋ. 
 
ᐊᓯᖓᑦᑕᐅᖅ ᐳᐃᒍᓚᐅᖏᓐᓂᓐᓂ ᐅᖃᐅᓯᕆᓗᒍ, ᐳᐃᒍᕐᓂᕋᒃᑯ ᐅᖃᐅᓯᕆᓂᐊᕐᓗᒍ. ᐃᓕᓐᓂᐊᕐᕕᐅᑉ ᐃᓗᐊᓂ 
ᐃᓗᐊᖏᔾᔪᑎᐅᔪᑦ ᐃᓕᓴᖅᓯᓇᓱᐊᕐᓂᖅ ᐊᒻᒪᓗ ᑭᖑᓂᕆᔭᑦᑎᓐᓂ ᐊᒥᓱᐊᖅᑎ ᐅᖃᐅᓯᖃᖃᑦᑕᖅᓯᒪᒐᒪ ᑕᕝᕙᓂ 
ᑲᑎᒪᕕᒻᒥ, ᖃᐅᔨᓴᖅᐸᓪᓕᐊᓂᕐᒥᒃ ᕿᒥᕐᕈᓗᑕ. 
 
ᖃᐅᔨᒪᖏᒃᑯᑦᑕ, ᐱᐅᓯᐅᔪᖅ ᐊᑐᖃᑦᑕᖅᑕᕗᑦ ᐃᐅᓪᐴᕐᑕᐅᑉ ᐱᐅᓯᕆᒻᒪᒍ. ᑐᓂᔭᐅᓯᒪᔪᖅ, ᐃᓕᓐᓂᐊᖅᑎᓕᒫᑦ 
ᐃᐅᓪᐴᕐᑕᐅᑉ ᐱᐅᓯᖓᓂᒃ ᐃᓕᓐᓂᐊᖃᑦᑕᖏᒻᒪᑕ, ᑭᓯᐊᓂ ᑕᒪᒃᑯᐊ ᐃᓕᓐᓂᐊᖃᑦᑕᕐᒪᑕ ᖃᓪᓗᓈᑎᑐᖅᑳᖅ 
ᐅᖃᐅᓯᖃᖅᑐᑎᒍᑦ ᐊᒻᒪᓗ ᒥᓂᔅᑕ ᐅᖃᓚᐅᖅᓯᒪᖕᒪᑦ ᑕᕝᕙᓂ ᑲᑎᒪᕕᒻᒥ ᐃᐅᓪᐴᕐᑕᐅᑉ ᖃᐅᔨᓴᖅᑕᐅᓂᖓᒍᑦ 
ᖃᐅᔨᓴᖅᑕᐅᔭᕆᐊᖃᖃᑦᑕᕐᒪᑕ ᐊᒻᒪᓗ ᐊᓂᒍᐃᔭᕆᐊᖃᖃᑦᑕᖅᑐᑦ. 
 
ᑕᐃᓐᓇ ᖃᐅᔨᓴᕈᑕᐅᔭᕆᐊᓕᒃ ᐊᑐᓚᐅᕐᓚᕗᑦ, ᐅᓇ ᐊᑑᑎᒋᓐᖑᐊᕐᓗᒍ, ᓯᓚᑦᑐᖅᓴᕐᕕᒻᒥ ᐱᑕᖃᖅᑎᑦᑎᒐᔭᕐᓂᕐᒧᑦ 
ᐅᐸᓗᖓᐃᔭᖅᑕᐅᓯᒪᕚᑦ ᐊᒻᒪᓗ ᐊᑭᖃᖏᓪᓗᒍ ᐱᓕᕆᐊᖑᓂᐊᕐᓗᓂ? ᑮᓇᐅᔭᑐᕋᔭᓚᐅᖏᒻᒪᑦ 
ᐃᓕᓐᓂᐊᖅᑐᓕᕆᔨᒃᑯᑎᓐᓄᑦ ᒐᕙᒪᒋᔭᑦᑎᓐᓄᓪᓘᓐᓃᑦ. 

ᖃᐅᔨᒪᔪᑎᑦ ᐊᒻᒪᓗ ᑕᐃᒪᐃᓚᐅᕐᓕ, ᖃᐅᔨᓴᖅᑕᐅᓯᒪᔪᓪᓗ ᐃᓱᒫᓗᒋᔭᕆᐊᖃᖅᑰᖏᓐᓇᑦᑎᒍᑦ,ᖃᐅᔨᒪᔪᑎᑦ, 
ᑕᐃᒪᓪᓚᕆᔾᔮᖏᒻᒥᖕᒪᑕ ᑕᐃᒪᐃᖁᒐᓗᐊᖅᑎᓪᓗᑎᒍᑦ. ᑭᓯᐊᓂ ᒥᑭᓐᓂᖅᐹᖓᒍᑦ, ᖃᐅᔨᒪᔪᑎᑦ ᑭᐅᓗᒍᑕᐅᓯᒪᔪᑦ, 
ᑕᒪᓐᓇ ᓈᒻᒪᖅᑰᖏᒻᒪᑦ, ᑕᒪᓐᓇ ᓈᒻᒪᖏᒻᒪᑦ ᑕᒪᑐᒧᖓ ᐱᔾᔪᑎᒧᑦ ᐊᓯᖓᓄᓪᓘᓐᓃᑦ ᐱᔾᔪᑎᒧᑦ. 
 
ᑭᓯᐊᓂ ᒥᑭᓐᓂᖅᐹᖓᒍᑦ ᐅᕙᑦᑎᓐᓄᑦ ᖃᐅᔨᑎᑦᑎᒻᒪᑦ ᓇᒦᓕᕐᓂᑦᑎᓐᓂᒃ ᐊᒻᒪᓗ ᐅᖃᖅᑲᐅᒐᒪ, 
ᑕᐃᒪᐃᓕᐅᕆᐊᖃᕈᑦᑕ, ᑭᓯᐊᓂ ᖃᐅᔨᒪᔭᕆᐊᖃᕋᑦᑕ ᓇᒦᓕᕐᒪᖔᑦᑕ. ᑕᒪᓐᓇᓗ ᐊᒡᒍᖅᑐᕐᓯᒪᓪᓗᓂ 
ᐱᐅᓯᕆᔭᓕᒫᑦᑎᓐᓂ, ᐃᐅᓪᐴᕐᑕᐅᑉ ᐱᐅᓯᕆᓪᓗᓂᐅᒃ, ᒪᓕᓐᓂᖃᕐᒪᑦ ᓱᕈᓯᓛᓂᑦ ᖁᕝᕙᓯᓐᓂᓕᒃ 12-ᒧᑦ. 
 
ᑖᒃᑯᐊ ᖃᐅᔨᓴᕐᓂᐅᓪᓗᑎᒃ ᖃᐅᔨᓴᕐᓂᐅᖏᑉᐸᑕᓘᓐᓃᑦ, ᐃᒃᓯᕙᐅᑖᖅ, ᖃᐅᔨᓴᕈᑎᑐᐃᓐᓇᐅᖃᑦᑕᕐᒪᑕ 
ᓈᓴᐅᓯᓕᕆᔪᓐᓇᕐᒪᖔᑕ ᐊᒻᒪᓗ ᓈᓴᐅᓯᓕᕆᓂᖅ ᓈᓴᐅᑎᓕᕆᓂᐅᒻᒪᑕ, ᖃᓄᐃᖏᑦᑐᖅ ᖃᓄᐃᑦᑐᑐᐃᓐᓇᕐᒥᒃ 
ᐅᖃᐅᓯᖃᕐᓗᑎᑦ ᐊᒻᒪᓗ ᐅᖃᐅᓕᕆᓂᖅ ᐅᕝᕙᓘᓐᓃᑦ ᐅᖃᐅᓯᓕᕆᓂᕐᒧᑦ ᐊᔪᖏᓐᓂᐅᔪᑦ, ᐅᖃᓕᒫᕆᐅᖅᓴᓂᖅ 
ᐊᒻᒪᓗ ᑎᑎᕋᕆᐅᖅᓴᓂᖅ. 
 
ᑕᐃᒪᐃᒻᒪᑦ ᐃᓱᒪᔪᖓ, ᑭᐅᓗᒍᑕᐅᒍᓐᓇᕋᓗᐊᖅᐸᑦ ᑕᒪᓐᓇ ᐅᕙᑦᑎᓐᓄᑦ ᖃᐅᔨᔾᔪᑎᐅᔾᔮᖏᒻᒪᑦ ᐊᔾᔨᒌᖏᑦᑐᓂᒃ 
ᐊᔾᔨᒌᖏᑦᑐᓂᒃ ᐱᔾᔪᑎᑕᖃᐅᕐᓂᖓᓄᑦ, ᑭᓯᐊᓂ ᐅᕙᑦᑎᓐᓄᑦ ᖃᐅᔨᔾᔪᑎᐅᔪᓐᓇᕋᔭᕐᒪᑦ. 
 
ᐊᒻᒪᓗ ᑕᒪᑐᒥᖓ ᑲᑉᐱᐊᓱᒋᐊᖃᖏᒃᑲᓗᐊᖅᑐᒍᑦ. ᐱᒋᐊᕈᑎᖃᕆᐊᖃᕋᑦᑕ ᓇᑭᑐᐃᓐᓇᖅ. ᐅᖃᖅᑲᐅᒐᒪ, 
ᐃᔨᖅᓯᒪᓪᓗᓂ ᐊᒻᒪ ᑕᑯᒋᐊᓪᓚᑦᑖᕐᓇᒍ, ᓇᓗᓇᐅᖅᓯᓐᖏᓐᓇᑦᑕ ᐊᑲᐅᓐᖏᓕᐅᕈᑎᑕᖃᕆᐊᖓ. ᑕᒪᒃᑯᐊ 
ᐊᑐᖅᑕᐅᔪᓐᓇᖅᐳᑦ ᐊᐅᓚᑦᑎᔾᔪᑕᐅᓗᑎᒃ ᒥᓂᔅᑕᖃᕐᕕᒻᒧᑦ ᓇᓗᓇᐃᖅᓯᓇᓱᐊᖅᑎᓪᓗᒋᑦ ᐃᑲᔫᑕᐅᓗᑎᒃ, ᑕᒪᒃᑯᐊ 
ᓴᖅᑭᐊᔪᑦ ᐱᔪᒪᓯᒪᓐᖏᓐᓇᑦᑎᒃᑯ, ᑭᓯᐊᓂ ᑕᕝᕙᐅᒻᒪᑕ, ᐃᓚᖏᑦ ᖁᑦᑎᓂᖅᓴᐅᖅᑰᖅᑐᑎᒃ, ᖃᐅᔨᒪᓐᖏᓚᖓ, 
ᑭᓯᐊᓂ ᑕᐃᒪᐃᓐᖏᑉᐸᑕ ᓱᒻᒪᓪᓕ, ᑭᓱᒥᑦ ᐱᔾᔪᑎᖃᕈᓐᓇᖅᐸᑦ. 
 
ᐊᒻᒪ ᑲᔪᖏᖅᓴᐃᓇᖅᐳᖅ ᓇᓗᓇᐃᖅᓯᔪᓐᓇᖁᓪᓗᑕ ᐃᓚᖏᑦ ᐊᑲᐅᓐᖏᓕᐅᕈᑏᑦ ᑭᓲᒻᒪᖔᑕ ᐊᒻᒪ ᖃᓄᖅ 
ᐋᖅᑭᒋᐊᕋᓱᒍᓐᓇᕐᒪᖔᖅᑎᒍᑦ ᑕᖅᑲᐅᓐᖓᕋᓱᑐᐃᓐᓇᖏᓪᓗᑕ ᖃᐅᔨᒪᓪᓚᑦᑖᓐᖏᓪᓗᑕ, ᐆᑦᑐᕋᓱᑐᐃᓐᓇᕋᑦᑕ 
ᐆᑦᑐᕈᓐᓇᖅᑕᑎᓐᓂᒃ ᑮᓇᐅᔭᖃᕐᓂᑎᓐᓄᑦ ᐱᓕᕆᔾᔪᑎᒃᓴᓂᒃ. 
 
ᑕᒪᒃᑯᐊᓕ ᐃᓱᒪᒋᕙᒃᑲ ᐋᖅᑮᔾᔪᑏᑦ ᐃᑲᔫᑕᐅᑦᑎᐊᕐᓂᖅᓴᐅᔪᓐᓇᕐᒪᑕ ᐊᑐᕋᒃᓴᐅᔪᓂᑦ ᐊᒥᒐᖅᐸᑦᑐᓂᒃ 
ᐊᑐᕋᒃᓴᐅᔪᓂᒃ ᒥᓂᔅᑕᖃᕐᕕᒻᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᕈᒪᓯᒪᔪᓂᒃ ᐊᑎᖅᑲᖃᒃᑲᓐᓂᕈᓐᓃᕋᒪ ᒫᓐᓇ. ᐅᖃᐅᓯᒃᓴᑐᐃᓐᓇᐃᑦ. 
ᐅᖃᐅᓯᒃᓴᑐᐃᓐᓇᖅᑕᖃᒃᑲᓂᖅᐹ. ᒥᓂᔅᑕ ᕿᓚᕝᕙᖅ, ᐅᖃᐅᓯᒃᓴᑐᐃᓐᓇᖃᖅᐲᑦ? 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᓱᕐᓇᕐᒨᓚᐅᓐᖏᓂᑦᑎᓐᓂᑦ 
ᓇᓗᓇᐃᖅᓯᑲᐃᓐᓇᕈᒪᒐᒪ ᐃᒃᓯᕙᐅᑖᖅ, ᖃᓄᐃᔅᓴᖏᒃᑯᕕᑦ, ᓇᓗᓇᐃᖅᓯᐊᕐᔪᑲᐃᓐᓇᕈᒪᒐᒪ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐅᖃᐅᓯᒃᓴᑐᐃᓐᓇᕐᓄᑦ ᐅᖃᕈᒪᔪᖃᕈᓐᓃᕐᒪᑦ 
ᑲᔪᓯᔪᓐᓇᖅᐳᑎᑦ ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ ᓇᓗᓇᐃᖅᓯᑲᐃᓐᓇᕈᒪᒐᒪ. ᖃᐅᔨᒪᒐᑦᑕ 
ᑐᓴᖃᑦᑕᖅᓯᒪᒐᑦᑕ ᐅᖃᐅᓯᐅᔪᓂᒃ ᒪᕐᕉᓕᖅᑑᓐᓂᒃ ᐊᕐᕌᒎᓐᓂᒃ ᓱᕈᓯᕐᓄᑦ ᐊᖏᔪᖅᑳᕆᔭᐅᔪᓂᑦ ᐃᓱᒫᓘᑎᖃᖅᑦᑐᑎᒃ 
ᓱᒻᒪᑦ ᐃᓕᓐᓂᐊᖅᑏᑦ ᐅᕝᕙᓘᓐᓃᑦ ᕿᑐᕐᖓᖏᑦ ᓯᓚᑦᑐᓴᕐᕕᕐᔪᐊᕐᓅᕈᓐᓇᖏᒻᒪᖔᑕ, ᐃᓕᓐᓂᐊᕆᐊᒃᑲᓂᕐᓗᑎᒃ. 

ᐊᐱᖅᑯᑎᑕᖃᖅᐸᑦᑐᓂ ᓱᒻᒪᑦ ᐃᓕᓐᓂᐊᖅᑏᑦ ᐃᓕᓐᓂᐊᕐᓂᖃᖅᓯᒪᓐᖏᓗᐊᕐᒪᖔᑕ ᓯᓚᑦᑐᓴᕐᕕᒻᒨᕈᓐᓇᕆᐊᖓ. 
ᐃᒃᓯᕙᐅᑖᖅ, ᑐᓴᖅᓯᒪᒐᕕᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐊᐱᖅᑯᑎᑕᖃᓕᕋᐃᒻᒪᑦ ᐃᓛᓐᓂᒃᑯᑦ ᐃᓕᓐᓂᐊᖅᑏᑦ 
ᐱᔭᕇᖅᓯᕙᑦᑐᑦ ᖁᑦᑎᓐᓂᓕᒃ 12-ᒥᑦ ᐃᓕᑕᕆᔭᐅᔾᔪᑎᑖᕐᓇᑎᒃ; ᑕᒪᓐᓇ ᓱᓕᓐᖏᓚᖅ. ᓗ ᐃᓕᓐᓂᐊᖅᑏᑦ 
ᐱᔭᕇᖅᓯᒐᐃᒻᒪᑕ ᖁᑦᑎᓐᓂᓕᒃ 12-ᒥᑦ ᐱᔭᕇᖅᓯᕙᑉᐳᑦ ᐃᓕᓐᓂᐊᕆᐊᓕᓕᒫᒥᓂᒃ ᐃᓕᓐᓂᐊᕐᕕᕐᔪᐊᕐᒥᑦ. 
 
ᐃᓕᓐᓂᐊᖅᑎᒧᑦ ᐃᓱᒪᖅᓲᑕᐅᕗᖅ, ᐱᔭᕇᖅᓯᓚᐅᖅᑎᓪᓗᒋᑦ ᐃᓕᓐᓂᐊᕐᕕᕐᔪᐊᕐᒥ ᐊᔾᔨᒌᓐᖏᑦᑑᑎᐅᒻᒪᑕ 
ᐃᓕᓐᓂᐊᕋᒃᓴᐃᑦ ᐃᓕᓐᓂᐊᕈᓐᓇᖅᑕᖏᑦ ᐃᓕᑕᕆᔭᐅᔾᔪᑎᑖᕐᓗᑎᓪᓗ ᐱᒋᐊᓕᒥᓐᓂᒃ 100%-ᓂᒃ. 
ᐃᓕᑕᕆᔭᐅᔾᔪᑎᖃᕆᐊᖃᕐᒪᑕ ᓯᓚᑦᑐᓴᕐᕕᕐᔪᐊᕐᒨᕐᓂᐊᕈᑎᒃ. 
 
ᐃᓕᓐᐊᓂᖅᑎ ᐃᓱᒪᓕᐅᖅᐸᑦ ᑭᓱᒥᑦ ᐃᓕᓐᓂᐊᕈᒪᒻᒪᖔᕐᒥ ᓯᓚᑦᑐᓴᕐᕕᕐᔪᐊᕐᒥ, ᐃᓕᑕᕆᔭᐅᔾᔪᑎᑖᖅᓯᒪᓐᖏᑉᐸᑕ 
ᑕᐃᒃᓱᒧᖓ ᐃᓕᓐᓂᐊᕈᒪᔭᖓᓄ ᑕᐃᒫᒃ ᐃᓕᓐᓂᐊᕆᐊᕈᓐᓇᖅᑎᑕᐅᕙᓐᖏᓚᑦ ᐃᓕᑕᕆᔭᐅᔾᔪᑎᖃᓐᖏᓐᓂᖏᓐᓄᑦ. 
ᓯᓚᑦᑐᓴᕐᔪᐊᕐᒨᕐᓂᐊᕈᑎᒃ, ᐅᕝᕙᓘᓐᓃᑦ ᓯᓚᑦᑐᓴᕐᕕᒻᒧᑦ ᐃᓕᓐᓂᐊᕈᒪᔭᖏᑦ ᑕᒪᒃᑯᐊᖑᑐᐃᓐᓇᕆᐊᖃᖅᐳᑦ 
ᐃᓕᑕᕆᔭᐅᔾᔪᑎᑖᖅᓯᒪᖏᓐᓂᖏᑦ, ᐃᓕᓐᓂᐊᕐᕕᕐᔪᐊᕐᒥ ᐱᔭᕇᖅᓯᓂᕐᒧᑦ ᐃᓕᑕᕆᔭᐅᔾᔪᑏᑦ ᑐᓂᔭᐅᕙᑦᑐᑦ 
ᐃᓕᓐᓂᐊᕐᓂᕐᒥᓄᑦ. 
 
ᐱᔭᕇᖅᓯᓯᒪᒐᓗᐊᖅᑎᓪᓗᒋᑦ ᖁᑦᑎᓐᓂᓕᒃ 12-ᒥᑦ ᐃᓕᓐᓂᐊᕐᕕᕐᔪᐊᕐᒥ, ᐃᓕᓐᓂᐊᖅᑕᐅᕙᑦᑐᑦ ᓯᓚᑦᑐᓴᕐᕕᕐᔪᐊᕐᒥ 
ᐱᑕᖃᓐᖏᑐᐃᓐᓇᕆᐊᖃᖅᐳᑦ ᐃᓕᑕᕆᔭᐅᔾᔪᑎᑖᕆᔪᒪᔭᖏᓐᓂᑦ.  
 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖃᕐᕕᖓᑦ ᒪᑐᐃᖓᒻᒪᑦ ᑭᓱᓕᒫᓄᑦ. ᐅᖃᐅᓯᐅᖅᑲᐅᔪᖅ ᑕᖅᑲᒃᑯᓂᖓ ᐃᓄᓐᓂᑦ 
ᑐᓴᖅᑎᑦᑎᓯᒪᖏᓇᑦᑕ ᑐᓴᖅᑕᐅᔭᕆᐊᓕᓐᓂᑦ. ᑕᐃᒪᐃᑦᑑᖏᒻᒪᑦ. ᒪᑐᐃᖓᑦᑎᐊᖅᑐᒍᑦ ᐃᓄᓐᓄᑦ ᐊᒻᒪᓗ 
ᐱᓕᕆᖃᑎᖃᖅᓯᒪᔪᒍᑦ ᐃᖅᑲᓇᐃᔭᑎᕗᓪᓗ ᐊᒻᒪᓗ ᐊᑦᔨᒌᖏᑦᑐᑦ ᑲᑐᔾᔨᖃᑎᒌᖑᔪᑦ ᐊᒻᒪᓗ ᐃᓚᐅᔪᒪᓯᒪᔪᑦ 
ᐱᓕᕆᔩᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᓇᓗᓇᐃᖅᓯᒍᒪᑐᐃᓐᓇᖅᑯᖓ ᐃᔨᖅᓯᓯᒪᖏᓇᑦᑲ ᑭᓱᑐᐃᓐᓇᕐᒥᒃ. 
ᑲᖑᒋᓇᒋᑦ ᒪᑐᐃᖓᔪᒍᑦ ᓱᓇᑐᐃᓐᓇᕐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᒪᒍᓐᓃᕋᑦᑕ. ᐃᒻᒪᖃ ᑕᔭᒥᓂᔅᒥᑦ ᓄᖅᑲᖓᑲᐃᓐᓇᕈᑦᑕ. 
 
>>ᑲᑎᒪᔨᕋᓛᑦ ᓄᖅᑲᓚᐅᑲᓚᐅᖅᐳᑦ 5:30ᒥ ᐊᒻᒪ ᐱᒋᐊᒃᑲᓐᓂᖅᑐᑎᑦ 5:45ᒥ ᐅᓐᓄᓴᒃᑯᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓈᒻᒪᑦᓯᔪᒍᑦ. ᐅᑎᕐᓗᑕ ᓄᖅᑲᖅᕕᒋᖅᑲᐅᔭᑦᑎᓐᓄᑦ 9-5, ᑐᑭᒧᐊᒍᑏᑦ 
ᐊᒻᒪᓗ ᓇᓚᐅᑦᓵᖅᑕᐅᓗᐊᑕᖅᑐᑦ. ᐃᓕᓐᓂᐊᖅᑐᓕᕆᓂᕐᒧᑦ ᓇᐃᓪᓕᑎᑦᓯᒪᔪᑦ. ᓇᓚᐅᑦᓵᖅᑕᐅᓪᓗᐊᑕᖅᓯᒪᔪᑦ, 
2003-2004. 
 
ᒪᑉᐱᖅᑐᒐᐃᑦ ᓈᓴᐅᑎᖏᓐᓂᒃ ᐊᑐᕋᓱᐊᕋᑦᑕ. 9-5, ᐃᓕᓐᓂᐊᖅᑐᓕᕆᓂᕐᒧᑦ ᓇᐃᓪᓕᑎᑦᓯᒪᔪᑦ. 
ᐃᓕᓐᓂᐊᖅᑐᓕᕆᓂᕐᒧᑦ ᓇᐃᓪᓕᑎᖅᓯᒪᔪᑦ ᑐᑭᒧᐊᒍᑏᑦ. ᒪᐱᖅᑐᒐᖅ 9-5, ᑲᑎᑦᓱᑎᒃ ᐊᐅᓚᓂᐅᔪᑦ, $886,000 
ᐊᖏᖅᐱᓯ? ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖄᖓᒍᑦ, ᐊᑭᓕᖅᑑᑕᐅᔪᑦ ᐱᕚᓪᓕᕈᑎᑦᓴᐃᓪᓗ, ᐊᖏᓪᓕᒋᐊᖅᓯᒪᔪᑦ ᐊᕐᕌᓂᓂᑦ, ᓇᐅᒃᑯᑦ 
ᐊᒻᒪᓗ ᓱᒻᒪᑦ ᐊᖏᓪᓕᒋᐊᕐᓂᖅᑲᑦ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᓪᓕᒋᐊᕐᓂᐅᔪᖅ ᐅᕙᓂ ᐊᕐᕌᒍᒥ ᐊᕐᕌᓂᓂᑦ 
$720,000, ᐊᖏᓪᓕᒋᐊᕐᓂᖅ ᐱᔾᔪᑎᖃᕐᓱᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓚᒍᑦᓯᐅᔾᔨᓂᖅ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐆᑮ, 9-5, ᑲᑎᑦᓱᑎᒃ ᐊᐅᓚᓂᐅᔪᓄᑦ, $886,000, 
ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓇᖅᑐᑎᑦ. ᓄᖅᑲᖅᑎᒍᓐᓇᕈᕕᓐᖓ ᐊᓯᐊᓂᒃ ᐅᖃᓕᒪᓕᕐᓂᕈᒪ, ᐄ, ᑐᑭᒧᐊᑦᑎᑦᓯᒍᑏᑦ. 
ᐅᖃᐅᓯᖅᑲᐅᒻᒥᔭᕋ ᑕᒪᓐᓇ, ᐃᒻᒪᖃ ᓇᒥᖔᑭᐊᖅ, ᐃᒻᒪᖃ ᐊᑐᐊᒐᕐᓂ ᑮᓇᐅᔭᓄᑦ ᐊᑐᖅᑐᑦᓴᐅᔪᓄᑦ, ᒪᕐᕉᒃ 
ᐊᔾᔨᒌᓐᖏᑦᑑᒃ ᐊᑐᐊᒑᒃ ᐅᕙᓂ ᐅᖃᖅᑕᐅᓯᒪᑐᐃᓐᓇᕆᐊᓖᒃ. 
 
ᐅᖃᓕᒫᑕᐃᓐᓇᖅᑕᕋ ᐅᓇ. ᒥᓂᔅᑕᐅᑉ ᐱᓕᕆᐊᑦᓴᐅᖁᔭᖏᑦ ᐱᖃᓯᐅᔾᔨᔪᑦ ᒪᓕᒐᓕᐅᕐᕕᒻᒥ ᐸᕐᓇᓂᕐᒥᒃ ᐊᒻᒪᓗ 
ᐱᕙᓪᓕᐊᑎᑕᐅᓂᖓᓂᒃ ᐱᖁᔭᑦᓴᒧᑦ ᐊᑐᐊᒐᐅᑉ ᐊᒻᒪᓗ ᐊᓯᐊᓂᒃ ᐊᑐᐊᒐᖃᕐᒥᔪᒍᑦ ᐊᒻᒪᓗ ᐸᕐᓇᓐᓂᖃᕐᓱᓂ 
ᓴᓂᕌᓂ. ᖃᐅᔨᒪᓪᓚᕆᓐᖏᑦᑐᖓ ᓇᓕᐊᓐᓂᒃ ᐊᐱᕆᒋᐊᑦᓴᖅ, ᑭᓯᐊᓂ ᐊᐱᕆᒍᒪᔪᖓ ᐊᑐᐊᒐᐃᑦ ᒥᑦᓴᐃᓐᓄᑦ 
ᐱᓯᒪᔭᑦᓯ ᐊᒻᒪᓗ ᐊᖏᖃᑎᒌᒍᑎᒋᓯᒪᔭᓯ ᒪᒋᐅᓪ ᓯᓚᑦᑐᓴᕐᕕᔾᔪᐊᖓᓄᑦ. ᖃᐅᔨᒪᓪᓚᕆᓐᖏᑦᑐᖓ ᓇᓕᐊᓐᓂᒃ 
ᐊᐱᕆᒋᐊᑦᓴᖅ. 
 
ᐅᖃᐅᓯᖃᖅᑲᐅᔪᖓ ᐊᖏᖃᑎᒌᒍᑎᒥᒃ ᐊᕐᕌᒍᓄᑦ ᐱᖓᓱᓄᑦ ᐅᑕᖅᑭᒋᐊᖃᖅᓱᖓ ᐊᕐᕌᒍᓂᒃ ᐱᖓᓱᓂᒃ 
ᐱᓇᓱᐊᒃᑲᓐᓂᕐᓂᐊᕈᒪ. ᐃᓱᒪᑐᐃᓐᓇᖅᑐᖓ ᓱᒻᒪᑦ ᑕᐃᒪᐃᒻᒪᖔᖅ, ᖃᐅᔨᒪᔪᖓ ᐊᕐᕌᓂ ᐊᐱᕆᔪᔪᖓ 
ᓱᒻᒪᐅᒻᒪᖔᖅ? ᐊᐃᕙᒍᑎᒋᒃᑲᓐᓂᕈᓐᓇᖅᑲᕗᑦ ᑖᓐᓇ? 
 
ᑐᓴᖅᑎᑲᓐᓂᕈᓐᓇᖅᑭᖓ ᖃᓄᐃᓕᖓᓕᕐᒪᖔᖅ, ᑐᑭᓯᑎᓐᓂᐊᕆᕙᓐᖓ ᐊᓯᐊᓃᑉᐸᑦ. ᖁᔭᓇᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐆᒪ ᑐᑭᒧᐊᑦᑎᓯᒍᑎᐅᑉ ᐃᓗᐊᓃᓐᖏᑦᑐᖅ, ᑭᓯᐊᓂ 
ᐊᑖᓃᑦᑐᖅ ᐃᓗᓕᖏᑕ ᐃᓕᓐᓂᐊᕆᐊᕐᓂᕐᒧᑦ ᓯᓚᑦᑐᓴᕐᕕᒻᒧᑦ. ᑕᐃᒪᐃᒻᒪᑦ, ᑕᐃᑯᖓᕈᓐᓇᖅᑐᒍᑦ ᑎᑭᐅᑎᒍᑦᑎᒍ. 
ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᕼᕕᐅᔭ. 
 
Hᕕᐅᔭ: ᓇᒦᓐᓂᕋᐃᕋᑖᖅᑭᑦ, ᓇᓗᓇᐃᑲᐃᓐᓇᕈᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ ᑐᓂᓂᐊᕋᑦᑎᒍ ᑲᑐᔾᔨᖃᑎᒌᖏᓐᓄᑦ 
ᐃᓕᓐᓂᐊᕐᕕᔾᔪᐊᑦ ᐃᒻᒪᖃ ᓇᓗᓇᐃᕈᒃᑯ ᐱᓗᐊᖅᑐᒥᒃ ᐃᓗᐊᓃᑦᑐᑦ ᐅᐊᑦᑎᐊᕈ. ᑎᑎᕋᓐᓂᐊᖅᑯᒍᑦ 
ᓇᓗᓇᐃᖅᓯᓯᒪᔪᓂᒃ ᑕᒪᑐᒥᖓ ᐃᓱᒫᓘᑎᐅᔪᒥᒃ ᐅᑯᓄᖓ ᒪᒋᐅᓪ ᐃᓕᓐᓂᐊᕐᕕᓪᔪᐊᖓᓄᑦ. 
 
ᐃᒪᐃᓕᒐᓱᐊᖅᑐᖓ, ᑎᑎᕋᖅᓯᒪᔪᒍᑦ ᑕᒪᑐᒥᖓ ᐱᑦᔪᑎᐅᔪᒧᑦ ᐊᒻᒪᓗ ᑐᓂᓪᓗᑎᒍᑦ ᕿᒥᕐᕈᓂᐊᕐᓂᑎᓐᓂᑦ 
ᑖᒃᓱᒥᖓ ᐊᖏᕈᑎᐅᔪᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓃᖅ? ᕼᐊᕕᐅᔭ. ᑕᐃᒫ? ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᐅᖃᕋᑖᕐᒪᑦ ᐊᖏᓪᓕᒋᐊᖅᑕᐅᓯᒪᒻᒪᑦ 116 ᑕᐅᓴᓐᖑᔪᖅ 
ᐅᑎᖅᕋᒃᓴᓄᑦ ᐊᒻᒪᓗ ᐃᑲᔫᑎᐅᔪᓄᑦ. ᓇᓗᓇᐃᖅᓯᖃᐅᒻᒪᑦ ᐱᑕᖃᒻᒪᑦ ᐃᓚᓕᐅᔾᔭᐅᓂᐊᕐᓂᖓᓄᑦ ᐃᓄᐃᑦ 
ᖃᐅᔨᒪᔭᑐᖃᖓᖏᓐᓂᑦ. ᑕᕝᕙᓃᓇᐅᕚᑦ ᐱᓕᕆᕕᐊᓂ ᐅᕝᕙᓘᓐᓃᑦ ᐃᓘᓇᓕᒫᖏᓐᓄᑦ ᓄᓇᕗᑦᒥ ᓯᓚᑖᓂᓘᓐᓃᑦ. 
ᖁᕕᐊᒋᒐᔭᖅᑕᕗᑦ ᓇᓗᓇᐃᖅᑕᐅᑲᐃᓐᓇᖅᑲᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓇᕈᐊᖅ. ᒥᓂᔅᑕ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᑦᔪᑎᖃᑦᑐᖅ ᐱᓕᕆᕕᑦᑎᓐᓂᒃ ᐅᕙᓂ 
ᐃᖃᓗᓐᓂ ᑐᑭᒋᓪᓗᓂᐅᒃ ᐃᓄᐃᑦ ᖃᐅᔨᒪᔭᑐᖃᖏᑦ. ᐱᓕᕆᕕᑦᑎᓐᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐅᕙᓂ ᐱᓕᕆᕕᐅᑉ ᐱᓕᕆᓂᖓᑕ ᐸᕐᓇᐅᑎᖏᓐᓂ ᐊᒻᒪᓗ 
ᐊᐱᕆᔾᔮᖏᑦᑐᖓ ᑕᒪᑐᒧᖓ ᑭᓯᐊᓂ ᐊᑦᔨᒌᖏᑦᑐᕈᓘᔭᐃᑦ ᑐᓴᕈᑎᐅᒻᒪᑕ ᑕᑯᓐᓇᑦᑕᐅᓂᖓᑕ 
ᐃᓕᓐᓂᐊᖅᑐᓕᕆᓂᕐᒧᑦ ᓇᓕᒧᓐᓂᖏᑦ, ᐊᒥᓵᓂᖅᓴᐃᑦ ᐃᓄᐃᑦ ᐃᓕᓐᓂᐊᖅᓯᒪᓂᖅᓴᐅᔪᑦ ᒫᓐᓇᐅᔪᖅ 
ᑕᐃᒃᓱᒪᓂᐅᓚᐅᖅᓯᒪᒻᒪᓂ ᐊᕐᕌᒍᐃ ᖁᓖᑦ ᐊᓂᒍᓕᖅᑐᓂ. 
 
ᐃᓕᓐᓂᐊᖃᑕᐅᔪᑦ ᐊᒥᓲᓂᖓ ᐊᒻᒪᓗ ᐱᔭᕇᓐᓂᖃᖅᓯᒪᔪᐃᑦ ᐊᒥᓲᓂᖓ ᑕᒪᒃᑯᐊᕈᓘᔭᐃᑦ, 
ᐅᖃᐅᓯᐅᓚᐅᖏᓚᑦᑖᕐᒪᑦ ᖃᐅᔨᓴᖅᑕᐅᓂᖏᓐᓂᑦ ᐃᓕᓐᓂᐊᖅᑏᑦ, ᖃᐃᔨᓴᖅᑕᐅᓂᖏᓐᓂᑦ ᐃᓕᓴᐃᔩᑦ, 
ᐃᓕᓐᓂᐊᕈᑎᓂᓪᓗ ᐊᒻᒪᓗ ᑖᓐᓇ ᑎᑎᖃᐅᔪᑦ ᐸᕐᓇᐅᑎᓃᓲᖑᒻᒪᑦ ᐊᒻᒪᓗ ᓴᖅᑭᖅᑕᐅᕙᓪᓕᐊᓂᖓᓂ, 
ᐅᖃᐅᓯᖃᑦᑐᖅ ᑐᑭᒋᔭᐅᔪᓂᒃ ᐊᒻᒪᓗ ᒪᓕᑦᑕᐅᕙᑦᑐᓂᒃ ᐃᓕᓐᓂᐊᕈᑎᓕᒫᓂ ᐃᑲᔫᑎᐅᔪᓂᓪᓗ ᑖᒃᓱᒪ ᒥᓂᔅᑕᐅᑉ 
ᑲᒪᒋᔭᖏᓐᓂ. 
 
ᐃᓱᒪᑐᐃᓐᓇᖅᑐᖓ ᒥᓂᔅᑕ ᖃᐅᔨᒃᑲᐃᒍᓐᓇᒃᒪᖔᖅ ᐅᕙᑦᑎᓐᓂᑦ ᖃᓄᐃᓕᐅᕆᐊᖅᓯᒪᒻᒪᖔᑕ ᖃᐅᔨᓴᐃᓂᕈᔪᒥ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᔨᐅᔫᑉ ᐊᐱᖅᑯᑎᖓᓄᑦ 
ᖃᐅᔨᓴᖅᑕᐅᖃᑦᑕᕐᓂᖏᓐᓂᒃ ᐊᒻᒪᓗ ᕿᒥᕐᕈᔭᐅᖃᑦᑕᕐᓂᖏᓐᓄᑦ. 
 
ᑐᓴᕈᑎᓂ ᑐᓂᓯᒍᓐᓇᖅᑕᕋ ᐊᑐᖃᑦᑕᑕᑦᑎᓐᓂᒃ. ᒍᕋᐃ 12-ᒥ ᖃᐅᔨᓴᐅᑎᐅᕙᑦᑐᑦ ᐊᒻᒪᓗ ᓂᕈᐊᖅᐸᑦᑐᑕ 
ᐃᓚᖏᓐᓂᑦ ᐃᓕᓐᓂᐊᖅᑎᓂᒃ ᓇᑭᑐᐃᓐᓇᖅ ᐊᒻᒪᓗ ᖃᐅᔨᓴᖅᐸᑦᑐᑎᒍ ᐃᖅᑲᓇᐃᔭᖅᕕᑎᓐᓂ ᑭᓯᐊᓂ 
ᓇᒃᑭᑐᐃᓐᓇᖅ ᖃᐅᔨᓴᖅᑕᐅᓂᖃᑦᑐᑎᒃ. 
 
ᐱᓕᕆᖃᑎᖃᖅᓯᒪᔪᒍᑦ ᐃᖃᓗᓐᓃᖔᖅᓯᒪᔪᒥᒃ ᑕᒪᒃᑯᓂᖓ ᐃᓱᒫᓘᑎᐅᔪᓂᒃ ᖃᓄᖅᑑᕈᑎᖃᑦᑐᓂ, 
ᑲᑎᒪᖃᑎᖃᖅᓯᒪᔪᒍᑦ ᐱᓕᕆᔨᐅᔪᓂᑦ ᐊᒻᒪᓗ ᐱᓕᕆᖃᑎᖃᑦᑐᑕ ᖃᐅᔨᓴᖅᑕᐅᓂᕐᒥᒃ ᐊᑐᐊᖅᑕᐅᔪᒃᓴᓂᒃ 
ᐊᑐᖅᑕᐅᒐᔭᖅᑐᑦ ᐊᒻᒪᓗ ᖃᐅᔨᓴᕐᓂᕐᒧᑦ ᐊᑐᐊᒐᒃᓴᓕᐅᕐᓂᐊᕐᒥᔪᒍᑦ. 
 
ᕿᐱᓗᐊᖏᑦᑐᒍᑦ ᖃᐅᔨᓴᕐᓂᐅᔪᒥᒃ ᑭᓯᐊᓂ ᖃᐅᔨᒪᑐᐃᓐᓇᖅᑐᒍᑦ ᐱᑦᔪᑎᒋᔭᖓᓂᒃ ᖃᐅᔨᓴᐃᓂᐅᑉ ᐊᒻᒪᓗ 
ᐊᑐᖅᑕᐅᓂᐊᕐᒪᖔᖅ ᐊᑦᔨᖓ ᖃᐅᔨᓴᕈᑎᐅᔫᑉ ᐊᑐᖅᑕᐅᓂᕆᕙᑦᑕᖏᓐᓂᑦ ᓄᓇᕗᓕᒫᒥ. ᖁᔭᓐᓇᒦᒃᒪ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐃᒃᓯᕙᐅᑕᖅ, ᐱᒋᐊᖅᑎᑦᑎᕗᖓ ᓄᖅᑲᕆᐊᕈᒪᓕᖅᑐᖓ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᐱᒋᐊᖅᑎᑦᑎᓯᒪᔪᖃᕐᒪᑦ ᓄᖅᑲᕆᐊᕈᒪᓕᖅᑐᓂ. ᓇᒻᒪᒃᓴᖅᑐᑦ. 
ᐱᒋᐊᖅᑎᑕᐅᔪᖅ ᑲᔪᓯᔪᖅ ᐊᒻᒪᓗ ᐊᐃᕙᔾᔪᑎᒃᓴᐅᖏᑦᑐᖅ. ᓇᖏᕐᓯᓂᐊᕐᓕᖅᐳᖓ ᓄᖅᑲᕆᐊᕐᓂᐊᕐᓕᕋᑦᑕ. 
ᐅᖃᖅᑎᐅᔪᖅ ᐅᑎᕈᓐᓇᕐᓯᔪᖅ. 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᑲᑎᒪᔾᔪᑎᒃᓴᖅ 21. ᑲᑎᒪᑐᐃᓐᓇᕐᓂᖅ. ᐃᒃᓯᕙᐅᑕᖅ. 
 

ᑲᑎᒪᔾᔪᑎᒃᓴᖅ 21: ᑲᑎᒪᑐᐃᓐᓇᕐᓂᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᖅᑎ, ᑲᑎᒪᔨᕋᓛᖁᑎᑎᑦ ᐃᓱᒪᒃᓴᕐᓯᐅᕐᓯᒪᔪᑦ ᒪᓕᒐᒃᓴᖅ 24, ᒪᓕᒐᒃᓴᖅ 30 
ᐊᒻᒪᓗ ᐅᓂᒃᑳᕈᒪᓪᓗᑎᒃ ᒪᓕᒐᒃᓴᖅ 24 ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᕐᓯᔪᖅ. ᐱᒋᐊᖅᑎᑦᑎᕗᖓ ᐅᓂᒃᑳᖏᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᒋᐊᖅᑎᑦᑎᓯᒪᔪᖃᕐᒪᑦ. ᐊᐃᒃᐲᔪᖃᖅᐸ? ᒥᔅ ᑖᒻᓴᓐ. ᓇᒻᒪᒃᓴᖅᑐᑦ. 
ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ. ᑲᑎᒪᔾᔪᑎᒃᓴᖅ 22. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 
 
ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ, ᑎᑎᕋᖅᑎ ᑯᐊᒃ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. 
 
ᑲᑎᒪᔾᔪᑎᒃᓴᐃᑦ ᑕᓪᓕᕐᒥᕐᒧᑦ, ᒫᑦᓯ 14. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᒧᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 22 

• ᒪᓕᒐᒃᓴᖅ 30 

• ᒥᓂᔅᑕᐃᑦ ᐅᖃᐅᓯᖓᑦ 126-1(6) 

21. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

23. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᐅᓪᓗᑐᐃᓐᓇᓐᖑᕋᓱᓐᓂᖓᓂ ᒫᔾᔨ 
14ᒥ, 10:00ᒧᐊᖅᐸᑦ ᐅᓪᓛᒥ.  
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 5:59ᒧᐊᖅᑎᓪᓗᒍ ᐅᓐᓄᓴᒥ

